
IMMANUELIS BEKKERI
PRAEFATIO.

Qui Theophanem excipiunt, rerum in imperio Byzantino ab
anno 813 ad annum 963 gestarum scriptores et exscriptores,
eorum plerosque si non edidit at editioni paravit Franciscus
Combefisius 0. FF. Praedicatorum, accepto a Luca Holstenio
codicis Vaticani apographo Barberino. codex ipse cum post
pacem Tolentinam Parisios devenisset, a Carolo Benedicto
Hasio descriptus est in illo codicum Italicorum Parisios trans-
latorum catalogo, quem gravi litterarum damno diu deside~
ratum {andem aliquando speramus proditurum. inde com-
pertum librum huius argumenti, quod sciamus, unicum inter
Vaticanos numerari 167, esseque membranaceum, quadra-
tum, saeculo duodecimo nitide scriptum, fine mutilum, ce-
tera, si primam exceperis paginam, bene conservatum, fo-
liis 168.



vi IMMANUELIS BEKKERI PRAEFATIO.

Hoc ipso codice ante Holstenium Leo Allatius usus
Basilii Macedonis vitam in Symmictis suis Coloniae a. 1653
protulerat.

Idem ibidem Ioannis Cameniatae excidium Thessaloni-
cae primus publicavit.

De Symeone magistro ita praefatur Combefisius ed.
Paris. a. 1685 p. 400.

Scripsit et ab orbe condito, exstantque altero ac -
maiori Regio codice. ®*) opus est ex diversis conge-
stum historicis et annalium scriptoribus, ipsum tamen .
haud satis plenum.  hic nobis verus annalista alterque
continuator erit, ipso pene Theophanis digestus sche-
mate, quantum codex alter, ipée Regius, minor re~
praesentavit, hoc unum a maiore discrepans, quod su-
periora illa a logotheta remotiora, ac in quibus levius
opera perfunctus videatur, omisit; quo et nobis consilio
praeivit; ac quod una haec in praesentem rem nostram
faciant, eademque alio auctore ac stylo sub una libri
serie repetita lucis plurimum sibi mutuo afferant; ut et
Leoni grammatico, qui inter reliquos magis ipse egenus
ac cribratissimus est. superiora maioris illius Regii
codicis alia molitio dederit, et qua iam editi auctores
chronographi, Eusebius Syncellus Theophanes Cedre-
nus (cum quo illi-magis convenit ), collatis singulis,

*) n. nunc 1712.

" in rem literariam ae lncem temporum € Regia una Lu-
para haud leviter illustrari possini. adseriptum maiori
illi codici, alia manu pauloque reocentiori, “hic est me-
taphrastes,” ciius tanti annales et chronica Hippolyto
Thebano, ut et omnibus anteponat. debemus, ex quo
exscripsi, codicem Raphaéli Trichet du Fresne, ex
cuius libris ipso defuncto in gazam Regiam illatus;
aliaque Graeca (ac in eis Maximi plenissimus codex
atque optimus) me illi p(;tissimum auctore, exirema
sua in Italiam profectione, ditanda Graecis Gallia no-
sira eaque Christianum orbem, Parisios allata.

Postremo recentiorum qui dicuntur imperatorum vitae,
pars est altera chronici a Georgio monacho ex Syncello
maxime excerpti et locis patrum biblicisque ornati, cuius hic
index: ygovixdy ovvrouoy & drapdpwy ypovoypdpwy Te xal 3y~
yyiy ovddeyddy xal ovviedéy vad Fewgylov povayod.  eius igi-
tur chronici pars extrema et lectu non indigna ut emendatius
nunc quam antea legi possit factum est Hasii rursus benéficio,
qui editionem Parisiensem ad codicem Coislinianum 134 ac~-
curate contulit.

Addiderat Combefisius incerti seriptoris didroyoy oryde-
TevTXdy yevouevov nmugd motdy xal dpFeddEwy xal addov xald
Gijhov Ybvrww mpds Eheyyov 1dy Ivavilwy tijg nlotews xal Tic di-
daoxorlag zdv aylwy xal 8p30ddEwy nurépwy p. 303 — 3113
&x 1@ 100 6Fhopdpov Anurrolov Iy peouef] dmppiaes Savparove-
yiuv p. 314 — 3163 Demetrii Cydonii povpdlay 2l Toic &
Ocooodovlxy (8. 1346) neooiow p. 384 — 3923 posiremo

sumptam e Basilii iunioris vita a Gregorio conscripta de Con-
stantino Duce narrationem p. 393 — 399. quae iam omissa
sunt omnia quippe partim ab argumento historico saeculisque
nono et decimo aliena partim aliis locis dudum edita.

Scrib. Berolini cal. Iun. a. 1837.

CHRONOGRAPHIA

CHRISTI AMANTIS AC PORPHYROGENNETI
DOMINI CONSTANTINI,

SAPIENTISSIMI DOMINI LEONIS IMPERATORIS
FILII, IUSSU CONSCRIPTA,

INDE DUCENS EXORDIUM UBI THEOPHANES

DESIIT .... MICHAELE SCILICET THEOPHILI

FILIO CUROPALATA IMPERATORE, HOC EST A
LEONIS ARMENII IMPERIO....ccoceceneese

Argumenta singula imperator ipse Constantinus studiose collegit, et ne
posteros superiorum temporum gesta lateant, dilucide, et ut capi facile
possint, edidit.

FRANCISCO COMBEFISIO INTERPRETE.

Hocl quoque omnino, sapientissime princeps, ad alia tua multaque
ipsa et magnifica ornamenta virtutesque accedit, quod ea quae tempore
pereffluxerunt iamque esse desierunt, ad vitam denuo ortumque novum

studeas revocare, historiaeque bonum cura prosequaris, nec velut ii
qui ante imperii clavum moderati sunt, abs te neegigi patiaris. atque
horum Tlidem, qui ea aemulati sunt quae nemo bonus unquam aemule-
tur, nulla nobis mentione habita, fuerunt quidam qui ut supra vulgus
praestarent, nihil operae posuerunt, quod neque literis educati sint,
sed rusticitatis ludibrium propudinmque exstiterint. quid enim eiusmodi
imperatorem excolere deceat, quod homini ratione praedito nihil com-
modi afferat? cum magis deceat virorum curam habere, praecipueque
scientiae rationalis, quibus imperii robur praestatur, ne homines in
praeceps ruentes paulatim obbrutescant, ac ne id quo universis prae-
cellimus, silentio traditum periclitetur.

Quantam vero tu, mitissime princeps, operam posueris tum in ratio-
nali scientia tum in hominum cura, ut alia praetermittam, comme-
morabunt quidem homiges sapientes, quando et tu ipse, vel potius tu
ipse palam, quod et illi sapientes. scribis autem ipse, manum dun-
taxat nostram tibi ministrantem assumens, quaecunque superioris aetatis
hominibus gesta noscuntur, tametsi illa abunde vitiosa sint nec virtutis
laude admodum splendeant, quod hinc quoque viri studiosi commodum
referant. sane igitur -omni alia occupatione otioque eruditionis litera-
rumque curae posthabitis, quod nimirum ea res doctrinae historiaeque
amantibus subditorum animis aemulationem virtutemque inferat, ex iis

quae aut ab aliis scripta aut auditione accepta sunt unum corpus con-
texens, communem quasi scholam universis proponere sagaci consilio
decrevisti. huius historiae illad optimum ratus initium, ubi felicis me-
moriae Theophanes scribendi finem fecisset, [ita nimirum ut omnium
imperatoram ad hanc usque aetatem tuuamque imperium res gestas ser-
mone complectatur, Quanquam inclyti avi tui, inter Augustos fama
celeberrimi, Basilii imperatoris- gesta abs te conscripta, omnique per-
spicunitate ac sermonis ornatu vere sincereque ab eruditissima prudentia
tua, omni denique fide narrata, superfluum nobis sit ullo modo retra-
ctare] quem sanguinis necessitudine (illius ipse nepos) propius contingens
cum tuis ornamentis abunde honestas, tum rursus quandam ab eo clari-
tatem recipis.

Is porro in Michaélis Curepalatae imperio acceptaque a Bulgaris
clade per suorum proditionem, Leonis duntaxat proclamati Augusti levius
facta mentione, scribendi finem fecit, eiusque mec natales aut patriam
nec educationem lectoribus aperuit. nos autem velut membra reliqua
capiti iungentes tum ipsum historiae corpus integrum, mon quasi dimi-
dia parte mutilum, repraesentamus, tum ad ea quae deinceps secutis-
que temporibus gesta sunt traducimus, rem scilicet praestantes iis qui
in otio et desidia vivere noluerint utilem, nihilque eis damni afferen-
tem. quippe bonumn est et ad securitatem cum primis utile ut bonorum
pariter atque malorum vitam cognoscamus.

LEONIS ARMENII IMPERIUM.
LIBER L

Eilll iu?‘ne quem dicebam Leonis patria Armenia fuit. genus partim
ex Assyrils partim ex ipsis Armeniis propagatum fuit, hi cum scelestae
mentis proposito truci nece parentes sustulissent, exilio damnati sunt;
in quo velut profugi, pauperem tolerantes vitam, quem nominavimus,
feram bestiam susceperunt. iam itaque Leo pubertatis annos ingressus
in oppidum Pidra nomine, quod Orientalium thematis est, migravit:
ubi cum viriles annos attigisset, bellicosissimis viris truculentissimisque
connumeratus, strenui fortml::e pectoris viri laude claruit. Nicephorus
cum per id tempus imperii habenas moderaretur, in Bulgaria insigni
Romanae rei ludibrio occubuit. supremum is ducem Bardanium, cogno-
mento Turcum, destinaverat, quinque tunc Orientalium thematum agen-
tem praesidem, ac qua pollebat bellica fortitudine ac reliquarum vir-
tutum laude, provida cura gubernantem. porro Bardanius, ut cui ho-
stium potiri in votis esset, ac cum sibi ipse quotidie imperium somni-
aret, hunc de quo loguimur Leonem, hominem gravi trucique aspectu

atque animo generoso, quique praeterea colloquio blandus videretur
moribusque urbanus, suis tum satellitibus ac ministris adlegit, atque
hoc priorem, aut certe-brevi post, Michaélem Balbum, nec non Tho-
mam Gazura palude oriundum, abiectae omnes sortis homines nullaque
hactenus nominis claritate eonspicuos, ac qui tum primum militarium
ordinum ducibus tribunisque innotuissent. (2) hi ergo toti e Bardanio

endebant, inque eum omnes spes suas saecularis claritatis iactabant,
Bardaniua porro imperii nanciscendi cupiditate flagrans viro cuidam in
Philomelio monasticam vitam agenti illicque commoranti eius quandoque
adipiscendi animum aperit, ac confert consilium, rogatque ut supplices
ad deum pro eo preces fundat, quo eius gressus dirigantur exque voti
ratione imperii compos fiat. ad quem protinus monachus “noli, ani,
eiusmodi aliquid temere aggredi ac praesumere, unde futurum ut sub-
stantiam amittas et oculi effodiantur aliaque tibi infausta eveniant. sed
si quid probe inque rem tuam consulenti obaudis, quam cito ab ea
animum transfer molitione, nullam parandi principatus cogitationem assu-
mens, cuius res se ita habeant.” quo audito maestitia quaedam ac
caligo hominem incessit, tristique et afflicto animo e tugurio pedem
refert. tum monachus, quos dicebam viros, Leonem scilicet et Michaé-
lem et Thomam, equum adducentes, quem conscenderet, videns, du-
cem redire iubet. is vero nova quaedam et inaudita se anditurum spe-



8 THEOPHANIS CONTINUATI LIB. I

Ayog mloroepev. ALY xeivoy pudv addig ehimdges pr) meds T
Blbueva odropodijoar dewe xal iy Grodouy xaxomgaylay Tijg
nagovong eddauoviug GAhdSacdar® avrods d¢ Todrovs moo@rTids
yrdTTy dtsuaprigero, Sefoudv g b npditog TodTwy X0l JedTegog
i oo menoInuévng Bacirelag yeviioovrue dyxpavels, @i’ od 07,5
6 zolrog 08 edgnulag udvns xal dvagoroews peraoydy 0dd” Srwg
edodwdoeTar, GAAG xol xaxdc THY Yuyly Gnogefse ThY favtod.
zovz0is Purdduevos Ty Yoy mowidwg fgler xure mpbowno Tog
20010 xal avdeg dnyje Ty olxade, buoi udv fAdognud Tiva xaTd

P 6 7o¥ Gvdpds xal $Bges dnopolntwy, ouob dé Todroig Tds Exelvov 10
9 _adrovs ayyéAwy mpogeroes, xal yélwrae moddy xazayiwy
ziv eonubvwr. () yalgewy odv elndv Toig Ixelvov Adyois, i
Eveanadexdry vov Tovilov umvds tijc 1 Wdixtidvog xatd Tod
Bacireborros Nuxngdgov xeipa ovvadgoloas moddiv, xai 1¢ v’
Fovtov téocagn FHuure Tols éoTob Abyors vnayaydy, Tiv Aoue-15
woxdy ywels (0908 yop vnetlar adrd), tijs navacrdosws doye-
Tat.  duloe pdy odv téve Tov Nuxngdgoy 10 vmixoov T¢f Bdge

B melbuevov vy dnuoclwy tehdv, & yéyové mwg xai dgogui xal

otvdgouoy dxelvy ijs Inavacrioews* yéyove 0 T xal Eregov ai-
TV, g Y00 xate Tdv Aysonvdy 6 Bagddviog qvdpaydInoey 20
xal Tijc yevoudvne moddijc Aagugaywylas dixaly moovole memolyxe
zv Sravouty, xazdidgia zois dywvidouévors v.modduw GAL od

rans dicto citius reversus est. tum ille iterum Bardanium rogare ac
obtestari, ne ipse sponte ad parata mala procurrat, neve absens infor-
* tunium cum Fraesenti rerum secundarum statu commutare quaerat. his
autem ipsis futurorum praescia lingua contestatus est certoque affirma-
vit fore ut primus alterque imperii, quod sic ille deperiret, compotes
fierent, ipse illo nunquam potiretur. tertio, cum fausta omnia publi-
camque acclamationem consecutus esset, nihil ex voto ac prospere ces-
surum, sed fore ut et animam male abrumperet. his mente perculsus
Bardanius, ac vultus colorem identidem mutans, rursus domum abit,
simul maledicta quaedam verbaque atrocia in monachum iactans, illius-
que sic in eos fausta vaticinia narrans, multoque risu homini dicta ex-
cipiens. (3) eius itaque sermonibus valere iussis, ad decimam nonam
Tulii mensis, indictione undecima, ingenti adversus Nicephorum impe-
ratorem coacto exercitu, eque subiectis thematibus verborum lenocinio
quattuor in sententiam pertractis, Armeniis duntaxat in fide perstanti-
bus (nec enim ut Bardanio morem gererent induci potuerant), rebellio-
nem orditur. erat vero Nicephorus tum subditis exosus, quod publico-
rum vectigalium gravi onere eos opprimeret. hinc novandarum rerum
ansa quaedam et occasio fuit: sed et alia quaedam hnic cansa accessit.
nam cum Bardanius adversus Agarenos rem feliciter gessisset, praedam-
que, qua potitus erat, maximam aequissime inter milites divisisset,
nulla personarum ratione, sed pro merito eorum qui pugnaverant largi-

tus praemia, tantam exercitus omnis iniit gratiam ut et dignum puta-
verint qui imperio potiretur. hincque adeo publice imperator procla-
matus, pluresque alios honores ac praemia populi in eum studiis con-
secutus , ut et templum eius nomine erexerint, Nicomediam versus iter
contendit. verum cum Nicephorus imperator idoneum nec ullatenus im-
parem exercitum in eum eduxisset, et militum multitudine perculsum
de eventu belli desperare coegisset, persuasit illi ut prior veniam pe-
teret. iam enim Leo atque etiam Michaél cum ad imperatorem defecis-
sent, ab eoque donati essent alter foederatorum praefectura regiaque
Zenonis domo et Dagistea, alter aulae comitis dignitate ac Cariani
aedibus, fecerant ut suis ille rebus diffideret. quapropter tum sibi
ipse tum copiis veniam ab imperatore precatus ad Malaginas usque iter
reflexit, quo loco securitatis fidem accepit, parva quoque cruce aurea,
Nicephoro gestari solita, certo datae fidei pignore ad cum missa. tum
ad Heraclii monasterium noctu aufugit, uno Thoma periculi socio; cum-
que capitis ornatum vellet auferre, non acquievit monasterii praeses.
tum ille ense, quo praecinctus erat, comam amputans, vilique indutus
toga, versus Proten insulam iter arripit, quo loco praedium pulchre
excultum-olim possidebat; in quo et extorrem agere imperator manda-

verat. illuc itao‘:le traiiciens, solitisque precibus initiatus ac mona-
chorum divinum habitum consecutus, mutato nomine Sabbas appellatur,
pro sanctioris ab eo arrepti instituti ratione plura ac magna certamina
desudans. haud longum tempus fluxerat, cum Lycaonum quidam impetu
in eum facto atque eo oculis orbato, sclente ac volente, qui tum rerum
otiebatur, Nicephoro, in divinum magnumque dei templum confugiunt.
inque eum modum Philomelii yuogne monachi vaticinatio exitum habuit.
ceterum ille, velut a quibus beneficio affectus esset, faustis votis homi-
nes prosecutus austerioris vitae disciplinam colebat, vino piscibus oleo
penitus abstinens, nudo semper capite ac pedibus, vel cum acrior hiems
desaeviret. ad haec una tunica corpus centegebat, aestate quidem pel-
liceam induens, hieme vero cilicinam. non triticeo pane vitam susten-
tabat, sed sibi ipse hordeaceos subcinericios panes faciebat. hanc ita-
que severioris vitae regulam consectatus duravit donec Leo imperio po-
titus est. quin et Domnicam coniugem cum filia liberisque domi deton-
dendos curavit, Athanasiam appellans, cunctasque opes in pauperum
eleemosynas erogans. atque hae quidem ac eiusmodi Bardanii res.
4. Porro Leo clarus habebatur ac superbia ferebatur, ex humili
atque obscuro con:ficnus atque illustris, pro foederatorum praefectura,
quam gerebat. sed nec ingratos mores exuerat, talem se exhibens ad-

versus eum qui beneficio affecerat. ceterum clarebat, aliaque aliis ne-
ctens praelia strenue adversus Ismaelitas ac secundo Marte pugnabat,
qmir e qui et sua ipse indole et exercitatione in eam rem multa virtute
pollebat. Quandogue vero ab eo qui tum rerum potiebatur (Nicephorus
18 erat), quam in copias militares erogaret, pecuniarum vi credita, ni-
hili pendens imperialia iussa ne rem quidem exsequebatur, sed in Ku-
chaitarum ignobili oppido tempus voluptate ac ignavia terens, consti-
tata exercitui st.ipensm praebere differebat; nec ullam omnino curam ac
diligentiam adhibens tum pecuniae publicae tum suo ipsius tutando cor-
pori, ac nec provincialibus conservandis, cum Agareni excursiones fa-
cerent Romanamque dicionem diriperent, solus ipse ac nemo alius con-
fertam praedam citra omnem laborem eis tradebat, non quidem suis
ipse fortunis ac periculo (quiglpe qui celeri fuga saluti suae consulebat)
sed militaribus pecunifs proditis et quasi in manus hostium coniectis. ’
quamobrem etiam eidem Nicephoro, a quo pecunias consignatas acce-
perat, poenas dedit, etsi leviores quam delicti ratio exposcebat, nempe
dorsum renesque verberibus affectus, perpetuoque exilio multatus. ce-
terum cum Nicephorus adversus Scythas movens accepto in acie vulnere
fatis concessisset Iulii mensis vigesima sexta, indictione quarta, Stau-
racinsque eius filius ipse quoque letali in praelio affectus vulnere non
plures duobus menses diesque octo patri superstes exstitisset,» Michael

vero Curopalata post Stauracium secunda Octobris vita functum (erat is
gener Nicephori, Rangabae ortus prosapia, ad armamentarii aedes mo-
rans) imperii sceptra adeptus esset mense Octobri, indictione quinta,
Leo exilio solvitur, Romanorum principum, cum primum inaugurantur,
solenni clementia; atque a fuga revocatus ipsins Michaelis palatinis
lictoribus accensetur. nec longa mora, patricii dignitate augetur dux-
que Orientalium creatur, quando et Michael veterem viri, quocum fue-
rat educatus, amicitiamn renovans, quem aulae comitem relicta Bardanii
factio ante provexerat, arcanorumque conscium assumens, rerum dome-
sticarum fidissimum testem eorumque quae foris agenda essent efficacis-
simum ministrum adhibuit.

Rursus tamen ingrati animi labem sibi aspersurus erat homo crudeli
ingenio agrestique indole educatus, ac qui priora sua, mortalium sce-
lestissimus, sequentibus esset obscuraturus. (5) unde cum iam Bulga-
roram dux Crumnus concordiam et pacis foedera amicitiasque ambire se
simularet ac animum pacis cupidum praeferrct, dummodo annua, quae
pendi solita erant pro eo ac maioribus visum erat, Romani tributa
Rraestarent, ea demum adiecta condicione, ut et Bu[garorum vicissimque

omanornm imposterum transfugae suae quique genti redderentur, trans-

fugarum caput illud absurdum senatui visum est, quanquam Michael im-
perator totus in principis Bulgarorum sententiam ibat, quod ineundae
pacis occasionem illam sibi nolebat aufugere. obtinuit tamen senatus
sententia , quam Theoctistus magister sequeretur ac cui vim ac pondus.
auctoritate sua adiiceret. iterum ergo relictis colloquiis ad belli aleam
revocatum negotium; idque magis decere merito iudicatum est. quomo-
do enim non omnem humanitatis sensum exuisse arbitrandus est, qui
hominem casu aliquo aut vicissitudine in errorem prolapsum, patriaque,
qua nihil dulcius esse aiunt, contempta, ad haec uxore et liberis, ceu
ad aras inviolabiles, ad Romanae dicionis loca confugientem, Scythicae
gentis immanitati, cuius a feris nihil indoles differat, dedendos puta-
verit? cum enim terribiles trucesque ac feri sint, multos suorum id
non ferentes ad lenitatem et mansuetudinem nostram saepenumero trans-
ire animadvertunt. ne igitur universa ipsorum gens in nostram paula-
tim sese effundat, veriti eorum principes saepius et ad nostram usque
aetatem multos de hac re sermones moverunt. in vanum tamen, quod
communi fertur adagio, cecinerunt, viros nacti firmi propositi, et qui
a sententia non facile dimoverentur. (6) brevi itaque cessatum mora,
ambaeque mox gentes ad arma concurrere. in his Michael legatum
suum reverti iubet, exque Oriente cum copiis quam cito transmittere :
enim vero quo se adiutore usurum exspectabat bellique socio, implacabi-

lem hostem offendit. cum enim ex verborum illa iactantia ac Romanis
intentatis minis, quibus se Crumnus hominum stragem facturum, agros
vastaturum, arbores excisurum, domos succensurum, omninoque torrentis
more, violento in nos impetu, irruptionem se facturum affirmabat ac omnes
sub iugum missurum , animatus imperator suscepta jam expeditione, mo-
dum omnem excedentes barbari minas corhpressisset, vixque non suis se
finibus continere , nec inde prornmpere agrosque Romanos vastare coe-

isset ; saepiusque provocante Michaele, instructa in eum acie, pugnae
1s aleam compressa audacia detrectasset, quin immo vires suas agnosce-
ret, nec adversus imperatorem manum conserere auderet; sufficere Mi-
chaeli videbatur, quod barbaricam illam ferociam ac temeritatem suis
velut terminis sine pugna, cuius incertus exitus est, conclusisset. quan-
do enim, aiebat, quibus freti copiis sumus ad pugnam committendam
excire non possimus, sed eam detrectare suisque se finibus continere
cogamus, quid etiam necesse ut ad experiendum Martem cogamus? cum
itaque sensim pedem referre paulatimque Romanum solum repetere Mi-
chael cogitaret, visa res indigna Leoni, nec ex imperatoris Romani
maiestate, terga hostibus vertere. hoc enim Leo optimum illad impe-
ratoris consilium dicebat, quod nimirum non recte ac sincere sentiret,
sed putri dolique pleno consilio, unum hoc moliretur, ut in se rerum
summam transferret. “‘sane,” aiebat, “imperator, movenda nobis in

eos signa sunt; videbisque me palam hodie robur ac vires in hostes
exserere, tuoque ad fiduciam nutu precibusque fretum, in primis ordi-
nibus strenue dimicantem, praeclare victorem fore.” his Michael ver-
bis a sua in diversum actus sententia pugnam conseri inssit.- moxque
prima ipsa congressione Leo terga vertens fugam capessit, quippe ty-
rannidem continue meditans, etsi hactenus eius hoc consilium tum Mi-
chaelem tum hostes latnerat. quod enim nihil hactenus istiusmodi con-
tigerat, qualia praelii vis afferre solet, nullumque belli facinus utravis
acies gesserat, sed primus ipse conflictus vertebatur, vixque dum coe-
pisse conflictum partes advertebant, tum ipsis Bnifnrin tum reliquis
omnibus res dolus videbatur, qualis hostium esse solet: nempe a sua
illas distrahentem acie, conversa demum in eos ex fuga fronte, velle
irruere. ubi autem ambae acies nihil belli arte fieri, sed veram Roma-
norum fugam, quod ita agebatur, esse advertere, hostes verso impetu
fugientium stragem multam dedere. ipse Michael salutem expedire, non
cum paucis sibi relictis hostibus conatur obsistere. sicque adeo pugna-
tum sunt qui literatum monumentis ad nos transmiserint. non desunt
tamen qui Leoni potius tribuant copias conservasse ac strenue pugnas-
- se, cum_ aulici ac palatinae cohortes ignavia acti ultro fugam iniissent
atque aciem suam prodidissent, non quae ex Leonis partibus essent.
énimvero Bulgari inopinato, ac cum nihil eiusmodi exspectaretur, supe-
riores evadunt: gravi autem tremendaque clade attriti Romani impera-

torem de salute sua anxium e praelio reducunt. verum is quidem aun-
lam repetit, ac ceu quoddam propugnaculum Leonem foris excubantem,
ne quam hostes ultra praedam abigant ac liberius agros populentur, re-
linquit. at Leo commodum nactus tempus militares irritat alas, et ma-
ledicta quaedam .in imperatorem iactare eos cogit. “haud e re” aiebat
“ut quod fabula est, leonum agmen cervus ducat; qui videlicet modo
arrepta fuga in uxoris sinum concesserit, nobis in castris relictis, quos
hostes vastitate consumant.” vixdum in eum modum socios affatus per-
oraverat, cum res eventu succedit, sparsis in omnem castrorum ambi-
tum garrulis assentatorum vocibus ac concursu, quos ille eiusdem fere
tenoris sermones habuerat. postremo actutum secuta acclamatio, eius-
:‘eimque diei pars modicissima eundem privatum simul et imperatorem

spexit.

p7. Vixdum imperator ab exercitu acclamatus erat, cum illi metus
ac pavores obrepunt, sive re ipsa scena haec ac simulatio erant, quo
in posterum facinus excusare posset, sive vere quanta istiusmodi moli-
tionibus molesta obsistant, secum animo reputabat: nam et quibus con-
stitutum sit aliena rapere, his ad mala designanda plerumque animi so-
lent mollescere. hocque maximum cogitabat, qua tandem ratione in
castris stativis ac procul agens aulae compos evaderet. omnino tamen
futurum erat ut et aula potiretur et in regia habitaret. idcirco etiam

spiritus nequam afflata Michael Balbus letale se ei vulnus inflicturum
comminatur , nisi militum acclamationem suamque nuncupationem placide
admittat: fore nimirum sibi curae quaecunque ardua videantur, ac
ipsum cum primis in regiam accessum. quod ita factum est.

8. Ubi autem Ioannes quidam Hexabulius, cui moenium cura cre-
dita erat, sub ipsum mox imperatoris in urbem ingressum, Leonem
cognovit Romanae dicionis ac tuendis agris praesidio relictam (erat is
vir acri ingenio, ac qui hominis procul indolem coniectaret), haud fauste
cessurum ait quod is cum imperio exercitui praefectus esset. quamob-
rem auctor est ut secam aliquid commentus imperator honesto quodam
colore virum magistratu moveat. verum necesse erat ut quae hactenus
ovina pelle contecta latnerat, ingenium fera proderet, et ut electi dei
probarentur haud secus ac flamma aurum in conflictorio purgat. sini¢
autem id non raro, per recurrentium temporum quandam periodum, ita
evenire, daemone, puto, cius sibi copiam flagitante, uti in Iobo nosci-
tur contigisse, ut pii innotescant et discernantur, mali vero abdicentur
ac eiiciantur. (9) vix namque sermonem finierat, cum fama praevolans
acclamatum imperatorem tyrannum annuntiat. eo rumore nuntioque at-
tonita civitas ac fere mente mota vix se continebat, belli civilis formi-
dine, cuius mole haud raro urbes integrae concidant. verum imperator
obstupuit quidem animo, haud tamen mente turbatus est, sed viri tan-

Theophanes contin. 2

tum ingratos mores detestatus, leni quasi susurro bonum aiens obsequi
divinae voluntati, pavore ac turbatione urbem liberavit; cunctos horta-
tus ut tyranno venienti occurrant, quo nimirum nullo civium pollutam
cruore ac incolumem civitatem custodiret. porro nonnullis hortantibus
ut forti animo malis obsisteret pugnaque cum tyranno decerneret, ac
cum ii firmos se ac constantes tuendis clementissimi fideque praestantis
imperatoris partibus fore pollicerentur, quin et ipsa illius uxor Proco-
pia rem probaret, necnon Michael quidam Amalecites, cuius tum in
aula protostratoris munus esset, nolle se ait imperium fraternis caedibus.
cruentatum. quamobrem etiam cuidam famulorum fidelissimo traditis im-.
perialibus quibusdam ornamentis ac insignibus Leonem adire atque ei
deferre coegit. ea re indignabundam eius coniugem Procopiam ac bac-
chantis pene similem exclamasse aiunt indignum ac grave si Barca (sic
Leonis uxorem convicio vocans) capiti modiolum imponeret. at ille seve-
rioribus verbis eam castigans, seque totum deo committens, futurum rei
eventum praestolabatur. iam enim percrebuerat rumor ingressum tyran-
num per auream portam, omnemque senatum ad sacras praecursoris
aedes,, Studii opera a fundamentis exstructas, obviam processisse, ac
supinis manibus plausu faustisque ominibus in urbem excipere ac dedu-,
cere. cum autem ad palatium iam appropinquaret, eique coram divina,

dei verbi propter nos facti hominis imagine, ad locum quem Chalcem
vocant, vota reddituro tantisper consistendum esset, quod punicei colo-
ris brevem quandam vestem militari more discinctam gestaret (aquilam
vocant , sive mare, qui in his elegantiam colunt), eam mox exuit; quam
ipsam in manus acceptam Michael ex linguae vitio Balbi cognomen
adeptus, Leonis tunc praefectum stabuli agens, illico induit. fuit hoc
multis ominis loco, fore ut Michael imperio regendo Leoni successor
esset. ubi autem ad Scyla venerunt (locus est sic dictus in ingressu
palatii), sequens a tergo idem Michael dum incautius graditur ac cele-
rius praeeuntis vestigia premit, summis pedibus ac articulis imperatoriae
vestis oram calcavit, ita ut ipse Leo senserit audaciorisque aliquid fa-
cinoris ab eo exspectandum ominatus sit; quod et postea accidit.

10. Tunc Michael Leone ingresso, una cum liberis atque uxore,
detonsa coma ad dei delubrum secedunt, quod Pharum vocant ea ratio-
ne, quod cunctis lucem accendat noctuque ad certas quasdam stationes
deducat, Phari illius in Aegypto celebris nomen imitans officiumque
praestans , Leonis illic exoraturus clementiam. ille porro haud ex hone-
sti ratione ratus religionem loci violare aut in eo supplicibus necem in-
ferre, illum quidem in insulam Platen relegans privatum illic agere ius-
sit, auri summam quotannis in eius sumptus subministrans; ubi et mo-:

machi assumpto habitu atque Athanasii indito nomine ad annos duos supra
triginta vixisse fertur. erat cum eo et Kustratius eius filius, qui ipse
Leonis iussu detonsus ac virilibus orbatus est, aetatis annum vigesimum
agens. Nicetas quoque, qui prius adolescens Icanatorum praefecturam
gesserat, quippe qui hoc ageret ut militum inque subdialibus stativa ha-
bentium gratiam iniret multaque rerum peritia polleret, ipse quoque tunc
coma posita Ignatii nomen accepit, versansque cum patre monachi vitam
una instituit. uxorem vero ab illo abiunctam atque avulsam in mona-
sterium quod Procepiae vocant transtulit, quanquam Michaele hoc enixe
amoliente ac deprecante. ac Michael quidem in vivis esse desiit unde-
cimo Ianuarii, mundi anno 6032, depositaque mortalitate in eadem in-
sula, ad cornu dextrum ecclesiae, sepultus est. Eustratins vero cam a
morte patris annos quinque vixisset, dormiit et ipse ad quintumdecimum
mensis Januarii, anni 6037, in sinistra ecclesiae Jane conditus. Igha-
tius denique, qui et prius Nicetas vocatus est, ecclesiae Cpolitanae prae-
sul effectus, multis post annis in monasterio quod Satyr1 vocant, quod
et ipse paulo ante a fundamentis condiderat, sacrum corpus suum depo-
suit. hoc porro monasterinm etiam Orientis nomen in eun modum sorti-

tum est. verum Satyri quidem fuit appellatum, quod haud procul ab eo
monasterio vetus Satyrus diceretur, nbi Graecanica superstitione eidem
Satyro fanum exstructum erat, ex cuius vicinia haec ipsa appellatio mo-
nasterio haeserat: ex eius porro ruinis Theophilus imperator ablata .ma-
terie regias aedes exstruxit, quas vecant Brya. ut satem Oriens voca-
retur, eiusmodi causa accidit. veniente aliquando Nicephoro imperatore
ad eas partes ubi iam monastertum conditum est, eo quod locus dumosus
esset et impervius silvestriumque animaliom venatiom idoneus, cum ap-
paruisset praegrandis cervus, infestisque canibus eo ipso loco in quo nunc
monasteril sacrarium erectum est captus esset, inventa est vetus mensa,
quam columna fulciebat, hocce titulo: “hoc est altare Michaelis caelestis
militiae principis, quod Andreas apostolus posnit.” verum haec non tunc
gesta sunt, sed ubi postea lon tempus effluxerat.

11. Interim revocanda ad institutum oratio est, ac quaerendum
quid velut ex condicto ambos induxerit, taum nempe Michaelem ut nihil
operae asserendo sibi imperio hostique obnitendo posuerit, cum nec
formicae, ut adagio fertur, ira desit, tum vero Leonem ut sic auda-
cter illud invaderet. hanc enim ego verissimam disciplinam et ad poli-
ticas actiones exercitationem dixerim, evidentissimam rei cuiusque cau~
sam , neque hanc solum, sed quae occulta sit, compertam habere; qua

qui- careat ac nudatus sit historiarum liber, hand scio an frugis aliquid
lectoribus allaturus sit. erat Michaeli imperatori vicina quaedam ancil-
lula. haec certis quibusdam temporum intervallis furore acta ac spiritu
afflata vaticinabatur faturaque edicebat. cui ad littus -cui Bucoleoni no-
men saepius venienti, inde contenta inclamabat voce “descende inde,
Michael, descende; ac alienis cede,” has scilicet in eum voces inten-

dens. hoc ita saepius factitatum sic percrebuit ut nec sponte surdos
unisque studentes vitae deliciis latuerit. sero ergo tandem ad ipsas im-
peratoris aures, sinistri aliquid rumoris eius animo ingerens, ea res
!i?rvenit. mox ille (lubens enim quisque animi dolorem amicis detegit)

heodoto cnidam Melisseno, cognomento Cassiterae, quo vere ami-
co uti videretur, quos fama iactaret sermones communicat. is
porro singulare quid vereque tutum Ynestandum monet; nempe, quo
tempore puella furore corripietur, solerti ex illa indagine inquirendum
quaenam futuri imperatoris familia nomenque ac corporis ra sit.
placuit consilium ; mulierque spiritu Pythonico afflata nulla mora sic per-
contanti respondet: “cum ad arcem” inquit “tali tempore veneris, duo
quidam ingressuri sunt: unius nomen Leo, qui mulo vehatur, alterius
alia nuncupatio: is porro est qui imperio potietur.” haec itaque scele-

ratissimus ille imperatori- audisse deierat; mec rerum quae gestae erant’
quicquam loquitur, sed nugas, ac quibus nihil inesset sani, mulieris
sermones vocat. haud enimvero ipse nugarum loco habuit aut temere
fusas voces existimavit, abit enim statim, ac sicut audierat in D, Pauli
delubro pupillis alendis destinato virum offendens, collatoque sermone
ac data acceptaque fide, bonoque et fidenti animo esse illum iubens,
divinam sibi m secreto detectam vocem dixit, quae illum imperatorem
fore clare denuntiaret. haec ergo secretius et ad aurem dicta, velutque:
secundi colores (uti fere in pictura fit) prioribus umbris maiori expres-:
sione adiecti (iis scilicet quae Philomelii monachus primum vaticinatus
erat) , sic afficiunt ut non inani iam specie exilique quadam repraesen-
tatione ac simulacro imperium videret, sed nudum ac velut clare eo po-.
titus esset. ea igitur xes prope emortuam ac velut elanguidam Leonis
spei flammam novis ardoribus accendit, altaque maestitudinis abysso
ichaelem mersit, atque illins quidem animi robur erexit, huius vero
viter concussit. Nec solnm muliercula, sed et qui fidem meruerat,
iteras , ac vere deceperat. verum iteram nobis resumenda narratio-

nis series est.
12. Rerum itaque summam adeptus Lee ac imperator publice ac-
clamatus, mense Tulio, indictione sexta, Michaelem Balbum patricia
auget dignitate; onius etiam prius e sacro fonte filium adoptaverat..

Thomam autem, singulariter coaetaneum suum ac cum quo iuvenis fuerat
educatus , foederatorum tribunum constituit. Manuelem quoque Michae-
lis protostratorem patriciis adlegit. Armeniorumque duce constituto
“non te decebat” inquit “adversum me arma sumere ac imperatori et
Procopiae consilium praebere,” ad quem ille summa usus libertate “at’
neque te” inquit “decebat adversus eum a quo beneficio affectus esses,
ad haec vero qui et tuus compater existeret, manum levare.” tunc qui-
dem Leo his auditis obmutuit, viri reveritus virtutem. (13) ubi autem’
Bulgarorum principem superiori victoria elatum maioresque spiritus du-'
centem vicinam rursus audivit vastare regionem et agros demetere ac
populari multamque tum hominum tum pecorum praedam agere, domos-
que praeterea incendere, ac omnino intolerabilem esse, primum quidem
operae pretium duxit missa legatione officii ac pacis admonere, ubi au-
tem nihil barbari iras inflexit, diruta moenium opera sua studioque in-
staurans, urbis res brevi in tuto posuit; veniensque Mesembriam stra-
tagemate eiusmodi hostibus illusit. dies non paucos castris positis alto-
que vallo ducto, atque aggere pene defossus cum copiis, substitit, an-
nonas quotidie ex Romano solo in promptu habens, cum neque ad de-
licias ullo commeatn deficeretur. ubi autem assidentes Bulgaros armis-
que in eum instructos commeatus penuria laborare audivit, noctu disce-
dens e loco in quo censederat, haud spernenda militum assumpta manu,

virorum scilicet fortium et qui laboris patientes essent, cum uno dun-
taxat communicato consilio, insidiandi causa in montem quendam con-
tendit. ubi autem diluxit nec in castris imperator repertus est, fugisse
eum cuncti existimarunt, quod nimirum eius discessionis consilinm uni-
versos lateret. hinc hostes assumptis armis impetum tenere non poterant
aut ullo modo suis se finibus continere, sed et aggressione facta in ma-
nus se exercitum habere nulloque negotio eius potituros putabant, cum
ecce Leo per noctis silentia ¢ monte descendeus in hostes nihil mali
subverentes irruit, inermibusque ac somno solutis congressus per existi-
matam illam imperatoris fugam tantam illorum dedit stragem, Romanis
ex condicto undique ingruentibus, ut eorum exercitum omnem profliga-
verit ac ne ignifer quidem, ut aiunt, sospes evaserit. sed et incur-
sione facta regionem omnem depraedatus puberes quidem omnes inde
abduxit, parvulis autem ad saxa ac humum allisis Romanam mox dicio-
nem repetiit. eam ob rem ex eo tempore Leonis collis ei colli nomen
inditum est; ac qui illac iter habent Bulgari, caput moventes locum di-
gito ostendunt, nec quicquam aoeefue tunc cladis memoriam obliterant.

14. Felix ergo ille successus ferociorem longeque audaciorem homi-
nem reddidit, inque eam crudelitatem in qua fuerat educatus impulit.
nulla illi maioris minorisve sceleris distinotio: sed si quis ullius sceleris

reus teneretur, una erat sententia, una ultio, cuiusvis necessarii mem-
bri amputatio inque omnium oculis publica amputati membri suspensio.
haec sic dira cum in omnes ille designaret, grave in se odium omnium
concitavit. cum enim nativam illam dire effrenem nulloque modo casti-
gatam aut ad lenitatem ac clementiam vergentem feritatem coleret, co-
gnatum genus crudeliter divexans ac contemptui habens, id vero con-
secutus est ut eum odissent omnes , nemo diligeret.

15. In hunc itaque modum suas ille res disponebat, venitque ei
in mentem Philomeliensis monachus, eiusque de se vaticinii munera
praestare constituit, missis in antecessum munusculis, quibus gratum
animem suum in-eum ostenderet, rogans a deo impetrare ut imperium
suum victoriis augeret. verum ille iam e vivis excesserat, malus autem
quidam ac invidus daemon (nec enin hominem appellavero qui omnia
miscuit turbavitque, ac antiqui serpentis more miseri Leonis auribus,
hominis scilicet cuius mens omnis imprudens et inconsulta, virus infu-
dit) senis aediculam illam religionis obtentn occupaverat. Sabbatius
illi nomen erat. hic Leonis ipsum nuntium conviciorum plaustro onerare,
nec secum ipse, sed coram.in facie in imperatorem maledicta iactare.
rogavit nihilominus semoto omni timore denuntiare breve fore Leonis
imperium, qui idolis (o linguam exsecrabilem!) animum adhiberet, inque

ardalis et Bacchae Taraxiique numinibus (sic nimirum imperatricem
renem sanctumque Tarasium in causa divinarum imaginum linguae pe-
tulantia vocans) spem collocaret. at Leo, verum daemonum idolum, in-
scitiae mancipium, homo umbra elinguior, cum haec spernere debuisset,
sin autem, ad eum qui ecclesiae clavum regebat referre eique exponere,
necnon synodum de rebus magnis magnifice scrutando cogere, non homi-
nibus qui nihil sani saperent, quique non eius commodis sed suis ipso-
rum lucris studerent suasque cum primis res curarent (proh amicitiam
dolo compositam!), amico Cassiterae communicat, refertque quae ex
nuntio verba acceperat. porro ille malum malo furoremque furore non
leniens sed excitans, virum alinm, qui eiusdem erga sacras imagines
scntentiae esset ac in Mauriani porticu habitaret, el indicat, immensa
quaedam et excelsa in eius laudem deblaterans, atque eins maiorem an-
gelo praestantiam affirmans. “hoc igitur, imperator, qui in rebus istius-
modi instruat atque edoceat, utere; nec si quid illo doctore egeris, ab
honesto et eo quod officii est quicquam aberraveris.” (16) vixdum da-
tum consilium erat, cum ad monachum properare operae pretinm duxit;
nugisque hominem exsaturans adiecit sequenti nocte se ei imperatorem
adducturum privato habitu, qui de fide aliisque rebus haud spernendis
emm sit consulturus. fac ergo illi polliceare annos duos supra septua-

ginta imperium recturum,, numeraque tertivm decimum apostolum. Va-
ticinare ei fore ut videat super regmi solium filios filiorum, si modo
Leonis Isaurici edictum sequi in animum induxerit: sin nolit polliceri,
sed rem se praestiturum abnuat, obtestare stragem illi, interitum, prae-
cipitia, barathra a deo imminere. haec scelerato animo mentisque pra-
vitate docto monacho, qua hora convenerant, imperatorem adducit.
cumque ingressi una cum Theodoto arcana aggressi essent, “non dece-
bat” inquit monachus “communi te veste purpuram commutare ac sic
vulgi animis illudere.” ille audito hoc verbo vehementer affectus men-
teque attonitns, ac cum alias ex divina eum praescientia loqui existi-
maret , plane velut umbra statuam sequitur, totusque ex monachi verbis,
baud secus ac. ex ansulis. vascalum, sic ille pendet; ut et ante nos qui-
dam versibus luserunt.

17. Statim ergo abolendas venerabiles imagines edicto sanxit; in-
betque Nicephoro patriarchae ut scripta sua manu schedula assentiri
se profiteatur; exilio multandus, ni faciat. is autem, qui et aliunde
tyranni in dei coltum male affectam mentem coniecerat, rapique ad mor-
tem quam cum homine. eius. indolis versari satius ducebat, sponte ad
constitutum confessori exilium adduci se patitur. Theodotus interim
Cassiteras circa divini paschae solenne tempus, navatae operae praemium,

episcopalem sedem nanciscitur. operae pretium vero sit ut nec quod
antecessit eius mentis praetercurramus indicium. divinus namque Nice-
phorus; quippe qui sacerdotio praesidebat, divinae eum fidei assensum
pracbere symboli professione omnino flagitabat. ad quem ille non se
tanc facturum, atque interim dilaturum, dum eius in Imperatorem ac-
clamatio perfecte rata firmaque esset, sic nimirum cunctando ea se hae-
reseos labe olim exque indole laborare ostendens. (18) est et aliud, eo
quod dicebam, perversae eius circa fidem mentis clarius indicium. cam
enim tum primum imperator acclamatus necdum diademate potitus esset,
atque ipsum devoto capiti sacratissimus antistes impositurus esset, ubi
se ad rem accinxit contigitque, non velut molles crines tangere videba-
tur, sed quod vere erat, spinas se ac tribulos sentire, qnibusdam quasi
aculeis compunctus ac doloribus manum confixus, existimabat. verum
haec quidem antea. tunc vero patriarcha, eius poenae accepta senten-
tia, in exilium proficiscebatur. quando etiam ferunt, cam navigio pro-
cul abduceretur, e maritimo quodam loco eminus beatum Theophanem
vidisse, suffitn cereisque se prosequentem ac velut triumphi quadam
specie praeclara illa confessione deducentem. cuius ille, ut par est,
officium cultumque libenti animo suscipiens, atque precibus deo com-
mendans , sublatis in altum manibus velat amplexabatur, supremum pro-
cul osculum figens. percontanti vero cuidam ex iis qui secum comita-
bantur, cuinam sic ex animo desiderioque supremum osculum daret, pro-

phetica lingua respondisse, Theephani confessori , monasterii Agri prae-
posito; quod et ita brevi accidit, cum eum deinceps nunquam patriar-
cha viderit, isque coronam confessionis adeptus sit. atque hactenus ea
quae sunt divini antistitis.

19. Leo antem hoc velut fausto regiae gubernationis principio po-
sito, quod ecclesiae res eo statu composuerat, ac si quis alius ambitio-
nis studio laborans, rei publicae curam aggreditur, ubique vesparum
more secum ferens stimulum, tum ipse militares exercens numeros, tum
multis locis per Thraciam ac Macedoniam curis suis atque labore urbes
a fundamentis excitans, atque omnem Romanum orbem cunctasque pro-
vincias lustrans, ut et ipsis hostibus terrori esset ac formidini. hincque

. adeo, cum e vivis excessisset, dixisse aliquando aiunt sanctum Nice-
phorum, etsi impium, strenuum tamen rei publicae curis civitatem ami-
sisse virum, magistratibus quogue ac praetoribus, non civilibus modo
sed et militaribus, valde formidolosus erat; cumque ipse pecuniarum
amore superior esset, praeferebat eos cunctis qui omnium maxime a
muneribus sese continebant, unumquemque pro eo ac optimus erat, non
ut opibus affluebat, honorans. aequi ac iusti tenacissimus videri voluit;
nec tamen erat. ceterum iuri dicundo dabat operam, sedensque ipse in
Lausiaco plerasque lites finiebat. sane cum quis aliquando apud emm

expostulasset raptam sibi uxorem, quam nimirum illustrium quidam viro~
rum rapuisset, nec praefectus saepius interpellatus eius ullam rationem
habuisset , illum quidein statim sisti iussum neglectaeque reum iustitiae,
testium depositione peractum, poenae addixit, cessare illum iubens ge-.
veriusque corripiens, adulterum vero legi tradi praecepit. .
Verum his ille rei publicae blandiebatur, einsque sibi benevolentiam, ut.
ita dicam, cauponabatur. (20) ad fidem autem quod spectat ac pietatem
valde insaniebat, ut nec deum nominare e re illi honestumque videretur.
nam cum tricennales cum Hunnis, quos Bulgaros vocant,ineundaeilli essent
indutiae pacisque foedera iureiurando firmanda, non quibus Christiani
solent sacramentis usus est, ut nimirum deum caelestesque virtutes, sive
quae Christi deique parens carne fuit, dictornm gestorumque inspecto-
res testesque adhiberet, sed velut barbarus quidam omnisque religionis
expers, canes, ac quibus gens improba immolat, iis gestorum testibus
utens, et dissecabat, nec quibus illi libenter ingurgitantur, haec ipse
ad firmandam fidem ore gustare exhorrebat: quod verd Christianam
fidem eis concredidit, ad quam a nobis aliquando, ut videbatur, essent
traducendi, ne sic quidem imgietatj litare eum puduit. tum enim in

eo quod fidei margaritas iuxta domini sententiam (Matth. 7, 6) mittebat.
ante porcos, hisque illos vir impius vere execrandus. ore tenus uti com-.

pellebat, tamque in eo rursus quod ipse Romani moderator imperii, in

ublico conventn, in theatro promiscua infidelium fideliumque multitn-

ine referto, initiari non erubuit ac consecrari, non alio plane praemio
quam aeterno verme et igni dignus fuit. porro si quos verae fidei tena-
ciores offendebat, eos vero dire graviterque excruciabat. alioqui vero
eiusdem secum sententine hominum cuneos conventusque cogebat atque
conflabat, suo eos lateri adhibens ac muneribus obruens. inter illos
Toannes grammaticus fuit fisque accensitus, vir nulla honesti luce prae-
ditus. his Leo seriptionem quandam ad novam ac exsecrandam acce-

tandam fidem iuhens edere, adversus divinas imagines cursum intende-
gut. excitavit autem ac velut flammam in immensum extulit, quippe
cum levis esset nec sensato animo quicquam aggrederetur, sacri colle-
gii clerique palatini snua. olim enim observans, velutque ex insidiis
_quasi Proteum quendam hominem capere satagens, cum aliquando in om-
nium auribus in publico ecclesiae conventu sententia haec proferretur
(Isaiae 40, 18). ™“cui similem fecistis dominum, et cui simulacro assi-
milastis enm ? numquid imaginem fecit faber, aut aurifex faso auro
circumdeauravit eam, aut simulacrum fabricatus est?” cum ergo sen-
tentia haec quandoque in sacra Phari aede cantu altaque voce ederetur,
ille sensim quasi trahens ac se ipsum in medium producens “‘intellige,

imperator,” inquit, “quidnam loquatur divinum oraculum; nec ulla te
incessat Y’aenitudo eorum quae coepta sunt: sed si quid sacrarum ima-

inum reliquum videatur, eo e medio sublato eorum rectae adhaere re-

igioni qui nullum eis adhibent cultum.” his itaque ille, uti dicebam,
temere nulloque sano iudicio accensus infelicique illo exaestuans animo,
suum omnem adversus pios incitavit furorem adversumque impips divi-
nam iustamque indignationem. omnes namque episcopos dato rescripto -
-ad se ab exilio accersit, eos spolians atque a patriarchae procul con-
spectu eliminans eiiciensque sive abdicans, velut inde sibi dicto audien-
tes facturus esset. multis tamen bonae confessionis suscipiendae auctor
exstitit, qua constantes fidei athletac obaudire tyranno moluere.

21. Deus autem (o quam ille non rigidus aut acris, sed patiens
mitisque!) gladium quidem vibrabat, nec tamen feriebat. nam modo qui-
dem lues et squalores solisque nimii algores, modo autem terrae motus
ac eruptiones, quandoque etiam flammae similes vasto aére eiaculatio-
nes, alias denique, quae malorum vis maxima, domesticos tumultus ac
seditiones illis intentabat. cohiberi tamen non poterat, suis aggrestis
more, in praeceps degravatus animus, tandem igitur tardus ille qui-
dem, at cuius letale vulnus, a deo gladius proficiscitur, ut interim cla-
vus clavam trudat malumque malo medeatur, Michael is erat, qui tum
foederatorum praefecturam gerens, maiestatis crimine delatus, vix mul-

Theophanes contin. 3

toque labore illud a se depelleres potuerat. verum futurum erat ut quem
sub dente semper haberet, in morem dilaniatae victimae hand longe
post ostenderet. porro Michael, praecipitis procacisque linguae vitio
assuetus cum esset, feros Leonis mores traducendi, velut cum illo adul-
tus sibique fortitudinis laude J)lacem, nullum finem faciebat. Leo au-
tem (non enim qui omnium dominus sit, ab uno stulto lubens omnino
patiatur, nisi re vers non virorum magis quam irae imperio polleat)
viros statuit occulte in insidiis auscultaturos, ut velut rimulae eius ad
ipsum sermones perveherent. etenim suspectum habebat quod erat futu-
rum, nec Philomeliensis monachi vaticinium eius animo exciderat, quo
is secundum a Leone salutandum imperatorem Michaelem edixerat.
eorum qui observarent unus quoque Hexabulius erat, acri scilicet vir
ingenio, ac qui hominis indolem geniumque explorare posset. interim
igitur, cum effrenem illam dicendi ac deridendi licentiam minime repri-
meret, ac velut turbulentus fluvius limum omnem importune ebulliens
extremam Leoni perniciem ac interitum comminatus esset, ac si qua
malus faror alebat, verbis produxieset, re ad Leonem delata confestim
rapitur ipsa die. postremo delatoribus accusationis capita confirmanti-
bus affectatae tyrannidis ac maiestatis reus decernitur. pridie Christi
verbi nostri natalis isthaec agebantar. quia ergo crimen undique explo-
ratum erat, ipso Leone in secretariorum aede pro tribunali causam cogno-

scente, nec ullus effugii locus erat, capitalis in eum fertur sententia;
nec ut quovis modo neci detur, sed ut sub ipsum principis conspectum
ac velut ipso coram auctore, sive irae affectus sic impulerat, sive alias
immanitate sese oblectabat, nempe ut in palatini balnei caminum proii-
ceretur, acri illic flamma absumendus. decretum erat; iEae tragoediae
inspector futurus Leo praecurrebat. sub haec autem Theodosia uxor,
Arsaberis filia, inculto habitu temereque ipsa proruens, Bacchantis
more furibundo motu sese agitans, viri occupat iter eoque retrahit ho-
minem, impium et dei hostem vocans, qui nec divino impartiendus cor-
pore diei reverentiam haberet. mala ergo reveritus remque in religio-
nem vertens, ac timens ne inde dei iram in se excitaret, in praesentia
quidem vita reduce ac salute Michaelem donavit, eius tuto custodiendi
cura papiaé demandata, tametsi sibi ipse compedum clavem retinuit.
sed et uxori comminatus est: “visura” inquit “es tu et liberi mei, et
quidem brevi, quae inde eventura sunt, etsi me- ab eius rei scelere
hodie liberasti;” quibus verbis sibi ipse futuri eventus malique imminen-
tis malus vates effectus est.

22. Ex quodam namque oraculo eius animo timor insederat, quo
ferebatur die festo Christi dei nostri:secundum carnem natalis sic adul-

tam omnem felicitatem ac imperium sublatum iri. oraculum vero 8ibyl-
linum erat, in quodam libro palatinae bibliothecae repositum, quo non
solum nuda oracula, verum etiam eorum qui imperio potituri essent
figurae formaeque coloribus expressae continebantur. erat ergo leo be-
stia efformata, cui superne a dorso ad ventrem litera X exarata erat.

a tergo autem vir quidam incurrens per ipsam hanc literam leonem hasta
configebat. cum autem multis solvendum menigma fuisset propositum,
unus tunc quaestoris fungens munere oraculum clare explicavit, fore
nimirum ut imperatorum quidam Leo nomine Christi die natali exitiosa
nece tolleretur.

23. Nec minus Leonem perterrebat eius matri oblata visio. quae
initio quidem cum Leoni relata esset, ab eo neglecta et pro nihilo ha-
bita est: tunc vero alte animo haerens ipsum valde mordebat. cum enim
illa continuo divinam sacram Blachernarum aedem frequentaret, apparuit
puella quaedam, quam ingens albatorum cuneus satellitio cingebat. inte-
rim videt aedem totam cruore exundantem. tumque puellam uni cnidam
adstantium iussisse ut ollam cruoris plenam Leonis matri bibendam por-
rigeret. illa vero diuturnam viduitatem causante, per quam nec carnes
nec quicquam eorum quae sanguine praedita sunt gustasset, ac proinde
nihil ad se eam ollam spectare, tunc iratam puellam respondisse “quo-
modo ergo filius tuus non cessat me cruoribus opplers, eoque filium meum

ac deum irritare¥” quo ex tempore filium obsecrabat wt ab haeresi
abolentium imagines resiliret, hancce tragice visionem referens.

24. Perturbabat et alia haud modice nocturna visio. nam per quie-
tem visus sibi fuerat audire Tarasium inelitum patriarcham, qui pridem
in vivis esse desicrat, hortantem ac iubentem cuidam nomine Michaeli
ut irruens in Leonem letali eum ictu conficeret et in altam abyssum prae-
cipitem daret. exagitabat etiam monachi Philomeliensis vaticinatio; sed
et praetoriae chlamydis subitario impetu indutae recordatio. quae omnia
congerens metu concutiebatur, animoque fluctuans omnem noctis somnum
invisum habebat. quamobrem profunda iam nocte, eiusmodi consilium
iniens quod sagacem magis exploratorem quam imperatoria fulgentem
dignitate deceret, perrupta portula qua ad papiam patebat iter (quippe
qui manibus rebustissimus erat) ad eum usque processit. ut autem
domum ingressus est, occurrit spectaculam quod illi hand vulﬁlrem me-
tum ac stuporem iniecit. nam reum quidem in papiae lectulo egregio
cultu, ipsum vero papiam humi dormientem invenit. tum manus Mi-
chaeli caputque ac auwrem admovet, nosse volens num, quod solent
anxii et in vitae discrimen adducti, curis solutum suavemque an vero
sollicitum ac castigatum somnum duceret. ubi autem solutum nihilque
sollicitum atque anxium alto demersum sopore offendit (nam nec contre-
ctando somnum illi excusserat), insperatis hisce spectaculis acrius incen-

sa ira discedit, non solum illi sed et papiae dirum exitium minitans.
nec ea res papiam latnit, eo quod quidam pro Michaelis lectulo excn-
bantium, ex cothurnis puniceis deprehenso imperatore, cuncta clare
nuntiaverat. quibus illi gravissime turbati metuque maximo conterriti,
quod eis saluti foret, id vero deliberant.

25, Iam primum dilucescebat, simulatque Michael adhaerere sibi
animo sordes aliquas, quas per Theoctistum, quem et postea caniclii
dignitate ornavit, religiosorum virorum cuipiam velit aperire. permisit
imperator, eiusque rei licentiam fecit. aitque Michael Theoctisto “sane
coniuratis denuntia cuncta me imperatori indicaturum, ni strenui quid
molientes ab hac me morte ac carcere liberaveritis.” his porro auditis
coniurati tale quid consilii struunt. moris erat ut sacer clerus, non ut
modo intra palatium (quod exinde eaque occasione primum inductum est)
sed quisque secum domi maneret, tumque ineunte tertia vigilia ad ebur-
neam portam congregarentur, reddituri domino deo matutinas laudes.
his coniurati sese commiscentes, pugionibus subter axillas occultatis,
cum per tenebras ac sacerdotalibus amicti vestibus latuissent, una libere
ingressi inque uno quodam obacuro loco subsidentes signum exspectabant.
hymno itaque persoluto, cum imperator haud procul a cantoribus consti-



DE LEONE ARMENIO. 39

adyoloy v Tois &dovawy, mpoekdgywy nodddxis Tovivo 07 30 PlAov
avt 10 navrdvaxzog epadhwar nbSw (r yoo gloe ve edpwrog
xal ¥ Tais ped@dlutg T@v xor’ detvo xaugod dvdodnwy ydvTa-
70g), T61e %) elonndoavies GFgdws &x udv Tijs mEWTNG NuUdgTA~
5 vor» mgoofohijs, mpds Tov Tob xAipov ¥magxyov Gmomhavndévres,
&ite 07 Tove Buepein xal owuarog ouobryTe Eite xaTd TRV REPU~
Any opole megiBodfi® xpuuwdovg yag odong xal yeueglov vijc dgag
vl negufAfuate Gugbrego: diexagrégovy, nikp ¥iv xepaljy dkv- D
TdT mMegueadvmrovres.  GAL’ 6 uév Tob xMjgov xadnyeudy Tdv
10 xévdvrvoy dnedioazo (adtixa yae yvuvwous Ty xepolyy T@ pata-
xpwuott Ty cwrnplay ¢Hjpacey), o Aéwy 08 7ol ddvrows Ime-
ovgels ob owleTar, GAA® Guivaodae Sieconovdalev.  8ev Ty Tod
Svpuarnglov oegay diagndoag, 4 xard Twag Felov oroveldy, Tois
Tnegyouévorg dvuimagardrrsodae fodrero. GAL> ovror moddol xald
1500 xad’ &l mdpaubvres xaveriroworov, xal b duvvéuevor xal
77 108 oTavgod DAy whg Tdv Eigpdv Gpuds dmoméumovia.  GAA®
opey navioder wg Inglov Lullduevog, bre 87 xal amoyveds P 25
Soxw Tijs Iroxodong ydowvog I TG va Tve edueyédn xal yryov-
zaior Impépovia op@y Ty mAnyny vowne xal ehmdoe Tou-
20vdig* ijs & 1@v Koaufuvizdv otvog woudro yevedis. @A 8ye
“ody Soxwy™ elndy “drAd pdvawv xauple,” ¥re 1€ X038 THc Felag
dudoag ydgrrog, malee diavvalay xata yegds ovrw 97 dvdpuxig
ws 00 udvov Tis xAedds dnogedEuc TavTyy devig, GAAG xal 70

tutus, uti crebro solebat, illud moduli inceptasset “sprevere summi cun-
cta amore Yrincipis” (erat enim ex indole canora voce, eaque divinis
modulandis laudibus eius aetatis cunctos mortales suaviore vincebat),
confertim insiliunt, primoque impetu ac aggressione in cleri praefecto
decepti sunt, sive quod is corpore imperatori perquam similis erat, sive
uod caputsimili integumento obduxerat: cum enim per hiemis aspera ingens
grigus rigeret, eodem ambo integumento illud tolerabant, acutissimo nimirum
ileo caput contegentes. sed is quidem pileo capiti detracto, ostensa calvitie,
acile salutem captavit. Leo autem in altaris penetrale se ipse subducens irrito
conatupraesidium quaerit. tueriseilletamen conabatur : quapropter taribuli
catena vel (ut alii perhibent) divina cruce arrepta invasorum impetum
propulsare studebat. verum ii non singuli sed facto cuneo irruentes
vulnera infligebant, cum sic quoque ille sese ulcisceretur crucisque ma-
teria gladiorum ictus depelleret. tandem vero bestiae in morem unde-
quaque petitus fatiscit; quando et desperata salute unum zuenipiam pro-
cera statura, nec gigantl absimilem, ictum inferentem videns, per gra-
tiam in templo habitantem adiuravit palamque obtestatus est ut parceret.
erat is Crambonitarum stirpe oriundus. ad quem ille “non sacramen-
torum istud” inquit “sed caedium tempus est;” ac insuper per divinam
ipse gratiam iurans manum eius adverso vulnere percussit, tanta vi ut
non solum a clavicula eam ‘penitus ampntaverit, sed et crucis cornu dis-

26. Hunc vitae finem sortitus Leo, mense Decembri, hora noctis
decima, cum annos septem menses quinque imperium rexisset. crudeli-
tate, si quis alius decessorum, praetereaque impietati operam dedit,
qua utraque labe diligentiam in procuranda re publica bellicamque for-
titadinem obscuravit. aiunt et vocem quandam statim caelitus erupisse,
quae laetum de eius exitio nuntium in vulgi aures perferret; ac mavicu-

larios quosdam eo audito, observatoque temporis ac noctis articulo,
rimando postea veram eam esse noctem comperisse.

MICHAELIS AMORIENSIS IMPERIUM.
. LIBER IL

ch Michaelis fautores, uti a nobis superiori libro explicatum est,
expleta carnificina, defancti cadaver crudeliter effrenique licentia tra-
hentes per Scyla ad circum eduxerunt, nullo iam metu deterriti, quod

omnis regia coniuratis, iisque qui Leonis vitae insidiati essent, foret
conferta. mna quoque illius uxorem eiiciunt cum quattuor liberis, Sym-
batio, cui per inaugurationis solennia inditum Constantini nomen, Ba-
silioque et Gregorio, necnon Theodosio. hos omnes lembo impositos in
Proten insulam duxerunt. ibi exsecti cum essent, Theodosium mori
contigit, cuius defuncti corpus una cum paterno cadavere conditum fuit.

2. Michael autem e papiae custodia eductus, adhuc pedes-ferro
vinctus cum esset (quod scilicet clavis, quae apud Leonem servabatur,
ut magis vincto caveret, necdum inventa erat), in regio throno conse-
dit omniumque qui tum in palatio aderant vocibus imperator salutatus
est ac adoratus. iam vero circiter meridiem fama ubique sparsa, cum
vix malleo compedes diffissi essent, illotis manibus, nullo dei metu in
animum assumpto, nec ullo alio defunctus honesti officio, ad divinum
magnumque templum processit, id satagens ut ex patriarchae manu co-
ronam consequeretur totiusque populi votis ac vocibus imperator saluta-
retur, eorum duntaxat praesidio munitus valloque septus, qui una se-
cum necis socii ac conurati fuissent. ceterum amborum quis merito
inauspicatam hic miretur mentem, Leonis, quod sic nullum ex tot as-
sentatoribus amicisque tunc auxilium opemque ferentem habuerit, cum
omnes serpentum more in suas se latebras ac foramina abdidissent, Mi-
chaelis vero interritum adversus omnes cruentumque animum, cum non

velut carnifex (quod enim evenerat, divinae providentiae cuncta guber-
nantis exstiterat) sed tanquam victor coronatus per plateam transiret,
cuom magis erubescendum lugendumque foret, non quod juste, dignum
qui effunderetur, sanguinem effudisset (quanquam ne hoc quidem in iis
bhabendum quae {audem merentur ), sed quod non in caedium loco, sed
in divino mundoque, et in quo domini duntaxat sanguis ad nostrorum
delictorum scelerumque expiationem quotidie funditur.

8. Verum ad eius patriam recurrat narratio, eum medium assu-
mens, cuius se res exsequi profitetur. tulit hunc Phrygiae superioris
civitas, dicta Amorium. in ea Iudaeorum eorumque quos Athinganos
vocant frequens semper multitudo consedit. sed et alia quaedam hae-
resis, ex aliorum cum aliis societate iugique consuetudine, nova prorsus
exque novis et inauditis decretis conflata emersit, cuins ipse quoque
Michael accepta a maioribus superstitione particeps fuit. secta haec
divinum quidem lavacrum ut salutare et a suis explorate agnitum pro-
batumque, eos qui initientur, percipere sinit: in reliquo autem omnia,

raeter unam c?rcumdlionem, ex legis Mosaicae rita servat. quisquis
c secta est initiatus, praeceptorem ac velut praefectum Hebraeum
quendam sive Hebraeam divini prorsus expertem baptismatis domi habet,
cui non solum ea quae ad animum ac salutem spectant, sed et rei fu_ni-
liaris administrationem committat domuique ac substantiae eum praeficiat.

hac a puero Michael institutus eiusque primum documentis imbutus, ne
sic quidem quae primo insederat opinionem puram retinuit, sed velut
pravae religionis nothaeque colluvies, tum eam ipsam paulo post adul-
teravit, tum Christianam ac Iudaicam spuriis aliis adiunctis polluit.
hactenus quidem illam sequebatur inque virilem ﬁrovehebat aetatem,
agrestes mores ac inscitiam haud secus ac vitis malleolos una surgentes
habens. quinimmo quorum disciplinae haereret ac quos pueritiae insti-
tutores haberet, eorum congrua moribus studia condiscens grandescebat,
quibus haud raro, etsi iam imperii nactus infulas, magis sibi placere ac
gloriari videbatur quam ipso diademate. eam autem quae rationem ex-
colit scientiam et eruditionem, seu literas quibus evertenda essent illius
problemata, ac quibus suaderi licebat atque doceri haud sequendam
suam illam haeresim ac superstitionem, tum est aspernatus, tum ex suo
dolose animo ablegavit. quanquam ei licebat tum sua colere tum nostra
non aspernari, quando nec certamini par videri poterat adversum tan-
tum sapientissimorum virorum, aetate ac numero longe praestantem,
chorum. (4) enimvero sua illa colebat plurisque faciebat. eius vero
fere generis erant, nempe suum recens natarum vaticinari ac coniicere
quae pingues plenaque ac adulta corporis mole, quaeve contra exiles ac
macilentae essent futurae; pr:re equos calcitrones scire stare, asinos
vero calce petentes quam procul scite ingenioseque propellere ; acri in-

dicio de mulis censere, inque illis discernere qui oneribus convehendis
idonei, qui sessori aptiores leniorique indole ipsum nullo excutiant con-
sternati pavore; sed et equos ex primo ipso oculorum coniectu digno-
scere, qui ad cursum robusti atque celéres, quique in praeliis fortes ac
laboris patientes perstituri essent. oves quoque et boves quaenam fe-
cundae ac quae ex indole lactis large copiam nactae. scire denique,
tametsi nullum balatum mugitumve tam matres quam recens nati fetus
ediderint, quae cuiusque proles existant. haec eius primae aetatis (sed
et extremae dicam) studia ac honestamenta, (5) cum autem paupercm
tolerando vitam adolescentiae iam annos prope excessisset, omnique de-
mum arte atque opera eam a se amoliri studeret, ac quandoque suum
ille ducem adiisset, tumque se illi subverecunde ostenderet, tum vero,
qua erat balbutienti ac praepedita voce, eundem compellaret, Athinga-
nus quidam duci notus ac familiaris hunc ipsum Michaelem aliumque
quendam brevi post clarissimos fore praedixit, ac Michaclem non in
longum tempus imperio esse potiturum. eo vaticinio incensus animo
praetor, ac velut futurum iam coram legeret ac decerperet, occasionem
quam semel lapsam haud facile rursus assequi possis, in longiores moras
nullatenus ablegandam putavit. statim ergo expeditur mensa, cunctisque
aliis neglectis hos ambos in convivium adhibet. tum vero incalescente

mero dux adductas filias eis in sponsas tradit sibique generos facit. ac

rimum quidem rei novitate inauditaque benevolentia In stuporem agit,
ita ut vox ipsa illos deficeret: postea tamen et ipsi probant ac assen-
tinntur, deum forte rati, non hominem, qui sic demererctur.

6. Subiici quidem multa arti divinandi, avium volatus, gruum
agmina , omnis generis corporum extispicia et dissectiones, ne unus ipse
ac exiguus adversus multos contentiosius agam, haud multum abnuerim.
sic autem exerceri ut munda sit nihilque per eam daemonibus obsequii
praestetur, qui procul a deo hominem abigere studeant, nec ego dixe-
rim, nec eorum putem aliquis qui recte sentiant, cum et eos qui haud
sincerum purumque vitae genus consectentur, sed illaudabile ac illibe-
rale, eius perfecte adeptos scientiam audiverimus. quorsum haec a me
modo mota quaestio est? uempe ne quis homines illis studiis deditos
eiusmodi aliquid divino afflatu loqui existimet, aut deum pravae eorum
voluntatis faciat auctorem, vel, quod idem sit, etiam imperii; neque
hos qui se istis dediderint viros frugi ac prudentes credat, cum multos
quotidie exitus fallat, sibique inde ipsi interitum consciscant: sed culpam
omnem in malorum auctorem serpentem conferat, qui orbem perambu-
lans sibique idonea nactus organa non in uno duntaxat aut’altero homine
imperii ac tyrannidis iacit semina, sed in multis; hosque subornans et
instigans, ut adoriantur populosque evertant ac bella civilia conflent,

illis auctor existit, haud fere aliter ac caecus, qui saepe lapides mittats
plures enim petendo forte continsnt ut et non videns, ipsum quem
animo meditatur, tandem aliquando assequatur ac feriat. haec itaque
nobis extra historiae filum, ne quis actus eiusmodi in ipsum numen re-
ferat, aut sane scelerum ipsa magnitudine illustriora imperia ei tri-
buat, illa praesertim fultus auctoritate, qua dicitur (Ose. 8 4) “ex se-
metipsis regnaverunt, sed non per me.” .

7. Michael ergo hanc vatis illius Athingani vocem tanquam divi-
num oraculum auribus hauriens, ac rursus sero tandem Philomeliensis
monachi, quam superius rettuli, praedictionem recolens, maiori audacia
impudentiaque Leonis caedem implevit; rursumgue perpetrato facinore
citius quam pro honesti rectique ratione ad divinum templum, pari
itidem procacia audaciaque , processit, male se erga eum qui prior be-
neficio demeruerat (Bardanium scilicet) gerens, peiusque ei qui benefi-
cii secundas in eum partes impleverat (id est Leoni, qui et eius filium
e sacro baptismate adoptaverat) hominum ingratissimus vices reddens.
ceterum portionem quandam ex publicatis Leonis bonis subducit, quam
illius liberis matrique ac uxori utendam decernit; quosdam quoque illins
servos, etsi non omnes, eis in obsequium donavit. ac matr1 quidem
atque uxori iussum ut in monasterio, quod Dominorum vocant, libere
suique inris agerent: liberis autem masculis, uti dictum est, praeceptum

ut Proten insulam tenerent. quo etiam loco Constantinus, qui mutate
nomine Basilius dictus fuerat, cum excisis virilibus vocis usum amisis-
set, eius impedimento solvi a deo votis exorabat linguamque rursus so-.
noram restitui; quin et Gregorium theologum interpellabat, cuius im:
quodam ibi loco erecta erat. annuit sanctus, ac sancto luminum die
supplicationem exaudit. videt enim divinam illam imaginem diluculo
sese alloquentem, atque dicentem “cereum accipe et lege.” ille ut mo-
rem gereret, ingressus legit clara altaque voce ejus in eam diem ora-
tionis exordium “rursus Iesus meus.” hinc itaque eoque miraculo,
quam patre auctore impietatem acceperat inque sacras imagines impro-
bam mentem, exsecrandi nullum deince?: finem fecit, inque sanam trans-
latus mentem sanctorum penicillo ac coloribus expressas figuras venera-
tione amplecti non cessabat. verum haec sero tandem nec nisi post
longum tempus ita evenerunt.

8. Cum iam itaque Michael imperio potitus esset suoque illud nutu
moderaretur, scribit per epistolam beatus Nicephorus, rogans instau-
rari fidem, et ut denuo sacris imaginibus sua veneratio cultusque adhi-
beretur. ad quem Michael “non veni” inquit “ut in dogmatis ac fide
aliquid innovarem, neque ut eorum quae iam tradita sunt ac explorata

uidpiam exagitarem ac everterem. quisque igitur quod visum fuerit
ique warriserit, secure faciat, nihil inde sibi laborum timens, nihil

quod molestiam faciat.” non tamen in finem usque huius tenax propo-
siti fuit, qui ne a principio quidem verus Christianus exstiterit: sed
quanto magis compos imperii fiebat, tanto mala indole ac saevissima ad-
versus Christianos genusque suum bellum acrius excitavit, modo quidem
monachos despuens omnisque generis diris suppliciis torquens, aliasque
ex aliis poenas excogitans, modo alios fideles virosque religiosos in
carcerem trudens ac exilio relegans. hinc quoque Methodium, qui brevi

ost patriarchalem sedem adeptus est, Euthymiumque tunc temporis

ardensium antistitem, quod eius voluntati morem non gererent nec ut
sacrarum imaginum cultum negarent adduci se paterentur, urbe eiecit.
ac quidem sanctum Methodium custodiae tradit in Andreae apostoli in-
sula, quae est prope Acritam: beatum autem Euthymium per filium suum
Theophilum taureis dire caesum occidit. quantum autem dei heredita-
tem premebat aprique in morem depascebatur, tanto Iudacos vectiga-
lium ac praestationum onere levabat, quos supra omnes mortales prae-
cipue amabat atque colebat. cumque pictores pulcherrima corpora, quae
penicillo manuque pictis coloribus imitentur , sibi proponant, hic Copro-
nymi vitam ceu exemplum quoddam formamque propositam habens accu-
ratissime eum reddere satagebat; quamobrem etiam ad summam impie-
tatis arcem evadit. modo Sabbatis ieiunandum sanciebat, modo adver-
sus divinos prophetas linguam acuebat; ac tum faturae reswrrectioni,

tum bonis illam comitantibus fidem detrahebat. non esse prorsus dia-
bolum, ut quem Moses non tradiderit, affirmabat. fornicationem ample-
xabatur, ac solum, ?ui est super omnia, deum ijuramentis adhibendum
statuit. Iudam petulca ac effreni lingua beatis accensebat; salutaris

aschae festum cavillabatur, tanquam male nec legitimo tempore cele-

raretur. Graecanicam ac saecularem eruditionem seu disciplinam de-
spuens, nostram quoque ac divinam sic aspernabatur ut nec pueros illa
imbui sineret, ne quis aliquando illius inscitiae resistere posset eumve -
coarguere, neve rursus disciplina adiuti ogulorum linguaeque velocitate
in legendo eius rei palmam el praeriperent. adeo enim in componendis
literis legendisque syllabis tardus erat, ut librum quis alius facilius per-
curreret quam sui nominis elementa prae mentis tarditate is recenseret.
verum haec missa sunto ut quae viri sancti eins aetatis palam exagita-
verint: exstant enim libri eius notantes ac traducentes dedecora. nos
vero reliquam historiam prosequamur, ac quae mala pepererit illius im-
pietas videamus,

9. Per hoc enim tempus bellum civile ab Oriente inceptum omnis
generis malis Romanum orbem implevit, intraque angustias brevemque
numerum, cum ingenti fusum copia esset, mortalium genus coegit.

Theophanes contin. 4

nempe armata patrum in filios dextera, fratrumque in fratres eodem fu-
sos utero, fidi denique ac praestantes amici in eum qui ipse vel ma-
xime amicitiae iura.sancta vellet. horum malorum inceptor auctorque
Thomas, de quo duplex fertur opinio. nam cum simus homines, audi-
tuque duntaxat accepta, non ipsis oculis usurpata, post longa adeo tem-
pora habeamus eiuscemodi historiae monumenta, ut in omnibus sartam
“tectam veritatem servemus, necesse est sic vel sic aliis aliisque tradita
- (alios scilicet aliosque rumores) conscribere; quae plane ambiguitas ac
error huic, quod tractamus, nihil officit argumento: immo inde futurum
ut veritas certioribus nobis momentis nitatur, quam his qui semper di-
gladiantur sicne vel sic sese res habuerit. foret quidem id optimum,
ut et nos homines nuda veritate nulloque involucro omnia perspecta ha-
beremus: quia vero quod longum effluxit tempus, ceu quoddam interie-
ctum velum, debiliorem nostram cognitionem facit, operae pretium sit
ut famae obsequentes ac coniecturae vel tenui saltem radio res in lucem
producamus et non penitus oblivionis vortice mergendas tradamus.

10. Una eaque prima opinio, in quam et ego manibus pedibusque
eo, scriptis quibusdam monumentis facientibus fidem, haec est, nempe
ortum Thomam ex obscuris tennibusque parentibus, ad haec Sclavorum
satis prosapia, qui saepius in Oriente et Asia cohaeserunt. aegre ita-
que pauperem vitam sustentans fortunarumque aliquid quaesiturus, reli-

cta patria Cpolim venit. ubi viro cuidam ordinis senatorii adhaerens,
eiusque addictus obsequiis ac minister effectus, eo libidinis ac foeditatis -
processit ut et heri cubile torumque polluere conatus sit. qua re de-
tecta cum probrum ingens ferre non posset ac praeterea poenas talia fa-
cinora molientibus constitutas metueret, ad Agarenos profugit; quibus
cum se satis multorum iam annorum periculo (annos enim quinque supra
vig'nti exegerat) ac tum ex morum convenientia, tum ex Christi dei
‘nostri eiurata fide probasset, militari cohorti ab eis praeficitur ac contra
Christianos armatur, robustissima manu Romanum imperium illorum se
dicionis facturum pollicitus. ac ne quis illi apud Romanos negotium fa-
ciat, sed ei potius cuncti adiungantur suoque periculo tutandum eum
suscipiant, esse se Constantinum Irenes filium manifestat ac fama vul-
gat, quem dementia morumque crudelitas una cum imperio luminibus
quoque olim privaverat, quique tunc etiam in humanis esse desierat.
quia vero cum actionum magnitudo, tum quae eum pascebant spes, re-
rum quendam ac negotiorum socium exigebant (non enim aliter se ter-
rae marique victorem fore arbitrabatur), extraneum quendam sibi filium
adoptat, hominem scilicet qui totius corporis conformatione mentis ve-
conrinm proderet. huic quoque pares pro expeditione copias assignat,
ac Constantii indito nomine ex sua quemque parte Romanam dicionem

populari ac incursare iubet. Leo Armenius rei publicae habenas tunc
moderabatur, sub imperii sui extrema tempora. is parum validis ad-
versus illum conflatis copiis, suis quidem cladis auctor fuit, ut qui
primo hostium incursu terga dederint, illum vero audaciorem fecit ac
maiora quam pro sui ratione sapere impulit. prima haec est longeque
celebris ac vulgata primi eius motus ac defectionis narratio.

11, Altera hunc Thomam eum esse affirmat, nulla nominis diver-
sitate, qui in Bardanii quondam familia fuerat ac quem Leo imperator
creatus honoribus auxerat. is tunc foederatorum agmini praepositus in
Orientalium themate degebat. ubi itaque Michaelem a Leone paulo ante
sublatum audiit, eius ulturus manes, simul vero etiam iras ille suas ex-
- satiaturus (nam-ab adolescentia haud satis ci cum Michaele convene-
rat), simul quoque Philomeliensis monachi de se vaticinia timens, in
eum movet, nec vero modicis copiis ac imbellibus, sed ingentibus viri-
lique fortitudine ac vegeto robore instructo exercitu, cum nulla aetas
ag arma idonea desideraretur. alioqui enim etiam Michael cunctis fere
odio habebatur, tum quod Athinganorum nefandae haeresis, uti dictum
est, commercio 1Yollui:us esset, tum quod balbutientis lingnae vitio labo-
rans imbellis mollisque nomen haberet; tum etiam quod non minus animo
quam lingua impeditus esset, homo scilicet perversis moribus, execra-

tioni erat ac vulgo molestus putabatur. Thomas vero quanquam crure
oblaeso ac genere bharbarus erat, canitie tamen venerabilis, magisque a
cunctis amabatur, quod nempe ad congressum facilis atque urbanus erat;
quas utique dotes ordinibus gratissimas a puero iam sibi adsciverat,
corporisque robore nulli cedebat. itaque publicorum vectigalium exa-
ctoribus in suas partes adductis, vulgusque magnificis largitionibus sibi
demereri studens , clarus ex tenui obscuroque evasit exque manu minima
magnus. alios verborum lenocinio amicitiaeque quadam specie sibi con-
ciliabat, quotquot nimirum novarum rerum divitiarumque amor incesse-
rat; alios vi ac renitente animo, quos bellorum civilium mala iam do-
ctos periculo non latebant. eo initio eruperunt bella civilia, instarque
Niliacorum cataractarum aperta, non aqua sed cruore terram large irri-
garunt. hinc servi adversus heros mi?es stationarius adversus cohorta-
lem, centurio adversus exercitus (iucem cruento ferro dextras armave-
runt. hactenusque omnis Asia malis obruta dirum gemebat. civitatum
Asiae integrae, ac quantae erant, exterrente metu deditionem Thomae
faciebant ; quae autem imperatori fidem servantes diu saepiusque resti-
terant, multis caedibus praedarumque vi ac direptionibus postmodum et
ipsae collum submittebant. denique ‘tota Asia in eius partes concessit,
exceptis duntaxat Catacyla Opsicii et Olbiano Armeniacorum ducibus.

hi duo soli in tanta exercitus ducum multitudine Michaeli palam fidem
servavere. iccirco etiam Michael gratiam referens, quod eius causam
non prodidissent, nummi unius argentei in aerarium principis inferri
soliti (ac fumarium tributum vocabatur) veniam eis fecit. nam cum alii
omnes iampridem (ipsique perinde ac ceteri) nummos duos miliarienses
penderent, benevolentise memor unum illis remisit.

12. Ubi eo statu compositas Romanorum res Agareni didicerunt,
gratissime plane ac prorsus iucunde habuerunt. suam enim eam occa-
sionem facientes, omnes secure provincias atque insulas nemine obsi-
stente incursionibus vastare aggrediuntur. quibus auditis Thomas, me-
tuens ne quid sui rerum novarum molirentur et ab ipso deficerent, si
ipse eorum qui domi remanserant et reliqui Orientis nullam curam ge-
reret, sed ipsorum filios atque uxores diripi ducique in captivitatem si-
neret, operae pretium putavit hactenus Agarenorum impetum cohibere,
obiectoque illis copioso exercitu metum incutere, atque ad pacem vete-
ratoria arte cogere. resque adeo ex voto successit. nam cum in regio-
nem eorum irrupisset et Saraceni reversi illius impetum sustinere non
possent, habito cum eis colloquio pacem componit sibique belli socios
adiungit, hoc pactus eisque pollicitus, quod et superius diximus, “pro-
diturum nimirum Romanorum fines eorumque imperium illis subiectu-
rum.” quocirca nec consilio suo frustratus est; quin et coronam, im-

perii insigne, consequitur, et imperator ab Antiochenae tunc ecclesiae
praesule, Iacobo nomine, proclamatur. cogitque ingentem exercitum,
quin potius collatum accepit, ad corroborandum sibi imperium, nec ex
jllis duntaxat Agarenis qui nobis vicini sunt et finitimi, verum etiam ex
iis qui remotiora ac interiora colunt, Aegyptiis scilicet, Indis Persis
Assyriis Armeniis Chaldis Iberis Zechis Cabiris iisque omnibus qui Ma-
netis doctrinam et opiniones sequuntur. lis itaque omnibus velut fir-
missime praesidio munitus ac undique obseptus, optimum existimavit ut
cum moribus etiam appellatienem mutaret sibique filium, uti superius
dictum est, adoptaret.

13. Irruit igitur omnem populans Orientem; ac si qui eias sponte .
artibus adiungi nollent, eos diripit. Michael his auditis, maiorem re- o
us rumorem existimans, non iustas satis aut mole pares in eum copias

mittit; quas Thomas praelio congressus cunctas delevit, partimque si-
tientis more velut haustum agquae absorpsit, partini reliquis in fugam
actis res suas amplius confirmavit. adeoque naves biremes aliasque ro-
tundas onerarias ad annonam et equos convehendos instruens, eo appa-
ratu ipsam quoque imperatoriam classem in potestatem redigit, iubetque
classem omnem ad Lesbum congregari. iam porro ipse, cum a nullo
superari posse videretur, Asiam omnem populatur. octoginta namque
hominum armatorum milia in exercitu habens, unoque verbo ac nutu

quo vellet educens, Abydum, inde traiecturus, petit. quoniam vero in
itinere omnia populatus, non modo humiliora oppida sed et munitiora,
in cinerem favillamque cuncta redegerat, unumque aliquod nobilius ad-
huc reliquum ab eiusque illa direptione immune exstiterat, filio adoptivo
adoriri illud jubet, cum ea parte exercitus cui praeerat. is porro qui-
busdam daemonum praestigiis elatus, exque vaticiniis animo tumens,
istud pridie cunctis suis audientibus inclamaverat, dicens “certo quodam
die solenni pompa urbem Augustam se ingressurum esse.” tunc_itaque
temere equitans in grave exitium misellus desiliit. dum enim licentins
vagatur nullogue suorum instructo ordine,_eo quod castrum nudatum mi-
litibus existimaret, in Olbiani delapsus insidias statim caput amittit;
quod exsectum Olbianus Michaeli imperatori mittit. ille mox eius patri,
iter continue urgenti, ac quem nulla rerum difficultas ac molestia de-
terrerent,, transmittit. iam Thomas caput acceperat, cum nulla mora,
ex maritimo oppido quod Horcosinm vocant, captato tempore quo per
coitum luna nlslun ucem emittit, multiplici ora actaque in Thraciam
exscendit. eius rei cura ante etiam traiectionem Michaelem sollicitum
habebat: unde et lustrata omni Thracia fortiore animo esse adversus
desertorem hortabatur, et ut suis rebus usque ad sanguinem studerent;

uo nimirum nec imperatoris fidem violarent, nec virtutis suae ac for-
titudinis obliviscerentur. ceterum imbecille quid visus vulgo ipse Mi-
chaelis conspectus. qnamobrem etiam illo in Augustam urbem recepto,
ipsa statim Thomae sola praesentia tanta omnes facilitate mutari conti-
git, ut nec verbis quidem illis induci opus fuerit, seque ultro ad expu-
gnandam urbem Augustam ei socios adiunxerint.

14. Haec citius quam par erat imperatori delata: iccirco etiam
exercitum ex residuis ex Asia, si qui iam suppetebant, nonnullasque
copias Catacylae et Olbiani opera cogit, iam sibi de rerum summa

ericulum verti sentiens. at neque classis curam negligit, multaque ce-
eritate adversum hostem terra marique educit. in tantas autem angu-
stias rerumque difficultates coniectus est, ut et ferream catenam ab arce
ad appositum e'regione oppidulum , ad hostem ab interiore muro arcen-
dum, extenderit. vivebat tunc in Scyro, quae una est Cycladum insu-
larum, vir quidam exsul, saepius ducis exercitus functus munere, iamque
infenso in Michaelem actus animo, Gregorius Pterotus nomine, Leonis

" imperatoris consobrinus, haud ita pridem illo sublato relegatus eo quod
silentium sibi imperare noluisset, sed prae fervore animi ac Leonis
amore salutatum Michaelem ingressus multis eum conviciis aspersisset ac

caedem exprobrasset. ad quem tunc Michael “novi” inquit “animi tui
maestitiae pelagus ac tristitiae magnitudinem;” iubensque patienter ferre
quae contigerant, post triduum in eam Cycladum insulam eum relega-
vit. hunc belli socium ascitum Thomas duodecim milium terrestrium
copiarum agmini praefecit. classem quoque quam habuerat adornans,
aliumque e1 ducem praeficiens, ambos tanquam praecursores regiam
Constantini urbem tentaturos praemittit, e re sua fore existimans, si
terra simul marique eam adoriretur. hoc ubi sic gestum est, simulque
navales ac terrestres copiae ad Blachernarum sinum apparuerunt (nihil
enim extenta ferrea catena impedimento fuit aut urbem iuvit), nihili
illae aut certe exigui momenti visae sunt; unde nec dignum aliquid me-
moria gesserunt. ceterum Thomas ipse arietibus testudinibus aliisque
machinis, quibus muros concutiendos arbitrabatur, per quosdam eorum
artifices constructis, ad haec autem Anastasio quodam, qui eiurato mo-
nachi instituto paulo ante ad veteratoriam ac saecularem vitam transie-
rat, atri coloris atque animi in filium adoptato et consorte tyrannidis
renuntiato, ingentibus copiis numerosoque fretus exercitu, ad regiam
urbem advectus est, ratus simul atque ad urbem accessisset, portas
ipsi reseratum iri. ubi autem nihil eventus eius exspectationi respon-

dit, eorumque potins probris compluebatur ac maledictis, tum demum
praetorium tentorium vallumque ad Paulini aedes, ubi et venerabilium
Anargyrorum delubrum palatii instar exstructum est, fixit muniitque.
destinata quoque parte exercitus omnem ad Euxinum usque Hierumque
regionem atque his ulteriora oppida invasit, ad defectionem cogens, ne
uem a tergo hostem pateretur. (14) his ita ex animo constitutis,
um apparatui castrisque componendis dies aliquot insumit, velut e spe-
cula Michaelem videt belli signum in Blachernensi deiparae tecto defi
gere, atque inde vires adversus hostes deposcere sibique corrogare,
eiusque filium Theophilum una cum sacro ordine urbis ambitum omnem
atque moenia circumire, ac tum vivificum crucis lignum tum intactae
Christi dei nostri parentis vestem circumferre. ea res eius maxime
spes deiecit, chamaeleontisque in morem cogitationum aestu varins an-
cepsque agebatur, siquidem illi non modo contra hostes visibiles sed et
contra inaspectas quasdam fortitudines pugna conserenda erat. sic ita-
que consilil incertus, etsi alioqui tot tantisque copiis fretus, earum iu-
dicem cogitationum Martis aleam fore decernit. prima itaque diei inse-
quentis luce dato classico suos castris educit; ac filio quidem terrestrem
wmurum oppugnare iussit, ipse cum maiori copiarum parte validioribus-

que machinis ac tormentis , quibus civitatis murum tentaturus erat, Bla-
chernarum turres aggreditur, scalas admovens murorum altitudini con-
gruentes. alibi testudines, alibi arietes: nusquam non missilium grando,
exque balistis densus lapidum imber; quo tam varia undique omnisque
generis oppugnatione tum oppidanis terrorem iniiceret, tum urbe poti-
retur. at neque muros maritimos negligit; sed classe undique cingens,
ignique et iaculis adhaecque tetrascelis quibusdam obsidionalibus machi-
nis profuse (perindeque dicas, temere nullogue iudicio ac arte) tentare
jubet. quamobrem etiam tanta vis virorum ei militantium nihil ei com-
modi attulit. illico enim adversus ventus classem dissipavit, alioque
atque alio naves disiecit; quippe cum ingens procella esset ac mare ae-
stuosum. terra quoque oppidanis strenue dimicantibus, hactenusque te-
lorum e turribus fortiter missoram grandine inutiles scalas ei reddenti-
bus, ad haec tormentis partim ad destinatum non attingentibus (quod
quidem maximum rebus momentum attufit enmque gerendo bello imperi-
tum ostendit) , partim vero attingentibus quidem et assequentibus, im-
becillioribus tamen, nec satis forti conatu et ut muros concutere possent
vel etiam praesidiarios ex tarribus excutere atque illinc fugare. ubi
igitar non ex prioris famae ratione; cuncta magno quodam vulgantis

rumore, haec apparuere, quin potius longe minora, ac quae mens de-
bilissima regeret ac parturiret, statim obsessa civitas animos audaciam-
(}lle resumpsit, tantaque vi longe mittentes balistas displodebat, ut omni
illo machinarum apparatu relicto obsidentium agmina procul recedere
deque salute consilium inire coegerit. quamobrem non qualem obsessor
putaverat, sed firmiorem longe quam pro existimatione urbem, offendit.
raeterea vero ipsa quoque tempestas asperiorem aérem reddebat, velat
itaque appetente hieme, ac per hiemem provinciis reliquis frigidiore
Thracia, ad hiberna et ad reducendas copias animum convertit.

15. Vere itaque mitius illucescente turmasque militares lustris suis
ac latibulis excedere cogente, utrinque rursus terra marique adoriendam
Constantini urbem putavit. neque vero Michaelem qualem antea, sed
iam et terrestribus quibusdam et navalibus copiis instructum invenit.
rursus igitur eandem partem quam prius, sinum scilicet Blachernensem,
eodemque apparatu aggreditur. prima itaque luce, data pugnandi tes-
sera, ac dum iam Blachernenses muri quatiendi essent, laichael e su-
periori muro quosdam alloquendi occasionem nactus malorum oblivionem
multaque eis bona collaturum pollicetur, si modo consilio mutato ad se
transierint nec civium fratrumque cruore foédari in animum induxerint.

hos enimvero in dolium pertusum (quod adagio dicitur) sermones pero-
rans, tum illos ferociores, ut quibuscum precibus ageretur (perindeque

dicas hostium metu solutos, nihil iam servandi ordinis ac conspirationis

solicitos) reddidit, sibique robur ac firmitatem adiecit. quamobrem ex

‘multis repente portulis suos effundens, qua illi nihil eiusmodi exspecta-

‘bant, parti eorum congreditur, iustaque satis clade afficiens clare vi-

ctoria potitur. sed et mari illustriori quam terra victoria augetur. cum

enim imperatoriae triremes altum peterent, iamque pugnae conserendae

adesset tempus, atque adeo ipsa desertoris classis congressus ardore

saxa mitteret, nescio quo casu consternata quibusve acta terroribus, .
“versa puppi ad terram se subducit. classiarii pars concepta fiducia ad

imperatorem deficiunt, pars ad sua castra terra pergunt, ac vel in mari

versari aut prorsus pugnare pernegarent. sic absque labore dissoluta

Thomae classis, cessitque in nihilum, cum nullum aut pro navium nu-

mero aut pro classiariorum virtute praeclarum facinus edidisset.

16. Hinc quoque, cuius iam meminimus, Gregorius, cum deserto-
.rem Thomam exiguae auctoritatis esse, multumque ei nominis decessisse,
longeque amplius illi postmodum decessurum intelligeret, quippe homini

poculis dedito, et cui maxime prudentia deesset, qua potissimum ac
prae omni alia virtute parantur victoriac, partem aliquam secum assu-
mens subiectae legionis, priusque monachi cuiusdam Studiani collegii,
in eam rem missi, opera communicato cum imperatore consilio, a reli-
_quo se exercitu avellit, tyrannoque a tergo secedit, tum ut illum ex-
terreret ac turbatione impleret, tum vero ut sibi ipse, quin et uxori et
liberis (nam et illos Michael, quo ex tempore ad Thomam defecerat,
in carcere habebat), maiestatis scilicet reus, veniam indulgentiamque
obtineret. sed neque imperator rem adhuc audierat (adeo enim omnis
extra commeatus occlusus erat) nec si quis, non solum eorum qui prope
essent verum etiam qui longius abessent, eius partes secutus esset.
Thomas autem veritus ne subito magna Gregorii auctoritas fieret, isque
suis ordinibus terrorem iniiceret, nihil soluta obsidione aut castris ab
urbe dimotis, timens ne se hostis a tergo insequeretur, paucos aliquos,
ac quantos opprimendo Gregorio sufficere existimavit, assumens, in
illum educit; praelioque fusum ac in fuga comprehensum necavit. hinc-
que celeriter ad reliquas copias urbem obsidentes reversus literas in
omnes partes, quibus sibi victoriam (etsi falso) manifeste arrogaret,
dedit; classemque, quam in Achaia habebat, ad se quam primum ad-
duci iubet, quo rursus instructioribus copiis mari pugnam consereret.

constabat illa cum bello aptis biremibus, tum onerariis trecentis quin-
quaginta navibus; quae et brevi secundis auris ad Byridensem in Thra-
cia portum appellunt. imperatoria autem scyphonibus instructa classis,
illic hostes in statione incautos aggressa, multas eorum naves cum ipsis
vectoribus capit, alias vi maxima comburit; paucae admodum cladi su-
perstites celeri fuga portam Blachernensem petunt, jd omnino satagentes
ut terrestribus copiis, quod et ita contigit, iungerentur. sic res marl
gerebatur, felicique adeo exitu. terra vero continuae prope sigillatim
erant velitationes caedesque edebantur, modo Michaele modo eius filio
Theophilo cum Olbiano et Catacyla adversus hostem suos educente.
horum praeliorum varius exitus, dataeque et acceptae asquo pene Marte
subinde strages. iusta tamen pugna nunquam certatum, eo quod impe-
rator cum hoste, cuius essent numerosiores expeditaeque ac equestres
copiae, acie congredi non posset.

17. Eo rerum statu, Mortagon Bnlgrorum imperator, fama exci-
tus, quae iam totum orbem pervaserat, Romanorum imperatorem intra
muros obsessum teneri, misso clam ad Michaelem nuntio ultro se auxilia
wmissurum pollicetur ac copias quantac adversus hostem sufficerent. at

ille, sive re vera Romanorum in Thomae castris militantium reverentia
inque eos miseratione, sive alias parcendum sumptibus ducebat (nullus .
enim unquam imperatorum illo fuit sordidior ), laudato Bulgari proposito
auxilia recusavit, nec quicquid demum tyrannus praestiterit, eis se usu-
rum significavit. Mortagon tamen, ut qui alioqui bellis praedaque ac
spoliis gauderet, foedusque tricennale cum Leone eius decessore pactum
confirmare magisque stabilire quaereret, adversus tyrannum exercitum
parat. quamobrem Romanorum fines audacter ingressus ad locum cui
Ceductus nomen, castra ponit. percrebrescebat rumor; nec fieri pote-
rat ut irruptio tyrannum falleret. merito itaque perturbatur, animoque
plane attonitus est. ubi tamen emersit exque ea se aestuatione collegit,
adversus illum sibi movendum constituit. quoniam autem diviso_ exer-
citu se prorsus debilem fore cladique obnoxium videbat (nam et in ex-
pugnanda urbe Augusta non exiguo sed numeroso fortique exercitu opus
erat, eoque magis quod iam imperator exercitum haud contemnendum
paraverat, quique adeo conserto pede pugnare posset nec raro hostium
stragem dare; nec vero contra Bulgarorum copias aliter quam magno
validoque exercitu pugna instrui poterat), ne igitur velut rapidus qui-
dam torrens in duos quosdam deductus rivulos, quam pro priori virtute
Theophanes conlin. 5

hostibus imbecillior appareret, et qui facile edomari posset, urbis obsi-
dionem in totnm solvit, inque Bulgaros, guibus se parem esse arbitra-
batur, educens, in eo quem diximus Ceducti loco, cum eis pugnam
committit. (18) ceterum tyrannus in eo praelio magna suorum strage
vincitur, nec adeo hostes clade afficit, sed ipse ab eis ingenti clade
afficitur. cumque aliter non liceret, fuga salutem expediunt qui e praelio
incolumes fuerant, arduoque quodam loco nec fucili accessu dispersi se-
cum cogitabant quomodo rursus coirent ac agmen instaurarent. .Bulga-
rus autem statim captives, qui venerant in potestatem, assumens, in-
gentisque praedae compos effectus, victoria ferox eaque superbiens
redit in patriam. classis ad obsidendam urbem relicta, audita suorum
strage, tota ad imperatorem deficit illique adiungitur. Thomas porro
desertor eo temeritatis erupit, daemonum, ut videtur, illi belli sociorum
afflatu, ut et cladibus undique attritus caesusque atque ex amplissimis
rebus In angustias compulsus, nec iusto ung:mm praelio victoria poti-
tus vel conserta palam acie vel ex tanto machinarum quotidie urbi ad-
motarum apparatu censuque, collectis iterum copiis in campo cui nomen
Diabasis, aliquot ab urbe stadiis dissito, castris metandis tum ex agri
feracitate tum ex aquarum irriguo longe commodissimo, consederit.
inde omnem suburbanorum elegantiam excursionibus vastabat ac igni in-



DE MICHAELE AMORIENSL 67

#eetpe x6opoy xo) mvpnbler, epavilero 82 Tolg xatd nbhwv, dg
70 mobregov, oddoudc. & xai ovvels 6 Muganh xol EEibAoyoy
ovorioos orpurdy, adtdy Tz’ OAfiavdy xai Kardxviay ¥ywv uerd
T@y Eavrod Guuiftag Tayudrwy xal dxsgalovg, xor® odTod -
§oTpaTeder® xal TovTov od xaropgwdodvre 0dd> Expofoduevor GAX
oUT(j mpoovnavidvTe. petd. onovdic dpevody ovvihdev s yeipiv
Ovapry, xgivar 70 niv Bovindels. Hda 07 xal xaracroaTnyF-
oee 70v faoihée fovdduevog odrds T favrod xaraorgaTnysiTar
Povifj xai 108 movids dixpagrdver oxomod. & updv yio Gpio TG
10 ovgoayivar Tov mékeuov vira diddvar 1 Sucirel Ixéhevoey, od
Ty T@Y favrod duvduswy yydumy xotavody, dvdednwy ¥xnelar
yovauxdy xal téxvoy otegovuévwy 8 odTov xal Tag yelpas TG
Gdedpuxd AMdow xazopianvbvioy: of Toyeiay iveodur xal ovx & D
T000iT0Y Ypbvov qtadiyon T adrdy & Toig dmaldgos Sy
15 npoodoxsioavres npds miv pév foav xav’ doyic edmedels, imel
02 xal 6 yobvog 0y mov eréravo (zplrog ydo mviero) xal
Gmpizorg Ik v %03 quégay ywoudvwy oxovy Iniyeigely, dv-
dodg évdg EmGvuly xai dnovoly doviedovreg, Tovixavra TO xe-
Aevoddy ag Eopaudy T Aafbvreg ody doneg xeivog fovhero e
20 mhijpovy, GAAa dig adrois 300xes xuAdy. & iy ydg dyxdiva: Tod-
70ug &lg T000TTOY Enérpeney Sooy Tiy T0d faoihéwg napdraly dia-
Afoar xal abdg vmoctohyar oTepedis ovedoviag® of 02 xboug P 43
xal Taxd] quneiply Ty o0 Buocihéwg otpatidy xatémy Yéovouy,

cendebat. haud tamen velut prins se civitati in conspectum dabat.
Michael vero ubi rem intellexit, idoneo conscripto exercitu Olbianum
quoque et Catacylam cum suis legionibus, viros strenuissimos ac inte-
grae fidei, habens adversus illum educit. offendit autem non pavidum
aut rei exspectatione suspensum, sed fortiter sustinere paratum; quam-
obrem collatis signis decernendum statuit. tyrannus cum stratagemate
imperatorem vellet decipere, eodem ipse decipitur et ab scopo prorsus
aberrat. iubet nimirum suos primo congressu terga imperatori dare,
arum intelligens qua illi in eum mente affecti essent, vici scilicet eius
* Jampridem causa liberis et uxoribus privati, ut fraterno cruore dextras
polluerent; qui initio quidem, cum brevem expeditionem fore nec se tam-
diu sub dio moraturos esse sperassent, ad omnia se obsequentes prae-
buerant. ubi autem iam tempus trahebatur, quippe cum annus iam ter-
tius fluxisset, exque quotidiana experientia ea se tentare senserant
quae nullo absolvi exitu possent, dum unius viri libidini ac dementiae
servirent, tandem id quod ipsis imperatum erat, insperati lucri loco ac-
cipientes, non ex illius mente sed ex suis ipsorum rationibus implen-
dum sibi putavere. nempe iussi erant ut tantisper cederent, dum regia
acies insequendo ordines solveret, ac tum demum conversi hostes farti-
ter caederent. verum illi dum composite exque bellica arte, non te-
mere solutis ordinibus, ut ipse putaverat, a tergo irruentem imperato-

.

riam aciem vident, veram re ipsa nihilque simulantes capessunt fugam;
aliique alio dissipati ac dilabentes, modo pauci modo plures ad impera-
torem confugiunt seque illi sacramento adstringunt. nnus cum pau-
cis quibusdam Adrianopolim evadit incolumis, ibique fugam sistit: eius
vero nothus ac facticius filius Anastasius ex fuga Byzae castrum occu-

at. neque id casu, sed certa dei providentia factum cxistimem, ut
sum guisque illorum imperatorem ad obsidendum trahit, alteri indutias
tempusque pabulandi praeberet.

19. Porro imperator e vestigio illos insecutus primum Thomam ob-
sidendum ac vicariam ei poenam reddendam constituit. obsidet antem
non machinas, non tormenta adhibens, tum quod belli civilis damna vi-
tars cuperet, tum quod vicinos illi civitati Scythas ea instrumenta do-
cere nolebat, quibus urbes expugnari solent: scd fame rerumque ad vi-
ctum necessariarum penuria, raro in civitate commeatu nec copiosa an-
nona in ea reposita.  sic itaque illi constitutum, inque eum modum du-
ctum rei exordium. obsessus Thomas in primis genus omne animaliam
ad bellum inutile, omnesque adeo quibus per aetatem non liceret arma
ferre,, urbe eiicit, pleraque gerens, ut quis dicat, non lenibus verbis et
ad obsecrandum compositis, sed tyrannico animo ac rigido; quod et

oppidanorum in eum conflavit auxitque odium. deinde ingravescente
jam fame, ac salute desperata, cum venter nihilominus cogeret suaque
tributa durus exactor deposceret, qui intra urbis septa tenebantur, alii
caecis quibusdam portis furtim dilapsi, alii loris per muros submissi,
¥:rs sese imperatori dedunt, pars Byzam ad Anastasium eius filium pro-

giunt. tandem cum obsessi non modo necessaria sed et abominanda
et sordida consumpsissent, ac usque ad putrefactorum coriorum vete-
rumque solearum esum necessitas pepulisset, oppidanorum quidam cum
Michaele collocuti delictique veniam precati, ac ea impetrata, compre-
hensum Thomam vinctumque manigns in hostis potestatem tradunt.
quodque pridem regum moribus sederat iamque usu inoleverat, Michael
primum observans, eiusque calcibus calcata cervice pedes manusque
truncat, asinoque impositum ignominiae causa per omnes ordines cir-
cumduci iubet, id unum lugubri proferentem voce: “qui vere rex es,
miserere mei.” percontante autem ex eo Michaele “num qui eorum quos
amicorum loco circa se habebat, aliique coniurati eius socii essent,”
plures forsitan delaturus erat, nisi Ioannes quidam Hexabulius impera-
torem monuisset “haud decere, quin et plane absurdum esse, inimicis
amicos accusantibus fidem habere.” quo is sermone maiores miserorum
civium suorumque amicorum poenas dissolvit. sic vero etiam desertor

vitae finem accepit, lentis confectus suppliciis rituque bestiae mori dif-
ficilis animam abrumpens, circa medium mensis Octobris, homo initio
quidem ad res maximas suscipiendas visus idoneus animosusque, et pro-
positi strenuus exsecutor: progressu vero longe se ipse deterior apparuit,
nec pro ea opinione quam de se concitaverat nactusque in aliorum ani-
mis erat. utrum autem sic illi evenerit, quod ipse alius a se evasisset
moresque in deterius mutavisset, an quod hostium diversa subinde ratio
molesque exstiterit, non multum refert. quandiu quidem illi bellum
quasi intus ac domesticum fuit, quod prior ipse animi audacia ac teme-
ritate sibi conflaverat, rerumque illius status atque firmitas vacillabat,
erant eius facta nihil minus fortia quam verba, resque ei ex animo ce-
debant. ubi autem Asiam fere universam subiecisset inque Kuropam
non imbelli animd nemine obsistente traiecisset, vir nullis %iteris, nullis
humanioribus excultus studiis, sed illiberalibus atque sordidis educatus,
animis iam exarsit superbiaque inflatus est; ac a sano sensu suo in
amores quosdam et impudicas nuptias iugi temulentia ac bacchatione
actus descivit. ad harum tamen rerum eventum quod attinet, aliis
quoque pro arbitratu suo iudicandi facimus facultatem, si cui nostra non
arrideant. verum haec hactenus. sed et Byzienses, prostantis periculi
metu, cito sententiam mutarunt. mox enim infortuniorum Thomae ac-
cepto nuntio, in similibus simile ineuntes consilium, vinctwn manus ac

pedes Anastasium adduxerunt. qui iisdem ac pater excarnificatus sup-
pliciis vivendi finem fecit. :

20. Quanquam vero haec ita evenerant aublatm‘gue tyrannus erat,
maritimae tamen urbes Thraciae Panium et Heraclea eius toebantur
partes ac Michaeli resistebant: tantum nimirum omnium animis illius in-
sederat edium, tum forte aliis ex causis, tam praecipue quod suscita-
tam adversus sacras imagines persecutionem sopire nolebat. ubi tamen
ad illas accessit, disiectis terrae motu Panii muris, nullo negotie in
ipsum Michaeli ingressus patuit. Heraclea vero quanqmuam resistebat,
a maritimis ipsa partibus expugnata, nulla civium strage eapitur, data-
que imperatori fide studere tyranne desinit.

Hic rerum Thomae finis ex tali prineipio fuit; sicque Michael
triumphans ex continentis urbibus rediit. in socios autem defectionis
Thomae nihil acerbius statuit quam quod Cireensium spectaculo in eam
rem constituto manibus a terge revinctis eos cireumduci, ac qui maxi-
morum rei scelerum essent, exilio solum vertere iussit.

Mox quoque ad Choeream, nec nmon ad Gazarenum Coloniatem,
Thomae quondam domesticos eique constanter servantes fidem (tenebat

alter, nemge Choereas, praesidio Cabalam, alter, nempe Gazarenus,
occupabat Sanianam; ex quibus praesidiis crebras illi excursiones habe-
bant, latronumque more ac tyrannice vivebant) auream bullam, impera-
torium scilicet diploma, mittit Michael, magistrorum honore praecipuo
se illos evecturum pollicitus ac impunitatem daturum, Thomam iam ex-
stinctum significans. verum nuntius ab imperatore missus homines arro-
gantes ac praefracto animo ad officium revocare non potuit: corruptis
tamen quibusdam praesidiariorum sub illis merentibus inque imperatoris
fidem traductis, suadet ut ad solitas populationes praedasque agendas
egressis murorum portas claudant ac nec responso dignatos relinquant.
sicque adeo contigit. illi clausas portas nacti indeque perterriti in Sy-
riam fuga contendunt. vivi tamen capti eque ligno suspensi vita extru-
duntur. neque vero omittendum reor, quo se modo habuerit Gazareni
proditio, et ut sit muris exclusus. Michaelis legatus rusticum quendam
vocis modulantiam affectantem solutisque ac rusticano more compositis
canticis sese oblectantem cum humaniter excepisset, carmen quoddam
contexuit, quo Gazareni oeconomum alloqueretur, cuius hic ad verbum
tenor. “audi, domne oeconome, quid dicat Gyberi. si Sanianam dede-
ris, faciam te metropolitam et Neocaesaream tibi concredam.” dum
haec saepius cantillat, oeconomo mentem aperit, ut rem intelligat. cum
igitur sensum perspexisset ac quid verba illa designarent animadvertis-

set, egresso quandoque Gazareno portas claudit et foris hominem re-
. linquit. hactenus quod attinet ad duo illa oppida ipsis propemodwm
nubibus minitantia, et ut illa rursus a Michaele in fidem recepta sint.
20. Neque vero malorum vis atque impetus hoc cardine erat si-
stendus: sed cum duae continentes, Asia scilicet et Europa, veluti ca-
put et cauda divini numinis indignatione (quanquam ipsi non intellexe-
rant) caedibus, incendiis, terrae motibus, rapinis, civilium motuum in-
iuria, excursionibus ac vastitate, insperatis urbium mutationibus, signis
e caelo, signis ex aere castigatae fuissent, postremo miseras quoque in-
sulas, velut instrumenti musici mesen quandam, ut totius corporis plaga
communis esset, mala invaserunt. verum corrigi non poterant qui dei
hominis effigiem colendam negavissent. (21) quo igitur tempore Tho-
mas res novas moliri coeperat, rei fama in omnes late partes perlata
Agareni occidui Iberiae sinus incolae, Oceano finitimi, quos iam pridem
mutata nominis appellatione Hispanos vocant, copiosa aucti hominum
multitudine, suumque illud Hesperium latus gracile parumque fertile ac
opulentum sentientes, cui denique plurimum de soh ubertate ac boni-
tate desset; quin et eodem vitio laborare orientalem quoque Iberiae ac
meridionalem plagam: non enim tota bonis terrae dotibus pollet aut satis
ferax est: occidua tamen plaga, uti diximus, reliqua squallidior est mi-

nusque ferax ac gracilior, ideoque ipsis alendis ac procurandis non suf-
ficiens, iusta corporis mole pneditfa, ac quos necesse sit commeatus
abundantia adolescere, non eius penuria. hi igitur ad Apochapsum
gentis amerumnam accedentes rogabant “ut coloniam ipsis ducere liceret
atque alio commigrare, qui ob multitudinem anguste habitarent, ac quos
necessariarum rerum inopia premeret.” princeps statim magnis instru-
ctis navibus iustisque eis copiis impositis, celato adhuc consilio, ad
Orientis insulas, quae nostrae dicionis erant, interim praedatum educit,
tum subditis rem gratam praestiturus, quorum cupiditatem alienis opibus
satiaret, tum adeo exploraturus num quae fertili solo ac opimo insula
occurreret, in quam commode suorum coloniam duceret. postquam igi-
tur ad multas insulas appulsus neminem sibi resistentem maioresve aut
minores naves opponentem invenit (omnes enim omni orbatae praesidio
erant, eo quod omnis classis earum praesidio constituta suppetias Tho-
mae adversus Cpolim adnavigarat), mgentigue praeda ex omnibus, ad

uas acrpuhlu Fuerat, insulis potitus, in Cretam quoque venit, quam
epraedatus ac populatus quantam ei licebat, cum omni ex parte soli bo-
nitatem deprehendisset, et quantopere ad omnem venustatem frugumque
ubertatem fertilis esset, “en” ait, “non est haec alia quam terra fluens
lacte et melle,” ac tum quidem navibus omnis generis praeda oneratis

domum rediit; reversusque validam ac ingentem classem instruit. ex-
eunte porro hieme vereque ineunte, quadraginta navium classe bellico-
sis hominibus onerata, captatoque secundo vento, recta in Cretam, aliis
spretis insulis, contendit. iam ergo appulsus erat, et ad promontorium
quod Characem vocant exscensum fecerat. cum autem nec in appulsione
nec exscensione triste aliquid accidisset, iamque libere praedas agerent
ac excurrerent, facilis visa aggressio est explendique consilii ratio.
viros idoneos ex more populatum mittit praedamque acturos; ipse cum
reliquis, ubi isti paulo longius, ad decem circiter quindecimve stadia,
processerant, vento etiam invalescente, iniecto igne omnes ad unam
naves incendit. quo subito conflagrantis classis spectaculo perterritus
omnis exercitus tum illico ad castra reverti coepit, tum ferocius eius
tanti facinoris rationem reposcere. ad quos dux “factum est” inqui

“quod vos pridem parturiebatis. vos ipsi nobis rei auctores fuistis, qui
coloniam ac terram bonam quaesieritis. ad me quod attinet, bac prae-
stantiorem nullam existimavi. hocque adeo iter suscepi, ut et vobis
bona pararem et vestrae me interpellationis molestia liberarem.” cum
autem etiam uxorum meminissent nec liberorum negligendam curam, re-
spondit Apochapsus “in promptu sunt uxores, mulieres captivae, et quos

ex illis brevi suscepturi estis liberos.” his itaque verbis sedati, eaque
digna approbatione rati, altum primo ducunt aggerem, vallumque ia-
cientes (unde et locus inditum cognomentum hactenus retinet, Candax
appellatus) illic pernoctabant, consuetas excubias habentes omnesque
suas opes et facultates ibi reponentes. (22) non longum fluxerat tem-
us, cum omnis eius molitionis fama ad imperatoris aures pervecta est.
itaque Photino protospathario, felicis recordationis Zoes a deo coro-
natae Augustae proavo, Orientalium per id tempus duci, summam rei
ad Cretam spectantis commisit. quo ille profectus, ac cum alia oculis
ipse lustrasset, tum aliis referentibus alia accepisset, quae gererentur
imperatori clarius declaravit, viresque aliquas ad hostes inde profli-
gandos ab urbe mitti rogavit. Damianum itaque sacri stabuli comitem
ac protospatharium cum ingenti exercitu et apparatu Photimo duci impe-
rator suppetias mittit. conianctis illi viribus adversus Agarenos bellum
instruunt; nec tamen eo conatu commodum aliquid partoriunt. quem
enim dicebam, Damianus primo statim congressu accepto valnere cadens
atque iugulatus reliquis non victoriae durandique fortiter certaminis,
sed fugao ac cladis auctor fuit, eaque fuga Photinus conscensa celoce,

ad Diam vix sospes evadens, ipse imperatori cladis acceptae nuntius
exstitit. imperator, quod virum magnifice coleret, pro Creta Siciliae
cum imperio illum praeesse iussit. (23) porro Hispanos adhuc inter
curas fluctuantes monachus quidam ex insulae montibus degressus com-
modiorem alium locum esse monet, ubi urbem condant uberioreque
froantur annona ac tuti consistant. tunc simul eos assumens Candacem
ostendit, ubi etiamnum illorum urbs condita exstat; eiusque tunc praeses
Apochapsus fuit. inde ergo velut ex quadam arce profecti, cum insu-
lam totam tum vicinas quasdam alias regiones excursionibus vastabant,
ut et illic sedes ponerent veteresque inquilinos ac cives servituti addi-
cerent. ipsius Cretae urbes novem supra viginti expediti ipsi atque pe-
dites cepere. ex eo tempore una duntaxat immunis ab expugnatione
illaesaque mansit, verbo quidem subiecta, quae tamen ritus suos ac
Christianam religionem servaret. tunc sane et Cyrillus Gortynae epi-
scopus, eo quod ut Christum negaret induci non potuerat, quasi victima
innocens iugulatus est; cuius et sanguis, velut Abelis seu etiam Zacha-
riae, ad deum clamat, nihil mutatus perseverans. ex eius sepulchro
cum fideles spongiis quibusdam expressum oleum libere hauriant, tin-
gentem tamen colore sanguinem mutare non valent. exstant vero ibi
etiam alii loculi, ac cum aliorum plurium, qui tum pro Christo marty-

rium sumpserunt, tum inclitorum decem martyrum erecta sepulcra sunt.
sic ergo et per hoc tempus talique occasione Cretenses de medio Chri-
stianorum sublati sunt.

24. Ceterum Michael vix tandem circumdantibus eum ac conterren-
tibus solutus hostibus, eorumque metu liberatus, cum ad deum converti
recteque factis placabilem eum ac propitium reddere oporteret, secus,
velut a se ipso, non dei nutu salutem consecutus, contra ac publica
jura legesque habeant, vitae suae rationes imstituit. proinde uxore
mortua, cum eam vulgi opinionem ambiret ut illius implacabili luctn eum
affici putarent, secretis tamen occultisque monitis cum senatn agit ut se
ad nuptiarum foedera iterum inducant, nec verbis solum sunasoriis cum
ipso agant, sed et cogant vimque facturos minitentur, nisi is omnino
rem praestiterit. ostendant non posse imperatorem caelibem vivere,
zuo at ut illornm uxores domina atque Augusta careant. ita igitur

ctis eorum sermonibus ad extremum cessit; quanquam fieri non pote-
rat ut non tandem tempore fabula nudaretur. ac primum chirographo
subditos obstringit, fidemque exigit, ea se praestituros quae nec fiant
nec esse unquam possint, eius futuram uxorem et quos ex illa susce-
Kerit liberos, cam e vivis excesserit, omnino defensuros, sed et tum

los imperatores tom ipsam quoque, ut par est, dominam habituros.
adeo non in hoc modo aevo sed post suam quoque mortem se impera-

turum existimabat, cum ex deo (non tanquam ex illorum penderent
manu) cuncta sgeranda forent; “per quem reges regnant et tyranni te-
nent terram” (Prov. 8 15). ceterum morem gerit illi senatusconsulto,
unus ipse omnis terrae dominans; quique castitatis propositum iniisset,
invitum simulans in nuptias consentit. ducit vero non quamlibet femi-
nam, sed guae olim saeculo ac saeculi rebus nuntium remisisset, Chri-
stoque desponsa esset, ac olim a puero, in monasterio quod in Principe
(sic dicta) insula situm est, exercitata ac deo addicta esset. Eupbro-
synae illi nomen erat. clara scilicet Constantini illius proles, qui ipsa
iuste matre ulciscente luminibus caecatus fuerat. hoc ille facinore non
modo non placavit divinum numen, quin potius eius in se Romanamque
rem publicam graviorem iram provocavit. :

25. Itaque aliam quoque classem adversus Saracenos Cretam ob-
tinentes ac diripientes Cratero duce emittit. is cum Cibyraeotarum
tunc praefectum ageret, septuaginta biremibus ex suis reliquisque pro-
vinciarum ac insularum assumptis, ferox admodum ac minitabundus
Cretam applicuit. cumque nec eiziu.reni.s pugnae alea subterfugienda vi-
deretur, sed committendum praelium, quo suas illi vires ac bellicam
fortitudinem experirentur (singulari enim illi fortitudinis laude inter
suos clarent), animose utringue pugnatur. a prima luce ad meridiem
usque neutra inclinata acies, sed strenue utrique pugnantes egregium

militaris peritiae ac fortitudinis specimen exhibebant. postremo ver-
gente ad vesperam die superati Cretenses fugam faciunt. eorum multi
in pugna caesi, plures abiectis armis a Romanis persequentibus capti.
ac forte accelerato negotio maiorique diligentia ipsam ea die urbem ce-
pissent, nisi nox ingruens res in diversum mutasset, et Romanjs quie-
tem captantibus non salutem peperisset sed interitum stragemque. hi
enim tanquam victoriae securi, speque fulti fore ut universos, qui
pauci remanserant, die crastino facili negotio in potestatem redigerent,
. perinde ac si domi, non in hostico agerent, potationibus et luxuria no-
ctem transigebant. excubiarum seu aliorum quibus in bello saluti can-
tum videatur nulla eis ratio; somnum duntaxat et quietem omniaque
facile evertentem socordiam et mollitiem cogitabant. Cretenses itaque
(quippe suarum rerum anxii) vigiles, cum Romana castra vino somno-
que depressa a- suis excubitoribus didicissent, ad mediam circiter no-
ctem confestim impetu in eos facto omnes gladio trucidant, ita ut ne
nuntius quidem (quod adagii est) reversus sit aut cladi superstes ex-
stiterit. uaus dux Craterus mercatorio usus navigio salutem expedivit.
veruin hune quoque Agarenorum dax diu multumque gquaesitum, nec us-
quam inventum, cum fuga evasisse audisset, naves praefectosque mittit
qui: hominem quaerant ac insequantr. hi in Co insula.eum assecuti im

crucem agentes sustulerunt. hicque adeo belli illius atque praelii even-
tus fuit, unde ingens rei Romanae creata calamitas, non ob eam dunta-
xat cladem, quam tunc accepit, sed quod etiam ex illo tempore roborata
multiceps hydra duraverit; quae cum ibi aliisque locis semper exscinda-
tur, aliis subinde germinat ac revirescit. '

26. Secundum haec vir quidam rei militaris apprime gnarus pru-
dentiaeque ac sagacitatis laudis non expers, cognomento Ooryphas,
imperatoris iussu exercitum cogit, quadragenarium tunc appellatum,
quod quadraginta aurei in singulos distributi essent. is alias quoque
insulas, quas illi exiguo numero paucisque colonis tenebant, invadens,
partimque locatis insidiis partim praelio congressus, Agarenos in eis in-
ternecione delevit ac sustulit. “hanc vero, de qua nobis sermo est (id
est Cretam) ad nos, ut videtur, lue hac liberandam transmisit. quae
porro illam spectant, omnino curabit deus: sed et nobis curae erit,
qu:tl{um’animos eius vindicandae solicitudo diu noctuque divexat ac
conficit.”

27. Eodem tempore Euphemius quidam in Sicilia tribunus virginis
cuiusdam in coenobio agentis, olimque in eo suscepto religiosac institu-
tionis habitu merentis, amore corripitur, explendaeque libidinis ingenti
desiderio eopulatis cum ea nuptiis accenditur. quod vero exemplum
.haud procul erat, rem eiusmodi nihil vetans aut ab ea deterrens, ipse

Theophanes contin. 6

nimiram Michael (nam et ille, uti dictum est, simile facinus nuper per-
petrarat), virginem e monasterio raptam invitam ad se subducit. ad-
eunt itaque Michaelem virginis germani, gestumque scelus expostulant.
tum imperator Siciliae praetori mandat, "siquigem verum eos crimen
detulisse compererit, legis in eam rigore Euphemio nasum abscindat.”
Euphemius vero ubi rescivit, secamque iure agendum reputans ac im-
-peratoris iram reformidans, ascitis in coniurationem tum ei militantium
manu tum nonnullis aliis tribunis, praetorem in hoc venientem ut poe-
nas ab eo reposceret, fuga delusit, atque ad Africae ameramnunem con-
fugit, pollicitus omnem se illi Siciliam subiecturum ac grande tributum
soluturam, si modo is ei imperiales infulas nomenque deferret nonnullas-
que copias belli subsidio subministraret. facit ille, ac Romanoram im-
torem acclamat; numerosoque assignato exercitu illins ipsius opera
iciliae compos efficitur; nec illius solummodo , sed et aliorum, qui ipsi
adiaverunt suamque pariter operam ad regionis illius defectionem con-
tulerunt. haec clarissime uberiusque exsecutus Theognostus historia
quam tunc edidit, venitque in manus nostras; is scilicet qui de ortho-
- graphia librum conscripsit; ex qua possit singula plenius discere cui
libuerit. ceterum Euphemius hauﬂ ita post defectionis mercedem suae-
que praemium improbitatis capite caesus recipit. regio namque habitu
cun et Syracusas lustraret, longiusque a stipatoribus suis, quantum

.

fere est iactus sagittae, praevolans ad urbem access’sset, tyrannique ac
regio fastu alloquendo cives demulceret, sic accedentem duo quidam
fratres conspicati pari ambo conspiratione unoque consilio pacifice ad-
eunt, convenienti pro maiestate honore eum prosequentes. Euphemius
eorum lubens salutationem admittit, exque aliis eosdem titulos audit.
tum viros ad se comiter vocat, ipse vicissim salutes redditurus. ergo
cum caput inclinans alterius fratrum ori osculum figeret, crinibus ille
apprehensum valide tenet, alter ab humeris caput amputat. ac quidem
Kuphemius tali mortis genere fatis concessit.
28. Porro Saraceni ex eo tempore non Sicilia solum sed et Cala-
bria et Longobardia potiti sunt, omnem eam regionem incursantes ac
opulantes, ad usque tempora felicis recordationis Basilii imperatoris
illic constitutis sedibus. haec enimvero illius declarabit historia. Mi-
chael autem cum annos novem menses octo imperium tenuisset, urinae
difficultate ex renum passione orta exstinctus est, cum nec infensissi-
mum in deum odium posuisset (ea scilicet ratione, quod eius qui pro
nobis carnem assumpsit effigiem adorare nollet; quin potius illius cul-
tores abdicaret, Methodium Euphemiumque, de quibus in superioribus
sermo habitus est), Agarenorum quoque implacabile bellum auxissets
ac deus ob eius nequitiam et Thomae rebellionem et Cretensium atque

Africanorum, de quibus iam dictum est, Saracenorum bellum immisisset.
sed et omnis Dalmatia sub id tempus a Romano imperio defecit, suique
omnes iuris ac sibi capita exstiterunt, quoadusque inclitus ile Basilius
imperium regendum suscepit: tunc enim Romanae facti sunt dicionis.
impletum vero est quod de illo ferebatur oraculum, in hanc sen-
tentiam.

hoc initinm malorum telluri accidet,

rerum potietur cam Babylonius draco,

linguae imperitae, et auri capientissimus.
cadaver eius repositum in lustiniani monumento, ad aedem apostolorum,
in arca ex marmore viridi Thessalico.

THEOPHILI MICHAELIS F. IMPERIUM.
LIBER IIL

Michaelis Balbi gesta annis novem mensibus octo, quibus rerum potitus
est, superiori libro a nobis exposita sunt. eius autem filius Theophilus,
virilem jam aetatem ingressus, paternum imperium suscepit mense Octo-
bri, indictione 8. is ferventissimum quidem iustitiac studium prae se

ferebat, legnmque civilinm sedulus observator videri voluit: revera tamen
simulatorem agebat, seque ab insidiis tutum praestare ac nulli contra se
aliquid moliendi ansam ullam praebere satagebat. veritus ergo quod im-
‘)‘endebat pericalum, coniuratos omnes, 3ni imperium patra detulerant

eonique manus intulerant, internecioni dare constituit penitusque de-
lere. idcirco promuigat edictum ut omnes qui regia munificentia bona
consecuti essent, quique honores ullos aut magistratus obtinerent, ad
Magnauram conveniant. convenerunt omnes, nec qui imperium con-
temnere auderet ullus fuit. tunc ille dissimulata adhuc ac velut in tene-
bris tecta mentis saevitia, leni ac placida voce, sic paucis peroravit.
“voluit,” inquit, “valdeque expetiit, vos plebs mea et hereditas, inclitae
memoriae pater meus, eos qui opem ei tulerant ac pro adipiscendo im-
perio fortiter decertarant, multis magnisque honoribus bonisque aliis at-
que praemiis munerari. quoniam tamen citius quam illi constitutum erat
vivis excessit, et ante tempus animo conceptum, eum fugit occasio: ne
plerisque ingratus videatur, me non modo eius quod ornavit imperii
successorem, sed et illius debiti ac gratitudinis renm dereliquit. singuli
igitur e medio exeuntes sese nobis ostendant.” his sermonibus fraudem
sibi fieri passi deceptique miseri se ipsos singuli prodidere cunctisque

manifestos fecere. mox itaque praefectum leges civiles exsequi inbe%
L1 9 o . L . 3 . e
age tu” inquiens, “pro eorum vitae rationibus vicem illis redde, quo

non solum non timuerint deum, ut humano cruore dextram foedarent,
sed et unctum domini imperatorem miseri sustulerint.” haec locutus con-
ventum illum primum utique et admirandum dimisit; quem si quis lau-
daverit quasi ex legum severitate, haud scio an ad lenitatem animi-
que mansuetudinem prope accessurus sit. ac illos quidem per hunc
modum e medio sustugit. illud sane his laude dignum honestumque ad-
jecit, ut nimirum Euphrosynam novercam aula expelleret ac in mona-
sterium, ubi primum comam posuerat, reverti cogeret. fuit illa quam
Michaelis alteram coniugem tradidit a nobis contexta historia; nec quae
inter narrandum illic dicta sunt chirographa ac sacramenta, ipsa nihil
sancte ac religiose facta, commodi aliquid attulerunt. cur vero non at-
tulerunt? quod non spe in deo collocata uxorem duxerat (alioqui legi-
timo toro copulandam duxisset, non quae jam Christo se voto obstrin-
Xisset) sed in sua audacia inque magnis illis sacramentis, et quae a deo
omnes procul abduxere.

2. Ac quidem in eum se modum habuerunt Theophili exordia. ad
sequentia quod attinet, iustitiae severus cultor exstitit, cunctisque malis
sui terrorem, bonis admirationem iniecit, his quidem, quod malis infe-
stus iustusque erat, illis, quod gravem atque austerum praeferebat. sed

non potuit omnibus vitiis carere. quamobrem fidei quidem in deum in-
que eius castissimam matrem, uti aiebat; sancte adhaerebat: sed et im-
purae venerabiles imagines imgugnantinm haeresi a maioribus acceptae
addictus erat, eaque ratione religiosam sanctamque turbavit plebem va-
riigue generis malis afflixit, nec quandiu imperii habenas moderatus est,
quiete eam agere permisit. unde etiam congruentem hanc a deo merce-
dem rettulit, ut nihil praeclari facinoris in bellis ediderit, sed victus
semper, nec ut decet imperatorem exque maiestate domum redierit.

8. Qui ergo studiosus iustitiae esset, ergaque sanctam dei matrem
fidem suam ac alacritatem probaret, per singulas hebdomadas via- publica
stipante satellitio ad divinam Blachernensem aedem equo procedebat.
huius autem pompae ea ratio erat, ut se omnibus, iis maxime qui ulla
iniuria afficerentur, ipsorum auditurus querelas, in conspectum daret,
nec ullus maleficus poenam ab eo.irrogandam timens accessum prohibe-
ret. simul etiam ut per forum equitans res venales inspiceret. omnium
itaque in foro venalium as':etium exquirebat; neque vero obiter rem
praestabat, sed operose odum ac morose, nec in uno duntaxat mer-
cium genere, sed in omnibus esculentis sive etiam potulentis, vestibus
item ac operimentis; quicquid denique in foro mexcium prostabat.
quamobrem vix unquam solenni imperatorum more pompa procedere

visus est, qui procurandae rei publicae magnam diligentiam ac curam’
haberet, nunc pro tribunali sedens, nunc singulis septimanis, utj dictum
est, in publicum procedens. .

4. Unde quia suburbana quaedam aspectu iucunda atque amoena
baud raro principum animos ad se pelliciunt, ipse muros palatii ad mare
vergentes ab antiquis fundamentis diruens, et ad solaria (ubi prius cum
lacus esset, imperatoris filium aquis suffocari contigerat) hortos faciens,
inde levamen aliquod animo quaerebat, seque his, ut par est, oblecta-
bat. illic quandoque versante Theophilo, sive etiam, ut fama est, ce-
nante, contigit navim quandam onerariam praegrandémr pansis velis, se-
cundo vento appulsam, ingenti mole umbra portum obtegere ac impera-
torem in stunporem agere. percontabatur igitur statim, cuiusnam illa
esset quidve annonarum adveheret. ubi porro Alﬁmtu esse audivit,
resque notior erat quam ut latere posset, tunc quidem siluisse aiunt,
diemque exspectasse quo ipsi moris erat Blachermas j:rocedere. camque
dies appetiisset, atque ubi navis statio esset ex quodam didicisset, ver-
llll,! eam oonte:git , ad Bosporum scilicet. veniens itaque mf':'a
obsequio, et uppim positns, senatum rogavit, neque id seme
iterum atque m“;;’p“. m allcai deesset eorum quae in usum

lise cedunt ac annonae sunt, triticnm scilicet et vinum aliudve edulium.
cum%e saepins rogati vix tandem respondissent nullius se egere quan-
diu illo rerum domino ac imperatore feliciter gauderent, ac se penitus

uo spectaret illa interrogatio nescire addidissent, “at nescitis” inquit
“me, qui dei nutn ac voluntate imperator existam, ab Augusta ac con-
iuge nauclerum factum esse¥” additque indignabundus “num quis un-
guam imperatorem Romanum eiusve coniugem mercaturam exercere vi-

it#’ tuncque adeo cum nemo responsum daret, egressis duntaxat viris

ui in navi erant, eam confestim cam ancoris et velis, ac quicquid mer-
cium erat, igni succendit, multum postea vituperans, nulloque non con-
vicio dominam onerans, ac vel necem minitans, si porro eiusmodi aliquid
factitare unquam deprehenderetur. '

* 6. Ceterum Theodora (hoc enim Augustae nomen) Paphlagoniam
patriam honestabat, oppidum Ebissam: parentes Marinum patrem, virum
non obscurum aut privatae sortis hominem, sed qui drungarius exstiterit
vel (ut aliis placet) tribunus: matrem habuit Theoctistam cognomento
Florinam, ambos piis moribus rectaque in fide educatos, ac qui venera-
bilinm imaginum cultum, pro omnium eius actatis hominum genio atque
haeresi, minime abnegassent, sed ardentissimo eas studio oris manusque
et sinus amplexu venerarentur. porro Theodora regia pridem ex impe-

Cc

ratorum more corona donata, mater quoque Theoctista zostae quam vo-
cant (id est cingulo donatae) ac patriciae dignitatem consecuta erat. ibi
itaque Theoctista in domum suam, quam eo loco sitam habebat ubi
modo Gastriorum exstructum monasterium est, exque Niceta patricio
emerat, Theodorae filias invitans (quinque illae numero erant, Thecla
et Anna Anastasiaque et Pulcheria et Maria) cum aliis munusculis, qui-
bus demulceri hic sexns solet, blandiebatur, tum seorsum assumens hor-
tabatur ut supra sexum suum saperent animosque viriles ac materno
lacte dignos assumerent, abominantes paternam haeresim sacrasque ve-
nerabilium imaginum amplexantes ac exosculantes effigies; simulque in
manus assumens, quippe quas in cista quadam repositas habebat, vultui
labiisque admovens puellas sanctificabat, inque earum amorem illas ex-
citabat. hoc illa cum identidem factitaret, ardensque erga imagines de-
siderium neptibus frequens accenderet, non fefellit res Theophilum. is
enim aliquando cum filias interrogaret quid ex avia munerum accepis-
sent, quidve humanioris officii blanditiarumque in eas collatum esset,
reliquis interrogationem eius tanquam muscipulam solerti animo constan-
ter declinantibus, Pulcheria non magis aetate quam sensu immatura,

quam blande tractatae essent referre, ac quam variis pomis donatae,
unaque venerabilium imaginum venerationem adiungere, atque ita rem

simplici sensu verbisque narrare, plures illi in arca esse puppas, quas
osculata vultui orique admoveret. ob quae furore percitus imperator
est: ne quid tamen durius in socrum statucret, obstitit mulieris tum re-
verentia tum probitas ac religio. nec praeterea eius minor erat loquendi
arguendique fiducia. etenim genero palam exprobrabat, ac propter quo-
tidianas confessorum persecutiones eum arguebat; sola Xemque fere
omnium in eum odia ipsi patefaciebat. unum duntaxat, ne aviam in
posterum adirent, aut certe ne sic crebro, illis interdixit.

6. Geminum fere est quod Augustae obtigit. alebatur in aula deli-
rus pumilio et Homerici Thersitae persimilis, Denderis nomine, impedi-
tae linguae, risum movere aptus, ioci duntaxat causa in regiam adhibi-
tus. is quandoque in Augustae sacrum cubiculum subito_irrumpens ipsam
sacras osculantem imagines easque oculis devote adhibentem offendit.
has coram delirus homo intnitus interrogat quidnam essent, propiusque
visurus accedit. ad quem Augusta, ita subrustice, “meae sunt pulcrae
puppae, quas valde dgigo." imperator tum mensae accumbebat ; videns-
que hominem ad se propere venientem, ex eo quaesivit ubinam fuisset.
respondet ille apud manam (sic Theodoram appellans), vidisseque illam
ex pulvinari pulcras puppas proferentem. intellexit itaque imperator,

ira, ut e mensa surrexit, ad eam vadit, multisque aliis con-
viciis complaens etiam idololatram effreni ore appellavit, deliri hominis
sermones simul referens. at illa, mariti interim iram leniens, responso
in promptu quaesito “ non ita est” inquit “o imperator, non ita est ut
tn suspicaris: sed cum in speculum una cum ancillis oculos ipsa inten-
derem, resultantes in eo formas contuitus Denderis, pictas imagines esse
veniens domino ac imperatori insipienter nuntiavit.” sic itaque eius
interim iras exstinxit: Denderin vero paucis abhinc diebus castigans
ulpere deinceps docuit, ita insinuans “cave unquam de pulcris puppis
ulli loquaris.”  adeoque cum Theophilus aliquando a potu iactabundus ad-
versusque Angustam sese efferens de ea illum interrogaret, num iterum
mana pulcras puppas exoscularetur, Denderis dextra manu ori imposita,
ac sinistra posteriora tenens, “tace, tace de puppis,” inquit, “o impera-
tor.” atque haec ita gesta sunt.

7. Porro cum miles quidam, vir in bello strenuus, manu forti atque
equo agili praeditus esset, contigit ut dux, sub quo militabat, eius equi
amore caperetur, quo is scilicet non raro incolumis elatus ¢ praelio fue-
rat mortemque evaserat. cum ergo oblatis sacpins precibus amplaque
mercedis pollicitatione repulsam tamen pateretur, ac neque vim minas-

que adhibens quicquam efficeret, hominem gradu movet, multisque apud
Theophilum viro obtrectat. miles ergo domi privatus degebat ac equum
in deliciis habebat. fluxerat interim longum tempus, cum partim qua-
dam aemulatione hominem ad bellum provocaret, partim vero etiam mae-
-rore conficeret, uti illis fere accidit quos adversa fortuna dire afficit.
contigit itaque ut quo tempore ille adversa fortuna premebatur, Theao-
philus equumn generosumn quaereret; missisque literis primores omnes ac
magistratus seu duces eiusmodi equum diligenter quaerere, et ad se mit-
tere iubet. praetor arrepta occasione a viro vel invito ablatum equum
ut rem suam imperatori mittit. hoc crimen, et haec equi amissio. orta
vero bellica aliqua necessitate rebusque consternatis iusserat imperator
ut ommes quovis modo militia soluti ad bellum proficiscerentur; quo
factum ut hic quoque generosi illius equi praesidio nudatus inter mili-
tandum necatus sit, relicta paupere vidua et liberis, quid ergo mulier,
cum et imperatorem aures facile praebentem et iuris ac aequi tenacem
audiret, ingentique viri desiderio flagraret, nec haberet unde liberis ad
victum necessaria subministraret? urbem regiam petit, ac Thecophilum,
quo die ad Blachernas exire solebat, viri ipso equo insidentem conspi-
cata, in genua procumbens eiulansque ac frenum equi tenens supplex
orat, docetque hunc equum suum esse, nec alium quam eum ipsum viri

necis auctorem esse. in stuporem egit imperatorem ingens illa mulieris
fiducia; vehementiusque miratus, nec eorum quae dicebantur quicquam
intelligens, interim quidem servari mulierem iubet, dum in palatium ipse
rediisset. cito itaque reversus feminam accersit. mox illa praesto est,
docetque omnia clare, ac rem omnem exponit. iubet itaque imperator
praetorem sisti, et de e?luo acriter inquirit. illo autem non aliunde nec
per vim ac rapinam, sed ex sua domo affirmante misisse, producitur in
conspectum mulier, reum de vi peractura. eius mox praetor aspectu
haud sibi iam de mendacio blandiri; moxque supplex miserabilem in
modum lugens atque eiulans imperatoris pedes adstringit. quid tum ille ¥
viri facultates viduae atque liberis ratis portionibus hereditario quasi
iure adscribit, eumque magistratu movet; atque in eum modum lusta
illius sententia, ac quantopere iniquos raptores odisset, cunctis inno-
tescit.
8. Nec minus aedificiis operose exstruendis suam ille diligentiam
srobnvit. nam urbis muros, qui humiliores essent, a fundamentis exae-
ificans, eius velut senium abstersit, eaque altitudine cum pari pulchri-
tudine extulit ut aegre deinceps ab hostibus conscendi possint; qui et

W

hactenus eins nomen literis expressum celebri memoria retinent. quin
et meretrices ex aedibus deturbans, totumque eum locum emundans, illic
domum hospitalem summa pulchritudine ingentique amplitudine, auris
salubrem, amoenos habentem prospectus, suo ex nomine condidit; qui-
bus rebus noxiae passiones morbique eliminantur ac salutaria remedia
praestantur. eo scilicet animo erga scorta affectus erat. aiunt quidem
eum quandoque, cum tunc paulo licentius viveret, unius ex Theodorae
puellis specie captum, cum ea foedatum esse: at ubi tamen sec ab hone-
sti tramite abreptum vidit, ac alioqui nec Theodoram rem fefellisse (cui
turpe facinus ingentem maestitiam ac squallorem animique dolorem affer-
ret), iureiurando illi confessum esse, manibusque tremendum in modum
ad deum sublatis hac se duntaxat vice lapsum omnino affirmasse, eius-
que delicti ab ea veniam petere. ad haec domum quandam celsaque
tecta ac palatia filiabus suis, ad locum quem Cariani dicunt, ingenti
sumptu exstruxit atque erexit; quorum hactenus reliquiae aliquae atque
rudera memoriam conservant.

9. Quia vero ex antiquo more ea quae erant Augustae maiestatis
imperiique Romani volebat Agarenis conspicua facere, sive ut laetitiae
socios assumeret, sive potius ut sui illis terrorem iniiceret, idoneum iu-
dicat ac dignum qui istinsmodi munus exsequatur Ioannem tum syncel-
lnm eiusque antea, ut in superioribus diximus, praeceptorem. virum

namque civilis ordinis componendi scientia instructissimum, eiusque hae-

resis quam ille coleret longe tenacem, ad haecque disputandi solertia
acrem, cum primis diligebat, ac prae omnibus sui ordinis maximo in
honore habebat. ob hanc itaque causam etiam ad Syriae principem
legavit, cum alia plura illi tribuens, quibus Romanum imperium sui ad-
mirationem consciscit alienigenasque in stuporem agit, tum vero etiam
auri immensam summam, et quae auri centenaria quattuor excederet.
verum priora quidem muneris loco ameramnunae missa: aurum vero ad
Yoannis munificas elargitiones spectabat, ostentationisque causa, simul ac
augendae opinionis. nam si ei qui legatione fungitur, instar arenae pro
libito anrum licet spargere, potiori longe ratione, qui destinavit, ob di-
vitiarum acervos ingentesque thesauros stupori futurus est. idcirco etiam
duo vasa auro gemmisyue compacta, ipsa lingua vulgari ac quae impu-
rior sit Graece dicta ysevefofeora (nos malluvia dicamus), praeterea
tribuit; quo suum is legatum magnifice gloria efferret atque honestaret.
cumque adeo venisset ac Bagda civitatem ingressus esset, egregie ex
mentis solertia vaticiniorumque peritia clarus habetur, egregie quoque
ex divitiis omnique exteriori cultu ac maiestate; non exigua quidem his
qui ad se missi essent aut qui ipsi sponte obviam venirent praebens,
sed magnifica, et quae unum duntaxat &onanum imperatorem decerent.

hinc illi admiratio longeque ac late pervolans nominis claritas. oeterum
ubi primum barbarorum fines attigit, cunctos in stuporem egit; eosque
qui amicae percontationis causa obviam illi procederent, et hoc solum,
quomodo imperator haberet ac guam prospera uteretur valetudine, quae-
rerent, munerum aurique munificentia ac copia ingenti admiratione affi-
ciebat. tunc sane ad Ismaelem accedens et in conspectum admissus,.
imperatoris illi sermones referens, cum perorasset, refectionis causa in
diversorium secedit, eoque animo incitatus ut res Romanas magis ma-
gisque efferret, quisquis ad eum quavis ex causa maioris minorisve mo-
menti accederet, argenteum vasculum auro nummisque plenum munifica
ei largitione tribuebat. quandoque vero communi mensa cum barbaris
epulans malluviorum, quae diximus, alterum, cuius illi usus in ministerio
erat, ministris praecipit ut consulto amitterent. tumque non levi orta
turbatione ac clamore, quod sic illnd amissum esset, ac cum omnes bar-
bari prae vasis pulchritudine et lepore ingentique pretio, iacturam aegre
ferentes , nullam non diligentiam quaerendo adhiberent, ac, qued aiunt,
nullum non funem investigando moverent, ut quod furto ablatum erat in
Jucem prodiret, iubens ille proferri alterum, servoeque mandans ut prius
illud perire sinat, quod sic ulterius scrutari inhibuerat, Saracenos in
stuporem vertit. hinc quoque ameramnunes et ipse munifici nomen am-
biens, atque id cavens ne ullatenus illi impar videretur, cum donis aliis
Theophanes contin.

emm accipit (quorum ille splendore nihil captus est, sed instar pulveris
coram proiecit) , tum captivos centum recens carcere eductos ab‘,atiaqne
captivorum pannis ornato vestitu indutos, amplum scilicet munus, dona-
vit. verum is quoque valde quidem landat probatque dantis munificen-
tiam, munus tamen interim respuit, aitque interim illos quidem remissius
indu‘taque libertate gaudentes apud se acturos, donec ipse paria faciat,
redditisque aliis Saracenis captivis hosce Romanos recipiat. res sic
transacta stupore Saracenum affecit. nec jam ut hospite, sed ut dome-
stico ac necessario illo utebatur, continue ad se invitans, suosque illi
thesauros et domorum elegantiam, ac si 1uid augustivs gentis moribus
habebatur, visendum ostendebat; eoque illum visus est honore colere
uoadusque magnifice rursus Cpolim remisit. reversus autem ille ad
%’heo‘ph' um ex legatione, res%ue illi Syriae enarrans, suasit ut Bryense
tiom ad Saracenicarum aedium similitndinem exstrueret, eadem figura

ac varietate, ut nihil prorsus in utrisque diversum occurreret. praefe-
ctus operi exque Ioannis relatione exsecutus est vir Patricius nomine,
q:}ﬁet ipsa patricia dignitate fulgebat. unum hoc amplius habuit Theo-
molitio, quod ad sacrum cubiculum sub invocatione sanctissimae
ominae nostrae dei genitricis sacram aedem exstruxit, ut et templum

triconchum pro palatii atrio (velut triplici apside), longe illud pulcher-
rimum ac multis mole praestans. ac media quidem porticus caelestis mi-
litiae principis Michaelis nomine dicata est; utrinque vero positae, sa-
crarum mulierum dicatae nomine, quae ipsae martyria dedicarunt.
10. Atque his quidem in rebus magnifici nomen admirationemque
meruit Theophilus: erga fideles vero, ac qui venerandas sacrasque ima-
. gines colerent, qualem se exhibuit? plane ut barbarum durumgque, ac
ui decessores omnes tyrannos eo nomine odioque superare contenderet.’
uerunt illi Leo ac Michael eius pater, cuius sanctio fuerat ut nulli pi-
ctarum imaginum, quovis illae loco pictae haberentur, nomen sanctus
adscriberetur; quod eum titulum ac vocem uni duntaxat deo convenire
arbitraretur. non felici satis coniectura. quomodo enim, cum et vocem
deus longe sublimiorem, hominibus, non natura sed adoptione diis'z
deus impartiat, si quidem ipse per prophetam ait “e%o dixi, dii estis,”"
(Psalm, 81 6) sancti vocem longe abiectiorem his ablatam velit? haec:
enimvero Michaelis lex atque sanctio. alter vero, scilicet Leo, nullam-
eis venerationem habendam constituerat. “‘at ego” inquit “iubeo ne co-:
loribus quidem esse pingendas, eo quod non deceat humilem degeneri-
que animi proposito rerum eiuscemodi admiratione defigi, inque solam
veritatem omnis mentis intentio dirigenda sit.” divinae itaque effigies
in cunctis ecclesiis deiiciebantur, earamque loco bestiarum aviumque-
simulacra erigebantur ac pictis coloribus repraesentabantur, belluinam

ac illiberalem Theophili arguentia insaniam. exinde sacrosancta dona-
ria in foro impuris manibus ignominiose tractabantur ac temere in ter-
ram iactabantur ignique tradebantur, profanaque ac communia pretiosa
reposita ac cimelia habebantur, quaecunque divinas formas insculpta ha-
bebant. hinc publici carceres iis pleni qui cultum illis adhibebant, pi-
ctoribus, monachis, episcopis, pastoribus, subditis. montes quoque ac
speluncae iis replebantur, qui velut malefici fame et siti, haud secus ac
in obsidione hostili, dire conficiebantur. cum enim sanxisset ne monachis
ullam in urbem liber esset ingressus, et ut velat mundi piacula omnino
arcerentur, ac ne ruri quidem tato videri sinerentur, qua utique moli-
tione atque opera eorum monasteria locaque solitudini ac silentio dedita
mortuorum palam sepulcra reddidit saeculariumque hospitia. nam quidam
eorum, cum ut virtutem sacrumque habitum proderent induci non pos-
sent, fame aerumnisque confecti defecerunt: alii vero tanto certamini
impares, ac nec adversum ausi intueri, habitum quidem neglexerunt,
suam tamen salutem quot}uomodo procurarunt: alii denique segnius vitam
instituentes, delicias ac luxuriam consectati sunt, ne divinarum quidem
laudum et canticorum habitusque rationem habentes, eo quod his quoque
conventibus tyrannus illis interdictum vellet, qui vel soli non raro ser-
vare possint ac velut frenum temere in vitia prolabentes coerceant.

1. Nec tamen fieri poterat ut prorsus ex humana vita dicendi
libertas exulare videretur. sed eorum qui maiori fervore ducebantaur,
quidam singuli, quidam vero conferto agmine, veluti Abrahamitae mona-
chi, hominem adorientes, erudite, ac tum ex sanctorum patrum dictis,
admirandi nimirum Dionysii et Hierothei ac Irenaei, demonstrarunt non
nuper ac recens adinventam monachorum vivendi ratienem et discipli-
nam, sed esse perantiquam priscaeque originis magnoque in pretio ho-
minibus habitam; tum sacrarum imaginum efformationem ab apostolorum
iam aevo illisque familiarem ostenderunt, quando et divinus Lucas san-
ctae deiparae imaginem penicillo ac coloribus expressit, ipseque adeo
Christus dominus ac deus noster linteo impressam sui imaginem nulla
manus opera elaboratam nobis reliquit. hoc modo divinissimi isti viri
cum tyranni dementiam ac saevitiam prae summa dicendi libertate irri-
tassent, post multos alios cruciatus urbe eiecti sunt; qui cum ad prae-
cursoris oratorium sic nuncupatum Phoberi (velut tremendi dicas), in
Ponto Euxino situm, confugissent, verberum diris ictibus prorsus con-
fecti caelestem beatitudinem consecuti sunt. horum sacra pignora din
multumque in solo temere iactata atque proiecta nec sepulturae honorem
consecuta integra illaesaque servata sunt, donec tandem fidelibus agnita
atque elata conveniente honore iis qui pro Christo martyrium sumpse-
runt donata sunt.

12. His assimilis parique clarus facinore monachus quidam, nunc
vero ad sacerdotii arcem slﬁ)vectm; divinaque aemulatione plenus, tyran-
num arguere constituit ac, si fieri posset, colendas sacras imagines illi
persuadere. adeoque hominem coram conveniens cum alia multa dispu-
tat, tum apostoli eam auctoritatem urget, quae ait, si quis vobis annun-
tiaverit praeter quam quod accepistis, anathema sit (Gal. 1 8). verum
hunc quoque multis verberibus affectum, cum sapientiorem quam pro
sui ratione ac disputando acriorem tyrannus adverteret, ad Joannem suam
quondam praeceptorem ac magistrum misit, iubens ut dialecticis eum
rationibus ac argumentis deiiceret. veraum hunc quoque praeclarus cer-
tator, non sophisticis ac dialecticis rationibus, sed apostolicis evangeli-
cisque testimoniis, pisce magis elinguem cum reddidisset, illo hactenus
solutus est. postea vero ad montem Calon dictum (ac si pulchrum no-
mines) veniens, ac illic divinum quendam virum deoque afflatum Igna-
tium offendens, ab eo ordinationis munus consecutus est, deque rerum
ac imperatorum successionibus vaticinatus, ad Christi amantem Leonem
Augustum ac liberos eius perseverans, ad dominum migravit.

13. Porro cum Theophilus divinarum imaginum pictores omnes e
medio tollere statuisset, aut si vitae suae mallent consulere, sacras ima-
ines conspuere ac velut profana quaedam solo allidere et conculcars
1ussisset, ut hoc facto incolumitatem suam redimerent, Lazarum quoque

monachum ea aetate pingendi arte celebrem in sua vota cogendum esse
utavit. unde cum et adulationibus superiorem nec suae quicquam vo-
untati cedentem offendisset, cum ille non semel et iterum sed et saepius
eum reprehendisset, adeo diris ipsum verberibus subiecit, ut primum una
cum cruore carnes dissilirent ac ne vivere quidem multis aestimaretur.
ubi autem in carcere inclusum, paulo mitius ab aegritudine habentem
artemque repetentem, sacras denuo in tabellis imagines pingere audivit,
Jaminas ferreas candentes eius palmis admoveri inssit. igne itaque eius
depascente carnes tamdiu duravit, donec victus malo semianimis iacuit.
verum decebat ut divina gratia eum posteris velut ignieulum incolumem
praestaret. quoniam igitur tyrannus eumiam animam agere audierat, Augu-
staesupplicationibusnonnullorumque aliorum ex intimis magisque necessariis
motus ipsum e carcere dimisit. ita demum, in praeeursoris templo, quod
Phoberi vocant (velut dicas terribilis), se occultavit; ubi etiam aegre ex
plagis habens eiusdem praecursoris imaginem depinxit, quae et hactenus
exstat multosque aegrotantium morbos depellit. atque haec hactenus.
exstincto autem tyranno cum rectae fidei lux affulsisset, dei hominis
Yesu Christi imaginem in Chalce porta (id est aerea) suis ipse manibus
excitavit. tum invitante illustri Theodora ut viro veniam daret atque
rogaret, “non iniustus” inquit, “o Augusta, est deus, ut nostrae dilectio-

nis nostrorumque eius causa laborum ac aerumnarum obliviscatur, illius-
que odii exsuperantisque insaniae maiorem rationem habeat.” verum haec
ostea.
F 14. Quia autem Theophanem confessorem einsque fratrem Theo-
dorum, quam pro vulgi usu, maiore praestare eruditione non ignorabat,
sibi eos ad Lausiacum triclinium quandoque sisti publice de fide dispu-
taturos iussit. atque ibi “agedum” inquit, “exsecrabiles vos, quibusnam
scripturae locis ac testimoniis persuasi idola” (sic nimirum sacras ima-
fines impotenti impuroque ore vocans) “colitis, simplicique vulgo ut sic
aciant operae pretium esse asseritis3” aliaque blasphema atque absona
adversus Christi dei imaginem clariori voce magisque contenta adiecit.
ad haec cum beati viri dicerent “obstruatur os, quod loquitur adversus
deum iniquitatem” (Psalm. 62 12), eoque vocis tonitruo tyranni auda-
ciam depressissent (non enim rex iniustus patienter sustinet, cum in fa-
ciem arguitur), interim blandiri simulat, exque prophetis in eam ipsam
rem, et quibus suadeatur adorandas esse imagines, testimonia afferri
rogat. cumgque vir beatus Theophanes locum aliquem ex Isaiae prophe-
tia adduceret, respondit Theophilus eum locum non sic habere; simul-
ue librum suum evolvéns vera se loqui exque codicis fide ostendebat.
ibi Theophanes vociferari, non hanc modo librum, sed et omnes qui in

Theophili manus venissent, ab eo corruptos esse; illum ad se afferrent
codicem, dicens, qui in patriarchali bibliotheca sancti Thomae tali pla-
teo ac loco exstaret, ad fidem verbis faciendam. missus itaque quispiam
est, dictoque citius librum attulit. imperator de industria a loco aber-
rat, inque alia parte verecundia ductus evolvit. cum autem beatus
Theophanes ostenderet intentoque digito monstraret fore ut tribus foliis
evolutis in locum incideret, tunc sane non ferens ille virorum dicendi
libertatem , sibique ipse veritatis consciug, simulatae hactenus patientiae
‘Jarvam abiiciens feramque detegens, “haud” inquit “aequum ut a talibus
imperatori illudatur.” ‘iubet itaque in intexiorem Lausiaci hortum ad-
ductos_ducentis unumquemque fustibus concidi; inque eorum frontibus
barbarico more punctim incisis, infuso atramento, ineptos hosce iambos,
ipsomet eorum auctore, inscribi jussit. “cunctis ad urbem accurrere af-
fectantibus, castissimos in qua dei verbum pedes fixit, generi salutem ut
humano daret, apparuere et isti venerando n loco, superstitiosi, erroris
vasa pessima. et inde, multa postquam perfidi deo facinora patravissent
turpia impie, ut desertores, vertere iussi sunt solum. fugaque in urbem

banc delati, imperii caput, non destitere ab impia vecordia. compuncti
igitar, facinorosi veluti, notis ex urbe damna untur hac quoque.”
hus itaque statim peractis, isti quidem confessionis et martyrii coronam
reportarunt: at ferox imperator, omnes miseros maiori ipse miseria su-
perans, blasphemi sibi nomen ac persecutoris apud omnes ascivit, et ut
omnium, quotquot unquam fuerunt, haereticorum pessimus haberetur.

15, Praeterea Michaelem quoque, sanctae civitatis (Hierosolymo-
rum scilicet) ecclesiae syncellum, cam aliis multis monachis in carcerem
compegit, longi temporis maceratione eos se subacturum sperans.

Atque haec eiusque 3eneril Theophili adversus fideles sanctosque
facinora. et in eum quidem, qui cum verus deus esset, propter nos
homo factus est, in hunc modum contumeliosus erat, sanctosque eius
famulos, non ita brevi ac definito tempore, sed quandiu superstes fuit,
aerumnis conficiebat extremisque malis affligebat. (16) quaedam vero
cantica edens versusque ac modulos pangens canere ea iussit; in quibus
et “benedicite” quarti toni ex ode octava “audi filia” concinnans ryth-
mumque apponens in dei ecclesia cunctis audientibus cantari praecepit.
sod ot fama est cundem ipsum Theophilum, sic modulati cantas amore

illectum, ac velut se parentes ad filios ac nepotes habent, haud a digni-

tate officioque alienum putasse solenni quandoque festo in magna eccle-

sia manu gestuque certa lege movendo cantoribus praeire, eam in rem

centum auri libris eius ecclesiae clero tributis. modulum quoque in die

f]:sto palmarum, “exite gentes, exite et populi,” eius ingenii fetum esse
icunt.

17. Quia vero a natura paucos rarosque capillos habebat ac re-
calvaster erat, lege sanxit crines ad cutem ubique detondendos, nec ulli
Romanorum fas esse ultra collum demissos gestare. sin autem aliquis
legis transgressor deprehensus esset, multis emendatum verberibus, ad

ristinam Romanorum virtutem revocandum esse. nam hac quoque illi
onestabantur caesarie. lege itaque cautum ne quis omnino ultra collum
capillos demittere audeat.

18. Quia vero suas quoque illum res affiniumque disponere exque
arbitrio componere decebat, quod quinque tunc filias nec ullam hactenus
masculam prolem susceperat, ex illis natu minimam sibique prae reliquis
eximie caram, Mariam nomine, statuit viro nuptum tradere. delectus
maritus ex Crenitarum gente, Armenius patria, Alexius cognomento Mo-
seles, forma elegans ac florenti actate, ad arcis partem im Crenetissae

dictis aedibus habitans. huic patricii primum ac proconsulis, quo erat
in filiam amore, collata a Theophilo dignitas est; tum vero etiam magi-
ster, ac demum Caesar ab eo creatus, copioso instructus exercitu in
Longobardiam, rebus ita poscentibus, mittitur. eo Alexius profectus
cum esset, praeclare ei res cesserunt exque soceri voto. quo factum
est ut crescente in eum imperatoris amore ac desiderio una quoque ho-
minum in eum invidia magis augesceret. non deerant qui criminarentur
et maledicta quaedam in eum iactarent, quasi dominandi cupido ipsum
incessisset, ac fore ut 4 in @ quandoque imperium usurparet. quam-
obrem ubi haec in se per calumniam composita rescivit Alexius Caesar,
velut timens cavensque invidiam, multis apud imperatorem precibus age-
bat ut suae misertus sortis ad monastica eum vota transire pateretur.
verum tunc quidem nec Theophilus annuit, filiam marito viduam grave
esse obiiciens, ac, quem diximus, Caesar multa cum quiete ac securus
publicis rebus operam dabat. ubi autem ille Michaelem filium suscepe-
rat, ipsiusque filia ac Caesaris uxor diem obierat, illam quidem usque
adeo coluit, ut et eius cineres in arca iargenteis laminis obducta. condi-
derit, insculptisque in ea: iambis cuiuscunque flagitii reis eo confugien-
tibus asyli ius constituerit: Alexium vero, qui clam mutaverat ordinem
ac monasticum habitum susceperat, cum nulla vi aut. suasione ab.insti-
tuto posset-deducere, aegre eius consectandi veniam fecit, multis expro-

brans quod secum &t in aula versari nollet, sed obscurus et in angulo
mallet vitam 'agere. idcirco regium monasterium ad Chrysopolim ei tri-
buit; ad haec etiam Coriarii, et quod erat ad Elacam. at vero cum in
Chrysopolitano commoraretur, ac quandoque commodae deambulationis
causa ad locum Anthemii dictum, ad Armamentarium tunc imperatorium,
spectantem, venisset, secum reputans singula quaeque monasteria condi-
torum nomina viridi semper ac immortali memoria servare, impetrato’
imperatoris mandato illum coemere statuit, suique iuris factum exstructo
monasterio exornare; quod et Theodorae Augustae, illius socrus ope,
concessum est. loco itaque pulchre aedificiis ornato inque monasterii
formam usumque composito, illic ipse vivere desinens humatus est; eius-
ql\:e quod dictum a nobis est fidem facit cum illius sepulcrum, tum quae
olim ex eius nomine illic posita imago est. quin et eius germanus Theo-
dosius prope conditus est, qui patriciam dignitatem consecutus multa
optimae vitae suae documenta in eo monasterio reliquerat.

19. Porro Agarenis ingruentibus, illorumque duce Ibraimo cum
multis myriadibus in Romanos expeditionem movente, Theophilus quo-
que magni animi fortisque laudem ambiens, nec quicquam timidom aut
molle animo versans, expeditionem et ipse suscipit. nam etsi timoris
aliquid inerat, suorum tamen rei militaris peritia et virtus, id quantum.
erat, facile avertebat ac procul depellebat. virorum alteri Theophobus,

alteri Manuel nomen erat. porro Manuel fortitudine spectabilis ipsis
quoque hostibus universis notus erat. ex Armeniis namque ortus, Leone
imperatore Orientalium copiis praefuerat, decessorisque eius Michaelis
equisonum princeps, quem protostratorem vocant, exstiterat. de Theo-

hobo etiam dicendum, unde et quomodo ex Persarum stirpe natus in
imperatoris notitiam venerit eiusque sibi sororem matrimonio iunxerit.

uidam regia Persarum satus prosapia aliquando Cpolim fungendae lega-
tionis causa venerat. is non ex legitimo coniugio, sed occulto concu-
bitu suscepto Theophobo, urbe discessit. quoniam autem apud Persas
inviolabili iure lex obtinet, cavens scilicet ne quis aliter regni compos
efficiatur, quam si ex regia ortus stirpe sit, regiaeque familiae viri con-
tinuis bellis ac Agarenis huc illuc sedes mutare cogentibus ac pellentibus
defecerant, cumque alioqui apud eos qui Persidis regionem colebant,
multus de eo rumor percrebuisset, esse quendam Byzantii Theophobum
nomine (quem ipsum rumorem eius tunc pater sparserat), visum est Per-
sarum satrapis ac proceribus occulte quosdam mittere, qui rem diligen-
ter inquirerent. hi itaque ad Romanum devecti orbem aegre tandem
aliquando Theophobum cum matre versantem ad Oxiam inveniunt. quia
vero quem sic quaerebant, non obscuris solum indiciis sed et ipsis animi



DE THEOPHILO MICHAELIS F. 111

oltevo, mpooére uiy xei Tiv I yerxdvey qungripee Tig THY yevo-
pévny jj yovami ngog tov Il gony ovvageiar (0d ydo T xpvnrdy
& 7oic moAdois of yrwodijoerar), dfhovs éavrods of dmeaTuluévos
nowdor 1@ faokel xol 16 vo¥ doduaroc capyyilovory, eofvyy

8 xal onovdas xal mavidg 100 E¥vevs vmotayyy xadvmigyveduevor,
&l Toirrov adrois dndoivar 0 nugarroerar.  dyeynde yoiw wois
vnogyedeion 6 faciheds, xai dnelnep obrws Erovoar edpioxe Ty
A8y, & Baoiheiorg Tovrov adAileodac xai xatacxyvory notet, C
poadjuact ve xal notdele mpehovueror.

10 20. ’Eozt ¢ xui Grrog Adyos mepl Tob Oeopifov (xordv.
y&o Gugorépovs elofiodur), uixpiv uév xaze iy doyiy dievireyé-
vou Joxdiv, TdAAa 02 Guoww odlwy T@v yeypauutvwr xal nboicas
¥ty 32 O odn amd molofeis Tvos Ty véFov omogow déSmoFae
Toitéy guow, GAAa xuvd Tove meguéreiay TGy 3y modéuos ovi~

15 Bovérrewy xal Tov Tovrov matépa, e fusdedovia cive xal Sa-
oihdws yyds bvru xave ovyybveav, guyev dx Ilepoldog xal modg:
7y Buciedovoary néymra dwandraivie Blov mpoggvivar , - xaxeiae D
xorcnde Tevi yovaundy doviedovra Sywé mote v Tavrng-Hpwrt xal.
voplup evvapely Tovrov dvamovexciv. GAA’ 6 uédv I dvdpumwy-

20 ¢yévero, dovpovaule 3¢ v xal paviely (xal ydo gaot Tovrag Tig.
Imornuas dxualey fn negs ITégoas) uadey nepl sov Ocopd-
Bov, Lyvodow advois & ote mod wic I Baciaxiis uic xatayd-

corporisque notis propriis innotescebat, isque ille ipse esse agnosceba-
tur (ac nec ex vicinis quidem deerat qui feminam cum Persa rem ha-
buisse testaretur, cum nihil occultum sit quod non tandem in vulgi no-,
titiam veniat), se demum qui missi fuerant imperatori prodentes totam
rei fabulam aperiunt, pacem foedera gentemque omnem subiectum ire
polliciti, si modo Theophobum ipsis dedere non abnueret. gavisus pro-
missis Theophilus, quodque rem niti veritate didicerat, morari Theo-
phobum in aula illicque disciplinis imbui ac erudiri iubet.

20. Sed alia quoque de Theophobo fertur narratio, praestatque eam
quoque referre. et videtur quidem haec a priori nonnihil differre, quod
ad initia attinet; sequentibus tamen similis est atque eadem exhibet.
sic ergo se illa habet, non ullius legati notham sobolem Theophobum
esse, vel ea satum ratione quam prior ferebat narratio, sed belli quo-
dam vario casu rerumque vicissitudine cogente eius quoque parentem,
sive rex erat sive stirpis regiae, ex Perside fugisse, inque regia urbe
pauperem tolerantem vitam civibus adhaesisse; atque illic tabernariae
mulieris mancipatum obsequiis, post longos tandem annos, illius amore
legitimoque copulatum coniugio hunc suscepisse, inque eum modum in
vivis esse desilsse; quadam vero astronomia ac vaticinio (nam has artes
etiamnum aiunt apud Persas vigere) didicisse de Theophobo, dum quae-
runt an ullus uspiam regia stirpe illis satus exstet. cumque adeo ex-

stare didicissent, ad eum vestigandum Cpolim festine accurrisse; eoque
deprehenso, sic imperatori rem innotuisse. cum itaque per nuntios in
Persidem reversos cunctis per eam regionem innotuisset eum detectum
vitaeque superstitem esse, gratum omnibus visum est ac expetendum
Agarenorum jugam quovis modo excutere, Romanoque adiungi imperio,
ut suae stirpis ducem liceret obtinere. (21) erat vero praeterea Per-~
sarum dux Babec nomine: is annos iam quinque ab ameramnune defe-
cerat, inque eum cum septem milibus calcaneum levarat. is tum desiderio
erga Theophobum tum Agareni metu, a quo defecerat, ad Romanorum -
ultro dicionem in urbem Sinopem concesserat, seque ipse ac totam gen-
tem imperatori subiecerat. idcirco Theophilus tum patricia dignitate
heophobum auget que sorori matrimonio iungit; tum lata lege Per-
sis omnibus libera cum Romanis coniugia facit, et ut matrimoniorum
cum eis foedera iungere liceat, multis eorum regiis honestatis dignitati-
bus, eorumque nominibus in militares codices relatis, sicque ex illis con-
stituta legione quam Persicam vocant, Romanis adversus Agarenos ad
bellum procedentibus eam connumerari iussit.
22. His ergo viris fretus Theophilus , quod et alias bello .strenuos
sciret, adversus Agarenos proficiscitur, cum. et Ibraemus, uti dictum est,

etiam ipse in nos movisset. cum itaque ambae jam acies, ac tum Aga-
renorum princeps tum Theophilus in vicino essent, essetque res in deli-
berationem vocata, Manuelis ea sententia fuit, indignum videri Romano-
rum imperatorem cum ameramnune conserta acie pugnare; unum aliquem
cum parte exercitus in eum immittendum, idque interdiu factitandum
esse. contra Theophobus praesentem in acie imperatorem adesse sua-
debat; noctu tamen congrediendum, impressione facta per Persicas pe-
destres copias; ac tum postea cum necesse fuerit, equestres turmas prae-
sto fore, quae hostilem exercitum essent conclusurae. verum non ac-
q‘uievit imperator, multis idcirco pugnam noctu conserendam suadere

heophobum dicentibus, ut sibi 1psi Romanorum vindicaret gloriam.
aperto itaque Marte decretum ut cum hoste congrederentur. ceterum
Ibraemus, incertum num arrogantia ductus an imperatoris metn conter-
ritus, parte exercitus assumpta recessit, immisso Abuchazar cum octo-
sinta milibus armatorum ad pugnam conserendam. diu utrinque fortiter

imicatum ; tandem scholae cum domestico adversae aciei impetu coa-
ctae cedere ac fugam inire. hincque adeo imperator cam cohorte prae-
toria et duobus Persarum milibus, una etiam adiuncto Theophobo, in
collem quendam saluti metuens evasit. acriter ad vesperam usque circa
illum pugnatum, aliis capturos se imperatorem confidentibus, aliis ulciscen-

Theophanes contin.

tibus nec eum prodere sustinentibus. mnocte itaque saperveniente,
qui cum imperatore erant, simulata gaudii specie perstrepere manibus,
conclamare, cinnyris, chordis, aliasque buccinarum sonitu aerem strepita
implere ; quo nimirum ingentes sibi auctas spes novique subsidii opinio-
nem conterrendis hostinm animis ingererent. quod et ita contigit. hoc
enim ipsum illi suspicantes, ac ne in ipsos hostes irrumperent ab eisque
circundarentnr, ad sex milia passuum recessere. imperator cum suis
aliquantum periculo sublevatus fuga salutem expedivit, et ad exercitum
qui _prodiderat ac turpiter terga dederat incolumis evadit. ac quidem
proditorem exercitam imperator acrius obiurgat, summam vero Theo-
phobo suisque gratiam habet, 'Kaemiisqne ac honoribus magnifice acce-
pit. hinc Persae ferventi in Theophobum amore incensi, incredibilique
faudio animati, uno illo duce Agarenorum sibi bellum concredi postu-
ant, invictaque animi vi certam sibi compressis hostibus pollicentur
victoriam. quamobrem etiam imperator Theophobum Persarum ducem
fore decrevit. i

23. Insequenti anno Theophilus rursus copias adversus Ismaelitas
educit, ac cum eis ex superiori victoria elatis ac ferocientibus ad Char-
sianum congressus, multis eorum subiygatis, captivos ad viginta supra
quinque milia abducit; illustrique potitus praeda ad urbem Augustam
redit. inter captivos Agarenos nonnemo fuit manuum agilitate celebris.

hunc scholarum praeses bellica virtute eximium, eius scripto consignatis
landibus, perhibebat; asserebatque equitandi arte praecEn'e industrium
ac corioris robore strenuum, eiusmodi denique qui in equis duplici so-
lerter hasta hostem aggrederetur. quod igitur in circo domestici trium-
phus agebatur, inter captivos primo is loco incedebat, corporis ipsa pro-
ceritate animique superbia ac celsitate de ipso sparsum rumorem confi-
mans. videns itaque imperator, eiusque celebri fama motus, conscenso
equo duplicique arrepta hasta artis suae ac solertiae specimen spectante
coram tota civitate exhibere iubet. id cum fieret et rei spectaculum
imperitiores afficeret, Theodorus cognomento Craterus (is qui non multo

ost sanctorum quadraginta duorum martyrum cohortis dux exstitit) ad
imperatorein accedens Agarenum subsannare, nihilque eum quod fortis
ammi sit quodve stuporem iniicere debeat ea molitione praestare etiam
atque etiam asserere. ad quem indignabundus imperator “num vero,
effeminate tu et evirate, eiusmodi aliquid, qua polles fortitudine, possis
praestare ¥’ contra Craterus “duabus quidem hastis, o imperator, nec
didici nec uti valeo: nam nec nugarum eiusmodi usus aliquis in bello
existit: una vero arrepta, dei fretus auxilio, equo deiectum iri hominem
ac excussum prorsus confido.” tunc imperator dicendi illam libertatem
non ferens, per caput suum iurare Cratero, se ei vitam erepturum, nisi

re ipsa quod verbis iactaverat impleret. mox ergo Theodorus con-
scenso equo arreptaque hasta manum conseyens, dicto citius'nec longo
ambita, eaum equo datum praecipitem altum sapere non sivit. pu-
duit imperatorem, dum non a viro quodam magnifice strenuo, sed ab
evirato prostratum Saracenum vidit. interim tamen, callido vafroque
consilio, virique virtutem reveritus, amice verbis accipit, donatque ve-
stibus homoris causa, civium animos offendere veritus, si quid homine
aliter uteretur.

24. Jam vero rursum vere appetente ac bellatores viros inter se
committente, Theophilus ingentibus contractis copiis contra Saracenos
proficiscitur, educto e carcere sibique adiuncto sancto Methodio. neque
vero tanc primum fecit, sed et semper factitabat, penes se virum habens,
sive ut eius sapientiae vi obscura vulgoque ignota disselveret eaque ipsi
aperiret (erat enim Theophilus abstrusarum rerum operosus investiga-
tor), sive id cavens, ne quas is turbas se absente ob sacrarum imagi-
uam amolitionem in urbe excitaret. praecipui enim civium, inque eis
viri-religiosi, Methodium pluris faciebant eumque impense colebant. id-
circo una secum adducere, mon post se relinquere, ex officii ratione
Theophilo videbatur. itaque commissa utrinque acie ac Ismaelitis su-

erioribus, contigit circumveatmn eratorem in vitae periculum ad-
guci. quando :tgm exercitus ductoh:pMannel, grave prorsus omnique
maius dedecore reputans, si Romanorum imperator ab ibus capere-
tur, suorum animos concionis verbis recolligens, sicque eos allocutus,
“eia viri, apes reveremini, quac suum regem, eius vi amoris percitae,

one volant,” leonis instar catulorum causa dimicantis medios cuneos
imperatorem quaesiturus irrumpit, animoque fatiscentem inventum, et ex
ignavia salutem desperantem, ac causantem molle se relicto exercitn eam
fuga expedire, bortatus est ut so illi praceunti ac multorum strage iter
aperienti comitem daret. postquam vero erumpentem timens pavensque
imperator e vestigio secutns non est, iterum cum multis aciem perrum-
pit, ut a periculo virum eruat. ac me tum quidem voti compos effectus,
tertio demum firmiori proposito cuneum imperatori undique affusum
ipsumque coartantem dirimens, ad eum usque K«rndit, adeo ut et equum,
cui insidebat, loris alligare ipsumque rursus liberare contigerit. anime
saucius erat, qno metu Romanorum imperatorem ductum iri captivam at-
que hostibus calcata cervice suppedaneum fore pertimescebat. idcirco
velocius simul maiorique solertia repetitis vicibus reversus, mortem quo-
que minatus, nisi ille sequeretur, aegre tandem periculo exemit, paucis
quibusdam a tergo insequentem hostem reprimentibus, suisque incolu-

mem reddidit. idcirco pari in enm benevolentia Theophilus ipsum hono-
ribus accipiebat, benefactoremque ac servatorem suum vocitans congruis
muneribus colebat.

25. Ceterum maior in eum vis: invidiae fuit; ac qui tot milibus ar-
matorum unus obstiterat exque mediis hostibus imperatorem liberaverat,
paucorum aulae familiarium suaeque gentis hominum malis artibus supe-
ratur. maiestatis ergo-ac insidiarum per summam improbitatem ex ca-
lumnia reus agitur; summamque vim invidiae advertens, ac a fidelissimo

uodam, qui olim (Luidem servus illius fuerat, tunc vero principis gra-
tiam meritus Theophilo a poculis erat eique ministrabat, certior factus
fore ut ab eo oculis. orbaretur, defectionem molitur seque ad Agarenos
transfert, a quibus vir longe spectabilis habitus magnisque honoribus
donatus est. itaque vicinos Agarenis hostes (Cormatas dicunt) graviter
infestabat, nec leves strages illorum victor dabat, ut qui bellicae rei pe-
ritia ac solertia supra communem vulgique usum praestaret. ?uodque
nec satis dici sermone possit aut ratione pensari, tanta haec facinora
per Romanos captivos, ac qui vinoti in carceribus essent, ei militantes
exsequebatur, data Agarenis fide minime ab eis fugituros. quando etiam
Chorasan cepisse ferunt ac ameramnunae subiecisse. isthaec vir tantus
conficiebat non insigni tantum fortitudine sua, sed et quod novam quan-
dam nec usitatam rationem inire videretur: ordinum enim et aciei alia
aliaque compositio tesseraeque ac vocum inopinata mutatio in animi an-

gustias ac pavorem hostes coniiciebat. nec solum adversus hostes stre-
nue egit, verum etiam a feris bestiis regioni vastitatem afferentibus eos
liberavit, multorumque eis bonorum auctor, principi pariter eiusque pro-
ceribus summe carus fuit.

26. Verum cum eius percrebescente fama Theophilum rei paenite-
ret, nec levis dolor inde eum incessisset, nullum non funem movendum
statnit, ut viraom ad se revocaret ad seque redire compelleret. unde alii
quidem per Jannem monachum, quo tempore missus est ad commatan-
dos captivos, pacis eum foedera iniisse ac Manuelem ad se revocasse
ferunt, quando etiam literas et securitatis fidem iureiurando firmatam
per eum pluresque illo priores misit. alii eiusdem quidem Iannis opera
rem peractam malunt, non tamen sic aperto colloquio, sed occulto ac
vulgo obscuro, ita nimirum ut Iannes iubente Theophilo profectus sit,
habituque mutato ac pannis indutus Iberis atque monachis Hierosoly-
mam voti causa profieiscentibus, unum illorum simulans, sese adiunxerit,
eoque habitu Manuelis domum Bagdae subierit. - illic mendici ea specie
ad eum aditum nactus imperatorem paenitere docuit, - verbisque fidem
fecit illius prolata collari cruee ac literis, quibus is securum redderet
omnimmi:xe offensarum oblivionem sancte promitteret. acceptis in manus
Manuel literis, incenso ardoribus animo, serio cogitat in r&atriam do-
mumgque reverti. quia igitur temporis ipsa longinquitate rebusque ad-

versus ameramnunae hostes, quas supra rettulimus, bello praeclare ge-
stis suam illi magis ac magis in dies probarat fidem, nec iam suspi-
cione laborabat, significat hoc sibi animo constitutum, ut et adversus
Romanos educat et inimicos (suos apud imperatorem delatores) ulcisca-
tor, quiin Cappadocia sedes habebant. ac quo magis institutum celet,
ipsum ameramnunae filium secum mitti rogat. annuit petenti Ismaelus,
ac in quos expetierat hostes Manuelem emittit. ubi iam Romanos pene
fines attigerat, Cappadociae praetorem de suis rebus monet, seque rur-
sus ad Romanos redire si nigut, simulque certo loco locandas insidias
docet, “ut cum” inquit "illuc venero, Saracenorum praedonibus ‘alio

issis, in Romanorum ipse cuneum incidam, atque ita ad patrios lares
revertar;” uti etiam factum est. ubi enim prope iam ad locum accesse-
rat, Ismaelis filium prolixe salutans ac osc “abi” inquit, “abi, fili,
dncolumis ad patrem tuum; scito vero non ad alium me proficisci quam
ad meum verum imperatorem ac dominum.” salvus inde receptus h.ro-
Lim in sacram Blachernensem aedem venit, erga quam sciret Theophilam
non vulgarem habere fidem. quocirca etiam magistri honore donatur,
exindeque Theophili compater audit, et scholarum domesticus praefici-

tur. non desunt qui dicant fugisse quidem Manuelem ad Agarenos, ac

Theophili opera, uti dictum est, fuisse revocatum, non tamen maiestatis

accusatum Theophilo imperante fugisse, sed Michaele Traulo eius patre,

;ivbe odio in illum defecerit, sive quod veteres eius inimicitias suspectas
aberet.

Interim vero etiam Jannes Cpolitanus episcopus ordinatur, Aprilis
vigesima prima, die dominica, impietatis praemium perversaeque fidei
ac sacris imaginibus negati cultus sacerdotium consecutus.

27. Porro Theophilus dum curiosior est inquirendi studio, et ut
faturam imperatorum successionem vaticinio condiscat operosius incum-
bit, mulierem quandam superioribus bellis ex Agarenis captam, Pytho-
nico spiritu obsessam, quorundam relatione accipit. eam itaque accersit,
ac quinam in longum tempus imperio potituri sint ex illa quaerit. ad
quem vates, successurum eius filium cum coniuge, Theopbilo respondit:

. postea vero fore ut Martinaciorum genus annos plures imperium teneat.
illico itaque Martinacem hunc, etsi ipsi affinitate coniunctum, raso ca-
pite Theophilus monachum facit, eiusque aedes in domum dei ac mona-
chorum domicilium redigit. neque hoc solum, sed et alia plura mulier
vaticinata est, nempe Iannem patriarchali sede deiectum iri, sacrarum-
que imaginum revocandam religionem ac cultum. quare vehementi do-

lore concitus Theophilus, remque altius mente retinens, saepenumero
Augustam, ad haec et Theoctistum logothetam monebat ac hortabatur
multisque sacramentis adigebat, ne unquam Iannem patriarchali sede de-
iici autve imagines coli paterentur. tantam vero operam vestigandis
istiusmodi imperatorum successionibus posuit, ut et Jannis ex pelvi divi-
natione Basilium imperii arcem suscepturum perspicue viderit. praeter
imperatorem aliis quoque ex ea sciscitantibus mulier respondit. -in his
Constantino Triphylio, multum roganti ac enixe eventura quaerenti,
gmedixit fore nimirum ut ipse ac filii Basilio imperatore clericalem ha-

itum induerent; quod et evenit. Georgio quoque militarium tabularum
ac matricularum praefecto praedixit fore ut in Circi funda necaretur
biusque substantia fisco addiceretur. et haec quidem hactenus iuxta
Platonem . . . « :

28. Anno sequenti Agareni et Theophilus expeditione utrinque
suscepta, utrinque abs se metu re integra domum redierunt. eodem fere
tempore chaganus Chazariae ac Pechus missa legatione imperatorem
rogant ut castrum Sarcel nuncupatum, quod interpretatione nominis do-
mus candida dicatur, ipsis aedificet. porro locus est ad Tanaim fluvium,
quo hinc inde Patzinaces et Chazaritae disterminantur; ubi et Chaza-

ritae praesidiarii trecenti, commutatis vicibus per tempus alii aliis sub-
stituti, stationem habent. horum postulatis annuens imperator Petronam
Camateri (sic dicti) spatharocandidatum cum classe regia et Paphlago-
niae capitaneo misit, rem praestituros quam illi rogaverant. ubi autem
Chersonem appulsus est, longiores naves in terram subductas illic in
statione relinquit, rotundis vero impositas copias ad Tanaim usque, quo
loco exstruendum illis oppidum erat, traiecit. quia autem locus lapides
non habebat, ex fluvii glarea calcem facit; exque subiecta humo lutum
in lateres excoquens, ardua quidem molitione, laborantium tamen multi-
tudine magnifice perfecto opere domum redit. reversus vero Petronas
imperatorem de Chersone monet, ut qui gentis mores locique genium
expertus didicerat, non aliter regionis_oppidorumque pleno iure compo-
tem fore, quam si proprium urbi gentique praesidem ducemque praefi-
ceret ; non indigenis proceribus ac primatibus res suas crederet. hacte-
nus enim nemo regionem procuraturus Cpoli praeses mitti solebat; sed
quen illi primatem vocant, una cum patribus civitatis cuncta guberna-
bat. imperator approbato consilio ipsum quem diximus Petronam, usu
regionis peritum ludicans, protospatharii dignitate auctum praesidem

mittit, primario ac reliquis civibus imperans ut nulla tergiversatione
misso praesidi obaudiant. hincque percrebuit ut praesides Chersoni
praeficiantur. atque in _eum modum tum praesidium Sarcel exstructum
est, tum deinceps missi Byzantio Chersonem praesides.
29. Porro Theophilus maioribus rursum animis adversus Agarenos
roficiscitur, paterna se minorem audacia videri aegre ferens. longe
itaque in Syriam progressus obvia quaeque vastat depraedatur diripit,
duasque captas civitates solo tenus diruit; quin et })sam expugnat So-
Zopetram ameramnunae patriam, a qua ille ut recederet scriptis literis
etiam atque etiam rogaverat; quanquam Theophilus ei minime obtem-
peravit. hisque adeo gestis Cpolim reversus est, relicto Theophobe
cum mandatis ut res Persarum componeret iisque compositis festine ad
eum rediret. at Persae eum Sinope detinentes, reluctantem sane, im-
peratorem consalutarunt. is partim imperatoris reverentia et cultu, partim
metu deterritus, rem detrectabat, diraque passuros pro hac temeritate
ausuque aiebat. quocirca illi minis- territi og)ﬁrmatins haerere proposito,
animosque Theophobo, quem medium habebant, facere. ille porro clam
imperatori rem significat, iureiurando confirmans non se, sed Persas
hulus auctores facinoris esse. ac tum quidem Theophilus voluntatem

Theophobi approbavit, et in aulam revocato pristinam dignitatem resti-
tuit. Persis quoque delicti veniam dedit, iniuriarumque promissa obli-
vione eos Sinope, sive etiam Amastride, excedere iubet. et quoniam in
ingentem iam multitudinem excreverant (nam summa eorum ad triginta
milia assurgebat), haud e re visum Theophilo ut eos liberos atque solu-
tos esse permitteret. utili itaque consilio bina milia in singula themata
dividit, qui sub illornm ducibus forent, sub quibus etiam tribuni eorum-
que turmarum praefecti illis praeessent. hincque factum ut hactenus-
Persarum nomen cohortes illae ac turmae retineant, in quas dispersi
fuere. audacius itaque ac procacius facinus visum Theophilo tum illos
suspectos in eum modum dispersit, tum non multo post Theophobo ne-
cem attulit. quanquam alia quoque causa, quam omnino pro loci oppor-
tunitate narraturi sumus, accessit.

80. Ceterum ameramnunes ob expugnatam direptamque patriam
tanto ictus animi dolore est sicque excanduit, ut undique ex Babylone
et Phoenicia et Coelesyria Palaestinaque et inferiore E.ibya ¢conscripto
exercitu ingentibusque conductis copiis, clipeis omnium inscribi iusserit
Amorium, susceptam a se contra id oppidum expeditionem illudque bello
tentandum cum audacia innuens. collegit igitur copias; et apud Tar-
sum ex paucissimis ingens subito numerosusque apparuit, ob patriae

suae ignominiam furore exaestuans. sed et Theophilus adversus illum

ofectus Dorylaeum pervenit, quod tridui itinere ab Amorio abest.
uere multi qui imperatori auctores essent ut Saracenorum, maiori vi
quam quae inhiberi posset irruentium, impetum declinans Amorii incolas
alio transferret. ingentes nimirum esse illorum copias immensumque
exercitum. id enimvero infame parumque virile ratus Theophilus, prae-
clarum fortisque animi consilium putavit, ut urbem communiret ducisque
strenui rationibus atque opera incolumem praestaret. electus in eam
rem Aetius patricius ac Orientalium dux. quia vero etiam iustis copiis
opus erat, has quoque Theophilus mittit, quo undique hosti obsisteret
ac victoriam illi praeriperet. ad haec cohortibus illos praefecit qui paulo
post futuri erant martyres, Theodorum cognomento Craterum et Theo-
philum ac Babutzicum. hi non modo missi tunc exercitus, sed et cohor-
tis quadraginta duorum martyrum principes exstiterunt.

31. Postquam igitur Saracenorum princeps, ingentes ipse animos
spirans ac exercitu potens, Tarsum venit, recte coniicit, habitoque cum
suis consilio iudicat, haud e re sua esse ut statim Amorium petat. ten-
tandum prius imperatoris exercitum, immisso in eum cum copiarum parte
filio suo. “si enim filius” inquit “victor exstiterit, patrem quoque haud
dubia sequetur victoria: sin autem secus contigerit, praestat quiescere,
cum ipsa mihi victoria haud praesto sit, ac comes exspectanda.” as-

sampto itaque amera tom Melitines praeside ac Turcorum decem mili-
bus omnique Armeniorym exercitu ac praeside praesidum, ad Dazemo-
nem castra posuit. cofitra hunc profectus Theophilus, non contemnendo
ex Persis exque occidentalibus et orientalibus conflato exercitu. ubi
autem ad locum sic nuncupatum Anzen venit, statuit Saracenorum copias
quam numerosae essent dispicere, antequam acies congrederentur. Ma-
nuel itaque scholarum ‘domesticus in tumulum locumque ceteris_editio-.
rem Theophilum duxit; quantumque coniectura assequi licebat, hostium
copiae minores videbantur. tamen hastarum, consentiente quoque in hoc
Manuele, cum par copia videretur, “sed, o imperator,” inquit, “robur
coniiciens utriusque "exercitus densam hastarum segetem considera.”
postquam itaque robustiorem suo hostium exercitum Theophilus iudica-
vit, cogitabant quidnam strenui audaciorisque consilii molirentur. nempe
suadebant Manuel et Theophobus noctn aggrediendos hostes: reliqui
vero duces interdiu ineundam pugnam suaserunt, quibus ipse quoque
imperator assensus est. hac ergo praelata sententia, prima statim luce
acerrimum praelium commissum est. quo in praelio imperatoris ordini-
bus fortiter dimicantibus, Ismaelitarum acies In fugam inclinatur, verum
Turcis assiduo sagittarum iactu atque grandine insequentes Romanos
inhibentibus, facti Saracenis animi, ut fugam sistentes frontem verte-

rent. se ipsos itaque iterum colligentes, eminusque fortiter iacula con-
torquentes, pugnae sortem mutarunt. Romani propius accedere pedem-
que conferre non valentes, ac nec procul aspicere quos sagittis hostes
configerent, terga vertunt relicto imperatore, praetorianarum legionum
ducibus ac Persis nihil tale vel factitandum ac ne animo guidem cogi-
tandum sibi indulgentibus; sed agmine imperatorem cingentes hoc sata-
gebant, ut praesenti eum periculo eximerent, cum undique fusa hostium
agmina iugi sagittarum imbre conclusos obruerent. omnesque ad unum
cecidissent, nisi et nox ingruens tenuisque delapsus imber, arcuum ner-
vis, quibus se hostes tuebantur ac superiores erant, relaxatis, a tanto
illo sagittarum imbre Romanos tantisper securos praestitisset, ac aegre
tandem parandae salutis illis occasio fuisset. (32) intempesta nocte cum
Manuel agendis excubiis omni opera intentus esset, Persas audit cum
Saracenis ipsa eorum lingua colloquentes ac paciscentes, nempe polli-
centes Romanum se exercitum prodituros, atque ad eum, a quo defe-
cerant, principem esse reversuros. rem ille statim imperatori secreto
denuntiat, hortaturque ut cum delectis suae saluti consulat, nec exspe-
ctet dum in hostium manus veniat. quaerente illo “at qui fiat ut tanta
militum tarba, ‘qui mihi adhaeserunt, incolumis abeat?” *tibi modo”
inquit, “imperator, deus salutem praestet; reliqui mox suis rebus con-
sulent.” tandem ergo sub ipsum diluculum imperatore fuga elapso, et

cum ad Chiliococomum evasisset, quos desertis ordinibus terga dedisse
duces commemoravimus , occurrentes indignos se vita profitebantur, qui
imperatorem in pugna prodidissent; iamque suis ipsi gladiis pectora
nudabant, atque ad eius se pedes oppleti lacrimis provolvebant, verum
Theophilus, inaudito rei spectaculo_ prae illis animo saucius, “cum ego
divina ope” inquit “incolumis evaserim, evadetis et vos, si cum hoste
fortiter pugnaveritis.”

Hoc ergo hostium stratagema Persarumque noctu cum eis collocutio
(idemque est ac si foedus dicas) Theophobi inimicis eiusque necem
machinantibus altera ad calumniam ac opportuna occasio fuit. (33) porro
ameramnunes audita suorum non levi victoria, nihil iam cunctatus Amo-
rium aggreditur. coniuncti itaque ad Theophili patriam ambo exercitus,
ipsius scilicet ameramnunae et filii, qui iam fortiter dimicaverat, vallo--
gue ducto coepta obsidio est. interim imperator Dorylaeum reversus
ameramnunae animum muneribus tentabat, num his delinitum ab expe-
ditione revocare posset et ad sua remittere. haud vero ille paret, alto
pectore dirutae patriae ac vastatae iniuriam ferens. quin immo lega-
tionem spernit, mancipium vocat ac ignavum, graviterque subsannat ac
ludibrio habet, quod non ante ipsi morem gesserit, sed modo ‘cum in
novaculae acie res posita sits retinet vero etiam quos ille legatos mise-

Theophanes contin, ' 9

rat, quos ipsis oculis rerum inspectores ac testes adhiberet. (34).ac
vero tempore praelabente evasisset urbs quoque excidium, dum hi nul-
lam non machinam adhibent, quibus urbes expugnari solent, illi fortiter
depellunt; multique desiderat1, dum sic pu?naci contentione utrinque
certatur. hactenusque Agareni irrito conatu laborant, multisque suorum
peremptis ac longe diminuto ipsorum exercitu altos illos animos ponunt:
-ad scptuaginta enim milia, censu habito, post captam urbem inventa
illis desiderari. verum fieri non poterat ut transiret quem deus caelitus
gladium intentaverat, ob contumelias quibus haeresi in dies augescente
ab eis exciYiebatnr. idcirco plebeius quidam exque populi faece (Boi-
ditzes misello nomen erat) illis iam recessuris et cum probro ad sua re-
versuris, inter missilia iactis literis, ita suggessit. “quid vos, amici,
tantis exantlatis laboribus, re infecta aerumnis confecti recessuri estis?
venite ergo ad eas turres, ubi superne lapideus bubulus, foris vero leo
marmoreus impositus est, meque ibi invenientes, qui eadem vobiscum
sentiam ac religionis cultu coniunctus existam; ac cum alioqui ea in parte
imbecilliora sint propugnacula, compotes urbis efficiemini ac me plari-
mum coletis.” veniunt itaque ut praemoniti erant, moxque aggressi in-
grediuntur, trucidantes ac vulnerantes, si quos obviam habebant. qui

necem effugeret, nullus erat. caedebantur et cadebant omnes, ac cruo-
ris rivi late diffluebant. sic itaque captum Amorium, maiorique scelere
ac improbitate impiorum manibus proditum. illi tantum mortem effuge-
runt, qui Bagdad usque missi sunt, viri scilicet per themata ac legio-
nes proceres fortissimique, quibus etiam connumerati sunt quadraginta
duo martyres. reliqui omnes hostili gladio perempti sunt. nam nec
secundis missis legatis, qui ducentis centenariis eos qui bello capti essent
de exercitu ab hostibus essent redempturi, barbari animum Theophilus
ullatenus inflexit; nec modo alios, sed ne eos quidem licuit liberare qui
se affinitate contingerent illucque suppetias ab ipso missi essent. verum
ille immensum glorians, fastuque tumens ac superbiens, utrosque tam
primos quam secundos legatos grolixe derisos probrisque onustos ac
complutos remisit, hoc unum adiiciens: “num tam paucis centenariis
vultis réedimere, qui munificentiae ac liberalitatis ostentandac causa ad
mille usque centenaria expendistis?’ ex his Theophilus cordis dolore
affectus, ac velut igni quodam exaestuans, aquam ex nive expressam
sibi afferri postulavit; quae in tanto illo pectoris aestu cum prope tepida
illi videretur, imprudens dysenteriae morbo ex illa potione corripitur,
eaque aegritudine moritur. hactenus ea quae spectant ad Amorium.

85. Agarenus porro ad suam regionem reversus, quos diximus pro-
ceres compedibus vinctos in tenebricoso quodam ergastulo inclusit, brevi
agua ac pane vitam sustentare iubens. tantis vero obsitus tenebris locus
erat sicque arta tenebantur custodia, ut nec alto meridie lucia quic-
quam eis splendesceret. una vox erat, qua alter alterum dignoscebant:
nulla eis cum aliquo, praeterquam cum custodibus, consuetudo: cum aliis
penitus sublata; nec aliter quam in altissima eremo vitam agebant.
tantis malis ad annos septem conflictati sunt. iam autem quinta martii
Amoril proditor et a Christo apostata, Boiditzes, in carcerem veniens,
vocato Constantino viro Erndente et sapientiae studiis educato (hic
namque Constantinns, ut historiae monumenta testantur, Patricio mini-
strabat in scribendis literis), “haud” inquit “opus est quenquam tecum
intus esse, eaque audire quae tibi secreto commissurus sum.” cumque
Constantinus neminem adesse affirmasset, “age” inquit “carissima mihi
uc dulcissima anima: scis enim quo te pridem desiderio medullitus prose-
quar. ne, quaeso, renuas in crastinum, adiuncto tibi Patricio, una cum
protosymbulo comprecari ac Saracenorum more caeremoniari, ne utrom-
que gladio ac verberibus confici contingat. cum enim id ille imprimis
velit ac moliatur, operas pretium putavi ut tanquam fido amico rem
tibi manifestam facerem. velis etgo in manifesto una cum illo vota red-
dere oreque tenus orare: deo autem, qui occulta scrutatur, intus animo

crede; nec ab aeterna, cuius ille auctor est ac qua muneratur, vita ex-
cidetis.” his nihil emollitus aut mente deceptus invictus pugil “discede
a me” inquit, “operarie iniquitatis, discede.” hisque dictis statim re-
cessit, nihil eorum quae seorsum audierat Patricio locutus, ne qua illi
timidior cogitatio obreperet. hoc solum ait, latam in eos in diem crasti-
num mortis sententiam. his auditis Patricins deo gratias egit; suisque
rebus dispositis socios omnes Constantino adiutore excitat, ut totam no-
ctem insomnem ducant in divinis laudibus ac canticis. (36) mane igitur
quidam praeses superbo incessu fastuque egressus eos duntaxat qui in-
ter reliquos primores essent exire iubet. exierunt igitur viri quadra-

inta duo, moxque claudi carcerem praecipit. interrogat ergo quotum
iam annum in carcere agant, aliaque inepta, eo animo ut suas illi nugas
audirent. ad annum quod attinet, septimum respondere; robusteque ex
divina scriptura fortique animi proposito confutatis Agarenorum sermo~
nibus, mortis sententiam exceperant. cumque ad Eu tem venissent,
ad cuius oram eorum civitas gamu‘a exstructa est, ’i‘heodorum Crate-
“rum miser ille conatur coarguere, si qua illi ratione liceret defugiendam
mortem suadere. “quonam vere modo” inquit, “Theodore, mortis com-
pendio ad deum te evasurum confidis, certoque rem speras, qui salutaria

eius mandata, uti vos vocatis, non dilexeris? nonne ex sacerdotali
clero, cui pridem adscriptus fueras, laicorum habitum institutumque
amplexus es? nonne manus, cum a sanguine insontes essent, nunc ite-
rum inter praelia sordibus ac inquinamentis replebas?’ ad quem Theo-
dorus nibil cunctatus nullaque mora “haec ipsa” inquit “causa est cur
neque sanguinem fundere recusem, quo nimirum pretium ille ac lavacrum
mihi effectus illius mihi regnum conciliet, quemadmodum tu, si quis ser- -
vorum fugerit, ac postea reversus, cui obsequio mancipare placuerit,
illud recte exsequatur’, venia dignum habueris, non quasi improbum ca-
stigabis.” ita locutus certaminis stadium haud secus ac Olympicis cer-
taminibus victor quispiam ingreditur, aitque ad €onstantinum Patricium,
subrepentem ei formidinem metumque velut depellens, “age, rogo, Chri-
ati miles, qui apud terrenum regem nobis omnibus maiores honores con-
secutus sis, primus quoque martyrii lauream accipe.” ad quem sacer
Constantinus “tibi potius velut strenuo exque nominis ratione’ xoazeocd
(victori scilicet et robusto viroque forti) ea convenit dignitas; unde me
habebis comitem, cum primum te deo victimam obtuleris.” sicque mutuo
hortatoriis verbis sese confirmantes, pro eo ac quisque saeculari militia
maiori dignitate fulserat, ad mortem per martyrium contendebant, cun-
ctis eorum cum fiducia generosoque proposito certamen mirantibus, verum
haec postea. .

87. Tum vero Theophilus imperator, quam ab Agarenis cladem
robrumque acceperat, animo non ferens, Theodosium patricium, cui
abutzicus nomen erat, ad regem Franciae mittit, fortes inde auxiliarios

ac numerosas copias ad se mitti petens. existimabat enim suos nun-
quam virium imbecillitate aut molliore animo victoria cecidisse, sed pu-
gnae detrectatione, seu (quod idem est) proditione, id illis semper ac-
cidisse. ac plane rem experturus erat, ac gentium, quarum auxilia ro-
gaverat, sensisset potentiam, siquidem Francorum rex legationem libens
habuerat, nec missurum se armatos abnuebat, novaque rursus acie in-
fortunatus Theophilus (hoc enim ille sibi nomen asciverat, quod in prae-
liis semper victus exiret) in Agarenos expeditionem suscepisset, nisi
quem ille miserat Theodosius prius in humanis esse desiisset. nam tum
illius mors in causa fuit ne Francorum auxilia in urbem regiam veni-
rent; tum dysenteriae invalescens morbus imperatori mortem attulit, non
etiam resumendi arma facultatem fecit.

38. Porro tempus est ut et Theopliobi res in medinm producamus ac
cunctis eas notas faciamus. ex ea enim, quam dixi iam, nocturna illi
adversus Saracenos insinuata pugna, quin et ex nocturno clanculum cum
Saracenis, quo de supra, habito colloquio, nec non aliis quibusdam orta in
eum auctaque maiestatis crimina exosum virum reddebant et formidolosum.

P 84

et quia is non satis obniti poterat, cum Theophilum facilis ad calumniam
ingenii non nesciret, fuga se cum liberis et uxoribus aliisque delectis viris
ad Amastridem Ponti urbem recepit. mox ergo in eum missa classis, gra-
veque omni armorum apparatn, tanquam adversus apertum imperatoris
hostem, instructum bellum. classi praeerat excubiarum drungarius Oory-

has nomine. verum Theophobus pro nominis ipsa ratione, concepto
intra semet ipsum dei timore, “iniquum,” ait, “qui sit Christianus, fide-
lium cruore gaudere.” cedit itaque Theophili iuramentis deceptus, iis-
que fretus ad eum reducitur. verum ille eorum spreta religione hacte-
nus quidem in Bucoleonis carcere includi ac servari iubet: quadam vero
die, cum se iam mori ac supremum spiritum agere cognosceret, nocta
velut acerbam tristemque sepulcralem victimam ex potestate meroque ar-
bitrio obtruncari praecipit exsectumque caput ad se deferri. ubi alla-
tum pro eo ac mandaverat fuit, arrepto manu illius naso “nunc” ait
“neque tu Theophobus nec ego ‘l‘heop ilus.” non desunt vero qui Theo-
phobi necem Ooryphae adscribant, non Theophilo; ac dicant, cum pri-
mum se ille ei dedidit, noctu ab eo ac secreto capitis poenam excepisse.
hinc apud Persas fama percrebuit, non visurum mortem Theophobum,
sed incorruptae vitae perennitatem consecutum esse, eo quod eius mors
nunquam palam prodita est.

89. Circa idem tempus Cretenses plena educta classe Thraciae
maritima populari praedasque agere ac captivos abigere. eo usque au-
tem processit illorum insolentia ac bellicus furor, ut non solum mariti-
mam depraedari conarentur, sed et in eos qui montem sic dictum Latrus
habitant, ac vitam monasticam agunt, strictis gladiis irruerent, eorum-

ue omnem suppellectilem Mysorum, quod aiunt, praedam facerent.

onstantinus tamen Contomytes eius tunc provinciae praefectus, ‘quod
relictis navibus longius in terram excurrerant, velut delphinos in conti-
nenti deprehensos iugulavit cunctosque strenua manu internecioni dedit.
eodem quoque Theophilo imperatore mense Octobri, indict. 8, Romano-
rum classis in Thaso insula navali praelio expugnata tota penitus periit.
deincepsque Cyclades insulas, quin et alias omnes, diripiendi ac popu-
landi Ismaelitarum classis atque exercitus nullum finem fecit. iterum
quoque Theophobus et Augustae frater Bardas cum exercitu in Abasgam
miss1 infaustis adeo ominibus rem gesserunt, ut pauci admodum ex illa
expeditione reduces fuerint. sed et nimii aestus ac rursus exuberantes
B’luviae prorsusque aéris inaequalitas intemperiesque terram ac colonos

edebant, indeque rerum penuria ac fames. vix quoque vel unum diem,
quandiu ille rerum potitus est, terra motibus quati destitit.

40. Quia vero corporis omnem substantiam ventris diarrhoea tabo-
que exhauserat, nec usquam iam anima sisti poterat, sed avolare ac ab-
scedere quaerebat, de filio atque uxore sollicitus eorumque securitati
cavens communem omnium conventum ad Magnauram indicit. ibi aegre
sublevantibus lectoque tollentibus necessariis, copiosum cum gemitu du-
cens spiritam, “alius” inquit “istiusmodi affectus aegritudine, tantoque
quatiente ‘turbine, iuventutis florem dire lamentaretur tantamque hanc
felicitatem; quibus iam olim insidiatus livor, nunc quoque graviter ob-
tuens, humanis me rebus extrudit. at ego uxoris futuram viduitatem
praevidens filiique orphani sortem miseram, ministrorum item atque
servorum qui probis moribus ac obsequiis innutriti sunt, mei denique
senatus ac procerum privationem, vehementius defleo atque deploro, o
vestra praesentium concio, quod vos mansuetos mitesque relinquens ad
eam quam nescio vitam proficiscor, gloriamque commuto, cuius loco quid
mihi eventurum sit ignoro. verum hactenus meae memores linguae
estote, quam nunquam amplius estis audituri; quae et acerba, pro eo ac
honesti atque utilis ratio exposcebat, quandoque locuta est, nuncque cam -
e vivis excessero, benevolentiam in filium uxoremque recurrentem re-
ponite, istud omnino cogitantes, fore ut qualis quisque in proximum
suum exstiterit, tale ei quoque in futurum contingat.”” verbis eiusce-

modi ‘imperatoris lingua concioneth omnem deliniente atque mulcente, in
ea qui lacrimas teneret nullus erat, maiorque omnium pectore erumpens
gemitus ac eiulatus quam ut ullus satis coniectura assequi queat.

41. Paucos hinc dies vitae superstes vigesima die Ianuarii naturae
debitum solvit, imperio potitus annos duodecim menses tres. adversus
rectae fidei professores per omnem vitam odium implacabile gessit, nul-
lumque non turbinem omni hora ac quavis occasione nulla eis venia in-
dulgentiaque adhibuit; quo factum est ut infortunati nomen apud omnes
velut hereditario quodam iure reportarit. nunquam pro imperii maie-
state ac lande dignum adversus hostes tropaeum erexit, ac neque acce-
ptam cladem resarcire unquam satis potuit, idque cum octodecies per
omnem vitam suscepta adversus hostes expeditione toties cum illis signa
contulerit, nec contemnendas copias pugnam commissurus duxerit. vernm
Theophilo sic vita functo a nobis relicto, ad reliqua eius aedificia
exstantia in palatio procedamus, utpote praemagpifica dignaque me-

. moria. :

42, Statim itaque a Cyrio ingredienti aedificia illa in faciem in-
current. nam et Cariani domus, sic dicta quod a gradibus quandam
velut fluminis planitiem Cariano strata lapide exhibeat, quae et hacte-

nus sericarum vestium penus est, ac vestiarium vocatur, illius curae
opus est. sed et illi vicinum Triconchum, auro obductum tectum habens,
cui ex figura nomen est. triplici enim concha assurgit, una ad Orien-
tem exstructa, quae et quattuor columnis Romanis (porphyreticas vocant)
fulcitur, duplicique obliqua ad aquilonem et meridiem. ea porro domus
pars quae ad occidentem spectat, duabus columnis sustinetur tribusque
ortis exitum praebet. harum media argento conflata, utrinque illi ad-
lacentes aere splendent. exitus ad locum ducit Sigma appellatum, ab
. eius elementi affini figura. parem Sigma Triconcho in parietibus efful-
entem venustatem praefert: utrumque enim varii coloris marmoribus
incrustatum est. quod autem Sigma vocant, tectum firmum habet ac
praemagnificum, quindecim columnis ex lapide Docimino fultum. hinc
r styracem ad eius fundamentum descendens eandem cum superioribus
guram habere invenies ac compositionem , novemdecim columnis subni-
xum, constructa porticu piperato lapide. prope hanc porticum, paulo
interius magisque ad orientem, aliud quidpiam Tetraserum excitavit ar-
tifex, ipsum perinde triplici concha comprehensum, ad similitudinem im-
minentis illi Bl‘riconchi; quarum una quidem ad orientem spectat, dua-
rum vero aliarum alteram ad occidentem, alteram ad meridiem compre-

hendit: quae antem pars ad aquilonem vergit, duplici columna veropipe-
rina discretum Mysterium habet, sic rite pro rei ratione nuncupatum,

eo quod haud secus ac specus resonans repetitum sonum omnem (is

Echo dicitur) ad audientes transmittit: sic, sive quis ad orientalis sive

ad occidentalis conchae parietem accedens silentio ac secum ipse loqua-

tur, exqyue diametro ac ex adverso recta alius stans parieti aurem

admoveat, vocem silentio dictam, ac si in aurem quis locutus esset,

distincte audit. tale nimirum est quod ibi miraculum exhiberi con-

ingit. .

43. Huic aedi adiunctum unaque constructum eius, quod diceba-
mus, Sigma peristylium. post haec subdivale quoddam atrium effunditur,
mediam habens phialam aeream, cuius labrum argento coronatum. haec
auream habens cochleam sic appellata est, mystica Triconchi phiala, ex
vicino scilicet utroque aedificio, mysterio ac Triconcho, nacta ut sic vo-
caretur. eodem prope loco iuncti exstant gradus ex Proeconnesio candido
lapide ; mediaque eorum, quos diximus, graduum marmorea apsis, duplici
ordine graciliorum columnarum fulta. sunt et ibi, ad latus orientale
Sigma, aerei leones duo hiantibus faucibus erecti. hi aquam evomen-
tes, medianque omnem aream Sigma latice compluentes, non exiguam

fraebent voluptatem. phiala autem, quo tempore nuces et amygdala
rugesque aliae ac poma esui apta sunt, condito plena, se ex cochlea
effundente, quisquis astantium vellet, miscebat praebebatque delicias,
cunctis quidem haud dubie thymelicis, iis tamen amplius qui ex organis
contentiusque psallebant. in gradibus consistens omnis populus et ma-
gistratus una cum officialibus imperatoris comitatum implebant, medium
habentes, in ea scilicet quam dicebam marmorea apside, si quando ad-
esse. contingeret, etiam scholarum domesticum cum excubito et duobus
factionam, Prasinae scilicet atque Venetae, tribunis, ita ut Venetae
quidem factionis tribunus staret iuxta domesticum scholarum, Prasi-
nae vero tribunus iuxta excubitum; sin autem quandoque domesticam
excubitumque deesse contingeret, eos saltem habentes quos diximus tri-
bunos. horum omnium inspector erat imperator, omni iucunditate re-
pletus, in aureo gemmisgue distincto sedens solio, nec prius surgebat,
ut libris bellica irsaque imperatoram domestica continentibus statutum
est, quam gesticulationibus eiusmodi civiumque tripudio delectatus esset.
ita haec, inque eum usum a Theophilo exstructa. tanto -autem horum
amore tenebatur, ut consuetas causarum lites in Triconcho ipso dirime-
ret et quotidie ad ipsum procederet: cui etiam a fronte portae argen-

teae sublime quattuor columnis Thessalici marmoris, quod est viride,
tectum imminet. e regione autem illius et a tergo, haud procul ab iis
quos diximus gradibus, ad Sigma occidentalem partem, quae exstant tri-
clinia, Theophilo auctore sunt exstructa. Pyxites nomen uni ac infe-
riori: alterum, quod est superius, caret nomine, in quo etiam palatini
clerici vestiri solent. ad Pyxitis latus insculpti sunt versus, Stephani
a secretis Capetoliti vena producti: qui autem in Sigma porticu exstant
exarati, Ignatii sic nuncupati universalis magistri, ingenii monumenta
sunt. ad laevum latus, velut ad Sigma orientalem partem, aliud quod-
dam triclinium imminet, cognomento Eros ; quod illi armorum penus erat.
hinc non aliud quis in eo videat quam clipeos omnisque generis arma
in parietibus depicta, inque illis, ut par est, coloribus manuque ac peni-
cillo expressa, inque eum modum a Triconcho ad occiduas usque par-
tes excitatas ibi aedes liceat conspicere : ad orientem autem etiam videas
quam vocant Margaritam. est autem illa triclinium a fundamentis a
‘Theophilo excitatum, cuius tectum columnae octo Rhodio marmore variae
fulciunt: muri omnis generis pictis animalibus variegati, pavimentum
omne Proeconnesio stratum lapide et tessellatum. videre etiam licet or-

bem camerae cubiculi quod illic est, auro distinctum et quattuor columnis
Bathuinis suffultum; quattuor item Thessalicis sustentatas porticus, tum
orientalis lateris tum meridialis. eins parietes et pavimentum magnifice
strata perinde ac Margaritae. versabatur in eo cubiculo Theophilus ab
aequinoctio verno ad :aequinoctium autumnale ac deinceps. iam autem
appetente hiemali solstitio ad aliud cubiculum in Cariani triclinio com-
meabat, quod ipse construxerat; in quo ab australium ventorum vehe-
mentioribus flatibus se protegeret. cubiculum hoc nunc papiae domici-
lium est. nec minus videbis, quod illic exstat, sic dictum Solare ab eo
ad aquilonem fundatum; ex quo conspiciebatur, quod tunc illic erat,
vetus Sphaeristerium, ubi et nova exstructa ecclesia; suntque duae phia-
lae et hortus interior, ab inclitac memoriae Basilio imperatore effecta.
et quidem ad plagam orientalem haec sunt eius aedificia: ad austrum
vero, productis primum Solaribus, uti superius diximus, hortisque, qui
nunc sunt, constitutis, praeterea etiam cubicula exstruxit, quod Camilam
vocant, alterumque illi vicinum; quodque iterum prope illud ordine ter-
tium est: ac modo Augustae vestium penus (hoc est vestiarium) est.
ceterum Camilas, sic dictum cubiculum, tectum quidem habet auro
distinctum, quod columnae sex Thessalici lapidis (hoc est viridis) sublime

folciunt. parietum inferiores quidem partes similibus marmoreis crustis
constratae sunt; superiores vero exhibent statuas quasdam ex tessellis
compositas, quae poma decerpunt. praeterea vero etiam pavimentum
ex Proeconnesio lapide stratum. una quoque exstructum oratorium, duo
continens altaria, alterum sanctissimae dei genitricis nomine, alterum
Michaelis principis caelestis militiae. subiectus ei xystus, per clatrum
‘marmoreum in triclinium Aureum adspectans, bibliothecae usui addictus
a Christi amante Constantino Porphyrogenneto; cuius rursus cenaculum
parietes quidem ex Bathuino lapide splendidos habet, pavimentum vero
omne ex tessellulis marmoreis varii coloris compositum est. quod Cami-
lam sequitur alterum cubiculum, tectum priori simile habet, Dociminis
quattuor columnis subnixum, pavimentum Proeconnesio stratum lapide.
- parietum aérem (inferiores scilicet partes) quemadmodum primum cubi-
culum aureis tessellis ubique exornatum habet: reliquum vero, ubi defi-
ciunt tessellulae, arbores quaedam versicoloresque figurae implent ex
Prasino marmore. huic subiectum cubiculum, quod et medius xystus seu
ambulacrum dicitur, exsectorum gynaeceo praefectorum domicilio addi-
ctum est. tertium denique, una cum cubiculo, quod nunc Augustae ve-
stium penus est (id est vestiarium), simile his tectum habet. pavimen-
tum candido lapide Proeconnesio stratum; parietes omnes, non tunc qui-
Theophanes contin. *

dem sed postea, Michaele Theophili filio imperatore, pictis imaginibus
egregie ornati. ejus quod huic comiunctum cohaerensque diversorium
est, tectum columnis septem Carianis fulcitur; quinque ex meridiali pla-
g8, duabus ex ea quae ad orientem spectat, muro duplici munitur, quibus
porp!llyretici Peganusiique et Cariani, necnon et Prasini, undulati deni-
que Thessalici marmoris crustae ornamentum praebent. appellatur di-
versorium istud ac aula Musicus ob marmorum vario colore composito-
rum insignem elegantiam, unde et pavimenti faciem ex diversis figuris
diversisque ac pulcherrimis lapidibus egregie concinnatam habet. dicas
videndo pratum esse diversis floribus scatens. huic ad occidentale latus
aliud cubiculum adhaeret, eadem marmorum elegantia instructum. ad
haec tectum illius columnis quinque Carianis, tribus ad meridiem , dua-
bus ad occasum, sustentatur. alind vero est ad eius pedes, in duas ae-
des divisum , haud longe ab Augustae sacro cubiculo; ubi etiam Christi
amans Leo imperatnr sanctae Annae exstruxit oratorium; cuius ipsius
tectum columnis quattuor Bathuinis fulcitur, pavimentum exProeconnesio
candido lapide, J parietes Bathuini marmoris crustis distinctum. verum
istud Augustae sacro cubiculo vicinum est, uti diximus: quod autem ad
Musici occiduum latus est, ita consertum est ut ex illo per scalam in
sacrum idem cubiculum descensus atque aditus pateat. inducit vero et

ad novae fabricae cubiculum tricliniumque, a Basilio inclitae memoriae
imperatore conditum: ad porticum item quinti cubiculi, quo loco exstat
sancti Pauli oratorium, ab inclitae memoriae Basilio imperatore exci-
tatum.

44. Haec in palatio ad aquilonem et austrum a Theophilo constru-
cta aedificia, nobis autem, qui nolumus aliquid eorum quae gessit,
quicquid tandem illud sit, oblivioni tradi, quo nimirum eius animus de-
merendi cives neminem lateat, literarum monumentis tradita. sed et tri-
clinia, tum cui Lausiaci nomen tum quod Iustiniani aedificatio est, auro
rutilis tessellulis ornavit; capitula quoque ex Basilisci tyranni palatio
translata Lausiaco adhibuit. aliud item triclinium cum quattuor splen-
didis ornatisque cubiculis, quorum duo versus mesopatum xystumque
secundi cubiculi, quod est post Camilam, tectum auro rutilum quadru-
plici apside habentia, ad Porphyram dirigunt. palatii locus est ita di-
ctus, quod illic more olim recepto Augusta nobiles matronas sub bru-
malium tempus coccino purpuraque impartiat, duo alia cubicula ad par-
tes Lausiaci, ex quibus etiam in ipsum aspectum habet, exaedificavit,
pavimento strato Proeconnesio lapide ac parietibus vario colore, quan-
quam non ex marmore, ornatis; quae tametsi talia erant, incemiio per-
jerunt, sed et Thecla eius filiarum natu maxima cubiculum, ubi et

Theclae protomartyris oratorium est, cum sit pulcherrimum, a fenda-
mentis excitavit; quo etiam loco in lecto decumbens vivere desiit.

MICHAELIS THEOPHILI F. IMPERIUM.
LIBER IV.

Isﬁmmodi vitae finem nacto Theophilo Michael eius filius, illius suc-
cessor, imperium capessivit, annos tres natus, ex quo enm parens Theo-
dora partu effuderat. rerum curatores ac procuratores fuerunt, quos ei
pater reliquerat, Theoctistus eunuchus per id tempus caniclio praefectus
ac dromi logotheta, Bardasque patricius ac Augustae frater, nec non
Manuel magister ex Armeniis oriundus, qui et Augustae patruus erat.
firmato itaque rei publicae statu, et com rerum bhactenus recta guber-
natio foret, futurum erat ut et imaginum cultus instauraretur pristinum-
que honorem illae rursus reciperent. ad Manuelem itaque diro morbo
gravique conflictatum ingressi Studiani monachi, quippe quibus ille fidei

plurimum habebat, facili negotio citoque recuperandam sanitatem polli-
centur, si modo tum ipse sanctarum imaginum cultum approbet, tum
illius quovis loco sanciendi imperatoribus auctor existat. multi praeterea
ex aliis montibus divinorum patrum Manueli amicitia juncti ex eo tem-
pore quo is Armeniacorum dux erat, ad eum venientes. eademque rogan-
tes ad rectum tandem eum sensum trahunt, et ut quod ipsis in votis
erat polliceatur, si solum morbo levaretur; quod et illorum ad deum
precum instantia consecutus est. (2) postquam itaque ille morbo libe-
ratus est, nihil rem monachi negligendam ducunt, sed obsecrando eorum
zuae sancte deo pollicitus esset meminisse rogabant; qua admonitione

ivina aemulatione eius prorsus animum incenderunt. communicato ita-
que cum sociis procuratoribus consilio, cum illis persuasisset operae
pretium esse bono res statu ab exordio ipso componere, illisque in snam
traductis sententiam, ad Theodoram ingreditur ea de re commune con-
silium habiturus. at illa, quippe religiosa matrona vereque regina atque
Augusta, ubi de recta fide aundivit, “hoc¢” inquit “semper et desiderave-
ram, nec versare animo unquam cessabam , etsi hactenus plurium sena-
torum J)rocerumque , qui illi studeant haeresi, ingens deterruit numerus,
ne quid hactenus eius rei molirer. nec minus qui tuendae ecclesiae sibi
partes vindicant, metropolitae omniumque maxime patriarcha, is nam-

que, cum maritus exiguam quandam huius haeresis radicem a maioribus
traxisset, eam longe auxit doctrinisque suis ac crebris hortamentis robu-
stiorem fecit, auctor nimirum illi effectus, ut ad verbera tormentaque
adiiceret animum, quorum quotidie adversus sanctos novus artifex eralii
taliumque ei malorum miser incensor ac doctor fuit.” tum illi “ecqui
vero causae est, Augusta, cum sic sentias ac optime consulas, quidve
impedit, ne hoc opere impleas hancque communem totius plebis laetitiam
festamque lucem peragi iubeas?” statim ergo accersito biglae Drunga-
rio (erat hic Constantinus Thomae patricii postmodumque dromi logo-
thetae pater) patriarchae denuntiat p{)ures undique viros pietate specta-
biles, monachos item convenientes supplicationem Augustis obtulisse, ut
omni colendas veneratione imagines restitui imbeat. si igitur ita confi-
tearis hisque consentias, dei ecclesia vetus ornamentum recipiat; sin au-
tem haesitas nec recte sentis, relicta sede ac urbe in suburbanum tuum
tantisper recede, dum sancti patres una tecum conveniant. his enim in
promptu est ut iudicio tecum contendant ac disputent, maleque de ima-
inibus loquenti ac sentienti, quod sanioris mentis sit, suadeant. (3) erat
es in patriarchalium aedium triclinio, quod Thessalum vocant, in
lectulo jacens, cum ad eum regia mandata perlata sunt; moxque auditis

animo perculsus unum hoc respondit, se de his probe deliberaturum;
idque locutus mandatorum latorem dimisit. ac dicto citins arrepto: in
manus cultello seu lanceola ventriculi venas secat, ex quibus effluente
sanguinis copia exterrendum vulgus ac miseratione tangendum sciebat,
mortem vero aut periculum aliad nullam sibi creandum timebat. confe-
stim ergo tumultuantium clamor ac vociferatio. ecclesiam circumstrepere;
quin et ipsas regias aures ante reditum ipsius drungarii occupare, pa-
triarcham imperatrice auctore interfectum esse. missus itaque Bardas

atricius, qui rumores istos diligenter exquireret, vulnera de industria
inflicta sensim deprehendit; nec fabula coargutionis lucem effugit, cum
ipsi famuli delatores essent et incisoria venarum instrumenta seu scal-
pella in medium proferrent. exinde igitur nulla cuiusquam miseratione,
ut qui talis reus criminis suaeque ipsius animae insidiator deprehiensus
esset, expellitur, eiectusque miser ecclesia in suburbanum suum ita di-
ctum Psichae (ac si Micas dicas) relegatur; inducitur vero is qui multis
laboribus atque aerumnis integram ac illibatam virtutem conservaverat,
ac cui ex diuturno, ut par est, carceris paedore atque foetore pili de-
fluxerant, quanquam ei dei nutw ac Theogone Augustae assensu eccle-
siae gubernatio clavusque debebatur, magnus scilicet invictusque eccle-
siae defensor Methodius.

4. BSed et Theodorae animum considera, quomodo scilicet generosi
pectoris matrona, et quae vere marito adiutor exstiterit, non illi adver-
sata sit, in unum congregatis quotquot ust&:xam erant orthodoxis, facta-

ue regio diplomate libera dicendi sentiendique licentia, sic eos allocuta
sit. “eia” inquit, “dei hereditas ac patres mei. cum humanissime sa-
crarum venerabiliumque imaginum restitutionem vobis indulgeam atque
praebeam, rogo ut mihi, quae praesertim domina sim ac Augusta, iustam
gratiam munusque reponatis, non id vile aut exiguum, ut nec muneris
atque gratiae nomen mereatur, ac tum vobis, qui daturi estis, tum mihi
flagitanti haud satis congruum aut utile videatur, sed conveniens illud
ac perenne, quodque deo acceptum merito existat ac habeatur, nempe
ut viro meo ac imperatori eorum quae in causa imaginum deliquit in-
dulgentia veniaque praestetur, tantumque scelus oblivione a deo delea-
tur. sin autem minime feceritis, neque me vestra sequentem decreta
habebitis, neque venerabilium imaginum adorationem praeconiumque a
me impetrabitis, nec vero ecclesiam recipietis.” (5) expleto mox ser-
mone, orthodoxa ecclesia, ac qui eius praeses erat Methodius, “iusta™
inquiunt “est, Augusta, petitio tua; neque nos possumus ire infitias.
aequi enim ac iusti ratio postulat ut a quibus beneficia consecuti sumus,
praesertim principibus, convenientes gratias largiter rependamus, tum
praesertim, cum non tyrannica manus imperat, sed mens pia est et reli-
giosa. eum tamen qui in aliam vitam commigravit, a poenis illi a deo




DE MICHAELE THEOPHILI F. 153

Bloy dwafeByxbra dvvazol EarpeioSor, 10 dnip Ruic gavialiue~ C
vor. Ouvvarol pdy yuels, xal xhels ovgavdy mistevdévies moga
Jeot, voic SovAouévoig miow Gvoryvivar adTdg® GAAG TOlg x0T
Blov Toitov ¥t olxovouovuévois, moly GAAayod peract@oy* Ty
§0° Ste xal 7ol uedioraudvors, Stav Te puxgl ¢ ogdiuata § xal
uerdvowe TovTols mgooiiy. ¥oig 0’ %0y ueva movnedv Anidwy
dndgact xal meddnhoy épovar Ty xardyvwow ody ofol e Tdg
&Ivag diardery Tovroig Nueis”  (6) xaui 1 ddomowva, &’ ahy-
Ydig eire xai EAdwg TP Tob- Gvdpds dvadeguardiicn plitgw (6neg D
10%07e, xal Hues ovyxatanidéusda), 7 uiy Iwudreg Tov iegdy
xeivoy Slagov ifefalov dg peydda Tpaywdodons xal xarologugo-
pévng xal mdvre xrgaywdodong xatve Tov Tig Eddov TodTov xou-
obv, xal Jiypagovons dg ola Imaxodovrjoe: quiv peutonuévorg
& TyhixadTy néhee mepl iic TotavTe aiplotws, eydy orégnots,
15 dodv Inéxtacis, Aaol navdotaci, elofjee TovTQ ueTduedlog THG
aiploews.  xal Tavras Gua altnoduevds Te xul xuTaonaCHUEVOS
Leodoy yuxii, duod I xegol xadvmofedetons, Toils Gmdyovow
dyyého 10 nvebpue mogldwxev. TavIng Exeivor Gxnrodres 07 Tig
Quviic, xal 10v Tebnov 1iic Abyoberns edrafndévres (v ydo, & P 96
20 xal 115, @ihdyoiorog), xal Gua Ty Tav dylwy exbvwy ytodvres
Ty, xowvij Yigw xal yydun tic uév duagtlas tadryg, & oi-
Twg T0bT” EoTy, ovyyvwuny pacay evgrioey mugl @, xal Guc

8 avzovg?

constitutis, maiora nobis quam pro nostra facultate arrogantes, haud
quaquam liberare possumus. licet quidem nobis (inque eam rem claves
caelorum concreditas a deo accepimus) omnibus qui velint aperire, sed
his duntaxat qui in hac vita adhuc disponuntur, priusquam in alteram
commigraverint. quin etiam quandoque his ipsis qui e vita emigraverint,
cum levia sunt delicta, quibus nec desit paenitentia. his autem qui spe
non bona vivis excesserint feruntque palam suae damnationis senten-
tiam, poenas diluere minime possumus.” (6) tum Augusta, sive id vere
sive alioqui nimia in maritum succensa amoris vi ( quod plane ita est,
nosque assentimur), iureiurando tamen sacro illi choro affirmabat, cum
sub -eius exitus horam ingentem luctum ederet, direque lamentaretur et
deploraret, ac coram exponeret quanta eum suosque istinsmodi haeresis
invidia in tanta civitate consecutura essent, nempe a precibus abdica-
tio, dirarum prolixa vis, populi defectio, subiisse illi rei paenitudinem,
simulque imagines petiisse, ac ferventi animo, eadem ipsa Augusta in
manus poniﬁnte, exosculatum esse, abducentibusque angelis spiritnm
tradidisse. hac illi voce audita, Augustaeque mores indolemque reve-
riti, qm"qlpe cum femina omnium religiosissima Christique amans esset,
ac cum alioqui sanctarum imaginum cultum instaurari exquirerent, com-
muni sententia ac suffragio, ﬁnmmodo se res Theophili ita haberent,
eius veniam delicti so a deo” exoraturos dixere, sitnulque rei scriptam

cautionem Augustae tradidere. interea recepta ecclesia, sanctissimeque
Methodio pontificali honore sublimato , sanctorum ieiuniorum prima do-
minica, una cum Augusta, peractis in sacra sanctissimae dominae no-
strae deique genitricis Blachernensi aede in dei laudibus et canticis
nocturnis vigiliis, mane solenni supplicatione ac pompa ad magnum dei
verbi templum veniunt, riteque peracta re sacra suum rursus ecclesia
ornatum recipit. inque eum modum proficiebat orthodoxa eeclesia, et
ut verbis scripturae utar (Psalm. 102 6), renovabatur ut aquila, proscri-
ptis toto terrarum orbe cunctis haereticis, eorumque antistite, Ioanne
scilicet, cui a fidelibus ob suam impietatem Iannis nomen inditum est.
fuit vero ille non advena aut barbarus, sed indigena ipsaque ortus urbe
regia. nam et ex vite rubum enasci auditum est. at neque obscura
satus prosapia, sed valde nobili, stirpe scilicet quam Morocharzamioram
vocant.

7. Hic ergo, ut eius res scripto consignemus, monasterii sanctorum
martyrum Sergii et Bacchi, quod ad Hormisdae acdes situm est, olim
praepositus ac palatino adscriptus clero, Michaeli Balbo imperatori ca-
rissimus fuit, sive eo solum nomine, quod haeresis illi socius erat, sive
quod excellentis eruditionis sibi nomen quaesierat illaque eius fama per-

crebuerat. utut sit, illi carissimus fuit, ac Theophili praeceptor con-
stituitur, Theophilus vero suscepto imperio primum eum syncelli digni-
tate ornat; tum deinde patriarcham Cpolitanum praeficit, cum is illi
divinatione ex pelvi vates ac praestigiis quaedam auguratus esset. fuit
autem divinatio eiusmodi. gens quaedam infidelis saevaque tribus du-
ctoribus Romanae dicionis terras locaque incursabat, exque ea praedas
agebat; quae res, ut par est, Theophili animum omniumque subdito-
rum maestos anxiosque habebat. Iannes dimissa illa animi aegritudine
optime de rebus sperare ac gaudere iubet, si modo illius consiliis parere
in animum induxerint. consilium tale erat. inter aereas statuas in circi
Euripo erectas statua quaedam triceps exstare ferebatur. haec ille ca-
pita sua quadam devotione et consecratione in gentis illius duces refert.
tres ergo ingentis molis fabricari malleos iubet, totidemque robustissi-
mis viris tradi. quadam vero noctis hora viros illos ad eam statuam
srope se stantes malleosque ad ictum sublimes tenentes, cum ipse man-

averit, summa vi capita ferire praecipit, unoque velut ictu ac conatu
ea exscindere. recreatus verbis !i‘heophilus, simulque stupore affectus,
rem exsequi iubet. veniunt itaque intempesta iam nocte viri quidam

malleos ferentes: Toannes vero laici habitu sese occultabat, ne cognosce-
retur. tum ille magico carmine recitato, eaque fortitudine quae in du-
cibus erat in statuam translata, seu potius, quae in statua ex superiori-
bus daemonum invocationibus haerebat, deiecta destructaque, viros omni
conatu statuae capita ferire imperat. horum bini validissimis ictibus
duo statuae capita decusserunt: tertius aliquanto remissius feriens non-
nihil ille quidem depressit, non tamen etiam totum a corpore caput ab-
scidit. haud fere aliter cam gentis ducibus actum est. orta enim inter
eos gravi concertatione, cum illa in bellum civile evasisset, ducum unus
et alter sub tertio capitis abscissione cadunt, uno duntaxat superstite,
sed non plene sano. sic gentis rebus in nibilum redactis, ad suas rar-
sus sedes turpi fuga ac clade redit. ac quidem eiusmodi Iannis prae-
stigiae. (8) huic porro praestigiatori frater carnalis erat, Arsaberus
nomine, patricii honorem a Theophilo consecutus. huic suburbanum ad
Kuxini sinistram enavigati partem, ad sancti Phocae monasterium, aedi-
ficiis maximis ac splendidis, porticibus, balneis ac praeterea cisternis
instructum fuit. illic crebro solitum diversari patriarcham subterraneam
quoddam domicilium, Trophoniano haud absimile, construxisse ferunt.

in eius postico in promptu fores erant, multis inde gradibus intromitten-
tes eos qui intus penetrare vellent. haec itaque illius nefanda officina.
jllic modo ad cubiculi thalamique delicias cum sacrae virgines tum aliae
insigni forma mulieres condebantur, quibuscum meretricio ritu foedare-
tur; modo iecinorum inspectiones exque pelvi divinationes ac praestigiae
aliae mortuorumque evocationes, his illi sociabus ac adiutoribus, exer-
cebantur. hincque adeo non raro non solum Theophilo sed et aliis eius-
dem sententiae atque haeresis hominibus vera quaedam daemonum ope
praedicebat. hoc enimvero impurum eius domiquium, aliquando tandem
a fratre Basilio tum accubitori venditum, in sacrum transiit monasterium,
neque id modo, sed et quae ad illum attinebant reliqua: sanctique magni
martyris Phocae a fundamentis erectum monasterium est.

9. Ceterum ille eiusque omnis sodalitas, uti dictum est, in eum
modum cessare iussi ac depositi, hand sibi quiete transigendam vitam
putaverunt, verum adhuc quidpiam adversus sacras imagines moliti sunt.
sacerdotio itaque motus, cum in monasterio quodam exsul versaretur
pictaque imago quaedam in tecto velut intentis in eum oculis esse vide-
retur, non ferens ille imaginis sic de alto quasi intuentis aspectum, per
unum e famulis tolli eam iubet au‘iue eius oculos effodi, unum hoc ad-
dens, non posse se eius effigiem formamque intueri, audivit haec Au-

~

gusta, ac qua virum decebat castigatione, scuticae taureisque subiecit.
(10) at ne sic quidem ut quietus ageret in animum inducebat; sanctum-
que Methodium structa in eum calumnia circumvenire tentabant. haec
autem in eo erat, constuprasse scilicet mulierem unici filii matrem, id
est, Metrophanis, eius videlicet qui haud multo post Smyrnensis episco-
pus fuit. hanc auri multa vi conducentes, aliaque polliciti, modo eorum
fraudi acquiesceret, acriter apud Augustam eiusque filii procuratores ac-
cusant. mox itaque formidolosum tremendumque tribunal ponitur, ex-
que utroque ordine, civili scilicet sacroque, iudicium cogitur. nemo non
piorum, nemo non impiorum aderat; monachi omnes, ac quisquis audire
poterat aut loqui, praesto erant. alios pro criminis novitate maestos
pudor adduxerat, alios insultandi cupido, et ut petulantia oblectarentur.
producuntur ergo accusatores in medium, et quae reum erat peractura,
mulier coram sistitur. Methodius, simul atque mulier adstitit, nihil quic-
quam veritus deque solita subtrahens comitate et salutatione, cunctis
audientibus ex ea percontari “quonam te modo habes, domina?”’ dudum
enim virtutis nomine illi nota erat. “quonam modo hic atque ille?” de
marito iisque qui ullo eam modo contingebant. tantus in eo candor ac
simplicitas efflorebat. adversarii maiori clamore sublato, aucta inde ac-
cusatione superbe gaudio gestiebant, iamque aperte crimen se evicturos
putabant. is porro, ubi tandem calumniam sensisset, zelo succensus, ne

>

quid eius causa ecclesiae res Christique honor labefactarentur, nempe
non nesciens aliud pudoris aliud subticendi ac gravitatis tempus esse,
paululum se a throno subrigens sinumque ad se colligens verenda nuda
ostendit miraculo arefacta, nec qualia virorum esse solent; simulque ut
se res habuerit gestumque miraculum sit, referebat. cum nimirum pri-
demiam ad seniorem Romam venisset, adhucque in ipso ferverent ac vige-
rent carnis libidines , maiore quam pro affectus ipsa vi amore exarsisse.
hinc itaque aucto periculo, ac cum vim tantam Ebidinis non posset su-

erare , Petrum apostolorum principem expansis ad eius templum mani-

us exorasse ut ab eo opem aliquam impetraret. dumque tandem pre-
candi labore fessus in somnum sese reclinasset, visum in somnis aposto-
lum, qui eam tangendo partem libidinis sensum omnem exstingueret;
simulque dixisse, Methogi, liberatus es a libidinum tyrannide ac dura
vi,” 'his ille fidem tanto illi conventui fecit, ac veritatis hostes pudore
implevit. nolebat tamen magister Manuel his obiecta crimina dilui.
quinimmo mulieri minitabatur, se illi vitam adempturum, nisi rei omnem
veritatem doceret. illa porro totam statim fabulam eloquitur ac palam
facit, tanto se redemptam esse, auri pondo pisse , adhucque in ar-
cula, uti acceperat, signatum subque illorum sigillo domi se habere.

confestim ergo cum misissent, mulieris illa indicatione inventum in arca

aurum ac allatum est. accusatores, miserante patriarcha serioque rerum
dominos exorante, non quarum rei erant poenas dederunt iustaeque
ultionis surplicia tulerunt, sed veniAm consecuti sunt, ea duntaxat
indicta multa, ut quotannis solenni restitutarum imaginum die (de&o-
dotlag festum vocant) praelucentibus facibus a venerabili dei genitricis
Blachernarum aede ad divinum celeberrimumque sapientiae templum ve-
nirent, dictumque in eos anathema ob eorum in sacras imagines odium
suis ipsi auribus audirent. quod in multos annos servatum est, ac quoad
illi vitae superstites fuerunt. ac quidem tantis aucta compendiis eiusce-
modi haeresis talem quoque dei nutu finem accepit, pristinoque splen-
dore divinae sacrarum imaginum effigies formaeque eﬂpubemnt, quas non
divinis ipsis honoribus colamus ac velut deos pingamus, sed quibus rela-
tive certoque venerationis cultu ad exemplaria ipsasque principes for-
mas honorem transmittamus.

11. Festum hunc diem cum Theodora gaudio celebraret, collectum
omnem ecclesiae coetum in Cariani triclinio, quod in palatio est, epulis
quandoque recreabat. has nempe aedes, ut in superioribus a nobis di-
ctum est, Theophilus in filiarum usum exstruxerat. sacerdotum nemo de-
erat, nemo confessorum inter illos aderant Theophanes Smyrnensis
epiao;ﬁus eiusque frater Theodorus. vergente ad finem convivio cum

iam placentae ac bellaria apponereatur, intentis crebro in eos oculis,

legensque inscriptas eorum facies, altos animo gemitus Augusta trahebat.
sed et illos, ut par est, contigit oculos advertere sicque in ipsos inten-
tos Augustae oculos observare. quaerebant ergo, quid causae esset cur
sic Augusta intentos oculos ipsis obverteret. ad quos illa mirari se
illorum patientiam, quod sic vultus literis insculpti sustinuissent, illius-
que immanitatem a quo eiusmodi poenam sustulissent. tunc beatus
Theophanes nulla ductus reverentia, nec quod sancte patrum con-
ventus promiserat animo cogitans, “huius” inquit, “scripturae causam
adversum virum tuum ac imperatorem clare admodum, deo incorrupto
iudice, discePtabimus.” gravi sermo Augustam dolore affecit, effusaque
in lacrimas “haecne” inquit “vestra promissio ac scripta cautio est, quod
non solum non ignoscitis verum etiam in ius vocare vultis?” “non ita”
ait, “non ita,” surgens statim patriarcha ac reliquus sacerdotum coetus.
“promissa’” inquiunt “rata manent, spreto horum virorum contemptu.”
sic itaque ista pacata sunt assertaque ecclesiae moribus tranquilli-
tas est. N

12. Sed et alia\quaedam haeresis (sic dicta Zelicum) orta, una
cum suo auctore Zeli dicto, qui a secretis erat hacgue potissimum digni-
tate fulgebat, curata et ad saniorem sensum traducta, in imperatoris
solenni pompa, illius sectatoribus sola unguenti unctione cum novis albis

Theophanes contin.

tunicis (dugpazie vocant) receptis, eoque candoris amictn ac pompa con-
summationem adeptis,

18. Ceterum Bulgariae princeps Bogoris nomine, audito feminam
rerum potiri, ferocius ipse efferri. missis itaque ad Theodoram nuntiis
minatur rupto foedere adversus eam se copias educturum. at illa, nihil
muliebre aut non satis virile in animum inducens, ita renuntiavit, “me
quoque vicissim adversum te offendes copias educentem, nec me victoria
potituram diffido. sin autem minime contigerit ipseque me viceris, sic
quoque ipsa superavero, penes quam manifesta victoriae iura futura sint,
cum tibi non vir sed mulier victa concesserit.” hoc responso perterri-
tus barbarus quietem bello praetulit, nihil ferocius moliri ausus, amici-
tiaeque rursus foedera renovavit. (14) inter haec Theodora omni dili-
gentia perquirendum statuit sic nuncupatum Theodorum monachum co-
gnomento Cupharam, sive quibusdam insomniis visoque monita, sive alia
ratione inducta: is vero diu ante inter captivos fuerat abductus. mittit
ergo ad Bulgariae principem, datisque literis rogat ut hominem sedulo
perquiri iubeat, quo libuerit pretio ex ipso redimendum. ille vicissim
occasionem nactus missis legatis sororem ad se remitti petit, Romano-
rum quondam excursionibus captam, et quae tunc in aula servaretur.
haec itaque ad Christi fidem probe translato animo, doctaque literas per

eas captivitatis moras, omnemque praeterea Christianorum ordimem in-
que deum reverentiam ac de illo opinionem, uti par est, plurimum ad-
mirata, cum ad fratrem reversa esset, nullum unquam finem faciebat
praedicandae illi Christianae institutionis et obsecrandi fideique ac pie-
tatis in eo semina iaciendi. ille iam pauca quaedam ab eo quem dixi-
mus Cuphara didicerat, primaeque institutionis radimenta audierat. misso
itaque monacho commutationis iure sororem recepit. mansit tamen id
quod erat, infidelitate scilicet laborans suaeque adhuc cultor superstitio-
nis. ceterum plaga quaedam divinitus illata, famis scilicet (sic enim
comparatum, ut qui addictiore indole crassiorique ingenio sunt ac ter-
reni, erudiantur malaque dedoceantur) illius infestans regionem direque
affligens, deum, cuius saepius, ut par est, Theodorus sororque laudes
prosecuti essent ac cuius erant cultores, malorum depulsorem invocare
cogit. quo a malis liberante Bogoris veram amplectitur fidem, ac lava-
crum regenerationis ab cpiscopo qui ab urbe regia missus fuerat con-
secutus, ex imperatoris nomine Michael appellatur. (15) sed et aliquid
eiusmodi accidisse aiunt. nempe cum Bogoris princeps venatione supra
modum delectaretur, haec quoque in domo guadam, in quam frequens
concedebat, voluisse depingi, ut noctu perinde interdiuque iis spectacu-

lis oculos pasceret. hoc itaque amore captus monachum quendam ex
nostris Romanum pictorem, Methodium nomine, accersit. ubi autem
virum coram habuit, divino quodam autu ac providentia “nolo’ inquit,
“depingas hominum in bello caedes aut bestiarum ferarumque ingulatio-
nes, sed quod videntibus solo adspectu terrorem iniiciat ac quod pictis
coloribus in stuporem agat.” is vero, quem non lateret nihil perinde
terribile esse ac secundum domini adventum, hunc illic graphice omni-
que artis conatu depinxit; atque hinc iustos praemia laborum perceptu-
ros statuit, illinc scelerum reos male gestorum fructus decerpentes, iudice
nimirum ad intentata propellente supplicia duriusque a se repellente.
haec princeps absoluta tabella ut oculis conspexit, exque adspectu dei in
se timorem concepit, divina denique edoctus Christianorum mysteria,
intempesta nocte divini baptismatis munus consequitur. non latuit ea
res, gentisque totius defectionem ascivit. ille parva suorum manu, divi-
num crucis signum in sinu suo circumferens, oppido rebelles fundit;
nec iam occulte sed palam omnino reliquos, ipsos quoque rei avidos,
Christianos facit. ad veram itaque fidem ac pietatem translatus ad Au-
gustam scribit agros impetraturus, angustioribus scilicet quam pro suo-
rum multitudine dicionis illius terminis; eoque maiori fiducia rogat, quod

iam non duo sed unum existant, insolubili fidei amicitiaeque vinculo
eolligati. subiectum se illi fore pollicetur, pacemque sempiternam nec
ulla unquam re convellendam cum ea habiturum. placuit Theodorae pe-
titio, deditque Bulgaris regionem quae tum deserta erat, quicquid scili-
cet a Ferrea soli est (loci nomen est, limes eo tempore Romanorum ac
Bulgarorum dicionis) ad Debeltum usque: Bulgari Zagoram vocant. per
hunc itaque modum omnis Bulgaria ad pietatem Christique fidem transi-
vit, deo ad suam illas cognitionem vocante, et quidem ex sic exiguis
scintillis plagisque; sicque agri Romani portionem velut aliam quandam
rem promissam consecuti, Romanis se foederatos indivulsae societatis
vinculo subiecerunt. '
16. Hunc in modum se res occidentis praeclare habebant, celebri-
gne fama ubique divulgabantur, qued ita compositae erant. porro Theo-
ora successu elata, ac quasi maiora tropaea adiicere gestiens, Pauli-
cianos quoque per orientem conatur ad veram transferre fidem, sin mi-
nus, exstirpare ac de medio tollere; quae res ingentibus malis Roma-
num orbem implevit. mittit itaque in eam rem procerum quosdam ac
magistrataum. erant illi Argyri ducisque filii, et Sudales. hi alios in
crucem agebant, alios gladio caedebant, alios maris profundo merge-
bant. sublati ad centum milia eiusce generis suppliciis; publicata sub-
stantia ac fisco illata. porro Theodoto Melisseno orientalium duci in

ministerio erat Carbeas quidam, protomandatoris officium gerens, eorum
quos dicebam Paulicianorum fide glorians ac sectae socius. is cum pa-
trem suum suspensum patibulo audisset idque facinus iniquissime ferret,
ac suis ipse rebus prospiciens, aliis quinque milibus eiusdem secum re-
ligionis assumptis, ad Melitinae amerem profugit; indeque ad ameramnu-
nem profecti, omnique honore ac cultu ab eo suscepti, dataque et ac~
cepta fide, paulo post communibus studiis Romanam dicionem invadunt,
et ut ex ea, quod in maximam iam multitudinem excreverant, tropaea
erigerent; urbesque condere aggrediuntur, quam vocant Argaum et quam
Amaram; ac rursus multis eo confluentibus eadem haeresi laborantibus,
tertiam quoque aedificare incipiunt, quam Tephricem vocant; unde multi
uno quasi agmine acieque coniuncti prodeuntes, nimirum Melitines Amer
(quem vulgo corruptis elementis Ambrum appellarunt) Tarsique prae-
fectus Ales atque hic miser Carbeas, populandae ferociter vastandaeque
Romanae dicionis nullum finem faciebant. verum Ales in Armeniorum
?nandam provinciam cum imperio missus citius illic periit quam vota
erebant, una cum imrortu.no exercitu suo. Amer autem cum collega,
cui Sclerus nomen (velut durum dicas), civili bello suscepto, sua in eum
contentione res suas labefactans, cum uno illo, non cum aliis pugna de-

cernendum putabat. adeo antem eorum aucta contentio est sfcque mu-
tuis se cladibus confecerunt, ut cum quinquaginta milia aut paulo plures
essent, ad decem vix milia exercitus omnis redactus sit. amer itaque
hostium victor arma iterum adversus Romanos, Carbea belli socio, mo-
vere ducis ferocitate decernit. contra hos expeditionem facit Petronas,
domestici tum munus administrans. quae dignitas nomine quidem ac
titulo ad Bardam spectabat; quia tamen ille, quippe imperatoris tu-
tor, ab ea cessare functione necesse habebat, a Petrona fratre, Thra-
censium duce, hanc sibi vicariam operam praestandam rogaverat.

17. Ceterum Michael ipse imperator adversus Ismaelitas proficisci
expeditionemque suscipere, quippe qui pueritia egressus vmﬂs iles prope
annos attigerat, omnino volebat, reique huius iugi desiderio flagrabat.
is vero eum primo animus incessit inque eam mentem inductus est non
a se suoque ipse genio, sed cognatorum, quod ne unquam fuisset,
Bardae scilicet curatoris sententia ac consiio. undenam vero ac quo-
modo res contigerit, hoc quoque subiecta rerum declarabit narratio.
plane enim mutum propemodum atgue inane historiae corpus videatur,
quam deficiant rationes ac causae eorum quae gesta conscribuntur. cum
autem ne nos quidem ob longiores temporis moras perspectam satis re-
rum causam habebimus, veniam prorsus tribuant studiosi lectores, qui-
bus animo constitutum sit ut veras duntaxat, non quae ficticiae sint

(quarum etiam cunivis e vulgo in promptu facile copia sit), rationes
scribamus. ubi autem liguido ea occurrerit, operae pretium lectoribus
declarare ac palam facere, quod nusquam aliunde sed inde omnis eis
utilitas captanda sit.

18. Ingenti Bardas imperandi desiderio flagrabat. erat in eo is
amor, non pro aliorum more, qui modo inaugesceret, modo vero animi
rationibus compesceretur ac tantisper interquiesceret, sed amor perdite
amans atque impotens. imo, ut paulo altius sermonem repetamus,
discordiarum aliquid Manueli cum Theoctisto intercesserat, qui ambo
curatores erant inque aula degebant. ex ea Manuel maiestatis insimu-
latur; nec deerant qui cito illi in aurem insusurrarent. id Manuel cri-
minis metuens, vimque invidiae insuperabilem nulloque facile conata
expugnandam videns, eam amputandam ac amoliendam putavit, si medo
a palatio paulo longius recederet. se itaque domum recipit, quae ad
Asparis cisternam Fosita erat; quam postea in religiosae domus formam
redegit, ibique pulverem (corpusculum scilicet) deposuit. inde quotidie
veniens iis intererat quae a tutoribus in palatio administrabantur. Bar-
das vero, qui non sua sed Theoctisti opera Manuelem sic aula submo-
visset et ut ita dicam, onus excussisset, arridente votisque favente for-
tuna, non iam alterius ope sed sua ipse opera cuncta conficere statuit,

atque interim Theoctistum, ne se is ab ulteriore progressu impediret,
amovere, simulque ingens probrum ex nurus suae consuetudine (id enim
ille continue ei exprobrabat) procul amoliri ac depellere. (19) nempe
imperatori paedagogus erat, vir dissolutae vitae, et qui ab omni procul
remotus esset morum ingenuitate. hunc Michael ex Barda et Theoctisto
matreque maioribus in aula honoribus donari ac officiis poscebat. non
parebat Theoctistus, nec ut illis eius votis morem gereret adduci se
sinebat. aiebat enim, “quae sint imperii munera, ex meritorum ratione,
non indignis esse conferenda.” hunc ergo Bardas nequissimum nactus
organum, zizania ciuaedam de Theoctisto in suo ipse imperatorisque
animo seminandi nullum finem faciebat; aliaque complura praesenti rei

ublicae statui detrahebat. “non bene res administrari: relictum imperii

eredem Michaelem Theoctisti opera a publicis longe muneribus arceri.
nuptias cogitare cum Michaelis matre aut una filiarum ; ipsum vero, qui
filius sit, erutis oculis procul eiiciendum esse.” his itaque velut spicu-
lis alte imperatoris-animo defixis eum proritabat, ac ne quid eiusmodi
eveniret, prudenti promptissimoque consilio rem expediendam aiebat.
saepius eam in rem cum convenissent, ea demum illis rata sententia,
ac decretum est ut fraude aliqua doloque e medio tollendum Theocti-
stum aut certe exilio relegandum curarent. sic itaque visum consilio,
urgebatque Bardas, ut quod ita animis sederat prompte exsequeretur.

ea necis viro inferendae constituta ratio, ut Theoctistam referendi mu-
mere perfunctum, iisque quae aerarii erant expeditis ad Lausiacum ex-
euntem, brevi spatio imperator sequeretur; tumque his qui a sacro cu-
biculo sunt “tollendum hominem” inclamaret. considebat tunc Bardas in
Lausiaco. Theoctistus vix pedem extulerat, cum Michaelis signum
illud ipsi praeire ipsumque antecedere videns saluti fuga consulere cona-
tur. fuga illi ad (E,ircum2 qua parte eorum qui erant A secretis, locus
erat: tunc enim illorum ibi diversorium erat. verum unus a multis com-
prehensus gradum sistere cogitur ac fugam inhibere. Bardas stricto
gladio ipse sua manu adacturum minatur, si quis opem ferre velit; si-
mulque a quodam suorum satellitum eum interfici iussit. nemo tamen
tunc ausus est ei manum iniicere. interim ad Scyla ducitur, sub custo-
dia servandus, dum in illam sententia ferretur. cum tamen haud con-
sultum putassent Augustae metu, ac ne citius liberaretur, ut diutius vi-
vere eum paterentur, foederatorum cohortis unum aliqguem mittunt, stri-
ctum ensem illi adacturum. ut autem sic stricto gladio invadentem
‘Theoctistus advertit, ictus declinandi causa scamnum subiit. imprudens
tamen, impacto in ilia gladio, effusis intestinis occubuit. tum quoque
Manuelem velut numine actum sic clare Bardae denuntiasse feruat,

“semel ense districto in Theoctisti necem,

: quotidianam porro accingere ad necem.”

20. Verum hunc quidem Theoctistus vitae finem accepit, Bardas
vero caniclii curam ac dignitatem in se transtulit. Theodora vero ubi
immane illud scelus cognovit, passis comis discurrere, multoque eiulatu
ac fletu aulam implere, filiumque et fratrem diris devovere. et “o im-
manes” aiebat “impurissimaeque bestiae? quid tu quidem, ingrata so-
boles, alteri parenti tuo bonorum mercedem mala rependisti? quid vero
tu, invide daemon ac pessime (tragice in fratrem exaggerans), impe-
rium meum, quod purum intemeratumque constiterat, polluisti? est deus
huius tanti inspector sceleris, qui ambos non dissimili exitu, sed pari
tandem neci tradet.” simulque divino furore correpta, passis in caelum
manibus, “videam, domine, videam in viri huius caput irruentem vin-
dictam.” eius itaque extunc crebras diras probraque non ferentes, ac
cum simul Bardas occoeptam viam insequi vellet, eam quoque aula mo-
vendam statuere, nudoque (quod aiunt) capite quicquid libuisset pa-
trare. quo illa deprehenso, ut erat mulier sagaci ingenio, haud rata
resistendum, eo quod hominum caedes civiumque damna formidaret,
congestarum hactenus in regia pecuniarum vim senatui exponendam du-

xit, ut et filii profusionibus obstaret et snam administrationem probaret.

vocato ergo in concionem senatu, in omnium auribus sic clare stans
dixit: “auri centenaria mille nonaginta, argenti ad tria milia, in aerario
fiscoque regio reposita sunt. haec partim a marito, partim etiam a me
post eius obitum (quae inanes sumptus oderim ac luxuriam) congesta «
partaque.”

21. Quamvis autem tantae erant opes regiaec ingentique adeo the-
sauro repositae ac cumulatae, Michaelis tamen dementia absurdisque et
immodicis largitionibus in nihilum prorsus cessere. cum enim auriga-
tionibus, si quis alius, delectaretur, nec equos ipse agere in Circo a se
alienum putaret (o quam protrita tum abiectaque imperii dignitas!),
eorum qui secum ludere ac ludicro hoc certare solebant, e sacro ba-
ptismate suscipiendis liberis fiscum exhauriebat; qui videlicet quinqua-
ginta ac quadraginta trigintaque ut minimum auri libras in singulos eo-
rum conferret. aliquando Himerio cuidam patricio (dictus hic Choerus,
quod est “porcus,” ab oris vultusque rusticitate), cum inter convivia
turpibus verbis scurriliter luderet ac impudenter in faciem imperatoris
coetusque convivantium ex impuro ventre suo pederet, ita ut ventris
crepitu prolucentem ipsam facem exstinxerit, sic inauditae rei miraculo
centum auri libras concessit. alias quoque Cheilae unius e sociis auri-
gis, suscepto quondam ex sacro baptismate filio, auri totidem libras

tribuit: sic ille nulla fruge pecunias publicas insumebat. cumque brevi
tempore scenicis illis ac nequissimis actibus tantas illas opes prodegis-
set, Circensium amator perditissimus, diesque regiis largitionibus con-
stitutus appeteret, ac parandae pecuniae ratio deesset, quibus donati
milites adversus hostium valide acies decertant remque tuentur Roma-
nam, famosam illam auream platanum duosque aureos leones ac totidem
gryphes, ipsos quoque ex auro solido ductiles, organumque auro solido
fabrefactum, nec non reliquam regiae magnificentiae supellectilem, auri

ondo non minus quam centenaria ducenta conflans, ex illis pecuniam

co inferendam cudi praecepit. quin et regias quasdam tam imperato-
rum quam Augustarum vestes, adeoque etiam senatorias, alias ex auro
solidas aliasque auro intextas, in regio aerario privato positas, penuria
tandem pressus conflandas expeosuit. quanquam illis necdum conflatis
Michael e vivis exemptus est. inclitus autem Basilius, ipse imperio po-
titus, cum integras adhuc ac incolumes repperisset, ipsas recepit, ac
quam nunc vocamus senzatum monetam cudi jussit, e tantis divitiis
nihil inveniens praeter auri centenaria tria et miliarensium sacculos no-
vem; quibus etiam in concionem allatis inque omnium oculis productis,
deploravit coram senatu, unde tantis illis angustiis procuranda ipsi res
publica foret.

22. Verum haec postea contigerunt. tunc autem moris erat Theo-
dorae, ut sacram Blachernensem aedem frequens adiret, tum ut vota
quaedam deo redderet, tum vero etiam ut lavaret. cum itaque ex more

uandoque eo se contulisset, Michael et Bardas misso Petrona illius
ratre ipsam cum filiabus attonsam ad Cariani interim palatia relegant:
postea vero non semel tantum sed et iterum missis ministris, illarumque
fisco illata substantia, privatas, ac velut e vulgo feminas, non regio
cultu vivere eas siverunt. verum haud multo post Theodora e vivis ex-
cessit. inclitus vero Basilius suscepto imperio, cum eius cadaver tum
filias in aviae monasterium transtulit, quod Gastria vocant, ut illic mo-
rantes sanctae ac religiosae vitae institutis aetatem transigerent. sic
quidem illa ex hac luce migravit, bonum nomen ac venerabile, non ut
illi malum atque exosum, filio relinquens. ostendimus libro superiori
undenam, et ex quibus Theodora orta parentibus, quomodo item in
_aulam venerit, quotque ex utero proles muliebris sexus fuderit: in hoc
vero eius reliquum ﬁenus ac cognatos ostendemus. fuerunt itaque, quos
diximus, duo masculi fratres, Petronas Thracensium dux ac tum patri-
cius, Bardasque, de quo egimus. porro Petronas in quodam facinore a
Theophilo degrehensus, cum consueta processio fieret, sexaginta verbe-
ribus ad horologium iussus est vapulare. sorores tres exstitere, quam



DE MICHAELE THEOPHILI F. 175

70, 7 ¢ D@ obTw xadovuévy dvéuart Kadopopla xal So-
glo xal 5 Elgiyn. 6AL> 7 uév Sogla elg xolrny 23idoro Kwvoray~
v @ xavd 10v Befoivtlixov, 7 0¢ Kadouagle Agoufne v P 109
Tixoite pdv mareuie Inare 08 xal poylotew, [7 0¢ Elgyyy]
§1¢ Elprvng tijc unreds tod pere toita 10v natpiagyxdy Foovov
dvrdafoudvov Dutiov Gdehp@* ued” ob xai dbo Texvioaca nai-
dag, Stigavéy ve 1oy pdyiorooy xal Bagday Tov éavrod Gdedpiy
xal pdywtoov, 1ov 100 marguxiov Kwvoravitvov xai otgaryyod
Swerlag, 1ov 100 Koviouttov youfodv (xeidev yoo adr@ xal
107 109 Kovroudrov qxAneddn mgoonyopin), iy cvyyéveoy npdg
Tov mavuigyny ¥owle Ddtiov* ddehgor yag oi dvo udyiworgoe
ovtor todrov Adyyuvov. ety 08 ovv 4 wiTne Tav eonuévar,
2nel 100 mpotégov Gvdgds die Favdrov fudgravev, ody €hero B
xal dedregov Weiv pdrny dnofotvia, Ldow dé yroa xal Tjj éav-
157ijc ovvovion GdeAgfi xare ¢ PBacluc, atyunedy Tve xei Ta-
neiy dotohopévy otodyy, ¥ri 0¢ uny xal uéhawav, Tov imagyov
anolaufivovon Tijg yeipds, ov uny 08 xul TOV TELNGTIY, GAAG
xai TOv vovuegoy ovvenayouévy, xure vovumviay Gujec fdny Te
xal melfj O T@v Gpoddiv modg Todg v Toic Jeouwrnpolorg xoTey0-
20 uévovg iic 16 Xudxiis xal 10¥ IMgoutwgiov xai 1iv Novuégwy,
Thvog Te yogw Groxéxdeotan Eve owtdoon xad’ Evo xai dioxoion
T0dg pév O Eavrijs Tovs 02 dii Tijg meds T Gdedgyy vmopvii- C
oewg, ixdoTe TGV Qoovgovudvwy eddoylay dniyopnyoice ob pi-
xpay xal Ehenuoctyyy. xal TG uév xatd THY yvvaWVITY 0UTW.

5 zov om P 9 707 70?9 ] 0¥ #al?

sic honorifico nomine Calomariam vocabant, et Sophia ac Irene. ex
his Sophia nupsit Constantino Babutzico: Calomariam duxit Arsaber
tum patricius ac deinde magister: [Irene autem] Irenes matris Photii
(eius qui postea patriarcha fuit) fratri nupta fuit; ex quo etiam duo-
bus susceptis filiis, Stephano magistro et Barda illius fratre atque ma-
gistro, qui Constantini patricii et Siciliae praetoris (qui et Contumites)
gener fuit (hinc enim haec illi appellatio haesit), cum Photio patriarcha
affinitatem servavit. ambo enim hi magistri illius nepotes ac consobyini
fuere. horum mater, priore viro morte amisso, ut alterum quoque fru-
stra morientem videret in animum inducere noluit. vivens itaque vidua
et cum sorore in aula agens, squalida quadam atque humili induta ve-
ste, praefectum manu tenens, unaque assumpto tichiote ac cohortali
duce, mensis cuiusque initio lento gradu pedesque per scholas ibat, ad
eos qui vincti in Chalce et in praetorio atque Numeris tenerentur; sin-
gulosque causam carceris interrogans, ac tum sua ipsa opera tum sug-
gestione ad sororem iis prospiciens, haud exiguam cuique benedictionem
ac eleemosynam tribuebat. hactenus quae spectant ad feminas.

23. Porro Bardas in procurando administrandoque imperio totus
erat; ac velut qui imperatorem affinitate attingebat, prae reliquis illi
carus ac dilectus erat. iccirco etiam velut in summotae sororis prae-
mium curopalatae dignitate ornatur, unaque cum Michaele, qui efflo-
rente iam lanugine annos viriles inibat, cum ingenti armorum apparata
ac exercitu adversus Ismaelitas et Amerem, ut supra dicebamus, profi-
ciscitur. postquam itaque in hosticum progressi Samosata venerunt,
urbem scilicet civium multitudine ac robore potentem, eius obsidionem
aggrediuntur. nimirmin non intellexerant non se adversus Theodoram
levare manus, sed adversus vaferrimum hominum genus. tertia itaque
obsidionis die, quae prima dierum ipsaque domina fuit, expleto iam fere
incruento sacrificio, ut sacris mysteriis impartirentur, repente (sive in-
caute illa peragebant, sive etiam rei bellicae imperitia urbem hostesque
contemnebant, nullumque fore arbitrabantur qui levare manum adversus
Romanum imperatorem auderet) ipsa hora qua mysteriis impartiendi
erant, undique ex urbe armati irruentes tantum eis terrorem incusse-
runt, ut nemo impetum sustinere, nemo non fuga salutem expedire con-
spiceretur. ipse Michael vix in equum evadens fugientis specimen, non
viri fortis eiusque qui prior in acie staret, dedit. sic aegre tandem
servatus est, suis omnibus castroramque imyedimentis in hostium potestate
relictis. illic Carbeae (cuius supra meminimus, qui et Tephrices con-

ditor fuit) egregie aiunt virtutem enituisse, ut non solum gregarios
multos atque obscuros interfecerit, verum magnos quoque duces cepe-
rit, nempe Tzangotubum Abessalonem et S8eonem Palatinum, aliosque
legatos atque tribunos hand pauciores centum. servabantur ergo hi,
quos dixi, duces in carcere transacto bello; a¢ quam Carbeas exegerat,
ingentem vim auri domo advectam, redemptionis pretio persolverunt.
Carbeas pretio accepto Seonem interrogat, “num venereorum amore affi-
ciatur, motusque libidinosos in corpore sentiat?” negante illo, ac as-
serente “nihil se iis affici;” eadem iterum ex Abessalone percontatur.
‘Abessalon autem comperta hominis nequitia ac dolo, sive etiam quod
sic re ipsa afficeretur, “ita secum agi ac carnis motus molestos ferre”
respondit. tum ei Carbgas “tu a vinculis liber esto,” simulque dimisits
Seoni vero “certe non vult deus ut a carcere libereris,” simulque re-
stituto, quod acceperat, redemptionis pretio, donec efflavit animam in
carcere eum tenuit.

24. Quia vero alter iam annus a superiori clade effluxerat, audiens
Michael triginta milium in Romanam dicionem factam irruptionem, ac
iterum accepta damna ex victoria cupiens resarcire, collectis ex Thra-
censibus ac Macedonibus quadraginta milibus alacer eis obviam venit.
ubi autem ad locam quendam pascuis uberem Celarium dictum fixa ten-
toria essent, Amer iam infestis in eos signis procurrens, longius digres-

Theophanes contin. 12

sus ab strata publica, Chonarium tendebat. ibi consistens, acieque in
pugnam directa, ac acri commisso praelio, imperatorem impressioni im-
parem ad fugam cogit. ac vero tamdiu ille fugae institit, quamdiu equo-
rum vigere cursum et non intermittere ac lassescere existimavit. jam
itaque media occupante die, exque solis ardoribus permolesto aestu,
editum quendam locam Anzen nowmine, accessu difficilem ac lapidibus
asperum, coguntar ascendere. illic imperator ex fuga receptus stabu-
labatur; e vestigio autem secutus Amer, locum cingic, velut scilicet in-
dagine imperatorem capturus. ac certe captivum cepisset, nisi Palati-
nae cohortes fortiter dimicando locique ipsa celsitudo et arduitas mo-
menti aliquid ad salutem ei contulissent. agebatur periculum animae,
cunctisque nimium conterritis cogit Michael Manuelem consilium edere,
quo ambo praesens discrimen possint effugere. ergo auctor est impe-
ratori, ut depositis regiis vestibus plebeioque ac vulgari amictu assumpto,
cum lecta fortium virorum manu, perrupto fortiter hostium cuneo inde
omnino evadat. cum vero etiam de turba ac militibus ibi relinquendis
iterum ille percontaretur, quonam modo illorum quoque saluti consultum
foret, infit Manuel “te utinam salvam recipi contingat, imperator: illo-

rum autem deo cura erit. non enim paris aleae est imperatorem capi et
unum quem ¢ Romanorum castris.” imperator itaque commutato habitu,

’

totusque Manuelis lateri haerens, perrupto una cum sociis hostium cu-
neo sequi conatur. sub ipso vero rei discrimine, ac cum prepe iam
tentanda hostilis acies esset, prae formidine deficiente eum omni virtute
ac manuum robore, remanere malebat quam Manueli praeire. Manuel
perrupto agmine, ac cum ipse liberatus esset, nusquam conspecto im-
peratore, redit iterum, illius capitis periculum formidans. iterum vero
facta congressione ac Saracenis oppido territis, visum Ameri paulo lon-
gius recedere, fluentaque ac pabunla quaerentem receptui canere; quo
tempore aegre tandem Michael sumpta audacia tuto evasit, et ad regiam
urbem reversus est.

25. Alter vix annus transierat, rursusque egressus Amer cum qua-
draginta milibus, simul quidem Armeniacum tractum simulque maritimam
Amisum depopulabatur ac diripiebat, eo quod militum praesidia deerant,
quibus illis tuto satis prospectum esset. quo etiam tempore imitatum
eum ferunt illud Xerxis insipientis animi facinus, ac iussisse mare vir-
gis caedi, eo quod non longius porro constratum esset, sed e vicino
praedas agentem a conatu prohiberet. haec graviter ferens Michael,
aegroque inde animo, Theodorae fratrem Petronam, qui tum Thracen-
sibus pracerat, omni conatu una assumptis Romanis legionibus adversus

eum proficisci iubet, nec ultra Romanam dicionem, quam sic hostis di-
riperet, despicere. Bardae tunc filius, praetorianorum ac scholarum
dux erat, valde tum adolescens, novem aut decem circiter annorum,
Antigonus nomine. quod et subit mirari, quomodo qui solertiae studere
videretur ac prudens haberetur, sibi ipse omnia velut devorans ad se-
que trahens, non alteri eam praefecturam traderet, adeo praesertim
molestis difficilibusque rei fpnblicae temporibus. ceterum huius muneris
personam interim fratri defert, et ut vicarias ipsi partes praestans do-
mesticum ageret. auditis itaque ille imperialibus literis, quibus arma
sumere adversus hostem iuberetur ac rem strenue agere, animo turbatus
nu ue, atque ut bellum prospere gerere posset consilia agitans, in
monte Sancto, qui Epheso adiacet, haerebat, sive despondens animum
et quasi imperium detrectans, sive ut divinam opem imploraret. eo
%orro illic morante,, rumor quidam praecurrens Ioannem illum monachum

maque celeberrimum, procera virum statura, nudis semper pedibus in-
cedentem et in Latro domicilium habentem, ultro venire annuntiat.
virum solitarium nec unquam cella exeuntem illa mirabatur aetas. au-
diens itaque de illo patricius, haud procul eum abesse asello invectum,
festinus illi occurrit ac pedes eius complectitur. ad quem statim loan-
nes “vade” inquit “contra Saracenos, imperialibus parens literis. vade:
deum enim liberatorem tibique praecuntem habebis, si modo omnis al-

alam gestaveris.” ~adiecitque hanc unam nec aliam esse causam cur hoc
iter susceperit. huius Petronas armatus precibus in loco quodam Poson
nomine, ex rupibus petrisque praeruptis natura tutum, Amerem consi-
dentem invenit. hunc locum praeterfluit fluvius ab aquilone ad meri-
diem decurrens, nomine Lalacaon; pratumque adiacet, quod rustica
voce incolae Gyrin dicunt. cognovit ergo Petronas illum ibi castra ha-
bere, nullamque non adhibet operam ut omnem illi exeundi ac salutem
fuga expediendi viam praecludat. statim ergo Armeniacorum et bucel-
lariorum, Coloniaeque ac Paphlagoniae duces mittit, qui ad Aquilonem
positum latus teneant , duces autem Orientalium Obsiciique et Cappado-
ciae cum Seleuciae et Charsiani clusurarum praefectis, qui latus Meri-
dianum; ipse denique cum praetorianis quattuor cohortibus Thraciaeque
ac Macedoniae ducibus (nam et lex erat at Bulgaricis rebus pace com-
positis ipsi quoque Orientalibus bello socii accederent nm’}ne pericula
adirent ) Occidentale occupat latus, secum etiam in armis Thracensium
cohortem habens. ubi itaque Amer sic se undique vallatum ac feras
instar velut indagine cinctum a Romanis andivit, ad omina recurrendum

putavit; accersitoque captivorum uno, ex eo interrogat loci nomen pra-
tique et fluvii. captivus interrogatus paulum immutatis literis Ptoson-

tem Posontis loco dixit. Amer ruinam sibi n‘fniﬁwe exposuit; flavium
quoque exercitus contritionem paraphrasi indicare sensit, direque eos
vertendos a Romanis, ex prati incursu, quod Gyris vocaretur. haud
tamen animum despondendum monet, sed robar excitandum inque cra-
stinum fortiter rn na dimicandum; simulque omnes arma assumere, ac
recens tersos gladios velut recens cusos ac fabrefactos iubet ostentare.
quia vero illucens iam dies indutias aliquas vincendi Romanos videbatur
offerre, tentandum putavit exitum, disiecta, qua parte aquilonare latus
servabant, Romanorum acie. at ubi loci difficultas ducumque illic sta-
tionem babentium strenua opera conatum infregisset ac repressisset, ad
meridianum latus impressionem facit. verum illic quoque pari adversa-
riorum acie viam praecludente, statuit loci ipsa benignitate tractus ( erat
enim reliquis magis ad planitiem vergens accessuque facilior) illa potius
parte irruere qua et Petronam videbat stationem habere. strepitu ita-

ue ac clamore sublato in hostes irrumpens, ne minimum quidem ce-

entes, sed fortiores ipsumque strenue ex adverso comprimenies ac va-
lidiori manu resistentes, offendit. quamobrem etiam tautisper impetum
cohibens, iteruimque in se ipsum collectus, magna vi rursus impressio-
nem facit, exitum aliquem inque plana descensum quaerens. ac ne tum
quidem illi cedentes adversaque acie incurrentes ac retro cogentes, hinc

inde obseptum eum tenendo, rem postmodum tentare vetuerunt. undi-
que igitur exstantes acies videns, atque hinc illincque, qui ad aquilo-
nem quique ad meridiale latus lposiﬁ erant, irruentes conspiciens, de-
sperata tum salute, ac velut fulmine ictus, in medios se enses primum-
que obvios inserit; ubi letali accepto vulnere cum ipse tristi fato cadit,
tum suos omnes, ne uno quidem cladi superstite, perdit. eius filium
cum cohorte quadam fugam arripuisse ubi rumor percrebuit, Charsiani
clusurarum praefectus pone assecutus cum exercita manu capit ac Pe-
tronae imperatori tradit. sic ergo Petronas erectis de Amere tropaeis,
magna deinceps veneratione ac cultu monachum prosequebatur, alium
eum divinum vatem- vocans. atque adeo conscientia sua illi deposita,
eum adducens, urbem Augustam petit, amplissimo apud imperatorem ac
Bardam viri virtutem praeconio iure merito efferens. ceterum Petronas
non iam ultra domestici personam simulacro gessit, sed regio munere
ipse ea dignitate augetur. monachus cum se ad deum emifratumm di-
vinitus cognovisset, Petronam rei admonet. ad quem ille lugens “ubi-
nam vero” inquit ‘tu pastor meus ac amator oviculam tuam humanis
excedens vis relinquere? num in hoc saeculo? at vereor ne in priora
prorsus delicta diffiluam, mihique posteriora nihil meliora prioribus

fiant.” “num vero,” inquit monachus, “tibi animo sedet, ut me sequa-
ris?” “ita, pater,” inquit, “lubentissime sequar,” morbo itaque et
ipse correptus, statim ac domum rediisset, ea narrat quae abbati eve-
nerant; vicissimque refert dixisse monachum “ipsum quoque,” uti petie-
rat, “brevi morientem eum secuturum.” ac sane paucis elapsis diebus,
cum monachus ad deum evocatur, tum statim Petronas velut ex condicto
magnifice sequitur, ita nimirum ut quamvis brevi sic intervallo dissiti
erant, ambobus simul emigrantibus, alter alterius mortis nuntium audire
nequiverit. moritur vero et illo prior Manuel, morbo quodam detentus.

26. Sed et Bardas nullo fixus munere alias ex aliis continue digni-
tates profusa principis largitate mutabat, hand secus ac iuvenis quidam
ac ambitiosus vario ad luxuriam cultu mutat vestes. mutata itaque fun-
ctione ad Caesaris dignitatem gloriamque ascendit, cnm Michael nulla
elia rei publicae cura teneretur quam ut theatris ludisque Circensibus
vacaret. quodque adeo gravius, non solum illis lubens spectaculis in-
tererat tantamque operam navabat, sed et ipse Romani arcem imperii
tenens equos agebat, cunctisque se ridiculum ac spernendum praebebat.
ita Bardas Nepotis curatorem agebat; cui nec vita, ut par est, in votis
esse. debuisset, nisi a servili vitae hoc institute illum avocaret. interim
tamen negotia publica administrabat, ac sibi ipse imperium animo desti-

nabat, cuius quandoﬂue sibi ipse compos fore videretur. ceterum haec
quidem in futurum illi reposita: interim vero saecularis ac profanae sa-
pientiae cura suscepta, cum iam plura lustra humaniores lLiterae impe~
ratorum barbarie ac inscitia obsolevissent ac prope exstinctae essent,
mathematicarum disciplinarum scholis ad Magnauram constitutis, magni-
fice rursus florere ac velut repubescere eam fecit. nec tamen hoc Bar-
dae facinus, quanquam sammam praeferret honestatem gloriaque cele-
berrimum esset, eius noxas reliquas eluere valuit. praeerat huic scho-
lae ac doctor piﬁloso hiae erat magnus ille ac philosophus Leo, sangui-
nis quidem prosapia Iannis patriarchae patruelis, grada vero Thessalo-
nicensis quondam episcopus. tunc autem cessare iussus atque amotus,
quod iconomachorum haeresis cultor erat, huic negotio praepositus
opera sua ac industria inscitiam procul abigebat atque fugabat.

27. Operae pretium autem videatur, ut et noverimus qua ratione
vir tantus in eius qui tum rerum potiebatur notitiam venerit. erat is
Theophilus Michaelis pater. hic ergo cum disciplinarum omnem scien-
tiam perfecte excoluisset, sicque omnium disciplinarum, philosophiae
eiusque germanarum (arithmeticae scilicet et geometriae, nec non astro-
nomiae, quin et celebratissimae musicae) perfectionem nactus esset,
tantumque in illis omnibus unus ipse profecisset quantum ne in una
quidem quispiam alius, diligenti in eam opera, solitudinis tranquillo,

'

ingenii dexteritate, in vili quodam tuguriolo discipulos erudiebat; et,
quam quisque mallet scientiam docebat. cum autem longum iam tempus
transisset multique eo doctore non paenitendos progressus fecissent,
contigit ut eius discipulorum iuvenis quidam, summam per eum nactus
geometriae peritiam, uni ducum a secretis, rei per enm familiaris com-
pendium facturus, ad bellum proficiscenti se ultro comitem daret; dum-
que illic versatur, nescio quo casu in Agarenorum potestatem veniret,
ac quod viridi florentique iuventa erat, illustrium uni servus dederetur.
Mamum nomine tunc Ismaelitarum ameramnunes cum Graecanicis aliis
disciplinis operam dabat, tum praecipue geometriae deditus erat. acci-
dit autem ut eius, de quo diximus, iuvenis herus de ameramnunis in
disciplinis_diligentia sermonem domi haberet; cumque et geometriae me-
minisset, “eum” ait iuvenis “einsque lubens magistros, quippe ipse geo-
metriae non omnino rudis, audirem.” id vero ut audivit ameramnunes,
ingenti gaudio ad se adolescentem accersit, quaeritque ex illo “num
eiusmodi scientiae cognitione aliqua praeditus sit.” ait ille; necdum
tamen barbarus ut dictis fidem accommodet in animum inducit, neminem
geometriae gnarum arbitratus praeter magistros suos, qui in aula age-
rent. dicente illo “libenter se auditurum eorumque doctrinam explora-

turum,” illi statim adstantes geometrica auspicantur, figurasque trian-
gulas et quadrangulas describunt, atque Kuclidis canones afferunt; fa-
ctumque, ac sic se rem habere, strenue ac erudite docent, sic nimirum
istud vocari, hoc illius esse nomen: causam vero et rationem adscripti
nominis, ac cur se res ita habeat, nullam illius momenti afferentes,
meram suam inscitiam ac ignorantiam, sola linguae angustia pro eius
verbositate non pressi, prodebant. tum iuvenis elato animo ventosos
ob eam figurarum descriptionem videns, “cum in omni doctrina” inquit
“ac negotio rei causa eiusque assignata ratio primas teneat, cur vos,
res solummodo esse dicendo, quasi nullius frugis rationes omittitis, in-
que eandem classem eum qui doctus sit et eruditus, ac qui earum rerum
ignarus, redigitis?” haesitantibus illis, et ut ipse causas distincte ede-
ret atque doceret rogantibus, ubi exponentem ac perspicue dicentem
audiere,, “istud nimirum in causa esse cur hoc istud sortitum sit nomen,
hocque illud, hancque adeo delineationem;’’ eoque loquente eorum ani-
mus aperiebatur, sermonemque intellexerunt; porro hominem admirari
ac cam stupore gercontari, “‘quotos Byzantium viros eius generis sicque
eruditos aleret?” respondente illo “longe plurimos, ac se ex discipulo-
rum, non ex magistrorum numero esse,” rursus de doctore quaerunt,

“num adhuc vivat ac superstes sit.” respondet vero “omnino supersti-
tem esse,’ virique magnifice virtutem laudat, dicens inopem vitam
agere, ac vulgo ignotum sapientia clarere. statim ergo Mamum ad
hunc literas in hanc sententiam scribit. “ex fructu arborem, ex disci-
pulo magistrum agnovimus, ergo tu, qui tanta rerum praeditus scientia
ob virtutem ac scientiae altitudinem civibus tuis ignotus es, necdumque
sapientiae ac scientiae fructus percepisti (quippe nullum ab eis honorem
consecutus), ne dedigneris venire ad nos, tua nos doctrina impartitu-
rus. hoc si feceris, tibi cervicem gens omnis Saracenorum inclinans
tanta munerum ac divitiarum vi cumulabit, quanta nemini unquam ho-
minum obtigit.” his ergo literis adolescenti traditis, eoque liberaliter
donato, ad magistrum iubet proficisci; rursusque honores ac munera pol-
licetur; ac si velit, etiam facultatem facturum redeundi in patriam, si
modo Leoni, ut ad eos transeat Romano relicto orbe , suaserit. ubi
itaque in urbem regiam venit, ac coram magistro adstitit, eius incensus
aspectu, velutque calore exaestuans, in gemitus cogitur, nec solum ge-
nas sed et collum et renes rigat lacrimis. ac primum quidem rerum in-
certus magister haerere, cum nec quis ille esset exploratum haberet,
nec sciret cuius gratia haec agerentur. adolescentis enim longiore mora

immutata species, malisque captivitatis detrita, alium existimari prae-
bebat quam qui notus erat. at ubi panlatim sui notitiam fecit, nomen-
que ac disciplinas edidit, et captivitatem adiecit, causamque redemptio-
nis ac cur venerit, simulque literas in manus dedit, tunc sane communi
ambo luctu planctuque soluti sunt. cum tamen Leo haud sibi tutum in-
telligeret, si quando ab hoste clanculum literas accepisse deprehendere-
. tur, ad logothetam accedit (Theoctistus is erat, cui Bardas necem con-
scivit) ac captivi verba omnia et discipuli exponit, simulque ameramnu-
nis literas tradit. sicque virum imperatori innotescere contigit, inque
illius necessariorum numerum cooptari. hic discipulus ac epistola, quae
hactenus in angulo delituerat, ]l:eonis sapientiam in apertum produxit,
adiectaque illa eum per egestatem vitae sorte exemit. logotheta mam-
ue Theophilo literas ostendit; quem ille accersitum ditat, publiceque
octorem in sanctorum quadraginta martyrum sacra aede praeficit. ubi
non multis exactis diebus, intas]ligens Mamum haud ex animo Leoni esse
ut natali solo relicto se ad eum conferret, geometricas quasdam ac
astronomicas aliarumque scientiarum difficiles quaestiones solertia mentis
solvendas ac exponendas mittit. Leo ubi rite singulas interpretatus
esset ac uniuscuiusque solutionem edidisset, quaedam etiam admirationis

‘

causa futura praedicendi signa adiecit. tunc ameramnunes acceptis in
manus literis maiorem in modum viri desiderio animo affici altumque
vocem tollere, eius philosophiae ac disciplinarum defixus admiratione.
mox ergo non ad Leonem sed ad ipsum imperatorem literas scribit,
hunc fere continentes sensum. - “statueram, quod est amici discipulique
officium, ipse ad te venire: sed cum creditum mihi a deo imperium tan-
taque haec subiectae plebis multitudo id non permittant, rogo ut quem
virum philosophia aliisque disciplinis longe celebrem habes, ad breve
tempus mittas ac mecum versari iubeas, ut me sua ille doctrina ac vir-
tute, quarum tanto amore flagro, impertiat. neque ob religionis gentis-
que diversitatem praestare rem differas: sed magis quod talis est qui
rogat, finem facile vota habebunt inter probos ac mites amicos. pro
hoc autem munere auri centenaria viginti reddemus, pacemque ac foe-
dus perenne componemus.” tantis ille redimendam viri praesentiam
putavit, et quod is illi utendum praeberet. at Theophilus dato responso,
nec consentaneum ratus bonum proprium aliis tradere, rerumque scien-
tiam gentibus prodere, cuius causa Romanum genus ubique gentium ad-
mirationem habet honorique ducitur, eius minime votis annuit: Leonem
vero maiori porro in honore lubens, Ioanni patriarchalem tum sedem

administranti iubet ut eum Thessalonicensem metropolitam ordinet, vi-
rum scilicet sapientia ornatum, et qui sanguinis necessitudine ipsum
contingeret. (28) ubi sacerdotio initiatus Leo Thessalonicam venit,
ompium in se civium animos, ipsum pro virtute venerantium ac colen-
tium, convertit. accidit vero etiam aliquid quod eam eius venerationem
ac cultum magnificentius auxit. eo tempore tanta fuit terrae sterilitas
omniumque frugum penuria, ut et mors jam immineret. visa autem
Leo civium tanta miseria, miserantis animi affectu saucius, hortatur
maestitiam ponere nec calamitatibus immori, si modo divinam opem
consequi velint atque eius quoque auxilio iuvari. ad certum itaque
tempus, quo ex astrologia didicerat ab stellarum quarundam exortu con-
spectuque benigniores quasdam e caelo influentias in haec inferiora de-
mitti, sementem facere iubet inque terrae sinum iacere; quo facto tanta
fertilitas frugumque ubertas appetente vere messisque tempore contigit
ut in multos deinceps annos collecta annona suffecerit, ita plane deo
uberem illam messem conferente, cum se facilem miserorum supplica-
tionibus ac votis praebuisset, non quasi inanis illa astrologi observatio,
tantae illius benignitatis causa exstiterit. ea tamen res Thessalonicen-
sium erga Leonem amoris vim ac flammam, uti par est, maiorem in
modum excitavit auxitque. (29) porro plerisque eius sapientiam mi-

rantibus, ac qua ille ratione ad omnium scientiarum apicem evaserit
rogantibus, dixisse ferunt ad quendam sibi familiarem ‘grammaticam
quidem ac poesin Cpoli morantem se didicisse, rhetoricam vero et phi-
losophiam nec non arithmeticam in Andro insula versantem. illic enim
cum docto quodam viro consuetudinem babuisse, ab eoque principiis
duntaxat ac praeceptis quibusdam rationibusque imbutum, nec quantam
desideraverat nactum eruditionis vim, vicinam continentem pervagando
monasteriaque adeundo, atque in illis exstantes libros scrutando sibique
comparando atque in montium jugis acri diligentia evolvendo et in eis
meditando, ad tantae doctrinae fastigium evasisse. tumque abunde
disciplinis expletum in urbem regiam rursus venisse, eorumque animis
qui ipsius uti opera vellent scientiarum semina inspersisse.” verum
haec prius: modo autem, post tres annos (tot enim fluxerant ab arre-
rbo sacerdotio) iterum cessare iussus ac gradu motus philosophiae scho-
am ad Magnauram regeudam susceperat: Theodorus vero eius discipu-
lus geometriae ludo praesidebat, Theodegius astronomiae, Cometas lin-
guae Graecae grammaticae. iis Bardas dum large sumptus suppeditat,
ac quo scientiarum desiderio accensus videbatur, saepe ipse quoque
scholas frequentans discipulorumque animos confirmans, intra iusti tem-
poris moras velut alas doctrinis addidit, eisque plumescendi (ut sic di-
cam) ac profectus maximi compendium fecit.

80. Idem Bardas in iudiciis in Circo agitari solitis assiduus erat,
animique iuris aequique tenacis laudem ambiens vulgo utique adeptus
esset, tempore obscurante ea quae illi iam iniqua patrata erant: quia
tamen iterum res ecclesiae miscuit ac turbavit, rixaeque ei et malorum
ac exitii auctor exstitit, pro tranquillitate, qua fruebatur, hinc merito non
gloriam sed probrum labemque reportavit. etenim Methodio, ubi annos
solummodo quattuor sedem Cpolitanam rexerat, ex humanis sublato,
Ignatium monachum ac monasterii Satyri tum praepositum, Nicephori
imperatoris ex filia nepotem ac Michaelis filium, virum scilicet omni
pietatis atque virtutis laude clarum, qui rerum potiebantur ad patriar-
chalem sedem provehunt, eique orbis gubernacula concredunt. hic ita-
que post annos aliquot, dum Bardam Caesarem, quod nulla legitima
causa aut crimine repudiata uxore cum nuru sua commiscebatur, neglecti
canonum juris non indiligens vin%ex et ultor, ecclesia arcet; quamque
illi poenam indixerat, eiiciendo ab ecclesia, eandem ab eo vicissim sus-
tinuit, atque ut famem sitimque praeteream, humique distento corpore
verbera ac saevissimas membris omnibus plagas taceam, ubi unum hoc
tantummodo dixero, occeptam historiae seriem repetam. (81) traditur a
Barda Ignatius carceri, idque immani funestissimoque. fuit ille in san-
ctorum apostolorum defnbro, non in magna ac venmfgi apostolorum-

Theophanes contin.

aede, sed ubi et dicuntur sepulera et exstant. ibi in quodam sepulero
includentes, quod Copronymi fuerat, geluque ac frigore (pistillo, quod
proverbio dicitur, nudiorem) conficiendum in eius superioribus statuen-

“tes, in ea incommoda morbosque, qui eam aéris intemperiem sequi so-

lent, ipsum coniecerunt, dysenteriam scilicet, intestinorumque gelu fri-
gorisque exsuperantia per ventrem deiectionem, indeque acerbam mortem.
ac plane ex custodum immanitate et saevitia ea exstinctus esset (erant
illi_Toannes Gorgonites et Nicolaus Scuteloptes et Theodorus Morus),
nisi quis miseratione tactus (Constantinus scilicet Armeniacas) illis tam
per cibi sumendi occasionem absentibus eum inde demisisset, modicoque
vino ae¢ pane necnon tantillo quodam fomento nonnihil dolorem mitigas-
set. ubi autem Bardas sat eum poenarum dedisse existimavit, in insm-
lam Mitylenem exilio relegat. quia vero nonnulli episcopi adversaban-
tur, iusque in eo '})roﬂigamm ac procul valere iussum obiectabant, quic-
quid denique contingeret, nullum alium se recepturos minabantur, quin
immo ab ecclesia pariter scissum iri, hinc rerum turbationem veritus
Bardas hos quogue dolo ac vulpina adoriendos putavit. singulos itaque
seorsum ac clanculum ad se accersens mon exiguum aliquid, aut quod
merito spernendum videretur, tum pollicebatur tum dabat, modo solum
ab Ignatio discederent; sed ipsam sedem Cpolitanam. cunctis vero ce-

dentibus gloriaeque ambitu superatis, nac ut iuris aequique causa refra-,

entur ullam rationem habentibus, tunc nimirum singulos admonuit, -

impleturum quidem imperatorem quae erat pollicitus, illis tamen servan-
dum quod ex decori honestique ratione existat; nec statim cum accer-
serit, acquiescendum ut oblata accipiam, “quo et ipse imperator vestrae”
inquit “virtutis supra modum admirator existat.” sic itaque singulis non
simul sed seorsum vocatis, auctor est ne confestim in dignitatem invo-
lent. atque hi quidem ex sola salutatione rogati ac abnuentes, ipsi se
ipsos imprudentes traducebant: gloriae enim amore superati virtutis fe-
cero iacturam; nec gloriam sunt assecuti, quod non rite exque honesti
ratione sed insidiose Ignatii causam prediderant. (32) sic itaque his
quoque humanum quid se passos osteadentibns, ingue eum modum de-
ceptis, Photio viro sapientiae laude claro, saeculari militia ac dignitate
secretariorum principi, Cpolitanam sedem tribuit. atque ut gestis maius
quid ad robur adiicerent, Romani antistitis vicarios, alia occasione Roma
missos (adversus scilicet haeresim iconomachorum) accersentes adversus-
3ue Ignatium quaesita ppportunitate coactoque concilio adducentes, im

ivinorum apostolorum sacra aede publicata sententia, Jgnatium deposi-
tionis poenae subiiciunt; eique ab exilio revocato pugnis yultum contun-
dunt confractosque dentes excutiunt, atrae noctis procellam adversus sa-

cerdotes miscentes, cui similis nulla unquam in terra exstiterit. quae
vero quantaque alia Bardas adversus sacerdotum omnem coetum temere
ausus sit, quos quotidie carceris maceratione exsiliisque ac poenis sae-
vissimis, ut communione Photio iungerentur, addiceret, et libri complu-
res et omnis posteritas tragice deflere nunquam desinet.

33, Exinde factum ut Rossi (Scythica illa gens immitis ac fera)
Romanos agros vastarent ipsumque Pontum (haud sane etiam Euxinum)
igni desolarent, ac quasi indagine regiam ipsam urbem (Michaele in ex-
peditione adversus Ismaelitas occupato) cingerent. verum hi quidem abe
unde dei ira exsaturati, Photio, qui ad ecclesiae gubernacula sedebat,
deum exorante urbique propitium reddente domum rediere; nec multo
post legatis in urbem missis divinum efflagitantes baptismum, etiam im-
petravere.

34. Partim itaque haec Rossorum vastabat incursio; partim Cre-
tensium advecta classis, ad viginti lintres (cymbaria vocant) galeas se-
ptem ac onerarias quasdam adducens, depraedabatur infestabatque, modo
quidem Cycladas insulas, n.odo maritimam omnem regionem ad Proecon-~
nesum usque pervagans: partim denique continui terrae motus labefacta-
bant et solo tenus diruebant. horum unus, quo die domini ac salvato-
xis nostri in caelos recepti solennis memoria agitur, Exacionii tertiam

partem solo prostravit, eam scilicet quae ad austrum spectat elegantiqua
cultu exstructa templa habet ac magnificas aedes: alter statuas evertit,
tum scilicet Victoriam, quae ad Auream urbis portam collocata erat, tum
quae in Deutero (velut Secundum dicas) ad sanctam Annam suis firmiter.
basibus fixae stabant. hanc Leo mathematicus collapsam videns, illius
alam casum designare dixit, qui ab imperatore potentia proximus essets
ongioris operae esset arefacta flumina ac fontes referre, aliaque tum
in Isauria tum in singulis quibusque provinciis visa portenta.

Quae omnia imperator in secundis habens, equestribus certaminibus
ad sancti Mamantis in Steno templum totus incumbebat. (35) quando-
que autem — prius vere narrabo consuetudinem quandam, qua Sarace~
norum adversus Romanos eruptio, accensa facula, momento temporis in-
dicabatur ac detegebatur. castellum quoddam ac praesidium Tarsi Ci-
liciae vicinum, Lulum nomine, exstructum est. in eo praesidiarii cum
Saracenos incursionem expedire sentiunt, Yaterna significant his qui in
Argaeo colle excabias agunt; iterumque qui in Argaeo, his qui in Isa~
mo; hique vicissim his qui in Aegilo; Aegilum rursus his qui in colle
Mamantis degunt: sequitur Cyrisus, huncque rursus Mocilus; ex eo Au-
xentii collis diaetariis, ?ui in magno Palatio ad Phari solare constituti
erant, nulla mora periculi index erat. quandoque igitur, cum ad illud,
quod diximus, Mamantis martyris templum Michael agendis equis se

accingeret, iamque equestris certaminis signum datom esset, quoniam
ad vesperam Phari laterna, Papia accendente, hostes ingruere indicave-
rat, in tantas angustias metumque abreptus est (nempe veritus ne sua
illa aurigatio auditione ea perculsos spectatores non satis attentos habe-
ret) in quantas vix alius in vitae ipso periculo constitutus, quique dili-
gentem potius operam iisdem hostibus propulsandis adhiberet. sic ni-
mirum ille spectaculis indulgebat, nec eum eius rei pudebat, idcirco, ne
quem illius certaminibus deesse contingeret, neve aliud quid tristis nun-
tii ea ignium indicatione languidiores spectatores redderet, e vicinis urbi
speculis ignes accendi deinceps vetuit, altoque silentio ac longa obli-
vione talia aboleri praecepit.

36. Rursus alias (quo viri dissolutus animus ac vecordia clarius
innotescat) cum in corru staret iamque equi carceribus emittendi essent
(incedebat ipse Vemeto habitu, Prasino logotheta Constantinus, Thomae
pater dromi l;;ogoi:het.ae, albo Cheilas, ruseo Crasas: at neque protoase-
cretis neque protonotario dromi a Circi rebus vacabat, sed alter factio-
nis Venetae combinationum, alter Prasinae scriba erat) — his itaque in
curru, solenni equestribus ludis stola stantibus, allatoque nuntio Amerem
graviter Thracensium regionem populari ac diripere iamque ad Malagina
prope accedere, ac mala imminere: éaque re mdesto animo deiectoque

vultu protonotario domestici scholarum responsum nuntiante, tas-
que ab eo literas in manibus habente ac ostendente, “qua” inquit “heus
tu, audacia me tam necessario certamine occupatum istis de rebus inter-
pellas, cum in hoc unum incumbam, ut eum qui medium tenet in laevam
partem avertam ? de quo mihi totum hoc certamen est.”

37. Nequo vero hoc duntaxat desiderio aut (si mavis) libidine per-
ditoque amore laborans, ab aliis turpioribus immunis vitiis erat: sed
praeterea dum modestiam citra modum sectatur, a decoro quam maxime
excidit, eaque gravitate quae imperatorem condeceat. obviam quando-
que mulierculam habuit, cuius e sacro fonte filium susceperat, e balneo
redeuntem, ac quae manibus situlam gestaret. tum equo desiliens alios
senatorii ordinis viros, qui ipsum comitabantur, haud procul in palatium
abire jubet: ipse cum impuris libidinosisque, quos sibi asciverat, ex vulgi
faece hominibus, mulierculam secutus, ablataque ei e manibus situla,
“bono animo sis” inquit, “o mulier, meque tua domo accipe, farfuracei
panis recentisque casei” (ddofzororvgov, praestat enim ipsam eius vocem
ponere) “appetentiorem.” cum antem mulier inaudita spectaculi novitate
stuperet, omnique egestate premeretur, ac ne mensam (uidem haberet
aut lintea quibus illi sterneret, Michael dicto citius, asperiorem pannum

ex balnei usu detergendis siccandisque corporibus, madentem adhuc inde
a muliercula allatum accipiens, mappae loco linteique subtilioris pro men-
sae usa sternit, ereptaque mulierl clave unus omnia fit, imperatorisque
et mensam instruentis coquique et convivae munus obit. productisque
quae pauperculae mulieris penus erant, cum ea epulabatur ac concena-
bat, Christum meum ac deum bello eo facinore referens atque imitans.
peracto convivio, lento pede in palatium redit, magnae stoliditatis et
arrogantiae fastusque damnans superiores imperatores; cuius illi nugas
i audivissent, utique dicturi essent “at non temere deliciis difiuentem
aﬁue ludentem haec te oportuit facere, fastumque nostrum dainnare,
sed cum prior belli labores desudares, parcoque victu militum amans
cum eis lubens, non cum copis malisque ac impuris mulierculis concena-
res.” haec itaque omnia exosum reddebant Michaelem, deique in illum
iustissimam iram provocabant.

38. Quodque his gravius, quod secum habebat sodalitium (Satyri
quidam ii erant, ganeones in omnem turpitudinem parati; dixisses Bac-
chi thiasotas), his ille honorem habens eosque colens, divinorum con-
temptu sacerdotales auro contextas vestes ac pontifican humeralia eis
adhibebat, ad haecque turpiter ac impure, quae pura sunt, eos peragere
cogebat. eius chor1 principem, sic nuncupatum Grylum, patriarcham vo-
cabat; reliquos undecim praecipuarum illustriumque sedium metropolitas;

quibus nisi ipse sodalis sociusque accederet, ne gratos quidem habebat
imperii fasces. idcirco Coloniae praesulis sibi ipse nomen indebat.
quia vero etiam cantillare divinaque peragere mysteria illis incumbebat,
cantica modulosque explendo citharam adhibebant, modo sensim pulsan-
tes, et ut illa stridulum argutumque sonum ederet, hoc aemulati quod
sacerdotes secreto agitant; medo pulsu libero ac claro sonitu, pro eo ac
sacerdotes sic clare quasi perorando pronuntiant. aurea quoque ac gem-
mis baccata vasa aceto ac sinapi implentes, atque illis impartientes qui
-erant percepturi, per eum modum impollutis mysteriis illudebant. acci-
dit autem ut quandoque chorus hic beato Ignatio patriarchae obviam
fieret, cum is supplicationis causa ex ecclesiastico ordine cum clericorum
pompa procederet. hunc ut conspexit Grylus, lubentissime rem capessens
pulsare auspicatur, retractaque casula cum sodalibus, contentiore citha-
rae sonitu, sanctissimos viros conviciis compluit verbisque turpissimis
fatigat. (39) quin Theodoram quoque matrem adhuc superstitem atque
in palatio versantem quandoque ad se vocavit, quasi illo fausta ei pre-
caturo, quem beatum Ignatium esse finxerat. ut ergo sanctissima mulier
religiose animo incitata modesto cultu accessit, humi prostrata pro se
vota concipi petit: latebat enim adhuc quis esset, cum 1s de fuxlg bar-

bam tegeret. tum ille statim ventris crepitum foetoris plenum verbaque
obscena edens, Augustae piorumque aliorum in se sodalesque diras exci-
tavit. quae et filio vaticinata, %ivina providentia ac protectione pror
sas extorrem fore praenuntiavit.

Verum fieri non poterat ut qui a recta via ac virtutis tramite ab-
scesserat, ad meliorem iterum frugem rediret, ac quo beati praestamur,
iter iniret. quapropter talium auctores et inventores non mala longius

rocurarunt, sed iidem ipsi sibi adsciverunt. primumque Bardas in suum
illa caput vertit; quin illo gquoque prior Theoctistus caniclio praefectus,
sive quod omnes una quasi conspiratione homini indulgebant, nec pro tu-
torum munere, quo fungebantur, a nequioribus eum studiis revocare stu-
debant; sive sane quod uno corripiente alter ex contentione non ipse
pariter insolentiam reprimeret, sed ex genio potius eum agere permitte-
ret; quorum exempla nec nostra aetate defuerunt. ut ut sit, mala certe
illi in sua capita impulerunt. ac quidem Theoctistus, uti dictum est,
modo iugulatur, modo in iis quae gerenda susceperat inauspicatissimus
invenitar. multis enim saepius expeditionibus ducis potestate susceptis,
pluresque hostium bello essus, cum modo tum antea nunquam victor
reversus est aut prorsus hostibus superior, sed victus semper, iisque
quas ducebat copiis internecione deletis, sive prudentia rationisque iu-
dicio destituebatar ac rei bellicac rudis erat, cui nunquam navasset ope-

ram aut studium posuisset, sive alia quadam superiori nobis ratione, sive
etiam illa quam modo dicebam. cum enim aliquando semel et iterum
sol deliquium passus esset, Theoctistus adversus Abasgos summa ducis
potestate exercitui praefectus dei iram infelicissime expertus est: pars
enim nanfr'njio vitam infeliciter amiserunt, pars in littus recepti ipsi ni-
hilominus cladis socii extiterunt. ac quidem ille exercitus ita periit.
nec longouﬁost tempore praefidentius maiorique audacia bellum aggressus
supra quadraginta milia de exercitu amisit. iterumque suscepta adver-
sus Cretenses Arabes expeditione irrito conatu reversus est, non paucis
suorum illic desideratis, eo quod fuga usus coeptum repente negotium
deseruisset. verum haec ille prius. (40) tunc autem perspicua quae-
dam signa, orti cometae, visa insomnia, mala prodebant quae Bardam
essent exceptura; ea vero non a casu seu alias caeco impetu, sed qua-
dam illius providentia, qui non perinde mortem peccatoris atque ut con-
vertatur, quaerit (Ezech. 18, gﬁ), itaque sibi in somnis visus est ad
dei templum, quod Sophiam vocant, una cum Michaele festivo totius
populi conventu solennique pompa procedere; quo cum venisset et ad
medium templi progressus esset, duos quosdam albis indutos angelica
specie occurrisse; tumque ad ulteriora procedentes praeter senem in pa-
triarchali solio residentem aliud nihil vidisse, hunc Petrum apostolorum

principem esse putaverunt, ad cuius pedes provolutus Ignatius accepta-
rum iniuriarum ultionem exposceret. senem miserationis affectn ductum
brevi eum se ulturum respondisse; tumque uni adstantium, cum duo ap-
garerent vestibus auro contextis splendide ornati, pugione tradito in
aec verba locutum esse: “‘age dum” inquit, “hunc quidem ad laevam
constituens, Theorgistum (ita Caesarem nominabat) membratim concide:
alterum vero Asebotecnon (imperatorem scilicet ita appellans) in dextra
quidem parte colloca, simile tamen supplicium ei denuntia.” sic in-
somnium finem habuit, quod nec ipsum somnium sed veritas fuit.
(41) destinabat Bardas in Cretenses una cum Michaele, assumptis
omnibus copiis, expeditionem suscipere. veniens itaque ad sanctis-
simae dominae nostrae dei genitricis aedem, quam Hodegi vocant,
se suaque illi commendaturus ac quasi vale dicturus, praelucentibus
facibus ingressus est. in ipsis vero aedis penetralibus excussa subito
ex eius humeris chlamys maximorum malorum praesagium dedit. idem
pridie quam ex urbe discesserat, sive ipse ultro sive iam futurae
rei urgente fato, convocatos amicos ac convivio acceptos monuit, suae
in illos amicitiae meémores esgent, ac velut e vita migraturus eis legata
distribuit. verum necesse erat ut illa finem acciperent. coepta erge
expeditione, cum in Thracensjum regionem in locum cui Cepi nomen

pervenissent, qui priores locum occupassent, tentoria certatim ac dili-
genti opera figebant. in his accidit, sive id dedita opera sive per mi-
nistrorum imprudentiam, ut Michaelis tentorium humili planoque loco
expanderetur, Caesaris autem in quodam tumulo pauloque editiori loco.
hoc ita factum, ceu oblatum quoddam ac lucrum insperatum arripientes,
qui Michaeli adversus Caesarem obtrectabant, viro calumniabantur eique
insidias struebant. ingens tamen Caesaris potentia inimicos turbabat et
ad audendum facinus segniores reddebat. tum enim Antigonus schola-
rum domesticus Bardae quam Michaeli, filius scilicet patri, propensius
parebat honoremque habebat; tum duces alii, Symbatiusque dromi logo-
theta, Bardae ex filia gener, eius plane rebus studere cogebatur. verum
nesciebat Bardas hunc fraude a Michaele in suas traductum partes, eique
praecipuum necis auctorem fore. instructo ergo consilio paratisque in-
sidiis, ac expeditis qui rem praestituri essent, non alii quam Symbatio
concredita facinoris tessera est. iam ergo lectis relationibus Symbatius
ab illis exierat, impressoque fronti crucis signaculo signum dederat.
verum iterum morae atque timores, eo quod praesens ac in conspectu
cohors Caesaris foederatorum erat. veritus itaque Michael ne inter has
moras re detecta gladium in se traheret, per quemdam fidissimum con-
furatos confirmat, bonaque ac honores pollicitus animis audentiores facit.

ac sane parum abfuit quin Caesar periculo tutus abiret necemque eva-
deret : tanto scilicet metu coniurati perculsi erant, sicque animis langue-
baut. verum iterum misso nuntio giichael Basilio accubitori significat
in novaculae acie constitutam rei necessitatem ease; desperare se vitams;
ad-Bardae necem se cito instruat. quibus auditis Basilius, deque im-
peratoris salute solicitus, timorem coniuratis excutit, hisque verbis “o
audacem fortemque animum!” mox alacres reddidit et ad certamen fa-
cinusque aggrediendum impulit. Bardas eos strictis gladiis in se irruere
contuens, terrore perculsus, praesentique vitae animadverso discrimine,
ad imperatoris se pedes abiicit. haud tamen fieri poterat ut mortem ef-
fugeret. statim ergo inde avulsum mémbratim concidunt, mensis Aprilis
vigesima prima, indictione quartadecima. tum eius genitalia conto prae-
fixa per ludibrium ostentant atque traducunt. ingenti autem excitato
tumultu magnaque orta turbatione, videre erat Michaelem vix non in
vitae periculam adductum: verum Constantinus biglae drungarius in me-
dium prorumpens ingentem illum tumultum compescuit, tum faustis omi-
nibus ‘l)ﬁichaerem prosecutus, tum armatorum aciem tumultuantibus oppo-
nens. _in hunc modum Barda sublato, missa Cretensi expeditione, impe-
rator Byzantium rediit. :

42. 8Sed et aliud signum ante duos tresve dies contigerat. Theo~

dora namque (sive alias numine afflata, sive etiam alicuius relatu docta
structas Bardae insidias) vestem quandam, eam,quidem pulcherrimam
anreisque perdicibus intextam, illius tamen staturae imparem longeque
quam pro illa breviorem, sub aenigmate ad eum miserat. tum enim

rdices, non aliae quaevis aviculae, temere intextae, tum et vestis
ipsa brevitas, citius quam par esset eum dolo circumventum iri fuere
praesagio.

43. Ceterum imperator domum revertitur, quodque nullam prolem
sustulerat, Basiliam magistri dignitate ornatum adoptat. tumque Michael
impar ipse administrandae rei publicae et cum sua eum illa gerenda sim-
plicitas stoliditasque non lateret, simulque audisset moliri senatum in
eum defectionem propterea quia illo principe res Romanae male admini-
strabantur, etiam diadema, rem palmariam ac expetendam, illius capiti
imponit, ac die sacro pentecostes, Maii vigesima sexta, indictione quarta
decima, imperatorem constituit, acclamatque in magna ecclesia, cui no-
men del sapientia existit. at quisnam fuerit hic Basilius ac cuias, quave
ratione in notitiam imperatoris venerit, sequens rerum illi gestarum hi-
storia declarabit. iam itaque Augusti dignitate donatus imperii curis
sese impendebat, seque a quotidianis ludicris ac Circensibus abstinebat,
Dec non a turpissimi pseudopatriarchae Gryli spurcitiis, quibus importune

Michael oblectabatur. (44) afferre demum omnia nauseam, turpia pariter
et naturalia, tum vulgo ferunt, tum perspicue docet quae horum magistra
experientia existit. Michaelem tamen tum rerum potientem, ut aiunt,
- nulla Circensium ludorum, at neque aliorum, compotationum turpiumque,

satietas capiebat. haec Basilius cum prohibere vellet, ac Michaelem pro-
cul ab eis avocare modo quidem admonendo atque hortando, modo vero
civium odia, sacerdotum diras, senatus prope rebellantes animos propo-
nendo ac velut in tabella coram depingendo, illius sibi imprudens invi-
diam conflavit; hostisque loco amicus, ac qui adoptatus fuerat, ipse ex-
osus habebatur. hinc brevi post Basilicinum quendam imperatoriae tunc
celocis remigem, ac illius fratrem Capnogenis qui secundo praefecti di-
gnitatem gessit, adducens purpura induit, impositoque diademate atque
ocreis adhibitis, quod imperatorum insigne est, eo habitu manu sua ad
senatum eduxit, ad eumque in haec verba oravit: “par erat, patres con-
scripsi, ut hunc olim vobis illustri hoc habitu virum producerem, cui inest

primum corona forma digna regia,

deinde cognatum diadema est huic viro,

suntque omnia dignitati convenientia.
quam vero praestabat hunc me potius quam Basilium imperatorem creare,
quem et paenitet creavisse?” factum hoc ac verba exitii Michaelis origo
exstiterunt. istud sic dictum omnium aures circumsonans nimium cunctis

stuporem iniecit, et ut vox omnibus haereret fecit; quod fabulosorum
more Gigantum satos Michael quotidie imperatores ederet. inde itaque
auctum in Basilium odium, ac ignis instar vehementiori flamma exarsit,
hoc scilicet eius fomento ac causa, quod una se cum eius sodalibus vitiis
dedere non pateretur, nec illorum effreni licentiae morem gereret. in
tantam enim saepius dementiam mero obrutus ac per ebrietatem Michael
erumpebat, ut absurda quaedam modumque omnem iniuriae excedentia

raeciperet, atque alii aures, alii nares, alii denique caput amputandum
iuberet. ac nisi viri quidam misericordia moti negligenda putassent ac
in crastinmn distulissent, ea Michaeli quandoque revocanda sperantes, ac
fore ut is eorum aliqua paenitudine duceretur (quod et contingebat),
plane periissent quotquot illi aderant inque aula assidui ac domestic
erant. quin et parum abfuit ne et ipse Basilius pari involveretur exitio,
illius ebrii petulantiae non raro factus ludibrium. sustinebat tamen, ac
tandem aliquando quadam ducendum paenitentia Michaelem existimabat.
verum fierl non poterat ut iam a prima aetate, haud secus ac currus
rota, inflexus, quicquid accidisset, nativam pristinamque rectitudinem
reciperet. itaque atrociores adversus Basilium structae insidiae. in eo
autem illae positae, ut inter venandum specie quidem feriendi feram, re
vera autem configendo Basilio satellitum quidam hastam conciliaret.
consilium hoc is Ipse qui mandatum acceperat hastamque vibrarat, in

Theophanes contin. . 14

vitas exitu constitutus suamet confessione cunctis manifestum fecit, et
ut nihil inde ambigi possit. ac hastam quidem misit, a Basilio tamen
aberravit. inque hunc modum servatus Basilius, in vitae proxime dis-
crimen adductus, deo, qui mortem calcavit, illi salutis auctore. haec
itaque cunctis prodita ac palam facta gladii in eum acuendi causa exsti-
terunt. ne enim etiam Basilium (uti nuper Caesarem et antea Theocti-
stum) tristi nece sublatum conspicerent, sive senatusconsulto, sive Basilii
amicorum consilio (unum enim ac commune omnibus impendebat exitium)
ab imperatoris ipsis excubitoribus in sancti praeclari martyris Mamantis
palatio neci traditur, die vigesima quarta Septembris, indictione prima,
anni 6376, hora noctis tertia. imperavit cum Theodora matre sua annos
quattuordecim, solus undecim, posteaque adlecto Basilio annum unum
‘menses tres.

45, Ac ea quidem quae hactenus dicta sunt scenica omnia et ad
Circum ludosque spectantia: operae pretium vero est ut et eorum me-
minerimus quae laudem aliquam merentur. quae enim in celebratissimo
dei sapientiae templo donaria obtulit, pro structurae ratione elegantia ac
magnifica, laudem habent. neque enim ullum veteris ac sacrae supelle-
ctilis pignorum, sive illorum quae subtili arte elaborata, quo ex tempore
homines esse coeperunt, sacris aedibus ornamento fuerunt, oblato ab eo
disco vel mole aequatur vel pari elegantia est ac veaustate: in cuius

structuram, quicquid usquam venustum est ac pretiosum, videatur con-
flatum esse. accedit et calix, ipse quoque disco perquam affinis. quin
et circulus multiplici in orbem sustentanda face ag eo fabrefactus (wo-
dvxdydndoy vocant) nulli usquam aliorum cesserit: totus namque ex auro

10 conflatus librarum sexaginta pondo longe reliquis praecellit, palmarium
sane opus ac plane augustum.

HISTORIA DE VITA ET REBUS GESTIS
B ASITILTITI

INCLYTI IMPERATORIS,

QUAM CONSTANTINUS DEI GRATIA ROMANORUM IMPERA-
TOR, IPSIUS NEPOS, STUDIOSE AC DILIGENTER EX VARIIS
NARRATIONIBUS CONGESSIT, AC SCRIPTORI CONTRIBUIT.

Cupienti olim animo accensoque desiderio rerum experientiam ac noti-
tiam, sempiterriae memoriae immortalisque historiae ore, studiosiorum
animis inserere optabam. ac quidem statueram, si modo vires obsecun-
darent, omnis retro imperii Romani Byzantii imperatorum eisque subie-

ctorum magistratnum bellittle ducum seu praetorum et legatorum singu-
lorumgue actus gestaque nobiliora scripto consignare. quod tamen istius-
modi provincia multo tempore continuoque labore et librorum copia at-

ue a rerum cura negotiorumque strepitu otio indigeret, quae sane mihi
3eeue videbam, secundae necessario navigationi animum adieci, unius-
que saltem imperatorum, qui maiestatem imperii mirum quantum promo-
vit (qui ab imperio seu regno nomen habuit) Romanaeque rei publicae
ac rebus ab initio ad vitae usque exitum plurimum profuit, res gestas
vitaeque omne institutum ac rationem commemoranda mihi proposui, ne
scilicet stirpis regiae din multumque productae primus fons radixque
posteros lateat, habeantque eius nepotes domestico exemplo erectam vir-
tutis regulam et statuam atque principem formam, in quam imitationem
intendant. sin autem etiam longiora adhuc praestabuntur vitae spatia,
ac morborum etiam exiguae quaedam dentur indutiae, nec exteriorum
curae impediant, continua forsan serie totius illius progeniei ad nos us-
que adiiciemus historiam.

2. Hic enimvero cuius nunc historiam profitetur oratio, Basilius
Imperator ex regione Macedonum trahebat originem, referebatque ad
Armenios, Arsacidas genere. vetere enim Arsace, qui Parthorum impe-
rium tenuit, ingentem virtutis et laudis gloriam consecuto, posteris lex
inolevit non ab aliis quam ab Arsacis familia eiusque nepotibus Parthos

Armenios Medosque ipsos, qui regia potestate ipsis praesint, esse habi-
turos. in hunc itaque modum, cum illae, quas dixi, gentes ab stirpe
einsmodi imperio regerentur, illo qui apud Armenios rerum potiebatur
quandoque ex humanis sublato, contigit de iure regni deque principatus
istiusmodi successoribus dissidium oriri. hincque adeo Artabanus et
Clienes non solum avito imperio spoliati, sed et in vitae iam periculum
adducti, in regiam hanc Constantini urbem veniunt. Leo Magnus tunc
imperio praeerat, Zenonis socer. hic igitur viros suscipiens ac pro ge-
neris splendore magnifice pertractans, aedes ad habitandum congruaque
victus stipendia in urbe regia illis assignavit. ut autem horum & patria
fogam et in regnantem banc urbem accessum omnique humanitate ab
imperatoribus susceptos esse didicit is qui tum res Persicas administra-
bat, datis literis, benevolentiae in eos larva, in paternum se illos impe-
rium restituturum pollicitus, re vera autem ea sibl molitione gentem con-
ciliare ac subiicere satagens advocabat. acceptis literis, dum adhuc quid
sibi facto opus deliberant, res per unum aliquem famulorum imperatori
defertur ac epistola ipsa contraditur. rei itaque eaplorato momento,
Persamque non tam illis imperium quam sibi gentem subiiciendam, quod
sic invitabat, procurare haud dubia coniectura comperto, quod neque

his qui invitabantur nec vero Romanis rebus operae pretium erat, cura
adhibetur ne istud Persarum consilium exitum habeat. quapropter suc-
cisa, si qua videretur, opportunioris fugae facilitate, honesti specie, vel-
ut ad liberiores agros et ut maiori securitate fruantur, imperator Nicem
Macedoniae urbem cum liberis et uxoribus (nam et illas postea subdu-
xerant) transfert. decursu autem temporis, Saracenorumque rebus in
maiorem principatum crescentibus, eandem ac primis Arsacidarum nepo-
tibus fraudem adhibet qui tum genti praeerat amermnunes, scriptisque
literis ad avitam nimirum potestatem ac imperium revocabat. verum
eiusce quoque consilii fabuga ab Heraclio, qui tum rerum potiebatur,
deprehensa, literisque percensitis, cum nulla eos benevolentia revocari
intellexisset, sed ut haec machinantes eaque occasione Saraceni dicionem
augerent (fore enim sperabant, si modo illos secum haberent, ut facile
gro veteris Arsacis amore in suas partes gentem traherent), idcirco etiam
hilippos, alteram et ipsam Macedoniae urbem, quasi maioris eecuritatis

. causa Nice remotos transmittit. hincque deinde velut illustriori civitate
donandos, meliorique stata componendis eorum rebus, Adrianopolim trans-
fert. viso autem eis idoneo aptoque loco, velut in propria cousistentes

tribu ac familia, multitudine aucti sunt, abundeque satis opibus eumulati,
paternam nobilitatem servantes ac genus impermixtum.

3. Secutis vero temporibus, cum summam rerum Constantinus cum
Irene matre administraret, Maictes ille ex Arsacis prosapia ducens ori-
ginem, legationis causa seu alterius negotii obeundi gratia illustrem hanc
Constantini urbem petens, atque in ea forte fortuna in eiusdem gentis
ac familiae hominem, Leonem nomine, incidens, exque exteriori habitu
gestuque nec non vestium proprio cultu non urum quem infimae plebis
vulgique agnoscens, sed virum ingenuum ac spectabilem, consertoque
sermone ac fabulando eius vim consuetam usuque familiarem inveniens,
ubi genus cognovit, illius contubernium deligit, suaeque alienam habita-
tionem ﬁr.:: viri virtute ac praestantia praefert, eiusque amplexus affini-
tatem filiarum unam sibi matrimonio iungit; ex quibus ortus illius parens
cuius nunc historiam teximus. mulier vero quaedam nobilis et pudica
Adrianopoli babitans, viro demortuo caste sobrieque in viduitate agebat:
fama erat haud prorsus obscura, ex magno Constantino eam genus du-
cere. haec illi reliquis, iisque apud quos consederat, praestantior visa;
eamque ob rem eius filiam, nobilitate ac corporis forma conspicuam ve-

recundiaque ornatam, uxorem ducit; ex quibus regia haec radix Basilius
succrevit, paterno quidem stemmate Arsacis, uti dictum est, prosapiam
sibi vendicans, materno vero Constantini natalibus magnifice glorians,
utroque demum Alexandri claritatem iactans. tali ex progenie ortus Ba-
silius multa statim foturae gloriae sublucentia signa exhibuit. taenia
namque quaedam coccinea tum primum enascentibus pilis circa caput
visa, circaque fascias purpurei tinctus.

4. Hactenus Arsacis nepotum genus ipsum secum in propria quasi
tribu contubernioque constiterat, quanquam haud raro, Adrianopoli sedes
habens, etiam cum indigenis nuptiarum foedera commiscebat. quia vero
Crumus ille Bulgarorum princeps, violatis quae illi cam Romanis inter-
cedebant foederibus, hostili aggere cinctam Adrianopolim diuque ab eo
obsessam, qua laborabat necessariorum penuria, ad deditionem coégerat,
civesque omnes ac incolas nec non etiam Manuelem ejusce urbis episco-
pum in Bulgariam transtulerat, accidit Basilii quoque parentes cum reli-
quis, illo adhuc in fasciis agente, in Bulgarorum regionem transferri;
ubi propriam Christianorum fidem illibatam custodientes (tum scilicet
mirabilis ille praesul, tum plebs illi pari captivitate comes) multos bar-
barorum ad veram Christi fidlem adduxerunt (nondum enim gens illa
animum ad pietatem transtulerat) multisque locis Christianae doctrinag

jecerunt semina, a gentilium errore Scythas retrahentes et ad divinae
cognitionis lucem traducentes. quibus in illos ira percitus Crumi succes-
sor Mutrago, cum Manuelem virum sanctissimum tum alios plures eius
rei delatos, cum tentando ad eiurandam fidem inducere nequivisset, variis
tormentis excruciatos per mortem martyres consecravit. sicque contigit
multos sanguinis necessitudine Basilio coniunctos eique affines martyrii
oria potiri, ut nec eius quae inde est honestatis posset expers videri.
iam vero, cum plebem suam deus visitaret atque ei in patriam reditum
praestaret (Bulgarorum enim princeps, Romanas diutius vires aciesque
ferre non valens, collum rursus subdere annuebat), congregata apud eum,
quae in patriam dimittenda erat, Christianorum turba, coniectis in pue-
rum Basilium oculis, liberali forma decorum gratiusque subridentem ac
circomsalientem, indole formaque delectatus illum ad se traxit, pomum-
gue ei mirae magnitudinis dedit. puer vero animi candore cum pari
ducia principis incumbens genibus, morum illa simplicitate ingenuitatis
suae illustre specimen dabat, adeo ut princeps etiam atque etiam admi-
raretur, stipatorum vero cohors secum ipsa tacita furore commoveretur.
§. Verum ut ea quae interea evenerunt paucis transigam, omnis ille
Christianorum populus, sic velut captivus abductus, propitia dei boni-

C

tate ad propria migraturus exiit: Basilii parentes, ipsi quoque pari in-
dulgentia exicre, dulcissimum pignus secum adducentes. contigit vero
prima statim aetate mirabile aliquid circa ipsum, futurae eius fortunae
certum praesagium; nec fas esse existimo ut silentio a nobis praeterea-
tur. messis enim tempore, cum parentes in agrum exiissent messoribus-
que praeciperent et ad laborem strenue obeundum excitarent, cum dif-
ferto foro, ut aiunt, altior dies procederet iamque sol meridianis radiis
acrius adureret, constructo ex spicarum manipulis velut tentorio in eo
.puerum tantisper somno recreandum ponunt, et ad solaris eius caloris
aestum illaesa valetudine transigendum. dumque messoribus animum ad-
vertunt, advolans aquila explicatisque desuper alis assidens puero prae-
stabat umbraculum. sublatus videntium clamor, ne quid E)rbe aquila
puero noceat; moxque mater (carae scilicet prolis nimium amans) ad
puerum accurrit, vidensque aquilam passis alis umbram puero ministran-
tem, ac nec eius quicquam adventu territam sed in eam gratiose oculos
velut intendentem, ne sic quidem in promptu sanioris aliquid animi co-
gitare potuit, sed in eam lapidem iecit; quae statim avolavit et, ut vi-
debatur, secessit. rursusque ea ad virum messoresque reversa, aquila
_priorem in modum puero assidens umbram faciebat. similique rursus

ratione videntium sublatus clamor, matris ad filium cursus concitus, ictu
lapidis submota aquila, mater ad messores reversa. cum vero divina
rovidentia evidentius vellet ostendere non casu aliquo aut fortuna sed

ivinae rem praescientiae esse quod gerebatur, tertio haec eadem conti-
gerunt. aqmla sursum puero imminens, videntium clamor, mater ad
aquilam, aquila per vim aegreque tandem abscedens. ‘sic deus semper
magnarum procul rerum signa quaedam certaque futurorum indicia quasi
.fandamento praeiacit. quin et in sequentem aetatem hoc ipsum in eo
non raro contigit, saepiusque inter dormiendum visus est ab aquila ob-
tegi. sed horum tunc fere nulla ratio habebatur. antequam enim, qui-
bus ille fulciebatur, virtutes patescerent, etsi magna erant quae praelu-
cebant, negligebantur tamen et in occulto manebant, cum nemo in men-
tem inducere posset quomodo in tenui domo ac plebeia res evaderent.
ceterum cum in his quoque diutius immorari haud procul forte ab as-
sentationis indole abesse videatur, ut ne forsitan magnarum rerum hone-
starumque penuria in his stylom trahere ac historiam existimemur, quae
eius generis sunt dpnerilisqne aetatis omnia omittemus, atque ad ea quae
sequentia sunt sedulo sermonem provehemus, ea scilicet ratione ut lau-
dum vim insatiabilem, cen quamvis rem aliam in laudis parte minime
habendam, reiiciamus, '

6. Puer itaque apud patrem educabatur, eumque agendorum prae-
ceptorem, dicendorum interpretem, atque ad omnia quae virtutis sunt ac
laudem habent magistram nactus ac ernditorem, non Chirone gemino
velut Achilles opus habuit, non Lycurgo legislatore, non Solone, non
externa ac peregrina disciplina morumque institutione, sed uno illo in-
stitutore honesti palaestra praeclarissime exercens ac colens erga deum
sanctos piosque mores, erga parentes verecundos animoque obsequendi
pronos, erga senes cedendi modestia faciles, erga aequales ac tribules
nullo doli fuco benevolos, erga potentes ac magistratus subditos, e
denique pauperes misericordia impensos, virtutum omnium compendio
luculenter effulsit, a puero pudicus ac sobrius virilique animo, aequali-
tatis ac prudentiae amator cultorque eximius, in nulloque adversus hu-
miliores spiritus tollens aut superbiens; quibus rebus omnium sibi conci-
liabat animos, cunctisque desiderio atque amori habebatur.

7. Tam vero emensa illi pueritia, ad adolescentiae annos provecta
aetate propeque matura ut ad validiora studia transiret, pater in vivis
esse desinens ad futuri aevi statum translatus est. hinc luctus planctus-
que ac maeror, ut par est, domum irrumpere; matri viduitas, huic opti-
mo orbitas ac quae inde tristitia, aerumnarum moles desolatae familiae
obturbare. sollicitudinum examen rei familiaris procurandae causa. omnis
statim ad eum domus devoluta cura; uni illi matyis, uni germanorum in-

cumbit diligentia. quia vero, quae ab agricultura peti solent subsidia,
ipsa exigua viliaque esse videbantur, ad reginam urbium proficisci deli-
berabat, atque inde sibi suisque ex honesti ratione compendia parare,
patrociniumque clientibus magnifice utile ac curam exhibere. noverat
enim in magnis urbibus, ac potissimum regiis, industrias indoles incla-
rescere, eosque qui dote aliqua vulgo praecellant splendidiori fortuna eni-
tere, in ignobilioribus vero ac ingloriis, velut in rusticanis paganisque
commerciis, obscurari ac corrumpi virtutes, ipsasque a se, quod non
ostentandi copia sit nec vero admirationi laudique habeantur, exolescere
ac marcescere. quamobrem e suis illi rationibus videbatur ut se ad ur-
bem Augustam conferret: retrahebat tamen ac detinebat matris amor, et
zuod eius levare molestias vel maxime cuperet, quodque adeo illa alen-

ae spes senectutis obiiceret, vicinamque opem ac obsequium in his
quae officii essent deposceret.

8. Quoniam tamen necesse erat ut victoriae partes divino consilio
cederent, paulatimque quasi via, ad quod fuerat praeordinatus, Basilium
decebat ascendere, somniorum visa matri suadent ut illi morem gerat ac
acquiescat volenti se in urbem conferre ; quin immo ipsa in eam rem éum

incitet, ac adhortetur ut Byzanﬁum veniat, ;mmuque gratiis animi pra-
tum ac generosae mentis praestantes dotes exhibeat. videbatur enim
sibi quandoque parens in somnis videre maximam ab ipsa enasci arbo-
rem, velut olim Cyri mater vitem viderat, eamque supra domum stan-
tem, comantem floribus fructibusque onustam. maiorem e terra stipitem
(truncum scilicet) aureum surgere, ramosque et folia auro rutila prae-
ferre. cumque necessariorum cuidam earumque rerum coniectori existi-
mato idoneo rem rettulisset, claram haec audivit magnamque filio pro-
tendere fortunam. rursusque non multo post videt in somnis virum se-
nio gravem, ignem ex ore mittentem, in haec clare verba ipsam alloquen-
tem, “carissimo tibi filio Basilio concredenda a deo sunt imperii Romani
sceptra ac gubernacula; ideo necesse est horteris eum ut Cpolim vadat.”
mater incundo hoc nuntio diffusa plenaque gaudio, senem venerata, “ec-
uis” jnquit “tu, domine mi, qui mihi ancillae tuae non solum apparere
ignatus es, sed et nuntium sic laetum afferre?” cui ille “Elias” inquit
“Thesbites sum;” atque hoc dicto ex oculis evolavit. a somno ergo ex-
citata, faustisque hisce visis seu potius divinis revelationibus spe sublata
novaque flamma accensa, alacris ipsa filii hanc profectionem urgebat, et

ut Augustam urbem peteret incitabat; proque matris munere admonebat
ac obsecrabat ut et dei timorem continue in animo haberet, eiusque

providentiae oculum suas omnes actiones animique sensa ac rationes in-
spicere existimaret, eaque inspectione indignum aliquid moliri serio ca-
veret, sed convenienti modestia animique praesentia suarum specimen
virtutum daret, nec ullo scelere aut noxa avitam ingenuitatem macularet.
9. Profectus ergo ex Macedonia Thraciae ad hanc urbem omnium
reginam iter arripuit, hoc animo agitans ut se potentiorum cuidam illu-
striumque virorum adiungeret, illiusque obsequiis ac servitio operam stu-
diumque addiceret. emensoque itinere, et cum ad urbis Aureas portas
venisset, inclinata iam ac deposita per eas ingressus die, ad sancti mar-
tyris Diomedis monasterium, quod prope-erat, accedens, ex via fessus,
ibidem pro foribus in gradibus pro vestibulo positis sic neglectim pro-
iecto corpore quiescebat. et ecce, circa primam fere noctis custodiam,
martyr Diomedes monasterii praefecto in somnis astans ad fores mona-
steril iubet exire, exque nomine Basilium compellantem, quisquis vocanti
obaudierit, hunc inducere in monasterium ac curare diligenter, ciboque
et tecto et vestimentis, omni denique necessario cultu ac obsequio, quoad
er facultatem licuerit, impartiri atque fovere: essc enim a deo unctum
in imperatorem, ipsumque exstruendo augendoque monasterio operam
quandoque collaturum. verum cum ille, visum temere oblatum inaneque
mentis commentum arbitratus, quod ita conspexerat, nullo loco praece-

»

x:nm habuisset, sed se rursum somno dedisset, eadem iterum videt au-
itque. et cum adhuc etiam segnior somnoque gravis, ut videbatur, se
non colligeret, tertio martyrem videt, non jam blande ac hilariter prae-
cipientem sed atrociter minitantem, plagasque, ut apparebat, inferre ten-
tantem, ni citius iussa praestaret. tunc itaque velut aegre emergens
mortique vicinum somnum ocilis excutiens ad fores venit; et ut ei mar-
tyr praeceperat, ex nomine vocat Basili. cui ille statim respondit “ecce
ego, domine. quid iubes servo tuo?” introducens vero in monasterium,
cum squalore ac sordibus obsitum solisque ardoribus longe exustum con-
spexisset, convenientem curam obsequiumque adhibuit ac omni humani-
tate accepit. tum monens ut secretum penes se teneat, caveatque cuiquam
evulgare ob rei pericolum, wartyris illi indicat vaticinium, et ut post even-
tum meminisset iureiurando obstringit. cum autem Basilius nec acceptare
videretur, ut quod res eius modum excederet, sed potius rogaret ut eius in-
sinuatione nobiliorum cuiusdam obsequiis pro comitatn operam addicere li-
ceret, impigre se praestiturum praefectus in se recepit. quodque monaste-
rio familiarius utebatur saepiusque amice invisebat Michaelis imperatoris
Bardaeque Caesaris consobrinus (Theophilitzen quasi subblandiendo ac mi-

forma vocabant; cognomen viro Paedeuomeno), ei praefectus Basilium
commendat. erat enim minor hic Theophilus magnis cogitationibus in-
flatus, nec a magnificentia abhorrens, sed qui viros strenuos formaeque
elegantia ac statura .conspicuos potissimumque fortitudine atque robore
praestantes in comitatu habere studebat, sibique illis placebat ac hone~
stari ambiebat. vidisses statim sericis indutos ac reliquo cultu egregie
ornatos. his adlectum recens admodum quaesitum invenem Basilium, ac
tum corporis robore tum animi virtute longe reliquis praestare visum,
suum protostratorem fecit, maiorique in dies amore prosequebatur, ac
pro eximiis eius dotibus admirabatur. cernebatur enim et manu stre-
nuus atque animo prudens, et ad praestandum quicquid iniunctum esset
oppido promptus et solers.

10. Eius porro mater continue quiritans maerensque ac dolens
quod nondum didicerat, quam illi prospere cessisset profectio quam su-
sceperat, ingentem rursus in somnis videt arborem cupresso similem in
impluvio suo stantem, aureis foliis frondosam ramisque aureis ac trunco
diffusam, in cuius vertice Basilius ipsius filius assidebat. experrecta
igitur die sequenti mulieri cuidam religiosae, quae velut Anna illa din
noctuque a divino templo non discedebat, sed orationi et ieiunio vaca-

Theophanes contin, 15

bat; visum narravit. iussit illa bono animo esse de filio, visumque in-
terpretata certissime innuere affirmavit Basilium eius filinm Romanorum
imperatorem fore. iam itaque prieribus aliis istud quoque mater prae-
.sagium adiungens, haud amplius maerebat ac discruciabatur, sed spe
bona lactata exspectansque divinum auxilium senectam recreabat.

11. Contigit autem per hoc tempus ut Basilii herus Theophilus,
exposcentibus lpublica.cx rei negotiis, a Michaele imperatore et Barda
Caesare in Peloponnesum mitteretur. fuit et Basilius illi comes, cui
addictus erat ministerio, in comitatu navans operam. veniens autem
Patras Achaiae, quem dicebam, Theophilus, in saneti Andreae primaum
vocati apostoli, preces oblaturus, templum ingreditur. Basilius autem
circa ministerium suum, ut par est, occupatus cum illo minime intravit;
sed postea seorsum, debitum et ipse cultum apostolo redditurus, ad idem
templum venit. quidam vero monachus illic sedes habens ac temporis
partem longe maximam terens, apostoli templo assiduus, Theophilum in-
gredientem videns nec assurrexit nec illi bene precatus, ac nec verbo
consalutandum duxit, nec stipantem cohortem, ut par est, reveritus, nec
viri splendorem ac dignitatem. postmodum vero intrante Basilio velut
mni ex :éﬂioribus assurrexit, ac quam moris est imperatoribus, saluta-
tionem adhibuit. id ita gestum cum praesentium aliqui in oculis vidis~

sent. audissentque, praenobili cuidam ac opulentissimae iis in locis ma-
tronae, cui a viro Danelis nomen, denuntiant. illa vero, quae certo
sciret experimento monachum futurorum praescientiae dono decoratum
esse, nihil segnis diotum arripuit. accersito itaque monacho in haes
fere verba exprobrabat. “tot apni sunt pater spiritalis, ex quo tibi
nota sum; nec plane latet quam pro vuigl ratione me longe praestare
locique incolis praecellere ac in eis quasi principem esse; nunquam ta-
men videns assurrexisti aut bene precatus es; at neque filio meo aut
nepoti eiuscemodi honorem detulisti. quid igitur causae est cur nunc
~vilem hominem et peregrinum nec vulgo notum videns, et .assurrexeris
et imperatoris honore colueris?” cui pius ac religiosus monachus “non

ut tu loqueris, unum gunem e vulgo vidi, sed velut magnum imperatorem .

a Christo unctum conspexi, et assurrexi, faustisque ominibus prosecutus
sum, ac ei acclamavi. quos enim deus honoravit, his prorsus etiam hu-

manus_honor debetur et cultus,” pastquam igitur Basilii herus tempus .
aliquod in Achaia moratus, expletisque guae illi iniuncta erant publicis .

negotiis , Byzantium erat reversurus, Basilius, quod eum morbo corripi
contigerat, ibi relinquitur. convenienti autem cura ei adhibita, brevi
morbo levatus, ad reditum se et ipse accingit. accersens vero, quam
dicebam, matrona Danelis multis magnisque eum donis accipit, prudenter

omnino ac sapienter velat sementem quandam in bonum arvam mittens,
ut longe multiplices inde fruges locuplete messe opportuno tempore de-
cerperet. dedit enim illi cam ijustam satis auri vim, tum triginta ad
obsequium mancipia; in vestibus quoque aliaque diversi generis supel-
lectili opes nimias numeravit, nihil aliud ab eo prius exigens quam ut
spiritalis fraternitatis necessitadinem cum Joanne filio suo necteret. re-
iiciebat ille, velat supra facultatem ac dignitatem, quod sic ea poscebat,
pro matronae scilicet, quae videbatur, claritate, suaque ipsius, quantum
oculis cernebatur, abiecta vilique sorte. ea tamen magis magisque hor-
tante atque rogante animum tandem accommodavit. tum mulier, velut
maiori assumpta fiducia, ad eum palam infit, “magnum te deus virum
habet, magnoque henore est exaltaturus. ad me quod attinet, aliud a te
nihil exigo, nihil quaero, quam ut diligas ac nostri miserearis.” Basi-
lius omnem eam provinciam, si fieri possit, illius se iuris facturum pol-
licetur, dum res dicto successerit. sicque inde profectus ipse quoque
ad urbem Aungustam et ad herum redit. porro ex cumulatis inde pecu-
niis ingentia praedia in Macedonia redemit, satisque affines omnes et
consanguinees ditavit; pseque, quemadmodum virtutibus, sic et posses-
sionibus et pecuniis auctus divesque effectus est. mansit tamen cum
hero, illius hactenus obsequio addictus.

12. Quodam die Antigonus patricius et scholarum domesticus so-
lenni mensae apparatu in regiis aedibus in propinquo regiae atrio opi-
paroque instructo convivio (xinzoeiov vocant) patrem suum Bardam
convivatorem ac epulonem facit. Caesar, una secum senatus primates
affinesque ac necessarios assumens, praetereaque amicos Bulgaros, ex
more Cpoli morantes, ad convivium venit. intererat epulis et Theophi-
lus Basilii herus, eo quod etiam ipse Caesaris consanguineus erat: sed
et Constantinus patricius, Thomae patricii pater, nostro hoc aevé cursus
logothetae, viri in rebus philosophicis summi ac plane integerrimi. porro
Bulgari semper iactandi fastu insolentes ac gloriabundi, ¢um secum Bul-
Farum haberent corporis viribus torisque praecellentem primasque in
ucta sibi vindicantem, quem vix ullus usquam hactenus lucta deiecisset,
haud ferendum putabant ut sibi de illo aliquid tribuerent, nisi supra
modum arrogantes pene insultarent. compotatione itaﬂue 'Froeedente ac
hilaritate in mensa effuse tripudiante, ait pusillus ille Theophilus ad
Caesarem, ‘“habeo, domine, hominem in comitatu, qui, si iusseris, cum
famoso illo Bulgaro sit luctaturus. maximo enim probro Romanis cedet,
nec ullus erit qui illorum arrogantiam ferat, si iste in Bulgariam a nulle
superatus redierit.” iubet Caesar ita praestari; isque cuius memini,

Constantinus patricius, amicitiae nexu Basilio coniunctissimus, quippe
qui et ipse ex Armeniis originem trahebat, videns subhumidum arenae .
solum, qua colluctaturi erant, veritusque ne per eius lubricitatem Basi-
lius pede offenderet ac laberetur, Caesarem rogat ut scobe lignorum lo-
cum conspergi praecipiat, factum est; consertaque Basilius lucta cum
Bulgaro citius prehendens atque constringens, velut levem exsaccumque
foeni manipulum aut ex lana ‘vellus aridum ipsumque leve, haud magno
molimine in mensam levans allisit. eo facinore nemo praesentium fuit
qui non Basilio impensus animo sit eumque admiratione Taudnverit. sed
et ipsi Bulgari subigendi illa facilitate atque robore in stuporem acti
conticuerunt. ex illa hora coepit per omnem civitatem Basilii fama ma-
gish gercrebreacere, iamque factus conspicuus per omnium celebris ora
volabat.

13. Erat porro apud Michaelem equus frena mordens et indomitus
duraque cervice et superbus; ceterum generosus et bonus, statura et
pulchritudine ac celeritate magnus ac admirandus. is freno solutus, sew
alias liber dimissus, aegre admodum rursus ad manus veniebat, plurimum-~
yue negoﬁi equisonibus detinere satagentibus facessebat. contigit vero

. aliquando ut imperator illo ipso equo venatum profectus sua ipse manu

fuste leporem feriret. quare statim volupe gestiens, leporem™ necaturus,
equo desilit. liber equus dimissus resiliit, multisque concurrentibus, ac
tum equili praefectis, tum manglabitis alioque circum comitatu mavanti-
bus operam, qui equum capere posset nuﬁus foit. quare iya accensus
imperator, si teneri unquam equus possit, exscindendos iubet illius po-
steriores pedes. Bardas autem Caesar, qui rebus aderat, imperatorem
rogabat ne tantam equi virtutem ob unum peccatum temere perderet.
Basilius itaque, qui tum hero aderat, ei infit “si imperatoris equum prae-
vertero, meoque ipse m}uo excussus illi insedero, numquid mihi succen-
sebit imperator, quod ille eius phaleris stratus est ac ornatus?” insu-
surratur sermo auribus imperatoris; remque praestari iubet. Basilius
prompte dextreque exsecutus est. vidit imperator, unaque cum robore
ac virtute industriam indolem ac sapientiam admiratus a Theophilitze
eum statim tulit, suorumque stratorum ordini adlegit. adhibebatque ani-
mum ac diligebat, qni;:ipe qui ingentem eius in omnibus supra reliquum
vulgns praestantiam videret. quapropter cum sui crebro specimen co-
ram exhibuisset, in protostratoris dignitatem evexit.

14. Postea venatione indictain loco cui nomen Philopatio, protostra-
tor, uti moribus constitutum est, praeibat, ferens imperatoris clavam in

cingulo: barducium usus vocat. edito vero strepitu a venantium turba,
lupus quam maximus e silva erupit, ut omnes fere conterriti turbaren-
tur. porro Basilius impetu in eum irruens, barducioque imperatoris a
tergo proiecto, caput medium ferit duasque in partes diffindit. Caesar
pone imperatorem ex more incedens, remque conspicatus, ad quosdam
amicorum ac necessariorum, qui illi comites erant, ait “arbitror virum
hunc omnis nostrae familiae exitium fore.” hinc enim coniiciebat, quod
cuncta illi ex voto ac prospere cederent, quodque sic in eum ex ea dex-
teritate ac felicitate imperatoris animus propensus esset. neque propter
hoc solum, sed quod etiam, ut aiunt, a Leone, viro in omni sapientiae
genere primas obtinente, audierat, cum ex illo saepius sciscitatur “pri-
mum a quodam iuvene familiam vestram eversum iri invenio.” deinde
clariori effecto Basilio, etiam intento digito Caesari monstrasse, dicendo
“hic est quem vestrum successorem dicebam fore.” unde etiam suspe-
ctum habebant, nullumque finem insidias Basilio struendi Caesar facie-
bat, quanquam nihil ille irritum facere potuit eorum quae divina volun-
tate decreta erant. non enim sic inexspectata ut semper ineluctabilis

‘est fatorum vis. et haec quidem, etsi forte per digressionem dicta sunt,
‘non tamen extra rem.

!

15. Cumque imperator venatn delectaretur, rursus post non multos
dies venationis causa ac moderatae obambulationis ad Armgmentareas
(sic dictum) locum traiecit; tum cena seorsum parata, et imperatore cum
Theodora matre aliisque affinibus et ex senatu magis necessariis ad
mensam sedentibus, vocatus est protostrator imperatoris iussu; illoque
sedente coepit Theodora imperatrix oculos in eum intendere et conspi-
cere ac considerare exactiusque examinare, demum agnitis quibusdam in
eo notis sensim animo linqui, ut vix tandem effusa in eam aqua et ro-
sarum stillis animum revocaverit. tumque qui aderant se subduxerunt.
recepto autem animo ac recreato, sciscitante ex illa filio et imperatore
quidnam illi porro accidisset, quave de causa sic repente extra se facta
esset, a mentis se aegre turbatione colligens, “quod nimirum” ait, “quem
audivi a patre tuo, domine et fili mi, familiam nostram exstirpaturum,
ille est quem tu Basilium vocas. quae enim is signa dicebat habiturum,
qui noster heres et successor futurus esset, hic ﬁomo habet. hinc rem
totam animo complexa ac velut jam oculis excidium usurpans, contur-
bata actaque vertigine animo defeci.” imperator matris metum sedans,
ad sanamque eam mentem revocans ac solans, “male suspicaris” inquit,

“o mater. hic enim homo idiota est et oppido simplex, robore duntaxat
praeditus, velut antiquis temporibus Sampson, nec quicquam amplius;
sed velut Enachus et Nembrodus nostro ioc aevo existit. nihil itaque
ex illo timeas, nec sinistram ullam suspicionem geras.” inque eum mo-
dum tum Basilius divino numine eiusmodi obortam procellam evasit.
16. Erat per haec tempora Michaeli accubitor eunuchus, Damianus
nomine, genere Sclavus. is, pro ea propensione qua in hernm fereba-
tur, baud raro cum de aliis nonnullis refercbat non satis ex officii ra-
tione negotia pertractantibus, tum praecipue de Barda Caesare impera-
toris avunculo, quod nimirum potestatis partem longe maximam in se
transferret, saepinsque aeqti ac honesti metas excederet; nonnullas et-
iam Caesaris dispositiones evertebat, docens imperatorem aliter se res
habere ac ille insinuaret. idcirco Caesar amicis suis, iisque qui ingenue
animique candore admenere videbantur eique consulere, suadentibus, in-
sidias in Damianum molitur; multisque apud imperatorem calumniis one-
rans, instructaque ;irobabili accusatione, imperatoris ab eo animum aver-
tit eiusque in eum benevolentiam sustulit, ut et dignitate movendi auctor
illi exstiterit. expulso itaque Damiano ea dignitas per aliquod tempus
vacavit. ceterum divina providentia, quo illi constitutum est, res agente,

cassa prudentia est snilqlt)ne astotia ipsa capitur dolis. cum enim Caesar.
aliique plures alii alium Damiano sufficiendum loquerentur, remque clan-
culum pro cuiusque animi propensiore affecta solicitarent, praeter omnem
illorum spem post breve tempus suo ipse nutu imperator Basilium accu-
bitorem praeficit, patricii quoque collata dignitate, nuptumque data mu-
liere corporis forma et venustate atque pudore inter omnes alias nobiles
feminas fere principe, Ingeris filin, viri eo tempore apud omnes nobili-
tate ac prudentiae lande celeberrimi. hoc ita gesto, ac cum magis in
dies imperatoris erga Basilium amor incresceret, videns Caesar invidia-
ue stimulatus ac futuri metu consternatus, eos qui ipsi insidiarum in

amianum auctores exstiterant inque eas impulerant, non raro maledi-
ctis ac convitiis incessebat, insulsos vocans ac inconsultos, “quibus” in-
quit “ego, supra quam decebat fidem habens, eiecta vulpe eius loco leo-
nem induxi, ut nos omnes devoraret ac deglutiret.” :
17. Iam vero Michaele imperatore cum avunculo Barda Caesare
adversus Cretam profecto, ac Caesare arregantius rebus utente maiori-
que quam pro munere auctoritate imperia edente ac praecipiente, cre-
brae in eum quotidic ac continuae criminationes coeptae imperatoris
Michaelis aures pulsare. Cepos cum venissent (est locus in cosiis



936  THEOPHANIS CONTINUATI LIB. V.

Modvdow tiv Opaxnolwy nagahov) xul elte xavd toyny elve
xate onovdRy tiic 1od Bacihéws athalug froe xdgTng dni yFaucn—
C Aod xai Zmunédov vadelons témov, tiig 9¢ T0¥ Kaloagos v and--
nT xol VYA, Tadrne edhéyov 0idev dpakduevor dpoguiic oi
ndhae Sagvvduevor xai picodvtes oy Kaloaga noddag xav udrod 5 -
w¢ dvrgugdivtos 70y xai gavepds elg Tov adroxpdroga duBoellov--
1og, & Toi GAhows Gnaoty odx GoxoduEvos xdv TOUTYR PhoTIuT-
oncdae tonevoey, Yva yFapars) pdv xai Tanevy 4 Tov adroxgdro-
00 oxmi) delxvvrar, 7 08 dxetvov mepupavis xud ueréwpog.  me-
09l oty TovTOIg & Sucidheds xveitar mds THY xaT’ wdTod ov- 10°
. oxeviy xoi mpdg TAY BovAiy xui oxéyw tijs avrod dvaugéoewg®
D 0d yegp fddvaro puvepds xat® adtod w1 elnelv 1 anogivacdar duk
10 OubTipoy Gxeddy elvae xal xotvwvdy Tijs Goxis , xel duk TO d&-
dibvar mavrag Ty éxaguitey avtod @argluv xal ototace, xal
10 mévrag Todg dgyovids Te xal oTpaTRyOds avTH mgoguvaxti- 15’
6o xal meds adrov pdrdov 3 mpds oy Lacikéu Ogiv, w¢ xal
* uddov xelvov Tois medyuact vigorros xal meds 0 doxody uera-
géporroc Exucta, xwl pdhore dwk 7o TOV GrIdnutov xul mutgl-
x10v “Avriyovoy Tov vidy adtot dopéotixoy 10 TVIzaTe TGV Suci-
Aixdy Tvyydvey cyordv. whiy ¥oye modhovg 6 Bucideds Tovs x0i-20
P 148 ywroivrag adr@ 100 fuvdeduarog xai xatenayyehlopdvovs xata~
nodacda: Ty ogapiy. g oty xate Y Ew cuviidws 6 Keicag

1 rév om P 4 %ol om P 5 fort. mwold& xet’ avzov Jia=
Pdilovaiy, vel diafords moofiaiiovee; Combef.

sharitimus ad Maeandrum) ac, sive casu sive de industria, imperatoria
aulaea sive cortinae in humili et depresso loco, Caesaris in conspicuo
excelsoque expansae sunt. hac velut speciosa arrepta occasione, qui

vi pridem animo erant ac Caesarem oderant, multa in eum crimina
.Iaciunt, ut qui iam insolesceret palamque in imperatoris contemptum in-
juriamque prorumperet, dum reliquis omnibus non contentus vel in hoc
ambitiosi animi specimen de industria quaesierat, ut imperatoris tento-
vium humile ac depressum esset, ipsius vero conspicuum excelsumque
exstaret. his itaque persuasus imperator ad adornandas illi insidias con-
vertit animum, deque eo tollendo serio cogitat ac deliberat. nec enim
palam licebat in eum aliquid proferre aut decernere, quod pari fere di-
gnitate fulgeret sociusque imperii esset, et quod omnes illius amicos et
sodales foederatosque pertimescerent, cunctique proceres ac duces exer-
citus illi addicti essent, ad eumque magis quam ad imperatorem animum
attenderent, eo quod prae illo magis rebus invigilaret singulaque arbi-
tratu suo et nutn mutaret; sed praecipue ob proconsulem et patricium
Antigonum, illius filium, tunc temporis praetorianarum scholarum dome-
sticum. ceterum etiam habebat imperator multos eius sibi consilii con-
scios, ac qui ipsi in se recepissent caedem se perpetraturos. mane ita-

que Caesar ex more ad imperatoris tentorium venit, etsi mala omnia
avguriaque illi ante visa erant, de praesentibus negotiis consilium cum
eo habiturus. opportunum vero illud tempus ad eius caedem ratus im-
perator, nutu Symbatio patricio cursus logothetae, qui Caesaris filiam
sibi matrimonio iunxerat ac coniurationis cum imperatore socius erat,
indicat ut exiens sicarios inducat. egressus ille signum dat, quod inter
illos erat constitutum, ut nempe signo crucis frontem consignaret. dato
signo, molliore forsitan animo viros pavor incesserat, inque ipso scele-
ris articulo ob facinoris immanitatem vertigine correpti moras necte-
bant. hinc imperator consilii inops penitus haesitare; audiensque ex
quodam sacri cubiculi ministrorum coniuratos animis consternatos ac for-
midolosos aggressionem differre (mentis sane sensusque generosi auda-
cisque facinus!) ex cubiculi intimis domesticam quendam fidumque ad
Basilium patricium et accubitorem mittit, metuque actus denuntiat “ni
citiug iis qui ad rem patrandam parati sunt animos addideris, utque
statim manum operi admoveant eos impuleris, nae confestim novi ab eo
me necatum iri. veque enim fieri potest ut ille nen noverit quas in
eum insidias struxi; vosque potius meae necis auctores videbimini esse
ac sicarii.” his auditis Basilius, anxiusque ne quid mali imperatorj

accideret, quam citissime pavidos audaces facit, terrore perculios fiducia
erigit, et ut imperatoris decreto asserviant impellit. velut itaque animis
pleni, in imperatoris tentorium irrumpunt. Caesar, id quod erat adver-
tens, in se suique tollendi gratia fieri concursum, resiliens ad impera-
toris pedes provolvitur. quem inde extractum sicarii ante illius pedes
iugularunt, mensis Aprilis die vigesima prima (id est a. d. 11. kal.
Maias), 14 indict. statimque dimisso exercitu imperator Cpolim re-
vertitur,

18. Verum providentin solerti Basilium ferente consilio, quo illi
collibitum erat, illico reversus imperator ab illa expeditione Basilium in
filium adoptat, quod ipse nullos prorsus liberos susceperat, et magistro-
rum praefulgente dignitate condecorat. his Symbatius logotheta invidia
rumpitur; nec ferens videre, in quem sic livore exarserat, incrementis
ingentibus in dies augescere, munere, quo hactenus functus fuerat, se
!Bl‘: abdicat, quasi in urbe regia vivere non posset; Ionumque (id est

acesiorum) praefecturam, et ut illis dax praeficiatur, deposcit. im-
perator votis annuens eius quod dicebam thematis duoem praeficit. parvo

elapso tempore, cum res periculi salo iactarentur imperiumque nutaret
ac praesidem curatoremque quaereret, quod imperator aliis potius rebus

animum adverteret quam ut ex officii ratione rem publicam gereret (et
ante quidem non ita plerisque patebat, quod imperii collega Caesar
urgentia yuaeque administrabat, inque eum tota fere rerum moles omnis-
que Romani orbis administrandi cura incumbebat), adversus imperatorem
expostulationes et querimoniae moveri, tum a senatu civiumque proceri-
bus, tum fere ab omnibus quibus munera rerumque gerendarum cura
commissa erat, nec non ab exercitibus urbanagque omni multitudine; de

uibus per necessarios intimosque certior factus, vix tandem aliquan-
tisper emergens suamque agnoscens procuranda re publica non modo ne-
gligentiam ac segnitiem, verum etiam ineptitudinem ac vecordiam, ti-
mensque ne multitudo concitata turbas cieret aut rebellaret, statuit reram
gerendarum adiutorem et imperii collegam. sibi adhibere. gquodque ante
non multas dies Basilium adoptaverat, eumque non solum viribus sed et
prudentia mentisque sagacitate reliquis vulgo praestare noverat, satisque
idoneum ad supplendum quod ipsi in gubernanda erbis scapha industriae
atque operae deerat, una quoque divina providentia rem promovente, ia
hoc animum consilio obfirmat, omninoque decernit ut Basilium imperato-
rem constituat. ac sane deo consilium prosequente reique adiutore, die
ipsa pentecostes, qua patris ille paracletus in Christi deique nostri disci»

pulos venit, in celebri et a dei sapientia nuncupato templo Basilins
refio diademate coronatur, manu quidem tunc imperantis Michaelis, cal-
culo vero et iudicio Christi in perpetuum regis, a. d. 7 kal. Iunii, indi-
ctione secundum Romanos 14.

19. Ubi aundivit Symbatius pro muneris ratione in provincia agens,
fnvidiam qua contabescebat humane ferre non potuit; sed pari secum
furore concitum habens Peganem patricium, qui Opsicii praefgctus erat,
ad defectionem attendunt animum tumultumque excitare parum caute
constituunt. itaque in sententiam adductis ordiribus, quos obnoxios ha-
bebant, exsequuntur consilia: Michaelem acclamant ut imperatorem, quo
scilicet inde multitudinem allicerent nec rebellionis calcaneum adversus
imperatorem se levare ostenderent, Basilium vero maledictis impetunt
omnique verborum procacitate lacerant ac conviciis compluunt. - talique
apparatu stulte admodum frementes messis tempore irrumpunt, multos-

ue procerum agros urbi vicinos igni ferroque vastant, neo paucas naves
’polim navigantium in stationibus deprehensas succendunt. hieme autem
appetente dirimuntur, clam ac viritim sceleris sociis anfugientibus. quare
tragoediae auctores saluti fuga consulere conati sunt. ac Symbatius qui-
dem in castellum subit, quod Latae Petrae vocant, Peganes vero Co-

tyaium occupat. nihil tamen eo commento commodi consequuntur. capti
enim ab imperatoris milite vincti ad eum adducuntur. agebat tunc im-
perator in S, Mamantis regiis aedibus; vidensque, multum vecordiam et
temeritatem ac contumaciam non sine convicio exprobrans, prius verbe-
ribus affatim caesos, demum lege agens supplicio damnavit. ac Sym-
batius quidem utroque oculo effosso atque una manuum amputata in.
exilium mittitur: Peganes vero ipse quoque oculis spoliatus , naribusque
ferro amputatis, relegatur. quanquam hos ipsos generosi pectoris impe-
rator Basilius, postquam solus rerum potitus est, ab exilio revocavit,

ristinaque omnia munera, quibus ante rebellionem gaudebant, liberaliter
indulsit, ac ne vestigium quidem odii ostendens pro veteris iniuriae me-
moria saepius ad mensam secum adhibebat verbisque solabatur, ac be-
neficiis largus, cuius sibi per dementiam auctores exstiterant, infortu-
nium levabat ac miseriam.

Verum haec postea. tunc vero - am finem accepit quae ante annos
trecentos et quinquaginta vaticinatio oraculumque praecesserat, Isaaci,
viri inter sacerdotes atque monachos dono praenoscendi futura praecel-
lentissimi. trahebat is quoque ex Arsacidarum gente originem, divina-
que visione didicerat tot annorum decurso spatio fore ex Arsacis poste-
ris, qui Romani imperii sceptra capesseret. res ex omniwm voto suc-

Theophanes contin. 16

cessit, tum scilicet procerum ac nobilium, tum reliquae omnis plebis ae
civium, militum quoque ac ductorum exercitus omniumque toto late im-
perio per provincias urbesque subditorum. omnes enim maxime per-
optabant virum eiusmodi rebus praefici, qui_tenuiorem ipse fortunam
expertus procerim maiorumgue in pauperes iniurias non nesciret ini-
quasque eorum rapinas, qui denique humiliorum a contribulibus tantum
non excidia et direptiones plagiaque nosset. quae omnia Michaele im-
geratore occasionem tempusque nacta etiam etiamque vim roburque ha-

uerant, cum ille aliis potius rebus animum attendebat quam ut publicis
eiuscemodi curis operam ac studium poneret.

20. Enimvero cum huc usque devecta mihi oratio sit, operae pre-
tium esse existimo ut Basilii imperatoris tantisper intermissa historia,
re altius repetita, quoad fieri poterit, paucis narrem quae Michaelis im-
peratoris vita fuerit, quibus ille studiis delectaretur, et in quibus omne
temipus atque operam perderet ac aerarium exhauriret; ut inde repu-
tans nosse possit, quisquis voluerit, divino palam factum suffragio ut
Basilius ad imperium vocaretur (fieri enim non poterat ut res, quo erant
statu, consisterent) ipsumque in se ipsum MicEaelem gladios strinxisse,
atque eorum a quibus necatus est dexteras roborasse et in propriam
caedem ecxcitasse: sic nimirum ab omni se honesti rectique studio ex-

torrem fecerat, sicque improba omni actione debacchari gloriae duce-
bat, ac sic divina ludicro habebat ac traducebat; sic denique civiles ac
naturae leges violaverat. sibi enim impudicorum et impurorum scele- .
stissimorumque ganeonum coetum adhibens, regiaeque maiestatis digni-
tatem indignis modis dehonestans, crapula et ebrietate et impuris amo-
ribus obscenisque narratiunculis, tum etiam aurigis et equis et curribus
ac (quae inde est) insania ac dementia vir miserabilis dies insumebat,
inque eius generis monstra ac pestes publicas aerarii opes effundebat.
quodque sane omnium miserrimum est, ipsa quoque nostrae fidei sym-
bola irridens ac ludificans, ex mimico ac ridiculo suo comitatu consti-
tuens qui venerabilium sacerdotum coetus formam referrent, deridenda
illa ac ostentui habendd exponebat. pauca ex illis referam, non plura,
ut ex paucis cognoscatis et reliqua. :

21. Quod is itaque aurigam ageret cursusque agitaret, equorum
currui aurigae amictu ipse insidens et in cursibus reciprocis cum aemu-
lis decertans, tum intra urbem ipsamque regiam, tum ruri in regiis ae-
dibus quae in S. Mamantis sunt, immensamque pecuniae vim in istis
insumeret, ita nimirum ut bellici sumptus in spectaculorum ac ludorum usum
converterentur, Romanaeque opes in thymelica tripudia et nugas effun-

derentur, inque impuras et sceleratas baochationes lascivosque amores
thesauri regii prodige affluenterque exportarentur, ut quod omnibus no-
tum sit ac manifestum , omittendum mihi esse duxi. quod autem res di-
vinas ludos sibi fecerit, exque impuro obscenoque ac effeminato illi ad-
haerentium sodalitio patriarcham unum vocaverit, exque illis undecim
metropolitas designarit, tanquam ipse ad complendum numerum duodeci-
mus foret, id vero narrabo. profanum ac sceleratissimum Grullom pa-
triarcham appellans, archieraticaque auro interstincta ac praefulgenti
veste amiciens, tumque illi omoghorium imponens, nec non in ordine
metropolitarum alios undecim, uti dicebam, ex. eodem sibi adhaerentium
sodalitio constituens, ac duodecimun se ipsum coloniae archiepiscopum
vocitans,, praebens singulis citharam, quam sub sacerdotali amictu fer-
rent, et praecipiens ita tectas pulsare, sic cum illis ludens ac deridens
traducensque rem sacram peragebat, cum scelestis scelestissimus, cum
profanis impius. cum secreta precatio recitabatur, sensim ac lene citha-
ris strepere iniunctum erat: cum vero sacerdotem vocem elevare vel
chorum respondere tempus poscebat, tum illis graviter plectro pulsatis
intonare decebat, melodiaque adstantium aures, et ut clg.re audirentur,
circumsonare, ad haec sacris vasis, lapidibus pretiosis margaritarumque

fulgore: intermicantibus, argentoque et suro conflatis ,  quibus non. rare
in sacris mysteriis usus fuerat, sinapi acetumque iniicientes, sic sodales
multo cum risu verbisque turpibus et obscenis, spurcissimisque et ex-
secrandis gestibus, impertiebant. verum haec sinamus.

22. Cum. aliquando. sanctissimus patriarcha Ignatius, ecclesiastico
omni ceetu et ordine stipatus, pias supplicationes in pomerio extra mu-
ros obiret, et ad divinum quoddam templum consueta cantica modulanda
religiosa pompa modestiaque procederet, contigit ut et impius profanusque
fatriarcha Grullus, sacerdotali stola indutus asinogue vectus, cum me-
tropolitis eius ipsam impietatem maiori impietate superantibus omnique
sua scena et Satyrico choro atque ordine, pro suorum operum ratione
thymelicorum more nugas. tragice exaggerando ac concinendo, adversis
frontibus concurreret. cumque prope fuissent, reiectis in. humeros sub-
latisque penulis plectroque graviore pulsatis citharis, verbaque meretri-
cia ac cantiones ad sacrae modulum cantionis ex adverso cantillantes,
Panumgque in morem et Satyrorum tripudiantes ac cymbalis perstrepen-
tes, velutque artis aemulos sacerdotes divinumque antistitem naso sus-
pendentes, diabolicam choream iterque peragebant. sciscitatus vero dei
praesul, discensque quinam essent et a quo quave de causa conflatus

illis coetus, ab imo pectore ducto suspirio horumque principem atque
auctorem deplorans, fusisque ad deum cum fletu precibus, ut eiuscemodi
blasphemiae ac iniuriae finem imponeret impiosque penes infernum dis-
siparet, ne sancta profanarentur mysticaque ac veneranda sic procaciter
irriderentur, institutum sibi iter hymnodiamque prosequitur.

23. Alia item vice, ut inclitum virum Ignatium patriarcham con-
tumelia afficeret ipsamque parentem irrideret, amens menteque captus
imperator tale quid comminiscitur. in praefulgido ac rutilanti aureo
triclinio regia sede sublimis, impurissimo Grullo archieraticis vestibus
induto, loco veri patriarchae proxima sede assidere iusso, ac qui dei
antistitem decebat l‘:onore illi cultujue adhibito, compulsoque impurissi-
mam ac nefandam barbam capitis integumento obtegere, matri suae per
eunuchum quendam e sacro cubiculo mandat adesse sanctissimum pa-
triarcham Ignatium ac secum sedere; et ut veniat, si eum bene sibi
precari velit, ac una secum illius compos orationis fieri optet. illa, uti
religiosissima deique amans, ingentem amoris vim ardentemque fidem erga
sanctissimum patriarcham nacta, simulac audivit, festine egressa accur-
rensque, ac nec oculos tollere satisque intendere prae pudore valens,
extraque omnem malitiam, nec pravi aliquid aut dolum suspicata, ad

sancti antistitis, ut sibi videbatur, pedes procidit, rogatque pro se pre-
ces fundi. at scelestissimus ille paululum e sella sese erigens, eique
dorsum obvertens, asinino crepitu ab exsecrandis exploso visceribus,
sic eam affatus est, ne dicas, domina, quod ne hoc quidem te dignam
duxerimus. his imperatore cacchinnos sustollente, ipsoque illo impuris-
simo risu procacissime effuso, plurimaqueiis blaterantibus, seu potius male
sano sincipite stultissime oestroque obgannientibus, commentum agnoscens,
factamque fraudem, Augusta, altisque gemitibus nequissima deplorans,
dirasque plurimas in filium iactans, ad extremum edixit. en, fili im-
probe, deus manum suam abstulit a te; datusque tibi est sensus repro-
bus, ut facias quae longe ab officio sunt. atque his dictis, et cum eiu-
latu ac lacrimis, crines vellens, recessit. talia generosi principis facta
strenua. eiuscemodi illius circa divina sacrosque homines religiositas ac
reverentia.
24. Cum talia atque his plura deterioraque, quamdin rerum
otitus est, ab eo in dies patrarentur, ac tum etiam cum Basilium
woperii collegam adlegisset in iisdem versaretur, videns haec ille
audiensque nimis graviter discruciabatur animoque dolebat, ac nec
vivere > sustinebat. hocque animo agitans, ut quam posset omnem
medicinam adhiberet, nghilque quod ad emendationem spectare vi-
deretur omitteret, prius quidem conabatur per alios a talibus eum

studiis avocatum ad officium frugemque meliorem reducere; postea an-
tem ausus tandem est et ipse per se animi benevolentia pronaque vo-
luntate imperatorem corripere ac, si liceret, ab eiusmodi impiis dictis
. factisque avocare, taliaque ad eum submisso humilique animo gestuque
et habitu disserebat. “aequum est, o domine augusteque, tantis a te
beneficiis ac muneribus donatum monere quae officii sunt, optimaque
documenta tradere, et quae utilia ac salutaria sunt in mentem revocare.
exosi sumus (ne te lateat, domine) exosi sumus” nam se etiam ipse una
miscebat ad vitandam invidiam, licet in nullo eorum quae ille turpia ab-
sonaque agebat gocius illi accederet. “tum sane universae civitati tum
senatui; deique’ sacerdotibus exsecrabiles devotique habemur; nec est
qui non criminetur ac vituperet. quando vero etiam diras hominum at-
que odia nihili faciamus, at dei tamen formidolosa indignatio, timendum-
que est ne illius irati ac succensentis periculum malo nostro faciamus.”
verum haec dicendo petras seminabat littusque alloquebatur et Aethio-
pem lavare videbatur. sic alte insita infixaque illi haeserat improbitas;
sic ad omne salutare monitum obsurduerat, aspidis in morem obturans
aures ad incantamenta. non solum enim ad meliorem frugem non redi-
bat, sed et iam monitorem oderat et aversabatur; haecque adeo inter
sodales et orgiastas accusans irridensque alieno se ab eo animo innue-

bat, tumque etiam clarius ostendebat. cumque scelesti illi ac pestes in-
telligerent, in eum commovebantur ac instruebantur, verisimilique ra-
tione calumnias subornabant. nempe audaciam ac proterviam eius mo-
rum gravitatem vocabant; quod illi libidinum socius non accederet, male-
volentiam; quod denique pari cum illis foedere non delinqueret, con-
temptum appellabant. ~“ecquinam fiat” aiebant “ut te diligere profitea-
tur, qui non gaudeat quibus tu delectaris, nec quae tibi ex animo sint
subministrare studeat?” his magis cedens imperator fidemque habens
inferendae Basilio necis occasionem captabat, eiusque-tollendi rationem
verisimilem quaerebat; sed nulla suppetebat. tantum vero illius furor
processit, ut et ad occultam necem animum impulerit; quam nonnullis
ex sicariorum illo collegio, quibus omnia credebat, commisit, ut nimirum
venatum exeuntes, tanquam bestiam percussuri, hastam in eum mitterent
eaque ratione necarent. id quendam patrasse ferunt, missoque spiculo,
ab eo aberrasse, praevolansque telum humo defixum esse, equum vero
repente mordentem frena una secum raﬁptum per abrupta saxa praecipi-
tem egisse, atque eo casu illum vitam finisse. quando et frustra paeni-
tentia ductum aiunt sodalibus mandasse ne deinceps insontem aggredi
auderent, nisi velint et ipsi eodem atque ille exitio vitam ponere; ac-

cersitoque viro quodam religioso, cum aliis delictis suis ac sceleribus,
hoc quoque sacra exhomologesi expiandum putavit.

25, Cum autem imperator nullam viam aut occasionem inveniret
interimendi Basilium, ad alia consilia, scelerata quidem ac nefanda, ver-
titur. nempe secum ipse constituit ut et alium pariter heredem sceptris
immittat. ac sane Basilicinum illum, sic appellatum, unum et ipsum ne-
farii illius collegii, hominem nequam ac sceleratum effeminatumque et
%ulae mancipium, Nicomedia oriundum, fratrem germanum- Constantini

apnogenae, qui postea semel iterumque praefecti urbis munus adeptus
est: tunc vero inter regiae triremis remiges adscriptus erat. hunc ita-
que infaustum Basilicinum quandoque regia, multis nominibus celebrata,
induens purpura, spectabilique atque omnium votis expetenda capiti im-
posita corona, chlamydeque holoserica adhibita, et coccineis lapidibus-
que pretiosis interstinctis calceis, aliisque regiis insignibus, ad senatum
eduxit manu tenens, eique pro ministri partibus obsequens, haud aliter
ac Nero ille quondam decantatissimum Erotem. atque ad verbum ait
“videte omnes, et admiramini, an non convenit ipsi regia dignitas®
primum quidem species digna imperio: secundum autem congenita est
corona, suntque dignitati congrua omnia, quanto melius erat me hunc

imj)eratorem fecisse quam Basilium?” haec qui in regia erant universi
videntes et audientes, defixi steterunt, tantam viri vecordiam stupentes
mentisque eversionem. sic nimirum prae immodica ebrictate scelestis-
simisque ac impurissimis actibus, quicquid prorsus honesti ac officii est
excusserat, emotaeque mentis insanusque ac titubans ratione erat.

26. Neque tamen quod suave solum et solutum et deliciosum et
remissum et molle et indecorum, ex Bacchi gratiarum datoris gaudiique,
quem se et imitari putabat et ambiebat, sed rursus etiam crudelis, illius
more, furiosum quidpiam Titanicumque praeferebat; nec raro comicum

ervigilium in malorum illi desiit tragoediam. ex temulentia enim de-
gaeehans felicioreque fortuna ebrius in omnem nefarie impietatem pro-
ruebat. cum itaque totus mero madidus et temulentus erat, ac quicquid
prorsus sanae mentis est excusserat, ad caedes animum adiiciebat inno-
centumque hominum atroces poenas ac neces imperabat. haec fere illius
ad ministros iussa, “hunc illumque tollentes lictori tradite. alteri oculos -
effodite ; alterius manus pedesque praescindite. hic capite luat; ille igne
torreatur.” eos ministri arripientes, cum scirent haud sanae mentis
fuisse cum sententiam ferret, Hebebant illi quidem custodiae, non tamen

poenis addicebant: saepe vero, cum quis erat quocum non satis ipsis
conveniebat eisque exosus erat, imperatoris mandato abutentes eum, etsi
innocentem, veluti iudicio damnatum in poenam rapiebant. hinc miser
jlle, ne tunc quidem in quibus versaretur intelligens, a cubiculariis in
imperatorio lectulo reclinatus vicino mortis somno veluti mancipium op-

rimebatur; mane vero, cum somnus vapores vini crassamque illam ca-
iginem vix tandem discussisset, expergiscens nullius eorum quae pridie
vesperi facta essent meminerat, saepiusque nonnullos ex illis quaerebat
quos temulentus damnaverat mortique addixerat. audiens vero a stipa-
toribus et ministris quam in eos vesperi sententiam tulerat, ipsum facti
paenitebat ac ingemiscebat. et aliquando quidemn quaesiti inveniebantur,
aliquando vero inutilis erat pro iis quae nefarie illi gesta erant paeni-
tentia, illis sublatis in quos sententiam dixerat. rursus iterum mane,
vinique potu in prolixam noctem cum nequissimis dictis factisque stre-
nue protracto, eadem patrabat. haec vero quisnam audiat videatque,
vel s1 saxeum illi pectus exque robore animus, qui non ira concitetur,
nec aliquando ad eos ulciscendos qui innoxie pereant incalescat? nec
mortalium omnium mitissimus David, ut arbitror, tantam piaculi petulan-
tiam lenius sustineat. stoliditas enim et stupor est, non lenitas aut ae-
quitas indulgentia haec seu ulciscendi subtractus vigor. .

27. Tam vero omni pene exhausto aerario, eius scilicet opibus in
studiis rebusque eiusmodi foede dilapidatis necessario imminebat proce-
rum omnium (patriciorum scilicet aut senatorum ) una manifeste exspe-
ctata caedes bonorumque publicatio, ut non deessent imperatori sumptus,
quibus aurigis meretricibus aliisque impuris hominibus ac ganeonibus
gratificaretur. septuaginta namque supra nongenta auri signati centena-
ria praeter argenti rudis pariter ac signati vim, relicta a patre Theo-
philo atque in regio servata aerario, quibus mater Theodora triginta
aliis superadditis mille centenariorum numerum compleverat, aunis quat-
tuordecim, ac ne integris quidem, quibus solus ipse rerum potitus est,
plane distraxit ac dilapidavit, ut post eius mortem non plura tribus re-

erta sint. et quomodo non futurum erat ut deficerent, vel si ex fluviis
influerent, cum sic perdite atque prodige dissiparentur? cum enim ali-
quando aurigae, cui nomen Chilae, filium ex sacro fonte suscepisset, in-
tegrum centenarium munificas donator erogavit. sed et patricio Hime-
rio, quem Choerum (id est porcum) imperator ob oris asperitatem in-
elegantiamque vocabat, qui tamen ob porcis affinem sordidamque vitae
rationem eo potius nomine dignus videbatur, quod aliquando ipso coram
obscena verba effutiens et scenicis nugis abutens, omni prorsus proie-
cto pudore nihilque turpe ac probrosum a se alienum ratus, ganeonis
crepitum ex scelerato ventre misisset, sic gravem valideque displosum

ut procellae in morem lucentem faculam flatu exstinxerit, quinquaginta
libras, perinde ac si Herculeum hoc certamen confecisset, liberalis mu-
nerator congessit. sic quoque eius erga alios ei similes nepotes modum
omnem praemia muneraque vincebant. haec porro si in milites primi-
pilariosque ac viros strenuos, seu etiam alia virtute praestantes, sic

.proclivi liberalitate effunderentur, magnificentiae et liberalitatis magni-

que ac generosi animi signa non nemo arbitraretur: quod vero in mimos
et aurigas et saltatores et scirras et adulatores et sordidissimos ac in-
quinatissimos quosque dementer dissipabantur, honesti vero ac virtutis
praemio ne obolus quidem ministrabatur, prodigentiae omnino et de-
mentiae et stupiditatis certa indicia esse existimet. quibus iam defi-
cientibus necesse erat, uti dicebam, templa spoliari, religiosas sacrasque
domos praeda temerari ac rapina, omnesque paulo reliquis locupletiores
direptis facultatibus mactari et ingulari. quapropter probatissimi nobi-
lium eque senatu prudentissimi, una conspiratione per milites pro sacro
cubiculo excubantes in palatio S. Mamantis martyris, eum interimunt,
sic nimirum ut immodica vinolentia consopitus absque ullo sensu somnum
cum morte coniunxerit. quemadmodum enim scorpios et viperas semel
intuiti homines ob innatum illis virus, antequam etiam vulnus infligant,
statim necant, sic et venenosos cruentosque viros, antequam vulnerent

ac interficiant, student tollere qui ab eis creandum sibi periculum ex-
spectant. sic ille, turpiter ac exitiose sibi pariter rebusque vivens, talem
et finem nactus est, iis condignum quae per vitam gesserat.

28, Illico autem ad summam rerum provehitur, qui hactenus se-
cundas in republica tenebat, Basilius; atque ab optimatibus inferioribus-
que ordinibus omnique exercitu et reliqua urbana plebe, qui et antea
supplicibus a deo votis iis exposcebatur, imperator acclamatus est. is
vero, mox ac reipublicae clavo admotus est, tum se ipse fum imperii ha-
benas deo dicavit, haec verbis solennibus orans, “Christe rex, qui tuo
iudicio ac nutu imperium adeptus sim, tibi illud pariter meque ipsum
consecro.” moxque accersitis senatus primoribus muniisque publicis ac
dignitatibus praecellentibus, iis coram regiorum thesaurorum penum
aperuit; nec aliud quicquam ex tanta pecuniarum vi inventum quam tria
duntaxat, quemadmodum paulo ante dicebam, centenaria. quare indagans
imperator expensi codicem, eoque invento apud senem quendam eunu-
chum, Basilium protospatharium, intelligensque quo illae abiissent, cum
optimatibus eius rei causa consilium habuit. horum una concors senten-
tia fuit, ipsos qui male acceperant, in aerarium referre oportere. im-

perator iudicii acrimoniam temperans, semissem receptorum in aerarium
publicam singulis referendam sanxit. ita factum est ut et illis, etsi nulla
digni munificentia erant, accepti muneris pars haud exigua cederet, et
trecenta centenaria ad aerarium publicum redirent; unde in urgentibus
negotiis subministrare coepit imperator, exque officii ratione rem publi-
cam gerere.

29. Qua die imperii summam adeptus est Basilius, velut deo Ro-
manarum rerum in melius mutationis indice, multorum tropaecorum nuntii
in Augustam hanc urbem advenerunt, multisque Christianis assertam ex
captivitate libertatem ad eam perlatum est. pompa itaque progressus
imperator ad magnum dei templum, cui ab eius sapientia nomen est,
proque omnibus simul gratiarum actione perfunctus, redeundo consularia
sparsit munera, ingentemque vim pecuniarum, non ex publicis (quae non
suppetebant) sed ex propriis, quas ante possederat, in subditos plebem-
que distribuit. uxor quoque Eudocia cum liberis Constantino et Leone,

ari et ipsa largitione, multas civibus pecunias ex suis erogavit. ac
icet eo tempore imperator multa adhuc rei nummariae egestate preme-
retur, uti dictum est, postea tamen uberes satis opes adeptus est, par-
tim quidem dei munere ac nutu ob eius in pauperes misericordiam ac
aequitatem, multis sub terra occultis thesauris illo rerum potiente in lu-

cem productis; partim vero etiam ex auro ?uod in privato imperatoris
aerario, quod nempe eius decessor Michael conflatis egregiae fabricae
pulcherrimisque operibus (aurea scilicet sic vocata platano, duobus auro
solidis gryphibus, totidemque auro ductilibus leonibus, auroque solido
organo, variaque alia mensae supellectili ipsa aurea, imperialibusque et
Augustiacis indumentis, magnorumque principum ac magistratuum vesti-
bus, cunctis auro contextis), uti dictum est, reposuerat ac pro libidine
abusurus erat. praerepto enim illo aurum repertum est, signatumque
imperatori in omnibus perquam utile fuit. opus enim ait (Demosthenes
Olynth. 1 p. 15) esse pecuniis; nec si desint, fieri posse aliquid eorum
quae deceat. sed haec postea evenerunt.

30. Tunc vero quandoquidem ad imperii gubernacula divinae pro-
videntiae nutn Basilius sederat, statim a linea, ut aiunt, ipsisque carce-
ribus sedulo operam posuit ut nihil rei magnitudini impar videretur.
itaque noctn pervigil erat, interdin animo dispiciebat, nullam non mo-
vens rationem, nullum non consilium versans, ut boni alicuius auctor
subditis fieret et ut illustrem magnamque res mutationem in melius ac-
ciperent. hinc primum incorruptissimus ipse nullaque munerum sorde a
recti libra declinans omnium optimos delectos promovebat, quibus par-
tim a se ipsis, ut qui optimi erant, partim vero ab imperatoris sedula
inspectione, primum opus ac studium erat ut prae reliquis a quovis mu-

nere manus puras servarent; tum ut prae omnibus virtutibus iustitiam
colerent, et ut ubique aequitas vigeret diligentem operam navarent, nec
a divitibus pauperes opprimi vel quemquam innoxie noxam subire sine-
rent, sed inopem et egenum de manu fortiorum eriperent (Psalm. 84 10),
paulatimque eos recrearent quos ob praeteritorum iniuriam animo delin-
qui noverant ac collabi, eosque sublevantes ad pristinam omnes felicita-
tem reparare studerent. hi porro, tum qua ipsi jam initio ratione ac
. sponte ad virtutem propensi erant (tales enim omnino deligebat) tum
. imperatoris circa haec solicitudine ac vigili in omnibus circumspectione,
cum se mutuo in omni officii genere superare contenderent, statim omnis
iniustitia ab omnibus procul facessere, ac iustitia omni palam coli liber-
tate; manusque supra quam Briarei antea ad aliena rapienda extentae
torpidis stupefactisque similes decidere; infirmaque prius egenornm
membra robur viresque accipere, idcirco nimirum quod singulis suam
libere exercentibus glebam, vineaeque proventn fruentibus avitaeque
olivae ac ficus, nemo erat qui haec sibi quavis iniuria usurpare aude-
ret, sed quisque in horum consueta avitaque umbra conquiesceret. in
hunc se modum pius imperator erga omnes subditos habebat, tum qui
ruri inque oppidis tum qui in urbibus agebant, quantum Romapi imperii

sese dicio protrahebat. sin autem aliquis veluti malitiae ramus in ali-
quo valide nimis conglobatus a singularibus praefectis ac magistratibus
aut convelli aut exscindi omnino non poterat, ipsiusmet imperatoris
opera meliori fruge componebatur, aut certe variis aliis modis medici-
nam accipiebat. cum enim optimus hic imperator per omnem late dicio-
nem iniustitiam prorsus exstirpare contenderet, ubique sancita edidit
in(ﬂue omnes provincias misit, quibus datio omnis ac praestatio, prae
inolita olim prava consuetudine haud aliena a ratione visa, tollebatur
ac exscindebatur, omnisque aequalitas ac iustitia velut a prolixo quo-
dam exsilio ac fuga in vitae usum reduci interque homines novum videre
videbatur.

81. Sed et qui ad iudicia idonei exque disciplinis in eam rem in-
structi satis animique sententia ac voluntate religiosi integrique nosce- -
bantur, collatis honoribus ab humiliori gradu sustollens atque exaltans,
annuisque stipendiis et frunientatione aliisque muneribus liberaliter do-
nans, per singulos progemrodum vicos domosque religiosas constituite
potissimum vero, quam Chalces vocant, conspicuam olim ac admirandam
aedem, temporis iniuria eorumque qui rerum potiti erant negligentia
(forte etiam incendiorum vi) multis in locis labefactatam, obsoleto tecto
ac collabente, ipse et labore et profusis sumptibus expurgavit atque re-

fecit, forumque iudiciale destinavit, Areopago Heliaeaque multo augn-
stius. nec iudicum solummodo delectn ac promotione illis providit qui
se iniuria laedi quererentur, sed et diurnis alimentis iis constitutis qui a
potentioribus per vim quotidie in urbem traherentur. veritus enim ne
necessarii commeatns penuria necdum absoluto negotio haud raro qtti-
dam urbe excederent, sufficientes constituit reditus, unde actores pro-
curarentur, donec a iudice dicta eis sententia esset. nec ista modo eius
inventa ad iniuriam penitus profligandam, sed et se ipsum in hanc de-
didit partem. cum enim a ducendis exercitibus aut dandis responsis un-
dequaque adventantibus legatis ei vacaret, ipse se aula subducens inque
Genico posito tribunali (sic dicto loco, uti videtur, quod ex omni loco
ad publicas rationes eo confluerent) eos qui a publicanis haud raro, ut
fere contingit ob imperii amplitudinem, iniuria afficerentur ac velut ad
prytaneum ad eiusmodi iudicii locum confugerent suasque expostulatio-
nes offerrent, magno labore assiduaque diligentia examinabat, atque in
eum modum iis qui iniuria afficiebantur vindex sedebat; eos vero qui
faciebant, poenis a lege praescriptis, ne talia deinceps auderent, deter-
rebat. subsecutis deinde temporibus fama est, cum ad eum iudicii lo-
cum atque palaestram accessisset illis vindex futurus qui ulla iniuria pul-

sarentur, nemine expostulante, cum in mentem venisset ne forte ingressu
ad ipsum prohiberentur qui damnum. aliquod iniuste paterentur, ex sti-
pantium cohorte misisse qui per varia urhis loca inquirerent, num quis
adversus aliquem expostularet. wubi redierunt, nullum se invenisse di-
centes qui querelarum aliquid adversns aliquem haberet, gaudio ferunt
generosi pectoris virum in lacrimas effusum esse, atque in eum modum
deo gratias egisse. ad haec considerans inde improbis iniuriae ansam
fore, quod veteres conscribendis publicorum vectigalium tabulis brevi-
tatis causa mumerorum ]Lartibus ac apicibus, puta semissis sextantis at-
que unciae, uterentur, hanc quoque iniuriae occasionem ablaturus, sta-
tuit decrevitque ut literis simplicibus, quae vel rusticis lectu faciles es-
sent, integrisque et apertis calculis quantitate notata, exactionum codi-
ces scriberentur, expensis de suo in chartas et seripturam ac scriptores
constitutis, ne ulla pauperibus iniuria fieret. et hoc quidem tale tantum-
que illius erga subditos curae diligentiaeque indicium, quodque nemini
ullam fieri iniuriam vellet; talisque in administratione civilium rerum et
publicarum’ erat. L

32. Cumque nollet videri ecclesiarnm dei curam negligere (omnino
enim, ut quae in mundi navigio contineantur, ipsae quoque impergtoris

providentiae sunt obnoxiae, ac potissimum illius, viri scilicet religiosi
ergaaue divina veneratione cultuque longe propensi), has quoque velut
in salo iactari tempestate videns atque turbari, eo quod noxam commu-
nem a decessore contraxerant, sedeque pulsus et a ngege amotus fue-
rat qui eis legitime praeerat, alio in eius locum suffecto, tranquillare
studuit; communique synodo ac conventu cunctis ex locis dei praesnlum
habito, quoad licuit, ecclesiarum procellam sedavit, tum superiorem se-
ptimam sanctam synodum confirmans, ac qui adhuc essent, iconomachos
anathemate feriens, tum vero legitimum ecclesiae sponsum atque liberis
patrem canonice reddens, subditiciumque atque intrusum, donec ipsum
dominus ad se transferret, cessare iubens. sic itaque probe riteque res
ecclesiasticae illi compositae, hacque ratione studio suo ac cura omnem
ei possibilem tranquilritwem praebuit.

83. Cum item leges civiles multum obscuras atque confusas rep-
perisset, ob bonarum scilicet atque malarum, ut sic loquar, permixtio-
nem, quod nempe tum antiquatae tum quae vigebant nullo delectu ac
communi uno corpore conscriptae haberentur, has quoque convenienter,
ac quoad res ferebat, col e emendavit, antiquatis, quae iam nullias
usus forent, sublatis, earum vero quae ratae essent multitudine plane ex-

plicata, ac velut compendio, certis capitibus, ob faciliorem memoriam,
priore illorum infinitate comprehensa. )

84. Quia tamen invidia bonis semper adhaerescit, uti maxime li-
gnis dulcibus adnascuntur vermes, maliqnue daemones annuorum terrae
Eroventnum frugumque ubertati invidentes iravorum hominum opera

onorum feracitatem conturbare conantur, ex horum numere. ad impera-
toris vitam insidiis ferroque appetendam instructi Symbatius ac Geor-
gius cum hominum nefariorum ac impiorum turba. haud tamen omnino
_eis licuit, non sinente deo ut depressa devictaque malitia brevi quasi
reparatis viribus convivisceret exque orbe aequitatem ac iustitiam pelle-
ret. coniuratorum uno prodente eorum in apertum deducta machinatio
est. subsecutis criminis indiciis evictaque causa, legum severitate ex-
tremum imminebat supplicium, ut nimirem bonorum omnium proscri-
ptione damnatis etiam vita adimeretur. at ﬁoneroli principis clementia
una duntaxat_oculorum effossione, eorum solummodo qui pravi consilii
auctores exstiterant, poenam deﬁnivit; magisque ultionem moderatus
esset, ni perspectum habuisset summa in eos clementia alios quoque ad
idem scelus audendum provocatum iri, tumque adigendum se necessario
ad atrociores poenas exigendas, idcirco ea, quam dixi, poena tum illis

paenitentiae tempus praebuit, tum malos reliquos coercuit. studens au-
tem maiorem in modum eorum reprimere animos qui iniuste aliorum
caedibus inhiant, omnemque illis spem auferre, filios natu maiores Con-
stantinum atque Leonem, regie iam educatos ac eruditos omnique vir-
tute ex imperii ratione excultos, ad imperii dignitatem promovet, velut
nimirum validiores pluresque radices in imperio mittens, et super eo
nobiles imperii ramos sustollens.

35. Ad hanc porro historiae partem cum venerim, libet hic quo-
que de reliquis eius liberis instituto scrmone, quomodo de singulis pie
admodum statuerit, declarare. velut enim olim pietate conspicuos ac
beatos viros, imo et supra illos, hunc quoque deus copiosa probaque
sobole donavit. post aliquod itaque tempus etiam Alexandrum filiorum
tertium Aungusti corona impartivit. horum vero novissimum Stephanum,
haud secus ac Abrahamus Isaacum, deo offert deique ecclesiae adlegit
ac consecrat. filias totidem numero quot erant masculi, in sacro illustris-
simae martyris Euphemiae monasterio devovet, ac velut munus acce-
ptum hostiamque deo_dicat, illas. tum moribus tum habitu omnique ap-
pavatu ornans, quo decorari solent quae pure ac incontaminate immor-
tali sponse Christo sponsae virgines copulantur. haec, licet subsecutis



DE BASILIO MACEDONE. ' 265

ovmpupdve, donep i gloe, ovtw 3y xal T dmpyfoe i Te-
10axTV0C TWY GOEAPY.

36. ’En:i odv 16 oixor xeld elyey adt xal xavd oxomdy.

woefi] xul Fedgeotov, Ixdhes 08 adzdy 7 Llovow megl T@v GAwy
5qoovzic xal mpdg vmegoglovs orputelug, we &v Tois olxelowg mévorg
xal Tf adroi dvdply xal yeovveudtyre mhotivy pédv 1o Sgea TG

dgyiic, nogpwréow 08 ovvioy xai dnehdoy Td dvouevés, oddé P 165

rovtwy Huédyoey, GAré mpdra pév T0dg oTgUTIWTIGDS XaTaAdyovg
Horrwdévrag ix To¥ negueonipvor Tog didoudvas Tovtorg Qidot-
10ulag xai géyos xal 16 fucihixd. orrnoéoin die véwv oviloyiic Te
xai Exhoyiic Gvenhjpwoey xal diik Tig T@Y debvrwy magoyiic Te xod
tmddoews Egowoer® Eneta yvuvdoog ToUTOVS TUls TaXTXATS UEAé~
Toug, xei Toig Evdeheyéon ndvos qunclpovs Tijs modeuuxiic dywvlug
nenomxds, xol evatlag Sz pddiora Adyov ¥gerv 23Hoog xai me-

15 pooviwévor Toi edmerdois, ofrw uer’ adrdy vnip TV Quierdv B

xal ovyyev@y xal Smnxdwy xave Bagfdowy doTedrevoey. e yoo
og 09d¢ 7@y Bovadowy xai yvdalwy Todtwy Teqviv 0ddeuloy Yoty
&dévar mpd Tov uadev, o0d” Ty Sotig dedusxdrov ywelc odte
vm0dnuaTOpdPOs, MiTL yE TEY OmovdaioTéoWY TWO. TEXVEY xaT-
20 wpdwxws puiverar. TRV 0¢ modewnny EmoTiuny 1 téypvyy & dlxa
padioewg xal ixavijg qunaglag iy d0évar 1§ Sovioudve, odx
gyov Gpa voiv GAL’ Edjgovy of moAde mepi TO pégog TovTO TONY] -

temporibus acta sunt, hic tamen posita sunto, uti natura, sic et narrandi
ipsa serie, fratrum quaternioni coniuncta. :

86. Rebus itaque sic illi domi probe religioseque ac deo placito
s?iro constitutis, cum ipsum ardens rel publicae cura ad externa quaque
bella suscipienda impelleret, quo nimirum suis ipse laboribus et fortitu-
dine animique magnitudine imperii fines proferret longiusque hostem.
propelleret ac abigeret, nec hanc sibi partem negligendam putavit. pri-
mum tamen militares cohortes inde imminutas quod consuetae largitiones
et stipendia regiaeque annonae illis subtractae essent, novo delectu con-.
scriptoque in eam rem milite replevit, necessariique commeatus submi-
nistratione ac elargitione roboravit. exinde militaribus operibus eos
exercens, assiduisque laboribus disciplinae castrorum expertos ac prae

omnibus servandi ordinis solicitos reddens, tribunisque suis atque duci-.

bus obsequendi ritu instituens, una cum illis pro tribulibus et affinibus
aubne subditis adversus barbaros expeditionem suscepit. noverat enim
nu

am artem, ne mechanicam quidem ac vilem, sciri posse antequam.

addiscatur; nec quemquam esse qui sine magistro vel ipsam sutoriam
(nedum aliquam nobiliorum artium, ac quae magnis sudoribus comparan-
tur) adeptus satis videatur. scientiam vero seu artem militarem, si
absque disciplina sufficientique ex rei usu peritia cuivis volenti parare
liceret, haud sane mentis integrae fuissent, ‘sed delirassent, qui plura

circa hoc in commentariis de rebus bellicis diligenti opera tradiderunt, .

maximique imperatores ac duces exercitus, qui multa de multis tropaea
erexerunt; quorum nemo unquam cum rudi milite nec bellicis laboribus
subacto adversas acies tentavit. atqui fieri non potest ut is doctus sit
qui non didicerit, vel ut certamine fortiter defungatur qui se minime
exercuerit ac gymnasticae operam dederit. idcirco vir ille generosus
exercitatis prius instauratisque militaribus ordinibus, admixtisque tiro-
nibus veteranorum numeris, ac convenientibus largitionibus muneribusque
. eorum impinguatis nervis dextrisque roboratis, sic cum illis adversus
hostes congressus multa tropaea erexit et innumeras victorias reportavit.
haec vero enarrabo quam paucis licebit.
87. Tranquillo igitur urbis statu, ac per eius opportunitatem na-
vata rebus diligenti opera instructoque exercitu, vere arma capessivit,
-inter militares ipse ordines agens ac castra sequens; nempe hoc arbi-
tratus, viro principi pro populo suo adeunda pericula, et ut subditi
omnes secure ac quiete agant, sponte suscipiendos labores ac aerumnas,
cumque ea aetate Tephricae princeps, cui %hrysochiri nomen erat, reli-
3uis virtute praestare visus ac prudentia, Romanam dicionem ac gentem
ire vastaret, quotidieque multos rusticorum captivos agens, superbe
altumque saperet ac se reliquis praeferret, adversus illum eiusque urbem

imperator exercitum ducit. eo autem, quantavis superbia ac audacia
fretus erat, non auso %alam adorientis exercitus generosos conatus expe-
riri aut prudentiam roburque imperatoris tentare, sed secedente unum-
?ue hoc satagente, ut suam sibi servaret urbem atque assereret, ibat
mperator nemine prohibente, diripiens vastansque et exscindens incen-
densque pagos omnes et opp{da, quae Chrysochiris dicionis erant, im-
mensa onustus praeda ingéntemque captivorum multitudinem trahens. sed
et ipsam adortus urbem Tephricam, eamque tumultuaria quasi pugna,
non diutina obsidione conatus capere, videns et murorum firmitate et
barbarorum multitudine annonarumque copia abunde munitam, ac quae
aegre expugnari posset, quod praesertim omnis circum ager brevissimo
tempore copiarum numerositate desolatus erat, ac pene exercitum neces-
sarius commeatus defecerat, a diutina obsidione abscessit; circaum vero
ositis praesidiis, Abara et Spatha aliisque quibusdam expilatis , illaeso
nde cuncto sublato exercitu, cum maultis, ut %ctum est, spoliis ac capti-
Vis reversus est.
38. Ingentes Tephricae factas caedes alia Ismaelitarum urbs cum
vidisset (Taracem vocant), missis legatis pacem exmsmlat et in socia-
rum urbium albo adscribi rogat. in his optimus imperator, quantum

erga adversarios fortitudinis robur, tantam erga subiectos moremque
gerentes aequitatem ac clementiam ostendens, vinci se passus est ab
oratoribus, pacemque rogantibus tribuens exinde pro hostibus illos so-
cios nactus est. hinc cum alii non pauci, tum Curticius Armenus, Loca-
nam tunc praesidio tenens Romanaeque dicionis fines assidue molestans,
ad eum confugit, urbemque suam et arma et populum imperatori subie-’
cit, illius aequitatem ac clementiam cum pari fortitudine ac institiam cum
virtute admirans. .

39. Interim vero intentis in eum hostium animis serioque obser-
vantibus quam in partem ille impetum verteret, ut laboranti opem ipsi
ferrent, lectam bellatornm manum adversus Zapetram (sic dictam urbem)
misit; superatisque velociter viae angustiis ipsam urbem adoriantur pri-
moque impetu capiunt, ac in ea multos trucidant, ingentique praeda ag
spoliis potiti, qui pridem in ea vincti tenebantur, ex carcere liberant.
tum vicinas terras incendunt, Samosatum diripiunt, eodemque impetu
superato Euphrate, cum nullus usquam obsisteret (quod nimirum haud
rrocul ab imperatore hostinm castra locata essent), multis captivis ac
ngenti praeda ditati ad imperatorem reversi sunt, adhuc prope Zarnu-
chum fluvium, ubi Caramisium est, morantem, desidis quidem similem,
sed qui summa industria ac solertia per subditos talia designaret.

40. Hinc discedens cum universo exercitu, quod ad Melitenem du-
cit, iter ingreditur. ubi autem ad Euphratis ripas venit, tumescentem
aestivo tempore lateque exundantem fluvium videns, degenerisque animi
nec illis quas ducebat copiis dignum ratus traiectui assidere, ac donec
detumuissent aquae humiliore alveo exspectare, ponte iungendum con-
stituit; cunctaque ad opus velociter instructa sunt. cupiens vero mili-
tum laborem lenire et ad eius molestias facile ferendas inducere , seque
ipsum pariter spontaneis fatigationibus divexare, ne si quando, ut ple-
raumque solet, inconsulto aliquid accidisset, novitate casus consternare-
tur ant malis insuetus inveniretur, sociam militibus operam, et quidem
strenue admodum ac alacriter, adiungebat, maioraque onera suis ipse
humeris ad pontem apportabat. vidisses tunc eius ponderis onus impe-
ratorem facile ferre, cui vix tres simul milites pares essent. in hunc
modum transmisso Euphrate statim praesidium Rhapsacium expugnat.
seorsum vero Chaldos et Coloniatas regionem quae inter Euphratem et
Arsinum ecffunditur iubens excurrere, ingenti praeda multisque captivis

otitus est; castellaque, quod Curticii vocant et Chachon et Amer et
urinixum et Abdela, cepit ac diripuit. ipse Melitenem irrumpens, ur-
bem eo tempore ingenti civium multitudine fretam affatimque barbaro-
rum copiis munitam, quibus in occursum cum barbarico clamore ac stre-



270 THEOPHANIS CONTINUATI LIB. V.

dradayudv xal @ovayudrwy Gmiviwy avz@, Ty olxelov doeriy
nedelSazo, dg ui) udvoy Todg v’ adrdy @AAG xal Todg moheulovg
P 168 megupoviis Exnhuyijvos 1iv dvdolay adrob xal edyfpeav. dupod-
rwg yoo Guo xal veavixdc moooulSug tois moheulog, xul xovc
xefpa yevvaiog @avels xal w6luy dapéowy, xal muge dewe dgu-5
pevos ebdagorc Te xal dxardnlnxrog, MP@TOE TOvS dvTirETayué-
vovg Erpbyparo @by modd@* &3’ ofrwg of odv adT@ Tovg xoT”
adrods Exaoror xal uéype Toi Eoteos dvargoiivres 20lwxoy, we mod-
Aofg vexgois b mod Tijc nbAews medloy xoraotowdijvar xal Td med
T0i welyovg Ddwg oluare xepoodivar, moddods 9 xal Ldvrag10
akdvae, xal GAhovg 1@ Ofer ixdvrac avrouorijoac, Tods 0E mege-
Aneis elg 10 dorv ovyxdeacIivae xal 0¥ Aomoi #bdov mavidna—

B ow &gyeodar,  Ivda dievoeito udv 0 Saciheds umyavig te nRyvv-
odar xal &nav Spyavov modwgxnTindy ueraméuneodar xol oya
Tohumg xal yevvaebrnrog megl Ty veygopoyluy Bvdelfaodaes wg 0815
édga Ty mohy Texdv Te mepifodi] xapTegdy xal mAnde T@Y Gmd
T0d Telyovg drvvouérwy dvoddwrov, Invdero 9¢ mugd Tdv avro-
poAwy xal qnendelwy ey dgdoviay moAkipy xul u7 dedidvar ygo-
viay mohogxlor, Ggas Wrevdev v Mavigalwy mgocéBade yij
devdgotopujous 0 Tatrny xal Tag olxlag mvpl dodg xal ndy dia-20
@delowy 10 &v mool, 10 Agyaodd Aeybuevov avrdy poodgeoy xal
10 Koviaxiov xal Stegdvov xal Poytr qungijoas xaréoxayevs

1&1«11(2'67A 8 =iy om P 5 wapx] weel P. malim
noeQx T 17 8t] utv AP 0] e

pitu effusls ipse suae virtutis egregium specimen dedit, ut non modo
eius lae sed et hostes illins palam fortitudinem dexteritatemque stu-
pore admirarentur. solerter enim fortiterque hostibus congressus, manu-
que fortem et audacia praestantem fidentisque animi virum ac interritum
terribilibus praeferens, primus adversam aciem magna strage fudit; tum-
que alii sibi quique adversos obiectosque ad urbis usque portas caeden-
tes persecuti sunt, ut exterius urbis pomerium multis cadaveribus con-
sterneretur vallique muro circumducti aqua cruore misceretur, multi et-
iam vivi caperentur, alii metu perciti ipsi sponte transfugerent; reliqui
denique in urbe includerentur, omnique postmodum exitu penitus arce-
rentur. in his cogitabat imperator machinas figere, cunctaque expugnan-
dis urbibus aptata instrumenta convehere, audacisque ac strenui animi
facinora tentandis muris designare: sed cum videret urbem moenium
ambitu munitissimam, eaque tutantium multitudine ac robore captu dif-
ficillimam, audissetque a profugis necessario commeatu abunde instru-
ctam, nec diutinam timere obsidionem, inde discedens in regionem Ma-~
nichaeorum irrupit, excisisque arboribus ac aedibus igni succensis cun-
ctisque obviis devastatis corum castellum Argauthum Cutaciique et Ste-
phani et Rachatum concremans penitus evertit, -postmodum subiecto

omni milite large copioseque muneribus accepto, ac qui singulari virtute
fulserant, singulis decenti honorario donatis, multis auctus spoliis ac
victoriae sertis in urbem reversus est; ingressusque per Aureas portas,
quo fere ritu veteres imperatores in praemagnifica nobilique Roma trium-
ghum agebant, faustis pro victoria populi acclamationibus ominibusque

educentibus, in magnum dei sapientiae templum ad vota congruamque
gratiarum actionem deo Kersolvendum, statim ut erat ex itinere, pro-
fectus,, atque a patriarcha victoriae corona redimitus, in regiam rece-
ptus est.

41. Rursus vero curae eum civiles solicitabant, diversarumque
gentium oratoribus ad se convenientibus dandis responsis incumbebat;
paululumque cum liberis ac uxore relaxato animo, ac sacrosanctis per
urbem voti precumque causa templis religiose lustratis, ex more rursus
civilibus administrationibus iudiciisque addicta opera, diligentiam ille
suam vigilemque curam erga subditos ostentabat. nullum tamen faciebat

* finem quotidie in sacrum divinumque templum ingrediendi deumque
supplicibus votis exorandi, intercessoribus ad deum adhibitis tum Mi-
chaele caelestis exercitus principe, tum Elia propheta, ne prius vita ex-
cederet quam Chrysochiris interitum videret ac tria tela impuro illius
capiti infigeret; quod et postea contigit. sequenti enim anno, cum is

quem dicebam Chrysochir Romanam dicionem invasisset eamque deva-
staret, misit ex more imperator in eum scholarum domesticum; assum-
ptoque omni Romano exercitu, licet palam conserta acie cum illo pugnare
non auderet, interim tamen Romanis cohortibus ex certo intervallo in-
sequentibus, obstabat ne hinc inde excurrere ac palando per loca dis-
pergi auderet. cum igitur barbarus, partim rebus ex voto cedentibus
partim frustrato conatu, iam etiam tempore vocante, ad sua redire sta-
tnisset gravique onustus praeda domum rediret, scholis praefectus duo-
bus ducibus, quorum unus Charsianis alter Armeniacis praeerat, praeci-
pit ut cum iis quas ducebant cohortibus Chrysochirem pone sequantur
usque ad Bathyrrhyacem ; indeque, si quidem adversus Romanorum fines
copias immitteret, id domestico significarent: sin recto itinere in suam -
se latebram reciperet, illo dimisso ad ipsum rursus redirent. (42) iam
itaque ad eum qui dictus est Bathyrrhyaci locum, advesperascente die
barbarorum devectus exercitus ad pedes montis consedit. Romanorum
duces illius superiora occupant, ac quid eventurum sit dispiciunt. in-
terim inter duorum thematum milites, et ordinum turmarumque ductores
ac manipularios,, contentio quaedam et pugna de virtutis praestantia in-

cidit. Charsianitae virtutis, quae in fortitudine est, primatum sibi vin-
dicabant: contra Armeniaci nihil se illa virtute iis impares omnino ob-
nitebantur. angescente itaque rixa, et cum partium irritaretur ferocitas,
ab Armeniacorum coetus primoribus in haec verba peroratum ferunt.
“quid frustra verbis singuli ferocimus atque iactamus, cum in prompta
sit virtutis specimen dare, qua de ambigimus? cum enim hostes haud
longe absint, possunt qui viri praestantes existant, facinoribus editis
inclarescere, ac qui forti robore praecellat, indicio primas obtinere.” his
ergo ductores sermonibus auditis, militumque ad impressionem faciendam
fortem animum atque alacrem considerantes, nec non ipsius loci oppor-
tanitatem haud leve sibi ad victoriam momentum afferre sentientes, quod
e sublimi loco impetum in hostes erant facturi, qui in valle castra ha-
bebant, duas in partes copias dividunt. selectiorem manum ad sexcen-
tos cum ipsis ductoribus in hostem irruere decernunt: reliqui numero
non multi in snblimi starent, confertae multitudinis speciem praeferentes,
data temporis tessera, ut cum illi hostem adorirentur, illico hi maxime
cum plausu et tubis canentibus terribilem rugitum una quoque reboanti-
bus montibus ederent. sic arma induunt, ac occulte per noctem ad ho-
Theophanes contin, 18

stinm castra accedunt. summo autem mane, cum necdum sol emenso
penitus subiecto nobis hemisphaerio emersisset, magna voce paeana can-
tantes, et “vicit crux” conclamantes, aggrediuntur hostem, simul reliquis
de monte militarem conclamationem edentibus. at barbari subito re in-
sperata perterriti, neque inter se coire nec contemplandae irruentium
hostium multitudinis tempus habere, neque omnino quicquam salutare
consulere posse, sed fugae se dare, imperatoris prorsus assidua ad deum
precatione eos perterrente atque in interitum propellente. Romanis ita-
que insequentibus, absentesque duces atque ordines scholisque praefe-
ctum continue compellantibus, sicut fuerat praeceptum, aucto fugientium
pavore ac tumultn ad trigesimum miliare persequuntur, interiectumque
spatium cadaveribus consternunt. (43) inter haec etiam impudentem
audacemque illum Chrysochirem, cum paucis snorum fugientem, Roma-
norum quendam, cognomento Puladem, persecutum ferunt, qui Tephri-
cae quondam captivus, quod festivus esset ac lepidus, Chrysochiri in-
notuerat et ab eo in familiaritatem fuerat admissus. hunc ut vidit bar-
barus furiose alacrique animo insequentem, conversus ad eum “ quid
tibi” inquit “ mali feci, miser Pulade, quod sic insane perempturus me
persequeris?” cui ille brevibus “quod nimirum munerum in me colla-
torum vicem me tibi hodie redditurum deo bene propitio, confido, pa-

trone; ideoque retro te insequor.” praeibat itaque ille quasi mente ca-
ptus ac attonitus, desperata salute, ac nimium pavidus: Pulades intre-
pide audacique animo insequebatur, donec ad altam foveam deventum
est. substitit equus, prae voragine transilire trepidans titubansque.
dumque circa eam Chrysochir animum intendit, huic Pulades conto la-
tera transfigit; statimque doloris vi circumactus equo decidit. tum e
comitatu unus, cui Diaconitzae nomen, se equo proripiens dominum col-
lapsum procurabat, eiusque capite genibus suis apposito casum deplora-
bat. interim alii Puladae succrescunt, equisque exsilientes Chrysochiris
fere exanimati caput a cervice revellunt. Diaconitzem vero ipsum quo-
que vinctis aliis adiungunt. sic pene inandito eventu praeterque spem
omnem debellatis hostibus ac Christianorum exaltata gloria, cito cum
gaudii nuntiis Chrysochiris quoque caput imperatori mittitur. versaba-
tur ille per id tempus apud Petrium, ubi monasterium erat, in quo eius
filiae pietatis palaestra exercebantur. allato capite votorum suorum gre—
cumque memor, intentoque in eum cum lacrimis mentis oculo qui facit

voluntatem invocantium eum, afferri ad se arcum ac sagittas praecepit,
ociusque nervum tendens tres a tergo in sceleratum caput sagittas mi-
sit, ac ne in una quidem erravit, hanc quandam impietatis scelerumque
dignam expiationem se illi adhibere ratus pro tantis hominum milibus,
guoa per multos sui Erincipatua annos perdiderat. atque hunc finem

abuerunt res Chrysochiris, sicque evanuit florentis tunc Tephricae po-
tentia, opitulante numine inque rem pie imperantis Basilii assiduis pre-
cibus facto propitio.

44. Jam vero viro inclito patriarcha Ignatio sancte deo«lne placitis
moribus vita perfuncto, opulentaque canitie ac virtutum obvallante choro
cunctisque landantibus viramque praedicantibus vivis exempto et ad
meliorem vitam translato, ei rursus ecclesiam rite reddidit, qui non rite
sibi ante eam vindicare visus erat; legitimeque ac canonice sapientissi-
oum Photium in regiae urbis vacante sede constituit, quanquam ne prius

uidem omni eum humanitate accipere houoremque habere cessabat, qua
le omnis generis sapientia atque virtute praeditus erat. verum quan-
quam sede deturbarat, quod sane nihil sibi iustitiae cultu potius esse
volebat, nihil tamen quod solandae viri fortunae esset omittebat. unde

etiam assignato ei in regia habitactlo liberorum suorum.institutorem: as:
disciplinis praefecerat. ita neminem, quoad licebat, maestis illius rebus
negligebat, sed cunctis benigne placideque utebatur; ac quibus modis
poterat, omni studio levamen adhibebat.

Quanquam vero sic patris humanitate erga subditos afficieba-
tur eorumque sedulo curam'gerebat, non defuerunt tamen qui- eum odio-
haberent, sen potius qui inviderent ac vitae insidiarentur. nam Cur-
cuas, quem vocant, opibus deliciisque lasciviens tyrannidem, ut par est,
affectabat, adiunctaque coniuratorum pari animorum consensu turba

fendae rei commodum tempus exspectabat. uno tamem ex coniuratis”
ante aggressionem instructas illi detegente insidias, traduntur legibus
scelerati. iterum tamen generosi imperatoris clementia legum severita-
tem tantisper mitigavit ac poenas moderata est. excussis itaque oculis
ei qui auctor coniurationis exstiterat, reliqui inflictis verberibus adem-
ptisque capillis humanius eastigati sunt. acilli quidem in eum modum
paterna magis indulgentia quam herili severitate ad officium saniorem-
que mentem sunt reducti.

46, Enimvero communes rei publicae curas, et quae superioribus
tropaca restabant adiicienda, somnos ei divellebant. verum primum
castrum Lulum Romanae rei utilissimum, ipsum munitissimum , superio-
rum temporum proiecta vecordia eorumque negloctn quae e re communi

forent cum omni oppidanorum turba ab Agarenis captum, obque loci
securitatem iis munitum ac praesidio servatum, prudentia sua ac cura
imperator , munerumque copia, qua vi qua suasione, barbarorum dicioni
excussit Romanoque imperio iterum subiecit. ex quo et castrum Meluus
se illi sponte dedidit, dominumque imperatorem agnovit. Manichaeorun
urbem Catabatalam dictam eo tempore per duces suos excidit. non sic
tamen delectabat quod per alios excisa essct atque direpta, ac moleste
habebat quod non suis ipse laboribus tropaea erigebat. rursus itaque,
assumpto Constantino filiorum natu maximo, ut tanquam genéroso catulo
hostium ei caedis gustum faceret, artisque militaris nec non fortis au-
dacisque animi inter pericula ipse illi praeceptor foret, illo comite ad-
versus Syriam profectus est; veniensque Caesaream, quae ad Argeum
montem est, primam Cappadocum urbem, exque militari ratione suos
exercens, avulsam ex eis selectorum partem velut rimatum ac specula-
tum regionem praemisit: ipse cum gravi militia pone ibat, ut pugnacis
ensis vivida magis virtus praeiret, solidior sequeretur. desertis illi brevi
superatis, arces Psilocastellum et Paramocastellum diripuerunt, inque illis

repertos captivos duxerunt. adventantium cepiaram metu exterriti Phalacri
castri incolae sponte imperatori deditionem fecerunt. Ambri filius Apabde-~
les Anazarbi ameras, procul agente imperatore barbarico more ferociens,
tunc eiusque praesentia Melitenensium se turmae commiscens fuga salutem
expedivit, unum hoc sibi ad securitatem idoneum ratus, si lateret, quo
cunque tandem terrae sinu atque latebra se abdidisset. huius irruptionis
clade et Caisus sive Catasama, et Robana sive Endelechone diripiunturs
itemque Ardala et quam vocant Eremosycaea. tunc et Semas ille Taelis
filius, qui Tauri montis angustiis insidens grassando Romanorum fines
depopulabatur, ad imperatorem confugit.

47. Quodsi brevius simpliciusque ac quasi cursim sic magna anno-
tamus , nemo miretur nec eo nomine criminetur: simul enim istinsmodi
° facinorumque celeritatem acmulari videtur; qua sic leviter sim-
pliciusque transcurrit. citius enim tunc illa capta praesidia designata-
que facinora quam nunc a me narrata sunt. praeterea cum longi iam
temporis mora res singulas gestaque facinora silentio velut obscurarit,
ac nec pugnarum modos nec.ex impetu aggressiones neque exporrectas
contractasque phalanges nec stratagematum pro tempore usus vel scire possi-

’,

mus vel ennntiare, non est cur circa singula tempus teramus libenter-
que in illis immoremur, unde narratio dilatatur. quae autem nullo certo
teste tradita sunt, etsi crebro rumore ferantur atque in ore vulgi voli-
tent, nos tamen ut sine examine amplectamur induci non patimur, ne
confictam eorum quae ne gesta quidem sunt narrationem imperatori ap-
pingere videamur. ac vel maxime, quod nec illi, cum in humanis
adhuc ageret, quae alii velut assentandi gratia verba insinuarent, lubens
videbatur admittere. nos vero, qui ne ea quidem quae omnium ore
testata sunt scriptorum monumentis consignare valemus, aut per otium
possumus, vix certe in iis quae dubia sunt sérmonem protraxerimus.
verum retroagatar oratio, et in viam recurrat quam sibi ab exordio nar-
rationis proposuit.

48. Secundum haec imperator Onopnictem fluyium ct Sarum cum
exercitn traiecit, venitque Cucusum; ibique succensis lucis et arboribus
excisis loca itineribus invia in commoda redegit, atque in eis palantes
cohortes dissipavit. inde Callipolim et Padasiam cum venisset, locisque
asperis ac confragosis iter haberet, equo descendens pedes ipse viaa
angusta emetiebatur, labore suo subditorum infirmas vires recreans. tum
Germaniciam petens, cum adversarii omnes e vestigio cederent intraque
moenia sese continerent, nec qui manum conserere auderet ullus esset,
cunctis circa eam igni absumptis ac suburbanis misere desolatis atque

wastatis Adatam pervenit. oppidani aperto Marte certare non ausi, in-
traque moenia compressi, obsidionem sustinere statuerunt. imperator
suburbana depopulatus, excisoque vicino oppidulo cui nomen Gero,
praedam militibus concessit; eiusque emolumento animosioribus redditis,
eisque ad laborem addita alacritate, in muros ingruit, machinisque adhi-
bitis spe fovebatur, eaque non levi, quibus fretus robustis copiis erat,
urbem vi expugnatum iri. videns autem obsessos metu solutos oppu
tionem ferre, iamque aperto fere patriae excidio nihil obturbari, scisci-
tabatur qua confidentia nullam sui rationem habere viderentur. audiens-
que ex quodam indigenarum, a viro apud eos religioso pioque, sive ille
ex diviniore afflatn sive scientiae alicuius praeceptis imstructus tenebat,
certo se accepisse non ab illo qui nunc obsideret, sed ab alio quodam
ei genere conuncto, Constantino nomine, in fatis esse ut urbs diripere-
tur, eamque ob rem illins assultibus animum non despondere. illo filiom
monstrante siomlc eum vocarirdicente, nec prorsus cassum fore vatici-
"pium, tametsi illorum wrbs ab eo caperetur, respondit is qui oracnlum
referebat, non adhuc illum essé Constantinum, qui illorum urbem esset

eversurus, sed alium quempiam illius nepotum, post longam satis anno-
rum seriem. his imperator prope ira concitus, satagensque ipso opere
inanem temere sparsum rumorem, quod sic iactabant, evincere, maiori
quam antea vi ac conatu oppugnationi instabat. videns vero, quicquid
operae conferrét, nihil se proficere nec ulla firma satis spe subnixum
esse, consideransque non leve exercitus damnum, quod sub dio algente
caelo noctes ageret, plurisque ducens suos incolumes servare quam ho-
stes capere ac subigere, ante hiemem recedere operae pretium putavit.
sed haec hactenus. nobis vero subit mirari, qui post tantum temporis
vaticinii illins eventum conspeximus, quaenam tanta apud barbaros illos
sicque exacta cognitio ac veritatis comprehensio, qui nec vitae nec reli-
gionis cultu admodum probati sint. cum enim ille tunc urbem capers
non potuerit, nunc nostris temporibus Constantinus purpurae surculus,
sapientissimi Leonis filius ac illins nepos, singulari sibi munere istud
usurpavit; adscriptumque illi est facinus internecionis incolarum Adatae.
proinde, ut auctor- Homerus est, bonum erat defuncti filium relictam
esse; quo nimirum ultor eorum quae in 'aki maiestatem illi proterve ausi
foerant palam filius servaretur.. verum vestigiwm rursus oratio repetat,
o quae sequentia sunt eloguatur. Do PR .

49. Tunc itaque imperator multis captis ac manubiis referto exer-
citu, ubi captivorum onus ob viae anfractus difficiles ipsamque eius lon-
gitudinem ense levari iusserat, ad reditum adiecit animum, ingentem sui
metum Agaris nepotibus relinquens. timens vero ne se inter .angusta
locorum hostes adorirentur (noverat enim stultam eam imperatoris vocem
esse, non putarum) suorum manipulis in subsessis opportune locatis,
plures eorum qui se alios capturos arbitrabantur vivos cepit. his rebus
Abdelomelis locorum reguli fractus animus; missisque oratoribus veniam
ac pacem rogat, probum se servum exque animo deditum fore pollici-
tus, locaque subiecturum ac traditurum. votis annuens imperator postu-
lata concessit, ac deinceps socium adversus tribules spontaneum habuit.
hinc rursus Argeo monte pertransito cum Caesaream venisset, victoriae
nuntios ex Colonia et Lullo accepit; signaque praesto erant, manubio-
rum et captivorum ingens copia ex Tarsi et Manichaecorum oppidis con-
vecta, inter quos ingentem Cartorum oblatam turbam necari praecepit,
quippe cum vix quicquam frugis ex illis exspectaretur, nec exercitus
opimis iam spoliis onustus secum eos habere vellet ac advehere, inutile
impedimentum itineris. Medaeum reductus imperator, sparsis.in suos
muneribus ac pro cuiusque virtute ac praestantia. collatis honoribus,

omnique humanitats omnibus acceptis dimissisque ad hiberna cohortibus,
iter prosequebatur. veniensque lryuntium priori more victoriae coro=~
pam patriarchae manu fanstasque a populo triumphales voces accepit.

&. Jam porro annis superioribus Tephricae depressa potentia ac
pene exstincta, Tarsitarum reviviscere ac augescere coeperat, rursus-
que Romanae dicionis fines iugiter infestabant. adversus illos per haec
tempora Andreas ille Scytha haud raro fortiter egerat, proque copia-
rum suarum ratione multos eorum qui praedatum excurrebant a toto
avulsos exercitn interfecerat atque ceperat. cumque adeo egregie in
dies fortitudinis ac prudentine argumenta satis ederet, patricii auctus
dignitate ac scholis ab imperators praefectus est. tuncque maiori po-
testate ac copiis acie conserta cum Melitenensibus Tarsensibusque et
pugnavit et vicit. quandoque vero Tarsi amera, verba mittendo impje-
tatis et amentiae plena adversns dominum nostrum Iesum Christum ac
deum sanctissimamque eius parentem, “‘experiar” aiebat “an tibi com-
modum allaturus sit Mariae filius, ipuzl‘e“ ius mater, ubi copiosa va-
lidaque manu adversus te profectus . accepit ille conviciantis

epistolam , multisque lacrimis sanctas dei genitricis filium in sinu ac

nis gestantis imagini eam apponens ait “vide, verbi deique mater,
tuque, qui praeaeternus ex patre exque matre tempori obnoxius es, quan~
tum barbarus iste insolensque ac novus Senachirim conviciatus sit fre-
mueritque adversus populum tuum peculiarem. adiutor esto ac defensor
servorum tuorum; sciantque omnes gentes robur potentiae tuae.” haec
ad deum oontrito corde multisque lacrimis comprecatus atque locutm:
assumptis Romanis cohortibus adversus Tarsum proficiscitur. atque ub:
ad locum venit cui Podando nomen, ubi etiam recurrit fluvius eiusdem
nominis, in adversam hostium aciem incidit; fiduciaque in deum posita
vir fortis animi, cum omnibus copiis, iisque hortatoriis verbis ad pu-
gnae aleam serio ante animatis; hostium lmpetum suscipit; multisque
grudentiae ac fortitudinis editis facinoribus, nec non legatis centurioni-

us manipulariis ac reliqua omni militari turba strenue dimicantibus in-
genti strage barbarorum exercitus funditur, jpso prius amera caeso,
omnique eius florenti exercitu. pauci in castris extremaque acie con-
stituti, vix periculo elapsi, Tarsum recipiuntur. suis itague se&tﬂﬁa

bostibusque 1a unum locum aggestis magnoque ex eis instar ti

monumentum ‘exstructo tumulo, cum spoliis et manubiis multisque capti-
vis ad sua reversus est, moderate se in victoria gerens, unique deo fa-
cinus -adscribens, illique tribuens et militarem ducisque sic felici exitu
solertiam et ingentem hanc victoriam. quare etiam veritus ne insatia-
bili victoriae ardore maiorisque compendii cupiditate ipsa iam parta,
uti non raro usu venit, invida Nemesis labefactaret, impetu inhibito sub-
stitit. perlato ad imperatorem eorum quae illi strenue gesta erant nun-
tio, obstitit aemulorum pari dignitate invidia ne pro operum merito
sraemia digna reciperet. nempe occupantes imperatoris aures viroque
etrahentes iugiter obtundebant, ac calumniabantur, quasi is consulto
rem Romanam prodidisset atque Tarsi excidio privasset: “cum enim
deus,” aiebant, “in manus nostras tradidisset, si victoriam persecutus
ésset, pleno fiducia milite, ex pugnae iam illi consertae gloria, ducis
ignavia nobis erepta est.” dum Eaec saepius dicuntur, imperator falsa
persuasione decipitur (falluntur enim plerumque etiam viri prudentes, -
per eos qui ea quae ex animo sunt ac placent illis loquuntur) abrogato-
que Andreae imperio, ut qui strenuis facinoribus hostes insequendo non
satis institisset, eius loco Cestam illum, Styppiotam dictum, ordinibus
praeficit omnisque exercitus ductorem constituit, abs se Tarsum expu-
gnatum iri pollicentem, aliaque multa et fortia se peracturum stolide ni-
mis existimantem atque iactantem. (51) is statim Romanis omnibus

cohortibus assumptis, susceptaque in Tarsum expeditione, ostendit An-
dream non segnem atque timidum sed catum et prudentem atque opti-
mum militum ducem. barbaros enim praedam paratam ratus, nec eorum
quae e re essent quicquam ante considerans, nec locis occupatis prior
ipse insidias locans, aut imperatoriae peritiae ac consilii solertiaeque
dignum aliquid animo agitans, Tarso appropinquat in loco quem Chry-
sobullum vocant, dementi animo inconsiderataque audacia ac temeritate.
barbari incautum considerantes hominis genium, quod neque loca tuta
- occupaverat nec convenienti vallo ac fossa castra munierat, neque aliud
quid praestiterat eorum quae cati ac solertes duces praestruere solent,
victoriam dolo parare deliberant, incautumque ac curis solutum nocta
aggrediuntur, stratagemate usi pro eorum in angustum redactis rebus
afflictaque fortuna, uti rei probavit eventus, plane solerti ac commodo.
cum enim ex accepta ab Andrea clade pauci essent ac minuto numero,
rei discrimine ad fraudes necessario versi sunt. multis namque condu-
ctis etiuis, ab eorum caudis coria sicca suspendunt, tumque una tessera
in multas Romani exercitus partes immittunt; ipsique postmodum variis
ex_locis, tympanis perstrepentes, exsertis ensibus in medium vallum in-
siliunt. consternatis itaque turbatisque Romanorum animis, et per tu-



288 THEOPHANIS CONTINUATI LIB. V.

mwy ouod xal Gvdewry xal GAAjhois megimintdviwy,. cuvifn Todg
BaoBdgovs xparijgut xul pévov dnegoy dnegydonodar, Ty nhel
otwy dvoxheds ovpmazovubvwy. xal cvunveyoudvay V@’ Eavidv.
odrw 8¢ nagaddlws xal mag’ Inida xparicarves oi 3 Touanl,
xal 1 vebpa Tijs ‘Poudixis doyijs xataxbyarvres, Toundvwy fouis s
xoi Bagfopixois Gharayuoic Emoudvilov. zowiroy T Tédog Tig

C évorrov azgarnylag 6 pIévog xazd Tdv ‘Puwualwy fedfevoe, xal
Towoitor 7 Bdoxavos Néueow xara T@v edrvgnodviwy npdregoy
‘Pwpaiwy 0 todnaioy iornoer.

MG va pdv mpdg dviloyovra fhoy ovzwg &lye xard Todg 10
y00vovg Tijs edvefoic Bucihelug Buoihelov, (52) zd I¢ npig
dvduevor Zgyouae dumyroacdat.  Grolovdws o Tois Aotnois xad
Ty xate Ty ionépay moayudrwy inl nhéov auenSéiwy il Tijg
Bucirelag Tov Miyosjh, xul ndons oyeddoy Tradlag, Goy Tij xad®
nuis vég Paup ngoagueioto, xul iy nheictwy 1is Sixeriug vnd 15
ij¢ yerrovolons t@v Kogyndoviwy dvvduews xavamoreundelons

D xai dmogdgov 7oic Bagfigois yeyernuévys, Fre ye ugy xol viv iy
ITawvovlg xai dudpotle xal @y Inéxewva TovTwy dtaxequdvay
Sxvdav, KowpBdror gnul xal Sépflot xal Zuyhovuol TegBuv-
vuiral e xai Kavadizae xal dioxdyzavol xai ‘Peviavol, wijc dvi-20
xadev 1av ‘Popaloy inixgazelog dgqvidoavres avrovouol t¢ xal
adtadionoror xaFeorinaicay, vnd lwv doyéviwy ubvov dgyd-
pevor.  oi mheiogos 9€ vy nl nddoy éndovacty Wdeuviuevor xal

\

22 xafsorrixsicay P

multum equis pariter virisque invicem collidentibus, barbari potiti vi-
ctoria- sunt immensa Romanorum strage, plerisque a suis inglorie ob-
tritis ac suffocatis. sic pene inaudito casn praeterque spem omnem
victores Ismaelitae, Romanique imperii nervis excisis, tympanorum
strepitu ac barbarico barritn paeana concinebant. hunc finem stolidae
expeditionis adversus Romanos livor attulit, ac tale tropaeum adversus
eos quibus paulo ante fauste cesserat maligna Nemesis posuit.

Verum sic quidem se res Orientis habebant, Basilio pio religio-
sissimoque imperatore. (52) quae autem ad Occidentem spectant, nar-
raturus accedo. eadem ac reliqua ratione, etiam rebus Occidentis mgio-
rem in modum Michaele imperatore neglectis, totaque fere Italia, quanta
novae nostrae Romae cesserat, potissimaque Siciliae parte Carthaginen-
sium armis debellata atque barbaris vectigali facta, ad haec etiam qui
in Pannonia et Dalmatia, ac qui ultra hos Scythae, Chrobati scilicet
et Serbli et Zachlumi, Terbuniotae item et Canalitae et Diocletiani et
Rentani, excusso Romani imperii iugo, cui pridem suberant, sui iuris
atque liberi facti, suis duntaxat reguﬁ‘a ac magistratibus parebant. ple-

rique vero maioris defectionis specimine etiam baptismum eiuraverant,
ut nullum erga Romanos amicitiae ac subiectionis pignus retinerent.
63.+ Sic igitur Occidentis rebus constitutis, inque eum modum per
anarchiam laborantibus ac perturbatis, arrepta Agareni Carthaginenses
occasione coniunctis viribus expeditionem suscipiunt; creatisque ducibus
Soldano Sambano et Chalphuso, qui longe militia bellicaeque rei expe-
rientia tribulibus reliquis praestare existimabantur, sex supra triginta
naves in Dalmatiam miserunt, quibus Dalmatarum plures urbes captae
sunt, Butoma Rosa et inferius Decaterum. sic cum secundis auris res
hostibus succederent, ad ipsam venerunt totius gentis metropolim, quam
Ragusium vocant, eamque ad longum tempus circumsederunt. haud ta-
men facile expugnare potuerunt, iis qui intra moenia erant magno animo
concertantibus, quippe quibus pro anima, ut aiunt, cursus agitaretur.
dum itaque Ragusini pro temporis diuturnitate malis conficerentur atque
ad incitas redacti essent, legatos ad imperatorem mittunt, necessitatis
angustiis pressi; quanquam non nesciebant aliis potius rebus eum
distineri, suppliciter rogantes ut ipsorum misertus eis vindex foret, ac
tueretur qui iamiam, in infidelium Christumque negantium potestatem
essent redigendi. nondum legati in urbem venerant, sed in itinere ad-
huc subsistebant, cum ignavus malusque imperator in humanis esse
Theophanes contin. 19

P 179

desiit, rerumque summa ud vigilem sobriumque curatorem Basilium per
eius excessum transivit; qui antea quoque aegre ferebat atque animo
angebatur; tuncque legatis diligenter auditis, suaque ipsius vulnera eo-
rum mala ducens, quos eiusdem fidei foedera sociarent, im auxiliorum
apparatu erat, quae supplicibus mittenda destinabat; instructaque cen-
tum navium classe, cunctisque rite apparatis, singularis lQl'nden(:it\e vi-
rum experientiaque supra vulgi usum praeditum deligit, Nicetam patri-
cium cognomento Oorypham, rei navalis drungarium, quem velut fulmen
cuncta amburens ac prosternens in hostes immitteret. Agareni ut missos
ad imperatorem legatos auxilia rogaturos ex profugis acceperunt, tum
quod urbem brevi capiendam non sperarent, tum quod mittendas ab
imperatore subsidio copias formidarent, obsidionem dirimunt; indeque
solventes atque in Italiam (cui nunc Longobardia nomen est) transmit-
tentes Barensem arcem expugnarunt; ibique habitantes cum vicinioribus
quotidie ingruerent ac remotiora tentarent semperque dicioni suae ali-

uid adiicerent, omnem Longobardiam adusque praecelsa %mndam prope
é;)riagkomm subegerunt. atque in hunc modum se res Occidentis ha-

an

54, Quod ita Dalmatarum auxiliis a Romanis gestum erat, viden-
tes, quas paulo superius memoravi nationes, Chrobati nimirum et Ser-
bli et reliqui, eiusque qui tum rerum potiretur aequitatem in omnibus-
que institiam et virtutem audientes, beneque subesse quam periculose
ausuque temerario praeesse ac imperare pluris facientes, operam adhi-
bent ut ad pristinum redeant dominatum iterumque Romanis serviant.

uare et ipsi oratores mittunt ad imperatorem, tum scilicet qui eadem
ipsa integraque religione defecerant, tum qui excussa prima sua servi-
tute ipsi sponte baptismum prorsus eiuraverant; quamque utiles quan-
doque Romanis exstitissent opportune memorantes, rogantesque huma-
nissimo Romanae potentiae iugo ac illius ductori rectorique subiici.
horum votis ac petitioni, ut quae niti ratione viderentur, se facilem
praebens imperator (quippe qui etiam antea pro illis animi angeretur
atque doleret, velut dicionis suae non modica accisa parte raptaque ac
discerpta) placide, quemadmodum humanissimus pater filium qui stulte
imperium detrectarat ductusque paenitentia redierat, ipse quoque istos
admisit atque recepit; ac statim cum illis sacerdotes suoque nomine de-
legatum hominem misit, ut ante alia ab ipso animarum periculo eos eri-
peret ac pristinae fidei restitueret, atque ex delictis, quae vel igno-

rantia vel dementia ac temeritate contraxerant, liberaret. peracto au-
tem religioso istiusmodi opere, cunctisque divino baptismate impartitis
atque Romanorum fascibus inclinatis, hac parte redintegratus est impe-
ratoris principatus, cunctis humanissima eius iussione ex suis eiusdem-
que gentis hominibus, magistratus rectoresque, qui illis imperio prae-
essent, accipientibus. non enim ille magistratus illis praepositos vena-
les habuit, ut inde eaque ratione, qui plus darent exque subditis am-
plius meterent, illis praeficeret; sed qui ab eis ipsis electi essent ac
velut suffragio creati, tanquam arbitros magistratus paternaque benevo-
Ientia eos prosecuturos, eis pro imperio/praeesse prudenter constituit.
atque haec quidem ita se habuere.

55. Quod vero barbari, qui sic neglecto segniterque administrato
imperio in Romanam dicionem traiecerant pulsique Ragusio fuerant, uti
iam dictum est, adhuc in Italia fixo pede continue eam incursabant di-
reque desolabant, centum quinquaginta munitis oppidis, qua spontanea
deditione qua obsidione vique in potestatem suam redactis, audiens im-
serator valde animo discruciabatur; horumque solicitudine invigilans mo-

um quaerebat, quo facile vel hostes penitus fundere liceret vel a Ro-
mana saltem procul dicione abigere ac propellere. iam itaque quae

ante Ragusinorum causa gentisque omnis Dalmatarum missae fuerant
copiae, Niceta Oorypha patricio ductore, ut supra diximus, adversus
tantam barbarorum multitudinem haud satis pares existimans, ac vel
maxime quod in mediterraneis haud raro manus conserendae essent
longiusque a mari abscedendum, quod navalibus copiis haud conduceret
nec certe ab illis praestari posset, alias vero rursus Byzantio copias
mittere haud utile putans ob expeditionis nimios sumptus et Orientalis
tractus regionum necessitatem, prudenti consilio inito ad Ludovicum
Franciae regem et ad Romanum antistitem legatos mittit, ut abs se
missis copiis opem ferant ac cum eis adversus Agarenos Barii sedes
habentes pugnam instruant, iubens ut et quas paulo ante memoravimus,
Sclavenorum gentes institutum suum invent, transmisso Ragusii incola-
rum ope suisque ipsorum navigiis Dalmatarum mari. hoc modo coniun-
ctis viribus ingens contractus est exercitus; quodque Romanae classi
praefectus longe omnibus solertia ac fortitudine praestaret, Barium brevi
capityr; oppidumque ipsum et ager omnesque captivi in Romanorum
potestatem cedunt, suosque regio cives ac colonos recipit. rex Fran-
ciae Soldanum illum subditosque Saracenos sibi ipse captivos sumens
Capuam adduxit, coius illa :llicionin erat ut et Beneventum. huncque

rima imperatoris in Occidentem expeditio nacta finem est; eiusque spo-
iis ac claritate urbs Augusta ornatur.

56. Quod vero haud raro historia etiam narrationibus quae Famm
ab scopo excurrere videntur, quandam sermoni varietatem non illubens
conciliat, eaque legentium animos afficit ac recreat, operae pretium vi-
deatur ut et ea referamus quae inter regem Franciae et Soldanum
Africae ameram civesque Capuae et Beneventi contigere. Soldanus enim
annos duos cum rege Franciae Capuae moratus nunquam ab ullo pror-
sus visus est ridere. rex, si quis ridentem deprehendisset, auro do-
nandum pollicitus est. nuntiavit itaque quispiam regi vidisse se Solda-
num ridentem, qui hactenus maestus severoque vultu exstitisset; reique
profert testes. vocavit ad fe rex Soldanum, exque illo mutationis ac
risus causam sciscitatus est. cui ille “videns” inquit “currum, eiusque
rotas considerans, quomodo aliae earum partes e sublimi axe in imum
deprimantur ac rursus ex humili in altum tollantur, atque hanc ego in-
certae ac inconstantis hominum felicitatis imaginem sentiens, risi, simul
etiam cogitans quam de re instabili superbia inflamur; ac denique hoc
fieri lKosse indicans, ut quomodo ex summo infimus sum factus, ita ex
humili rursum loco ad prius fastigium attollar.” his rex auditis, deque
suo statu cogitans, illumque virum prudentem iudicans, libere postmo-

dum secum congredi ac versari permisit. (57) at Soldanus, homo vafer
et astutus .neengunicae fraudis expers, alios aliis vicissim calumniando
ac committendo salutem sibi procurandam decrevit. haud raro enim ad
eum, velut senili experientia catum hominem ac sapientem exque pro-
spera fortuna infelici jam usum, Capuae ac Beneventi proceres venie-
bant. quibus ille, amicitiae larvam simulans, “velle se” aiebat “regi
ad eos consilium arcanum proferre, sed metuere, quod inde eaque de-
nuntiatione periculum sibi immineret.” at ille iureiurando affirmare,
quod dixerit, religiose iis secreto tegendum esse. tum ille “hoc regi
constitutum, ut vos omnes ferro vinctos in regionem suam Franciae
mittat, ql:}ng qui non aliter vestrarum urbium se tuto potiturum exi-
stimet.” illis vero non certam omnino fidem eius verbis habentibus,
sed certius adhuc illorum argumentum quaerentibus, rursus Soldanus ad
regem talia proloquitur, “non potes has urbes tuto in dicione tenere,
quamdiu primores civiam hic sedes habent. itaque si hoc animo es ut
firmiter tui eas iuris retineas, vinctos illos quantocius mitte in Fran-
ciam.” his persuasus rex catenas brevi fabricari, quasi aliqua_necessi-
tate urgente, praecepit. convisens rursus Soldanus patricios “ne nunc
quidem” inquit “mihi fidem adhibetis, verbaque mea negligitis? scruta-
mini, exquirite, quid fabri omnes regis iussu construant; ac si catenas

N

et vincula inveneritis, iis quae vestrae salutis causa a me vobis dicun-
tur nolite fidem abnuere.” ~intelligentes itaque patricii barbarum, qued
ita diceret, vera loqui, nec de aliis iam diffisi sunt. modum ergo quae-
rebant quo regem ulciscerentur. brevi itaque cum venatum egressus
esset, urbis portas ei claudunt nec amplius ingredi sinunt. is vero,
cum nihil in promptu esset quod quasi ulturus in eos facere posset, in
patriam iterum reversus est. (58) accedit ad patricios Soldanus, indi-
cati secreti mercedem accepturus. ea erat ut in patriam reverti sine-
retur. facta ergo abeundi licentia cum venisset Carthaginem, recepto-
que proprio principatu, nec a malitia discedens, adversus Capuam et
Beneventum, acceptae salutis gratiam iis redditurus, proficiscitur. missa
ad regem ab oppidanis legatio petitum auxilia: verum dimissi contume-
liose legati, aggente rege “illorum se magis gratulari exitio.” mittunt
itaque arcium praefecti nuntium ad imperatorem. is porro, humano
cum esset pronoque ad miserendum ingenio, statim legatum remittit
nuntiaturum ut ad se brevi mittenda auxilia exspectent. capitur nuntii
minister ab_hostibus, nondum perlato responso ad eos a quibus missus
erat. cui Soldanus “si meae voﬁmtati morem gesseris, cum salutem tum
Vero munera ex me consequeris.” assentiente illo, ac quicquid iusserit

facturum se pollicente, “volo” inquit “ut extra muros constitutus in
haec verba cives alloquaris. ego quidem ministerium meum implevi, et
quae iussus eram cuncta feci: nulla tamen vobis praesto fore ab impe-
ratore auxilia existimetis: non enim petitioni vestrae aures praebuit.”
haec se ita dicturum pollicitus mittitur cum Soldani ministris, ut cives
alloquatur. prope itaque muros admotus, rogansque adesse primores
civitatis, ut audiant, infit: “etsi manifesta mors mihi imminet caedes-
que in promptu est, non tamen vos veritatem celabo. verum rogo atque
obtestor ut in liberis atque uxore gratiam mihi rependatis. ego enim,
domini mei, etsi nunc hostium manibus teneor, meum tamen munus im-
plevi, vestraque ad Romanorum imperatorem legatione functus sum; ab
eoque brevi vobis ventura auxilia exspectate. quare state fortiter, nec
ignavia torpeatis. veniet enim qui vos liberabit, quanquam me peri-
culo non eximet.” quibus auditis Soldani ministri, factaque sibi frande
vehementi furore iraque conciti, eum statim gladiis conscindunt. veritus
itaque Soldanus exspectatas ab imperatore cepias obsidionem solvit et
ad propria rediit. ex eoque tempore urbium illarum praefecti Romanae
rei fideles perstiterunt, easque in imperatoris obsequio conservarunt



208 THEOPHANIS CONTINUATI LIB. V.

59. Svréfn 2 xara Todg xa1pods xelvovs xal Aoy oTd-
Aov Ayagnyviy xare Tijs ‘Poucaixijc nixgarelus Bdeiv: @i Taig
703 Bagiréwg Imudbvoig denoeat mpds Fedv xel Tais Eupgoct dia-
TdEeor xal 7§ dcovoy @y moayudrwy petoyaplos pere TGy Po-

B palwy 5 véey dyévero xat dvoxded iy frrav of x 1ijc Ayong fvéy-5
xavro. 6 yap 775 Tagood Guneéic, 8¢ Eoudy wvopdleso, sou-
xovta mholwy ueylotwy, & xoufdpie Aéyerar, ordrov Fagrvod-
pevos xoto 7ob xdergov Edglnov ondllerar. 7Tob ¢ oroatnyed
EArddog (6 Olvidang odrog 7v) xehedoer facidinii ¥ov ixovdy &g
@vhaxyy Tod xdoTpov Aady dnd ndons ‘Eiddog eloayaydvros xail 10
%oig Telyeot 10 apublovie nagusxevacauévov duvvrigw, wg &-
dov oi & 70U xdoTgov T& mhoiu Tois Telyeor MAnoidlovra xal Todg
BaoBdgovs fediv apéoet evyviv avaotéddew xal anwdely nagw-
pévovg Todg Hooy Ix Tav Teydy, Jvuod xai mpodvulag nhijges

C yevbuevor yevvalwg avemywvilovro, xat toig mergofdhotg dgydvog 15
xal voSofaddioToauc xal Tais ix yepdy Tav MIwy dpéocot yodue-

" ot ouyvods Ty Pupfiowy xad’ Exdoryy dviloxov. ob udvov
08 GAAG xal T@Y vedy Tas mhelotag Emipbpov yevoubvov ol nved-
paros T vyed mupl xetevéngnoar. dmogdy ovy xal dvodvudy
6 Pdpfagos, xal ddg ploer yonudrwv Exdvies Tovs moAlodg20
énodwijoxovias, donlda ueyddyy med To¥ ydgoxog Felg xal yov-
olov TavTny nendpowxds “toiro yépas” ¥pn “xal ouwoteiov Iyw
ddwue, perd xal nagddvwy Indécrwy Tov Goidudy éxazdy, 1@
mpurwg dmiféve Tob &oteog xal Tois ouogres Boufeicavie 70

4 ‘Popcixdy A 8 ‘Eglmov A 15 zoig om P

59. Contigit vero per haec tempora ut et Agarenorum classis Ro-
manam dicionem invaderet. verum imperatoris assiduis ad deum preci-
bus solertibusque statutis nec non commoda rerum administratione, vi-
ctoria a Romanis stante, Agareni probrosa clade affecti sunt. Tarsi
enim ameras, Esmanus nomine, maximarum triginta navium (quas com-
baria vocant) instructa classe Euripi arcem aggreditur. Helladis prae-
tor (Oeniates hic erat) imperatoris iussu iustas satis copias ad tuendam
urbem ex omni Graecia inducit, et in moenibus praesidia apta disponit.
tum videntes oppidani naves moenibus propinquare , barbarosque spissis
sagittarum ictibus eos qui in muris erant conantes repellere, ira ac ar-
dore plenis animis strenue impetum sustinebant, petrariisque et arcuba-
listis ipsaque manuum vi intortis lapidibus multos quotidie barbarorum
necabant. neque id modo, sed et maximam classis partem, secundum
nacti ventum, igni Graeco incenderunt. anceps itaque animi aegreque
ferens barbarus, haud ignarus pecuniarum amore non paucos sponte se
morti obiicere, ingenti seuto auro pleno pro vallo exposito, “hoc” inquit
“praemium ac honorarium illi dabo, nec non lectas virgines centum,
qui primus muros conscenderit suisque tribulibus victoriae auctor exsti-

terit.” viderunt cives, et quo res spectaret animadvertentes verbis se
mutno exhortantur; hisque animati, ex composito reseratis foribus, in
barbaros fortiter irrumpunt. multisque caesis, ipsoque amera letali vul-
nere accepto demortuo, ceteri in fugam versi insequentibus ad reliquas
usque naves victoribus contrucidabantur. ingensque barbarorum facta
strages. qui residui fuerunt, paucis navibus impletis ad sua cum probro
diffugerunt. in hunc modum navalis barbarorum exercitus absque na-
valibus Romanis copiis, imperatoris precibus pugnantiumque forti robore,
illustri profligatus victoria est ac inglorie abscedere coactus.

60. Sic vero Tarsensi dissipata nebula, Cretenses rursus exortae
sunt procellae. Saete enim Apochapsis filio eius insulae amera, sed et
Photio viro strenuo ac bellatore illi socio ac administro, septem ac vi-
ginti combariis instructa classe; pro quorum numero et ratione myopa-
ronum multitudo erat et penteconterorum (plerique sacturas galeasque
vocare sueverunt) cum illis in Romanae dicionis loca excurrentes Ae-
gaeumque omne depraedantes, nec raro ad ipsam in Hellesponto Proe-
connesum irrumpentes, multos captivos ducebant, alios contrucidabant.
congressus vero, cuius ante meminimus, Nicetas patricius , Romanarum

tunc triremium praefectus, fortique cum illis conserto praelio, statim
ad viginti Cretensium naves igni Graeco combussit, harum classiariis
barbaris, aliis alias gladio igni aqua absumptis. reliquae naves, quot-
quot maris periculo superiores exstiterant, salutem fuga quaesierunt.
61. Quanquam vero sic imminuto Cretensium numero, sicque illis
infausto pugnae exitu, haud tamen ut quiescerent adduci potuere, sed
rursus rei navali animum attendentes loca paulo a Byzantio remotiora,
Peloponnesum scilicet ulterioresque insulas, devastabant ac praedaban-
tur, ductore classis, cuius supra meminimus, Photio. mittitur contra
illum cum Romana classe, qui illi bene praeerat, Nicetas Oorypha. is
fausta usus navigatione, paucorum dierum spatio, in Peloponnesum eva-
sit; appulsusque ad Cenchreorum portum, cum didicisset occidentaliores
Peloponnesi partes, Methonam Patrasque ac loca Corintho vicina, bar-
barorum classe late divexari atque diripi, prudens catumque consilium
iniit, haud enim commodum existimavit Peloponnesum circumnavigare,
et per Maleam flectendo mille miliarium spatium remetiri, commodique
temporis iacturam facere ac rebus opportuni: verum ut ex itinere com~-
paratus erat, statim noctu per Corinthiacum isthmum multorum adnixw

solertique experientia ad alterum littus per siccum ac continentem tra-
ductis navibus opus accelerat, hostibusque nihil dum tale quid cogitan-
tibus aut praemonitis repente ingruit; impletisque terrore eorum animis
tum ob prioris pugnae cladisque recentem memoriam tum ob inexspe-
ctatam irruptionem, nec coire nec prorsus fortitudinis meminisse per-
misit, sed navium aliis igne absumptis aliis submersis, ipsorumque bar-
barorum aliis ense sublatis aliis maris profundo mersis, ipsoque illorum
duce interempto, reliquos per insulam dissipari coegit; quos ipsos postea
intra casses adactos ac quasi venatu ac indagine captos diversis suppli-
ciis subiecit. aliis cutem detrahit, iis maxime qui eiurati Christi ba-
ptismatis rei essent, hoc ab eis auferri, non corum aliquid proprium,
dicens. aliis corrigias ab occipitio ad pedes usque malleosque acerbo
cruciatu extrahebat. alios tollenonibus quibusdam sustollens, sic ex alto
in lebetes pice plenos iniiciens pellensque, ipso illorum baptismate illos
se impartiri aiebat, quanquam acerbo et caliginoso. sic subsannans,
ac pro facinorum ratione debitis poenis excrucians, non levem timorem
‘ilniecit, ne deinceps Romanam dicionem armis infestare ac diripere au-
eant. .

Hoc modo meridianis flatibus dissipatis, Romani imperii navis a
naufragio tuta dirigebatur. (62) ex Occidente saeva rursus procella

exoritur. Africae namque amermumnes magnis navibus sexaginta instru-
ctus Romanam dicionem invasit; cunctaque interiecta diripiens ac mul-
tis adductis captivis ad Cephaleniam usque ac Zacynthum insulas per-
venit. quibus auditis imperator ad opem ferendam quamprimum accin-
gitur; navaliumque copiarum ducem Nasarum cum valida militum mana
mittit, triremibus ac biremibus aliisque cursoriis navibus iisque muitis
stipatum. celeri Nasar navigatione ventisque secundis usus brevi Me-
thonam venit: ne tamen citius hostes aggrederetur, tale quid obstaculo
fuit. non pauci remigum, periculi metu deterriti, occulte paulatim dif-
fugerant; quorum desertione, navibus ea quae deceret celeritate caren-
tibus, deficiente remis impellentibus vehementi in hostem impetu, haud
operae pretium putavit sic male instructa classe cum hostibus congredi,
remque adeo per celerem cursorem denuntiare studet imperatori. ille,
missis prompte qui ad hoc idonei essent, desertores omnes vivos capit
et in carcerem trudit. spectans vero qua demum ratione et a tribulium
caede impollutas manus servaret, et reliquis remigum qagm par esset
timorem incuteret, ne mollis eorum defectio in exemplum aliis cederet
pluresque sic desertores ac elanguidi segnesque fierent, sapientissimum

init consilium. nempe excubiarum drungario praecipit ut vinctorum in
praetorio ac maleficorum, in quos legum severitate lata capitis sententia
sit, triginta numero sub noctis adhuc tenebras educat, vultusque illorum
fuligine oblinat, ac erasis flamma tum barbae tum capitis pilis formam
omnem aboleat, ac unde dignosci possint, caveatque ne quis prorsus
eos salutare vel alloqui audeat. qui secus faxit, is vero morte luat.
hos porro ceu desertorum navalium capita in Hippodromo acriter caedat,
citoque revinctis post terga manibus per urbis forum traducat, ac deinde
noxiorum vinculis constrictos tuto in Peloponnesum mittat, ut quo loco
fugam fecisse existimabantur, poenas debitas luant. in eam rem ope-
ram conferre iussus Ioannes Peloponnesi praetor, dictus Creticus. is
porro imperatoris iussioni parens, pro vinctorum numero totidem furcas
erigi iubens, ad se missos in eis suspendit quasi qui fugae auctores
exstitissent. quibus auditis visisqyue Romani classiarii tum illos deplo-
rare ut timidos atque miseros, tam ipsi ad mala guaeque ac gravia
animis roborari, omnique semota mollitie vitaeque deliciis, ut cito ad-
versus hostes educat, imperatorem ducemque rogare.

63. Inter haec ipsi quoque ex Peloponnesiacis cohortibus ac Mar-

daitis suppletis auctisque ordinibus, ascitoque praetore adiutore, ad
impressionem sese accingit. Saraceni Romanam classem ingentis igna-
viac ac timiditatis iam insimulantes, quod frustra interim viderentur
tempus terere, licenter admodum ac secure navibus egressi subiecta
praedia insulasque diripiebant, cum repente improvisus eis accedens na-
valis Romanus exercitus , signoque dato, noctu inexspectatus hostes ag-
greditur; ac nec coeundi facta facultate nec animos sumendi, misere
trucidabant, navesque cum vectoribus ac reliqua supellectili et impedi-
mentis igni cremabant. quae vero naves ignis ereptae periculo sunt,’
eas Nasar ecclesiae dei, quae est Methonae, velut gratiarum actionis
munere donavit; manubiis atque captivis milites gaudere iisque ditari
permisit. rei vero omnem eventum ocius imperatori significat, quidve in
posterum agendum aut quo vertendus animus ducendaque classis scisci-
tatur. imperator ob praeclare gesta laudatum ulterius progredi iubet.
64. Alacri igitur exercitu superiori victoria in Siciliam Panormum-
que traiicit, urbesque ibi Agarenis Carthaginensibus tributarias diripit,
praedasque agit. onerariae plures captae ac scaphae. onus olei ingens

copia mercesque aliae pretiosae. tantam inde olei vim invectam ferunt
ut eius libra venierit obolo. (65) sed e ad Italiae partes transvecta
eadem classis, pedestribusque ac equestribus Romanorum copiis coniun-
cta, quarum ductor erat Procopius imperatoris protovestiarius et Leo
( Apostupem vocabant) Thracum et Macedonum dux, multa, eaque Ro-
mano imperio utilia, gessit. nam et classem rursus ex Africa profe-
ctam in insula cui Stelae nomen idem Nasar devicit, ac quas Agareni
urbes munitas ac praesidia in Calabria et Longobardia tenebant, paucis
admodum exceptis, cuncta eis erepta eorumque iugo liberata Romanae
dicioni restituit. inque eum modum Romana quidem classis insidiis in-
videntia Nemesique superior, spoliis opima multisque clara victoriae
coronis, ad imperatorem reversa est, implens omnes cives ac rem pu-
blicam laetitia, multaque imperatori gratiarum actionis et confessionis
divinae laudis praebens nomina atque momenta.

66. 'Terrestres vero copiae haud prorsus invidiam effugere. ve-
rum gesserunt illae quidem fortia claraque facinora; orta tamen sub
ipsius praelii tempus discordia ac contentione ducem amiserunt qui
maior dignitate erat. cum enim dissideret Leo a Procopio, conserto

tamen cum hostibus praelio contigit Leonem cum Thracibus et Macedo-
nibus in dextra acie victoria, potiri etque hostium magnam stragem dare,
Procopium vero cum Sclavinis et occidentalibus sinistram tenentem vali-
diore premi hostium impetu; cui laboranti cum ob praecedentem discor-
diam nulla a collega missa essent auxilia, fusa penitus illius acie ipsemet
in equo lapsus necatus est. hunc exitum cum &:gnn habuisset,
Leo aliud etiam aliquid clari facinoris edere in animo habens, ut illa-.
tam ob dissidium cladem obtegeret, tum suas ipse copias assumens tum
ex Procopii clade residuas colligens, Tarenti arcem expugnavit, quam
adhuc Agareni tenebant, penitusque diripiens populum omnem captivum
abduxit. hinc et milites non parum praeda iuvit, et imperatori opima
spolia obtulit. non tamen imperator haec libenter aspexit, nec ut vire
forti mercedem Leoni reddidit: sed cum habita rei indagine ex conten-

tione in ipso pugnae conflictu Leonem colle perdidisse invenisset,
abrogato ei munere in domum suam, quae haud procul Cotyaio est,
relegavit.

67. Postea quoque tali Apostypes usus fortuna est. pari enim

consensu tum protostrator Baianus tum cubicularius Chamaretus, ipsius
necessariorum primus, accusationem struunt apud imperatorem contra
herum suum, qua et protovestiarii Procopii necem eius voluntate certo-
que consilio factam insinuabant, reumque maiestatis agebant, nec non
gravia quaedam alia ac difficilia ei imponebant. accusationis libellum
Chamaretus accipiens, ingressusque Byzantium, imperatori porrexit.
ea ubi rescivissent Apostypis liberi, Bardas Davidque, sua ipsi manu
_ Baianum perimunt, corpusque minutim immani facinore ensibus conci-
dunt. sceleris indignitate ac imperatoris metu conterriti assumpto patre
in Syriam concito cursu diffugiunt. quibus imperator auditis, Bartza-
pedonem manglavitam qui illos detineret quam celerrime mittit. iam in
Cappadociam venerant, cum in Syriam contento cursu approperantes
invenit. conatur ille, quae ad eum erat divalis iussio, homines tenere.
enimvero illis obnitentibus ac pro virili sese tuentibus, contigit ambos
Apostypis filibs in ea digladiatione rixaque cadere. pater ipse captus
vinctusque ad imperatorem tum in regiis aedibus in Hieria versantem
adductus, eiusdemgue iussu Manuelis magistri iudicio subactus, unius
oculi effossione uniusque item manus amputatione luit, tum ob indicia

quibus premebatur, tum quod conatus esset ad hostes diffugere; quod
reliquum est, in Mesembriam relegatus ibi consenuit. ac quidem Apo-
stypis, viri alioqui haud probi, res eiuscemodi finem habuere.
68. Interim dum per legatos ita res Occidentis imperatori admini-
strantur, qui ad meridiem incolunt Arabes, assumptis animis, dum
ipsum desidere segniusque agere ac otio torpere existimant, maris sibi
iterum aleam tentandam constituunt. per Aegyptum itaque urbesque
8Syriae maritimas constructis navibus Romanam dicionem terra marique
infestare parabant. operae pretium tamen rati per speculatores prius
lustrare ac experiri quo se modo res imperatoris haberent, hominem
Romano habitu linguaque utentem, qui singula dispiceret eisque refer-
ret, miserunt. verum imperator rei publicae curis enixe invigilans, ac
uae bello oprortuna essent in antecessum parans, quem nec fugeret
ille hostium classis in Syria apparatus, triremium ac biremium maiori
instructa copia classeque Byzantii congregata, quid ferret futura dies
exspectabat, classiarii interim, ne per otium insolescerent, exstruenda
basilica in regio atrio (templo scilicet quod sub nomine salvatoris nostri
Iesu Christi sanctorumque caelestis militiae principum nec non Eliae

" prophetae aedificabatur) operam conferre iussit, cum vero ex Syriae
finibus hostium classis emerserit, mox praesto esse ad illorum excipien-
dum impetum. veniens itaque e Syria explorator, conspectaque parata
classe ac imperium exspectante, cunctaque assecutus riteque coniiciens,
his qui miserant nuntiat. hi porro contra quam speraverant audito re-
giae classis apparatu, metu deterriti cessare hactenus eligunt, expedi-
tionisque ac excursionis solvunt propositum. navales tamen copiae ac
classiarii Byzantii manebant, atque Xguic quod dixi operi insistebant.

69. Barbari autem Carthaginenses, propter iam acceptas clades
veriti ne et in suas deinceps sedes Romana classis traiicere tentaret,
eaque ratione multis et ipsi exstructis navibus, cum exeunte vere nullas
imperatoris exisse copias didicissent, rati illius cohortes bellis aliis di-
stineri, adversus Siciliam cum navalibus copiis proficiscuntur. venien-
tesque ad eius metropolim (nempe Syracusas) vallo eam cinxerunt,
circa eam posita diripientes agrumque ac suburbana vastantes. haec
simulac imperator a Siciliae praetore significata accepit, copias adver-
sus Syriam destinatas in Siciliam mittit, navarcho quodam Adriano: hic
enim navalibus tum copiis pracerat. solvens itaque Adrianus Byzantio,

guod ventis secundis ac commodis destituebatur, vix tandem ad Pelo-
ponnesum pervenit, Monembasiaeque in portu, ?em Hieracis vocant,
appulsis navibus aspirare sibi ventos exspectabat, homo segnior, ut vi-
detur, nec cor ferventibus munitum spiritibus gerens, ut audacter etiam
adversantibns ventis sibi connitendum putaret, ac interim dum tranquil-
Jum est nullisque ventis mare perflatur, quo propositum est remigando
contendere;: dum itaque in eo portu longiores is moras nectit, et Aga-
reni acrius obsidendo urgent, nullumque non movent lapidem, ut ante-
quam obsessis auxilia veniant opus occeptum perficiant, contigit civita-
tem vi armisque capi, multaque praesidiariorum facta strage oppidano-
rum multitudo omnis in servitutem abducta est. eius multae divitiae
hostibus spolia cessere: urbs funditus eversa, sacrae in ea aedes igne
succensae. civitas ad ea tempora praeclara ac nobilis, et quae pleras-
que saepius tum Graecas tum barbaricas copias ipsam aggressas debella-
verat, parietinis tantummodo claret. (70) res Xdriano 1 hunc modum
jnnotuit. est locus in Peloponneso haud procul Monembasia, ad quam
Romana classis stationem acceperat, Helus nomine a silvae prope am-
bientis condensitate ac opacitate. in eo daemonum vis quaedam Insede-
rat, quam haud raro pastores obsequio cultuque deliniebant, ut quas

ascebant pecudes, ab eis illaesas ac incolumes praestarent. hos illi
saemonea velut inter se colloquentes ac gratulantes audierunt, quasi

ridie capta urbe Syracusana cunctisque in ea eversis ac igni traditis.
Baec pastores dum nonnullis referunt, pervenit narratio ad ipsum Adria-
num. accersitis vero ipsis pastoribus, exque illis diligenter ac curiose
sciscitatas, invenit eadem ipsos loqui quae audierat. volens autem suis
quoque auribus audire, cum pastoribus ad locum venit, interpellatisque
per eos daemonibus quandonam capiendae Syracusae essent, iam ca-
ptas esse Syracusas audivit. maerore itaque correptus ac consilii inops
rursus nihilominus se colligere, haud habendam fidem nequissimorum
daemonum dictis existimans, cum nulla eis insit praescientiae vis, igno-
rans scilicet non fuisse eam praescientiam, sed eorum manifestationem
quae evenerant gestaque erant; qua nimirum illi, ob subtilitatem mo-
tusque celeritatem, humani omnis nuntii iter longe praeveniunt. adhuc
tamen eo non credente, post decem dies Mardaitarum quidam et Taxu-
torum (i. e. praesidiariorum) Peloponnesiorum, qui urbis excidio su-
perstites fugerant, ipsi tristes nuntii cladis exstiterunt. hinc itaque
certior iam factus Adrianus, qua licnit celeritate, quod et venti, qui
ad eundem obstiterant, ad regressum flarent accommodi, cum classe

-

Byzantiuom venit, et in magnum dei templum, eius sapientiae invoca-
tione ac praeconio clarum, supplex confugit. cladis tamen magnitudine
acerbe nimis imperatoris viscera dilacerante et ad nimium prope furo-
rem animique dolorem propellente, nec sacrae aedis religio nec pro illo
supplex antistitis obsecratio omnino Adrianum poena exemerunt; verum
extremo quidem (ipso forsan haud immerito) supplicio liberarunt, haud
tamen a mediocri, et gnod aliorum castigandae temeritati adhibetur,
omnino innoxium praestare valuerunt. sic imperator in suis moderatae
irae ac castigatae, in publicis non omnino sibi poterat moderari.

71. Sic igitur occidentalium partium hostibus vires iterum resu-
mentibus, ac cum praesenti freti prosperitate viciniora ]ﬂuoque loca in-
vasuri exspectarentur, mittitur Stephanus cognomento Maxentius Cap-
padox, copiarum in Longobardia dux, cum Thracibus et Macedonibus
selectisque Charsianitis et Cappadocibus. is ad assignatam sibi provin-
ciam veniens, conatusque Amantiam urbem a Saracenis, quorum imperio
premebatur, eruere, cum propter innatum quasi torporem ac segnitiem,
ut videtur, sen magis ignaviam et luxum, nihil quod operae pretium
foret vel iis quas ducebat copiis dignum facere potuisset, cessare iube-
tur, eiusque loco Nicephorus Phocas, vir sedulus ac vigii manuque for--

tis ac consilio solers, mittitur. hic, pluribus etiam copiis ex -Orienta-
lium partium praefectis arrogatis, assumptoque Diaconitze illo qui pri-
dem Chrysochiris Tephricae tyranni minister fuerat ac secum ex Ma-
netis cultu agmen ducebat. unitus itaque Nicephorus Stephani deces-
soris cohortibus, multa et prudentiae et bellicae virtutis ac fortitudinis
obiit opera. continuo enim Amantiam urbem cepit, multa strage fusis
fugatisque hostibus; arcemque Tropas et sanctam Severinam ad pristi-
num imperii Romani dominium reduxit; aliisque praeliis ac dimicationi-
bus Agarenorum victor exiit, atque eorum spoliis abunde, quem ducebat
exercitum, recreavit atque ditavit. et haec quidem in vivis agente in-
clitae memoriae Basilio imperatore vir ille gessit; reliqua sub mitissimo
sapientissimoque Leone imperatore eius filio postea adiecit. etsi autem
non aliae aliis tempore coniuncto pugnae exstiterunt, perinde ac illas
digessit instituta nobis narratio; quod tamen uniuscuiusque gestae rei
praestitique facinoris exactum tempus ignoretur, propterea uno ordine
singula coniungentes, uti professi eramus, disposuimus.

Ac quidem bello gesta tum per seipsum tum per legatos Basilio

